
ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ  

(ᐅᖅᑯᒻᒥᐅᑦ) 
 

ᓯᕗᓕᖅᑎ ᐄᕙ ᐋᕆᐊᒃ 
(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 
ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒧᑦ 

ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 
ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 
ᑕᐅᖅᓯᖅᑕᐅᓂᖏᓐᓄᓪᓗ 

ᑲᒥᓴᓐᑯᓐᓂᑦ; ᒥᓂᔅᑕ ᑲᒪᒋᔭᓕᒃ 
ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ 
 

ᕌᓐ ᐃᐊᓕᐊᑦ 
(ᖁᑦᑎᒃᑐᖅ) 

 
ᐋᑕᒥ ᖁᒻᒧᐊᑦᑐᖅ 

ᒥᓂᔅᑕ ᓄᓇᓕᓐᓂᑦ ᐊᒻᒪ 
ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᓂᕐᒧᑦ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 
 

ᔮᓐ ᓂᓐᖓᖅ 
(ᐊᑯᓪᓕᖅ) 

 
ᔮᓂ ᓂᖏᐅᖓᓐ 

(ᓇᓄᓕᒃ) 
ᐅᖃᖅᑎᐅᑉ ᑐᓪᓕᐊ, ᐃᒃᓯᕙᐅᑕᖅ 
ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 
ᐹᓪ ᐅᑲᓕᖅ 

(ᐃᖃᓗᐃᑦ ᐱᖓᓐᓇᖓ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 
 

ᐊᖓᔪᖅᑳᖅ ᑮᑦ ᐲᑕᓴᓐ 
(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, 
ᐃᒃᓯᕙᐅᑕᖅ, ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 
ᒥᓂᔅᑕ ᒪᓕᒐᓕᕆᓂᕐᒧᑦ 

 
ᐋᓚᓐ ᕋᒻᐴᑦ 
(ᑕᓯᐅᔭᕐᔪᐊᖅ) 

 
 

 

ᕗᕆᑦ ᓯᐊᓪ 
 (ᕿᑭᖅᑖᓘᑉ ᓂᒋᐊ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 
 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 
(ᐊᕐᕕᐊᑦ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒻᒥ 

 
ᐊᖓᔪᖅᑳᖅ ᓗᐃ ᑕᐹᕐᔪᒃ 

(ᐊᒥᑦᑐᖅ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐅᖃᐅᓯᓕᕆᓂᕐᒧᑦ; ᒥᓂᔅᑕ 
ᓄᓇᖃᖅᑳᖅᓯᒪᔪᓕᕆᓂᕐᒧᑦ 

 

ᐊᖓᔪᖅᑳᖅ ᐲᑕ ᑕᑉᑑᓇ 
(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ 

 
ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒥᒃ  

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᒪᐃᑯᓪ ᓵᓐᑐᓗ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᐊᐃᑉᐱᖅ, ᒫᑦᓯ 9, 2010 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐅᖃᖅᑎ ᔭᐃᒥᓯ ᐋᕆᐊᒃ, 
ᔭᐃᒥᓯ ᐊᕐᕚᕐᓗᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ 
ᑕᒑᖅ ᑰᓕ, ᕌᓐ ᐃᐊᓕᐊᑦ, ᐋᑕᒥ ᖁᒻᒧᐊᑦᑐᖅ, 
ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 
ᓂᖏᐅᖓᓐ, ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, 
ᐋᓚᓐ ᕋᒻᐴᑦ, ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ 
ᓯᐅᑦᓴᒃ, ᐊᖓᔪᖅᑳᖅ ᓗᐃ ᑕᐹᖅᔪᒃ, ᐊᖓᔪᖅᑳᖅ 
ᐲᑕ ᑕᑉᑑᓇ, ᐊᖓᔪᖅᑳᖅ ᕼᐊᓐᑐ ᑐᑐ. 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᑕᐃᒪ ᐱᒋᐊᓚᐅᖏᓐᓂᑦᑎᓐᓂ, 
ᐊᐱᒋᔪᒪᓪᓗᒍ ᒥᔅᑕ ᑕᑉᑑᓇ ᑐᒃᓯᐊᕐᓂᒃᑯᑦ 
ᐱᒋᐊᖅᑎᑦᑎᔪᓐᓇᕐᒪᖔᑦ, ᒥᔅᑕ ᑕᑉᑑᓇ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑕᑉᑑᓇ. 
ᐅᓐᓄᓴᑦᑎᐊᕙᒃᑯᑦ, ᓯᕗᓕᖅᑏᑦ, ᒥᓂᔅᑕᐃᑦ, 
ᒪᓕᒐᓕᐅᖅᑏᑦ ᐊᒻᒪᑦᑕᐅᖅ ᓄᓇᕗᒥᐅᓕᒫᑦ. 
 
ᑲᑎᒪᔾᔪᑎᑦᑎᓐᓅᕐᓗᑕ, ᓯᕗᓪᓕᖅ, ᑲᑎᒪᔾᔪᑎᒃᓴᖅ 2. 
ᒥᓂᔅᑕᐃᑦ ᐅᖃᐅᓯᖏᑦ. ᓄᓇᕗᒻᒧᑦ ᓯᕗᓕᖅᑎ 
(ᑐᓵᔨᑎᒍᑦ) ᓯᕗᓕᖅᑎ ᐄᕙ ᐋᕆᐊᒃ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 099 - 3(2): ᓯᓚᕐᔪᐊᕐᒥ 

ᐊᕐᓇᐃᑦ ᐅᓪᓗᖓᑦ (ᐋᕆᐊᒃ) 
 
ᓯᕗᓕᖅᑎ ᐄᕙ ᐋᕆᐊᒃ: ᐅᓐᓄᓴᑦᑎᐊᕙᒃᑯᑦ 
ᐅᖃᖅᑎᑦᑎᔩ. ᑕᐃᒪ ᓯᕗᓕᕐᒥ ᐅᖃᖅᑳᕐᓗᖓ, 
ᐃᑉᐸᒃᓴᖅ ᐅᓪᓗᕆᔭᐅᓚᐅᕐᒪᑦ ᐊᕐᓇᓄᑦ ᑭᓯᐊᓂ 
ᓇᓗᓇᖏᑦᑐᖅ ᑖᓐᓇ ᐅᓪᓗᒥ, ᐃᑉᐸᒃᓴᖅ 
ᐅᖃᐅᓯᕆᓂᐊᓚᐅᖅᑕᕋ, ᑮᓇᐅᔭᓕᕆᓚᐅᕋᑦᑕ.  

ᐊᕐᓇᐃᑦ ᐅᓪᓗᖓ ᐃᓱᓕᑦᑐᓐᓇᖏᒻᒪᑦ ᐅᓪᓗ 
ᖃᓄᐅᖅᑰᖏᒻᒪᑦ ᐅᖃᐅᓯᕆᒐᓗᐊᕈᒃᑯ. 
 
ᐅᖃᖅᑎᑦᑎᔩ, ᐃᑉᐸᒃᓴᖅ ᒫᑦᓯ 8-ᖑᑎᓪᓗᒍ ᐊᕐᓇᐃᑦ 
ᓄᓇᕐᔪᐊᒥ ᐅᓪᓗᖃᓚᐅᕐᒪᑕ. ᖁᕕᐊᓲᑎᖃᖅᖢᑎᒃ 
ᐊᕐᓇᐃᑦ ᐱᓕᕆᓯᒪᔭᖏᓐᓂᑦ ᐊᒻᒪᓗ 
ᓯᕗᒧᐊᒃᑎᑦᓯᒪᔭᖏᓐᓂᑦ 
ᐃᓚᐃᓐᓈᖅᑕᐅᓯᒪᔪᓐᓃᖅᐹᓪᓕᕐᓂᕐᒥᒃ. ᐊᕐᕌᒍ ᑕᒫᑦ 
ᑲᓇᑕᒥᐅᑦ ᑕᒪᑐᒥᖓ ᓯᕗᒧᐊᒃᐸᓪᓕᐊᓂᕐᒥᒃ 
ᐊᕐᓇᐃᑦ ᐃᓛᐃᓐᓈᖅᑕᐅᕙᓪᓕᐊᖏᓐᓂᖓᓄᑦ 
ᐃᓅᖃᑎᒌᓄᑦ ᑕᐃᒫᒃ ᑕᐃᒪᐃᓕᖃᑦᑕᕐᒪᑕ 
ᐊᒻᒪᑦᑕᐅᖅ ᐃᖅᑲᐅᒪᓪᓗᑕ ᐃᖅᑲᐅᒪᓚᐅᑲᒃᓗᑕ 
ᓄᖅᑲᓚᐅᑲᒃᓗᑕ ᑕᐅᑐᓐᖑᐊᕐᓗᑕ 
ᐊᒃᓱᕉᑕᐅᖃᑦᑕᖅᑐᓂ ᑕᒫᓂ ᐊᒡᕕᐊᕈᑎᐅᕙᒃᑐᓂᒃᓗ 
ᐅᓪᓗᒥᒧᑦ ᑐᑭᖢᒍ ᑕᐅᕗᖓ ᓯᕗᓂᑦᑎᓐᓄᑦ 
ᑕᓯᐅᕈᑎᓯᒋᓂᐊᖅᑕᑦᑎᓐᓂ. ᑕᒪᒃᑯᐊ ᐊᕐᓇᐃᑦ 
ᐊᕐᓇᓕᒫᑦ ᑕᒪᕐᒥᒃ ᓇᐅᒃᑯᑐᐃᓐᓇᖅ 
ᐃᓅᓯᓕᒫᖏᑦᑎᒍᑦ 
ᐃᓚᐃᓐᓈᖅᑕᐅᓯᒪᔪᓐᓃᖅᐹᓪᓕᕐᓂᕐᒧᑦ. ᐊᒻᒪᑦᑕᐅᖅ 
ᑕᒪᑐᒪᓂ ᐊᕐᕌᒎᔪᒥᓂ ᑖᓐᓇ ᐊᔾᔨᒌᓂᒃ 
ᐱᔪᓐᓇᐅᑎᖃᕐᓂᖅ ᐱᕕᖃᖅᑎᑕᐅᓂᕐᓗ ᑕᒪᑐᒥᖓ 
ᐅᖃᐅᓯᖃᖅᐳᖅ. 
 
ᑕᐃᒪᓐᖓᓕᒫᖅ ᑖᒃᑯᐊ ᐃᓛᒃ ᐊᑯᓂᐊᓘᓕᖅᑐᖅ 
ᓄᓇᕐᔪᐊᓕᒫᒥ ᐊᕐᓇᐃᑦ ᑕᒪᒃᑯᓂᖓ 
ᐅᔾᔨᕈᓱᖃᑦᑕᖅᑐᑦ ᓄᓇᓕᓕᒫᓂ ᐱᖃᑦᑕᕐᒪᑕ 1911-
ᒥᓂ ᑕᐃᒪᐃᑎᓪᓗᒍ ᐊᕐᕌᒍ 100-ᐅᓛᓕᖅᑐᑦ ᑕᐃᒫᒃ 
ᐃᖅᑲᐅᒪᔭᐅᖃᑦᑕᖅᑐᑦ ᐊᕐᓇᐃᑦ ᐅᓪᓗᕆᔭᖓᓄᑦ 
ᓇᓪᓕᐅᓐᓂᖅᓯᐅᕈᑎᒋᔭᖓᓄᑦ ᐊᑯᓂᐊᓘᓕᖅᑐᖅ. 
 
ᑕᒫᓂᑦᑕᐅᖅ ᓄᓇᕘᒥ 
ᐅᓪᓗᐃᕐᓂᖅᓯᐅᖃᑦᑕᕐᒥᒐᑦᑎᒍᑦ ᐃᖃᓗᖕᓂᑦ 
ᐱᓇᓱᐊᕈᓯᐅᑉ ᓄᕐᖑᕆᕋᑖᖅᑕᖓᓂ ᑕᐃᒫᒃ ᖁᓪᓖᑦ 
ᐊᕐᓇᐃᑦ ᑲᑎᒪᔨᖏᑦ ᓴᓇᓐᖑᐊᒐᕐᓂᖅ 
ᓂᐅᕕᐊᖃᒃᓴᖃᖅᖢᑎᒃ ᓴᓇᐅᒐᕐᓂᖅ ᐊᒻᒪᓗ 
ᑕᑯᕋᕐᓈᖅᑎᑦᑎᓪᓗᑎᒃ ᐱᓚᐅᖅᐳᑦ, ᐊᒻᒪᑦᑕᐅᖅ 
ᓄᓇᕗᒻᒥ ᓄᓇᕗᓕᒫᒥ ᑮᓇᐅᔭᓂᒃ ᑐᓂᓯᓲᑦ ᑖᒃᑯᐊ 
ᓇᓪᓕᐅᓐᓂᖅᓯᐅᖁᔨᓪᓗᑎᒃ.  
 
ᐅᖃᖅᑎᑦᑎᔩ, ᒥᓂᔅᑕᐅᓪᓗᖓ ᑖᒃᑯᓄᖓ ᐊᕐᓇᐃᑦ 
ᑲᑎᒪᔨᖏᓐᓄᑦ, ᑖᒃᑯᐊ ᐃᓕᓴᕆᑦᑎᐊᕈᒪᕙᒃᑲ 
ᐱᒻᒪᕆᐅᓪᓗᑎᒃ ᓴᖅᑭᑕᐅᖃᑦᑕᖅᑐᑦ 
ᐃᑲᔪᕐᓂᕆᕙᑦᑕᖏᑦ ᑕᒪᒃᑯᐊ ᐊᓈᓇᒋᔭᐅᔪᑦ, 
ᐊᓈᓇᑦᑎᐊᕆᔭᐅᔪᑦ, ᐊᑦᑕᒋᔭᐅᔪᑦ, ᓄᖃᕆᔭᐅᔪᑦ, 
ᐊᖏᔪᒋᔭᐅᔪᑦ, ᐸᓂᒋᔭᐅᔪᑦ ᑕᒫᓂ ᓄᓇᕗᒻᒥ 
ᓄᓇᓕᓕᒫᖏᓐᓂ. ᐅᓄᖅᑐᒻᒪᕇᑦ ᐊᕐᓇᐃᑦ 
ᓄᓇᕗᒻᒥ ᐊᒃᓱᕈᖅᓯᒪᕗᑦ ᑕᒪᑐᒥᖓ  

ᐊᓯᔾᔨᐸᓪᓕᐊᓂᐅᑉ ᒥᒃᓵᓄᑦ ᓄᓇᓕᖏᓐᓂ. 
ᐊᔾᔨᒌᖏᑦᑐᓂᒃ ᐱᓕᕆᓪᓗᑎᒃ, ᐊᕐᓇᐃᑦ 
ᐃᓚᖏᓐᓂᓪᓗ ᐊᒃᑐᖅᓯᒪᔪᓄᑦ. ᐃᓕᑕᕆᔭᐅᖁᓪᓗᒋᑦ 
ᑖᒃᑯᐊ ᐃᑲᔫᑎᒋᓯᒪᔭᖏᓐᓂᒃ ᐊᒃᓱᕉᑎᖃᖅᖢᑎᒃ.  
 
ᐊᒻᒪᑦᑕᐅᖅ ᐊᒃᓱᒻᒪᕆᒃ ᖁᔭᓕᕗᖓ ᖁᓪᓖᑦ ᑖᒃᑯᐊ 
ᓇᓗᓇᐃᖅᓯᓚᐅᕐᒥᒻᒪᑕ ᐊᕐᓇᒥᒃ ᓯᓚᑐᔪᒥᒃ 
ᑐᓂᓯᔭᐅᖃᑦᑕᖅᑐᓂᒃ ᐊᕐᕌᒍᑕᒫᑦ 
ᐃᑲᔫᑎᖃᒻᒪᕆᒃᓯᒪᔪᖅ ᓄᓇᕗᒻᒥ ᐊᒻᒪᓗ ᑕᕝᕙᓂ 
ᓄᓇᓕᖓᓂ. ᑕᒪᑐᒪᓂ ᐊᕐᕌᒎᔪᒥ ᑖᓐᓇ 
ᑐᓂᔭᐅᕋᑖᖅᑐᖅ ᓘᑦᑖᖅ ᐹᑐᕆᓴ ᒪᐃᐅᓪ, 
ᐃᖃᓗᒻᒥᐅᖅ. ᑖᓐᓇ ᐅᐱᒋᓗᑎᒍ ᐱᒃᑯᒋᓗᒍ, 
ᑖᒃᓱᒥᖓ ᐅᐱᒍᓱᖃᑎᒋᔪᒪᕙᔅᓯ 
ᐃᓕᓴᕆᔭᐅᓯᒪᑎᓪᓗᒍ ᓯᓚᑐᓂᕐᒧᑦ ᐊᕐᓇᒧᑦ.  
 
ᐅᖃᖅᑎᑦᑎᔩ, ᓄᓇᕗᒻᒥᐅᓕᒫᑦ ᑕᐃᒫᒃ 
ᖁᔭᓐᓇᒥᖅᐸᒃᑲ ᐅᐱᒋᕚᑉᐸᒃᑲ ᐊᕐᓇᐃᑦ ᐊᖑᑎᓪᓗ 
ᐊᕐᓇᐃᓪᓗ, ᓄᑲᑉᐱᐊᓪᓗ, ᓱᕈᓯᓪᓗᑦᑕᐅᖅ ᑕᒪᑐᒥᖓ 
ᓇᓪᓕᐊᓂᕐᒥᒃ ᖁᕕᐊᓲᑎᖃᕋᑖᖅᑎᓪᓗᒋᑦ ᑕᒪᒃᑯᐊ 
ᐊᕐᓇᐃᑦ ᐃᑲᔪᖅᓯᒪᓂᖏᑦ ᑕᐅᑐᓐᖑᐊᖅᖢᒋᑦ 
ᓄᓇᕗᑦᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᑕᒪᓐᓇ 
ᐱᓇᓱᐊᕈᓯᓕᒫᖅ ᓇᓪᓕᐅᓂᖅᓯᐅᕈᑎᒋᓂᐊᖅᑰᕋᑦᑎᒍ 
ᑲᓇᑕᒥ ᐊᕐᓇᐃᑦ ᐱᔾᔪᑎᒋᓪᓗᒋᑦ. ᒥᓂᔅᑕᐃᑦ 
ᐅᖃᐅᓯᖏᑦ. ᐊᖓᔪᖅᑳᖅ ᓗᐊᓐ ᑯᓱᒐᖅ. 
 
ᐊᖓᔪᖅᑳᑉ ᐅᖃᐅᓯᖓ 100 - 3(2): 

ᕿᓂᖅᑎᓄᑦ ᕿᓂᕈᑏᑦ (ᑯᓱᒐᖅ) 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐅᓪᓗᑰᖅᐸᒃᑲᓗ ᑕᐅᑐᑦᑐᑦ, 
ᑲᑎᒪᔨᐅᖃᑎᒃᑲᓗ.  
 
ᐅᖃᖅᑎᑦᓯᔩ, ᐅᑉᓗᒥ ᐅᖃᐅᓯᕆᐊᔾᔪᒍᒪᔭᕋ ᑖᓐᓇ 
ᑲᑎᒪᔨᐅᖃᑎᓐᓄᑦ ᑖᒃᑯᐊ 
ᐊᓯᐅᓯᒪᔪᖅᑕᖃᓕᕌᖓᓪᓘᓐᓃᑦ 
ᐊᔪᓕᖅᓯᒪᔪᖅᑕᖃᕌᖓᓪᓘᓐᓃᑦ ᐊᖑᓇᓱᒃᑐᒥᒃ 
ᓄᓇᒦᑦᑐᒥᖏᓛᒃ, ᕿᓂᕈᒻᒥᒃ ᓇᓗᓇᐃᔭᐃᔾᔪᒻᒥᒃ 
ᓂᐅᕕᓚᐅᕋᑦᑕ ᐆᒥᖓ ᐊᑎᖃᑦᖢᓂ, SPOT. ᑖᓐᓇ 
ᑕᐃᒪᓐᓇᐃᑦᑐᓂᒃ ᐱᓚᐅᕋᑦᑕ 500-ᖑᔪᓂᒃ 
ᓄᓇᕗᒻᒥᐅᑕᓄᑦ ᐊᐅᓚᖅᑎᑎᖅᖤᐅᓂᐊᖅᑐᓂᒃ.  
 
ᑖᒃᑯᐊ ᑐᐊᕕᓐᓇᖅᑐᓕᕆᔨᒃᑯᑦ ᑖᒃᑯᓂᖓ 
ᓂᐅᕕᓚᐅᕐᒪᑕᐃᓚᒃ ᑕᒪᕐᒥᒃ ᓄᓇᓖᑦ 
ᑐᐊᕕᓐᓇᖅᑐᓕᕆᕝᕕᖏᑦ 20-ᓂᒃ ᐊᑐᓂᒃ 

ᑐᓂᐅᖅᑲᑦᑕᐅᓂᐊᖅᑐᑦ. ᑖᒃᑯᐊ 15 
ᐊᑐᐃᓐᓇᐅᓂᐊᖅᖢᑎᒃ, ᑎᒍᐃᓐᓇᐅᓂᐊᖅᖢᑎᒃ 
ᑕᐃᒃᑯᓄᖓ ᐊᑐᕈᒪᔪᓄᑦ ᑕᒪᒃᑯᓂᖓ ᐊᒻᒪ ᑕᐃᒃᑯᐊ 
ᑕᓪᓕᒪᑦ ᐊᑐᖅᑕᐅᓂᐊᖅᑐᓂᒃ 
ᑐᐊᕕᓐᓇᖅᑐᓕᕆᔨᓄᑦ. ᑕᐃᒃᑯᐊ 
ᐊᔪᖅᓯᓯᒪᔪᖃᓕᕌᖓᑦ ᑖᒃᑯᓄᐊ 
ᕿᓂᖅᑕᐅᔪᓐᓇᕈᑎᐅᓇᔭᖅᖢᑎᒃ. 
 
ᑖᒻᓇ ᐆᑦᑐᕋᖅᑕᐅᓯᒪᓕᖅᑐᖅ ᐅᑭᐅᖅᑕᖅᑐᒥ, 
ᐊᔪᓐᖏᑦᑎᐊᕋᓗᐊᕐᒪᖔᑦ ᐊᒻᒪ ᖃᐅᔨᓴᕐᓂᕐᒥᑎᒍᑦ 
ᓇᓗᓇᐃᔭᓚᐅᖅᑐᑦ ᑖᒻᓇ ᕿᓂᖅᑕᐅᔾᔪᑦ 
ᓇᓗᓇᐃᔭᐃᔾᔪᑦ ᐊᓯᐅᓯᒪᔪᖅᑕᖃᓕᕌᖓᑦ, 
ᓱᕋᐅᔾᔨᓯᒪᔪᖅᑕᖃᓕᕌᖓᓪᓘᓐᓃᑦ ᓄᓇᕗᒻᒥᒎᖅ 
ᐊᔪᓐᖏᑎᐊᖅᑐᑦ. ᐅᖃᖅᑎᑦᑎᔩ, ᑖᒃᑯᐊ 
ᐊᑑᑎᖃᑦᑎᐊᕐᓂᐊᖅᑐᑦ ᑕᒪᒃᑯᐊ ᓄᓇᖅᑲᑎᕗᑦ 
ᐃᑲᔪᖅᑕᐅᔪᖅᑕᖃᕆᐊᖃᓕᕌᖓᑕ. 
 
ᐊᕐᕌᓂ ᑐᐊᕕᓐᓇᖅᑐᓕᕆᔨᒃᑯᑦ ᑎᑎᕋᖅᕕᐊ 
ᒐᕙᒪᒃᑯᓐᓂ 125-ᓂᒃ ᐅᖃᓗᒃᕕᐅᓯᒪᓚᐅᖅᑐᖅ 
ᕿᓂᖅᑕᐅᔪᖅᑕᖃᕆᐊᖃᑦᑐᓂ 
ᓱᕋᐅᔾᔨᓯᒪᔪᓂᓪᓘᓐᓃᑦ. ᑕᒪᒃᑯᐊ 
ᐅᕐᓂᖅᑕᐅᔭᕆᐊᖃᖃᑦᑕᓚᐅᖅᑐᑦ ᑕᒪᒃᑯᓄᖓ 
ᐊᑐᐃᓐᓇᐅᓯᒪᔪᓄᑦ ᓄᓇᖅᑲᑎᑉᑎᓐᓄᑦ 
ᐊᑭᓕᖅᖢᑕᐅᖏᖦᖢᑎᒃ ᕿᓂᖅᑎᓄᑦ. ᐃᓱᒪᖃᑉᐳᒍᑦ 
ᐃᒻᒪᖃ 2,000-ᓂᒃ ᐃᑲᕐᕋᓂᒃ ᕿᓂᖅᑏᑦ ᐃᑲᕐᕋᓂᒃ 
ᐊᑐᖅᓯᒪᓕᖅᑐᑦ ᑕᕝᕙᓂ ᐅᑭᐅᕆᓚᐅᖅᑕᑉᑎᓐᓂ 
ᓄᓇᖅᑲᑎᒥᓂᒃ ᐊᔪᓕᖅᓯᒪᔪᓂᒃ 
ᐊᓯᐅᓯᒪᔪᓂᓪᓘᓐᓃᑦ ᐃᑲᔪᕋᓱᒃᖢᑎᒃ.  
 
ᑖᒻᓇ ᓄᑖᖅ ᐊᑐᒐᔅᓴᐅᓕᒻᒥᔪᖏᓛᒃ, 
ᐊᑑᑎᖃᑦᓯᐊᕈᓐᓇᖅᑐᖅ ᕿᓚᒻᒥᐅᓂᖅᓴᖅ 
ᐊᔪᓕᖅᓯᒪᔪᖅᑕᖃᖅᐸᑦ ᐊᓯᐅᓯᒪᔪᖅᑕᖃᖅᐸᓪᓘᓐᓃᑦ 
ᐅᕐᓂᑦᑕᐅᔪᓐᓇᕋᔭᒻᒪᑦ ᑖᒻᓇ ᐊᑐᖅᖢᒍ. 
ᑕᐃᒪᓐᓇᐃᑎᓪᓗᒍ ᑖᒃᑯᐊ ᕿᓂᖅᑎᑦ 
ᑕᖃᖏᓐᓂᖅᓴᐅᕙᒐᔭᖅᖢᑎᒃ ᐊᖑᓇᓱᑦᑏᓪᓗ 
ᐅᓗᕆᐊᓇᖅᓯᖅᑐᒦᓗᐊᖅᑳᖅᑎᓐᓇᒋᑦ 
ᓇᓂᔭᐅᔪᓐᓇᖃᑦᑕᕋᔭᒻᒪᑕ. ᑖᒃᑯᐊ 
ᓇᕿᑐᐃᓐᓇᖅᖢᒋᑦ ᐊᔪᓕᖅᓯᒪᔪᖔᓲᖑᒻᒪᑕ 
ᓄᓇᓐᖑᐊᒃᑯᑦ, ᑕᐃᒪ ᖃᐅᔨᒪᔭᐅᓯᑲᐅᑎᒋᓪᓗᓂ 
ᓇᒦᒻᒪᖔᑦ ᐊᐃᔭᐅᑐᐃᓐᓇᕆᐊᖃᓕᓪᓗᓂᓗ.  
 
ᐅᖃᖅᑎᑦᓯᔩ, ᑕᒪᒃᑯᐊ ᐊᑐᐃᓐᓇᕈᖅᑕᐅᕙᓪᓕᐊᒻᒪᑕ 
ᓄᓇᓕᓐᓄᓪᓗ ᐊᐅᓚᖅᑎᑕᐅᕙᓪᓕᐊᓗᑎᒃ, ᑕᐃᒃᑯᐊ  



ᐊᐃᑉᐱᖅ, ᒫᑦᓯ 9, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᒨᓐᖓᐅᓂᐊᖅᑐᑦ ᐊᖑᓇᓱᑦᑏᓂᓛᒃ 
ᑕᐃᒪᓐᓇᐃᑦᑐᒥᒃ ᓱᕋᐅᔾᔨᔾᔮᖏᒃᑲᓗᐊᓪᓗᑎᒃ ᐅᓐᓃᑦ 
ᐊᐃᒃᖠᖃᑦᑕᕈᓐᓇᖅᑐᑦ ᖃᓄᐃᑦᑐᖃᑳᓪᓚᓐᓂᖅᐸᑦ 
ᐊᑑᑎᖃᔅᓯᐊᕋᔭᒻᒪᑕ. 
 

ᐅᖃᖅᑎᑦᓯᔩ, ᐃᓛᒃ ᐅᖃᕈᒪᒋᕗᖓᓗᑦᑕᐅᖅ 
ᑕᐃᒃᑯᐊ ᐊᖑᓇᓱᑉᐸᑦᑐᑦ ᒪᖃᐃᑉᐸᒃᑐᑦ 
ᑐᐊᕕᓗᐊᓐᖏᓪᓗᑎᒃ ᐸᓐᓇᑦᑎᐊᖃᑦᑕᖁᕙᒃᑲ, 
ᓱᓇᓗᑦᑖᓂᓪᓗ ᓇᔅᓴᖃᑦᑕᓪᓗᑎᒃ. ᖃᐅᔨᒪᓐᖏᑉᐸᑕ  
ᓱᓇᓂᒃ ᓇᔅᓴᕆᐊᖃᒻᒪᖔᒻᒦᒃ, ᐃᓐᓇᒻᒥᒃ 
ᐊᖑᓇᓱᑦᑎᒥᒃ ᐊᐱᕆᓗᑎᒃ ᓱᓇᒡᒋᕆᐊᖃᒻᒪᖔᒻᒥᓂᒃ 
ᐃᑲᔪᖅᑐᓐᓇᖅᐳᖅ ᑕᐃᒪᓐᓇ. ᑕᒪᒃᑯᐊ 
ᐸᓐᓇᑦᓯᒪᓯᐊᖁᓐᓇᒻᒪᑕ ᒪᖃᐃᓐᓂᐊᖅᑐᑦ. 
ᖁᔭᓐᓇᒦᒃ, ᐅᖃᖅᑎᑦᓯᔩ, ᓂᑉᓕᖅᑎᖅᑲᐅᒐᕕᖓ. 
 

>>ᐸᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᖏᑦ. (ᑐᓵᔨᑎᒍᑦ) ᐊᖓᔪᖅᑳᖅ ᐲᑕ ᑕᑉᑑᓇ. 
 
ᐊᖓᔪᖅᑳᑉ ᐅᖃᐅᓯᖓ 101 - 3(2): ᓄᓇᕗᑦ 

ᐃᓚᐅᖃᑕᐅᓂᖓ ᕚᓐᑰᕗᒥᑦ 2010 
ᐅᑭᐅᒃᑯᑦ ᐱᓐᖑᐊᕕᔾᔪᐊᑎᓪᓗᒋᑦ (ᑕᑉᑑᓇ) 

 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᓐᓄᓴᒃᑯᓪᓘ ᒪᓕᒐᓕᐅᖅᑎᐅᖃᑎᒃᑲ, 
ᓄᓇᕘᒥᐅᓪᓗ. 
 
ᐅᖃᖅᑏ, ᖁᕕᐊᓱᒻᒪᕆᒃᑲᒪ ᑐᓴᖅᑎᑦᑎᒋᐊᔅᓴᖅ 
ᒪᓕᒐᓕᐅᕝᕕᒻᒥ ᑖᒃᑯᐊ ᓄᓇᕗᑦ 
ᓴᖅᑭᔮᖅᑎᑕᐅᓚᐅᒻᒪᑕ 2010 
ᐱᓐᖑᐊᕝᕕᔾᔪᐊᖅᑎᓪᓗᒋ ᖃᓗᓈᑐᑦ Olympic 
Winter Games.  
 
ᐅᖃᖅᑏ, ᑖᓐᓇ ᑐᓴᖃᖅᑕᐅᑎᓕᕆᔨᖏᑦ 
ᐊᒡᒍᖅᓯᒪᔪᑦ ᑲᓇᑕᒥ ᑖᒃᑯᐊᒍᖅ ᒎᓗᒥᒃ 
ᓵᓚᔅᓴᖅᑐᕕᓂᐅᓂᖏᓂᑦ. ᐊᒻᒪᓗ ᑖᓐᓇ 
ᐅᐸᒐᐅᓚᐅᖅᑐᖅ ᐱᐅᓂᖅᐹᖑᓂᖓᓂᒃ 
ᐱᓐᖑᐊᖅᑐᖃᖅᑎᓪᓗᒍ. 
 
ᒪᓕᒐᓕᐅᖅᑏᑦ ᐃᓚᖓᑦ: ᐄᓛᒃ, ᐄᓛᒃ! 
 
>>ᐸᑕᑐᖅᑐᑦ 
 
ᑖᒃᑯᐊᓗ ᑐᓴᖃᑦᑕᐅᑎᑎᒍᑦ ᐱᐅᒋᔭᐅᓪᓗᑎᒃ 
ᑕᑯᔅᓴᐅᑎᑕᐅᒻᒪᕆᖃᑦᑕᐅᓚᐅᖅᓱᑎᒃ. 
 
ᐃᑲᔪᖅᑎᒋᓪᓗᒋᑦ ᑖᒃᑯᐊ 
ᑕᑯᔅᓴᐅᓇᓱᐊᖅᑎᓚᐅᖅᑕᕗᑦ ᐅᑭᐅᖅᑕᖅᑐᒥᐅᑦ  

ᓄᓇᕘᒥᒃ ᐱᓗᐊᖅᑐᒥᒃ ᐃᓪᓗᖁᑎᖃᖅᖢᑎᒃ, 
ᐳᓛᖅᑕᐅᒍᓐᓇᖦᖢᑎᒃ ᓄᓇᖏᓪᓗ 
ᐃᓅᕝᕕᑦᑎᐊᕙᐅᔪᓐᓇᓐᓂᖏᑕ. ᐅᖃᖅᑏ, ᑲᓇᑕᐅᑉ 
ᐅᑭᐅᖅᑕᖅᑐᖏᑕ ᐃᓪᓗᖓ ᒪᑐᐃᓚᐅᒻᒪᑦ ᑕᐃᑲᓐᖓ 
ᔮᓐᓄᐊᕆᒥᑦ ᐅᖓᑖᓄᑦ 9,000 ᐃᓄᐃᑦ 
ᐳᓛᕆᐊᖅᓯᒪᓕᖅᑐᑦ ᖃᐅᑕᒫᑦ. ᑕᑯᔭᐅᔪᒪᓂᖓᓄᑦ 
ᑖᒃᑯᐊ ᐃᓯᕋᓱᐊᖅᑐᑦ ᑕᑭᓪᓕᔫᐊᓘᕙᓚᐅᖅᑐᑦ. 
ᑲᑎᓕᒫᖅᖢᒋᑦ ᐳᓚᕋᑦᑐᓐᓇᓚᐅᖅᑐᑦ ᐃᓪᓗᒧᑦ 
100,000-ᒧᑦ ᑎᑭᐅᑎᓚᐅᖅᑐᑦ ᑖᒃᑯᐊ ᓄᓇᕘᑉ 
ᐅᓪᓗᖁᑎᖓᓐᓂᑦ ᐳᓚᕋᖅᑐᑦ, ᕕᕝᕗᐊᕆ 21, 
2010-ᒥᑦ. 
 
ᑖᓐᓇ ᑲᓇᑕᒥ ᐃᓪᓗ ᐅᐸᒐᐅᔪᖅ ᐱᒻᒪᕆᐅᔪᖅ 
ᑮᓇᐅᔭᓕᐅᕈᑕᐅᓪᓗᓂ ᓴᓇᓐᖑᐊᖅᑎᑦᑎᓄᑦ 
ᐱᓕᕆᐊᒥᒃ ᐅᖓᑖᓄᑦ $100,000 ᕕᕝᕗᐊᕆᒥᑦ 
ᑎᑭᓚᐅᖅᑐᑦ ᑮᓇᐅᔭᓕᐅᖏᑦ. ᓲᓕ ᑖᓐᓇ ᐃᓪᓗ 
ᐅᐸᑦᑕᐅᖏᓐᓇᖅᑐᖅ ᖁᕕᐊᒋᔭᐅᓪᓗᓂᓗ 
ᐱᐊᓂᒃᑲᓗᐊᖅᑎᓪᓗᒋᑦ.  
ᑖᓐᓇ ᑲᓇᑕᐅᑉ ᐅᑭᐅᖅᑕᖅᑐᖏᑕ ᐃᓪᓗᖁᑎᖓ 
ᐅᐸᒐᐅᔪᖅ ᓱᓕ ᒪᑐᐃᖓᓂᐊᖅᑐᖅ ᐱᒡᒐᓐᓂᖅᓴᓄᑦ 
ᐱᓐᖑᐊᕕᔾᔪᐊᓐᖓ ᐃᓱᓕᓐᓇᓱᓐᓂᖓᓐᓄᑦ ᐃᐳᕈ 
18-ᒥ.  
 
ᐅᖃᖅᑏ, ᑖᒃᑯᐊ ᐱᓐᖑᐊᕝᕕᔾᔪᐊᓃᑦ ᓄᓇᔾᔪᐊᒥᒃ 
ᑕᑯᔅᓴᐅᑎᑦᑎᓚᐅᒻᒪᑕ ᐊᒻᒪᓗ ᓄᓇᕗᑦ 
ᑎᒍᓯᓪᓚᕆᓚᐅᖅᑐᖅ ᖃᐅᒻᒥᑕᐅᓯᒪᓂᕆᔭᖓᓐᓂᒃ 
ᐊᒻᒪᓗ ᑲᔪᓯᑦᑎᐊᓪᓚᕆᑦᑐᒥᒃ ᐊᔭᐅᕆᓚᐅᖅᐳᒍᑦ 
ᓄᓇᕘᑉ ᓴᓇᐅᒐᓕᕆᓂᖏᓄᑦ, ᑕᕐᕆᔭᒐᓕᐊᖏᑦ, 
ᓇᑦᑎᕕᓃᑦ ᐊᓐᓄᕌᓕᐊᖑᓯᒪᔪᑦ, ᐳᓚᕋᑦᑐᒥᓇᓐᓂᕗᑦ 
ᐊᒻᒪᑦᑕᐅᖅ ᐅᔭᕋᓐᓂᐊᕝᕕᓄᑦ ᒪᑐᐃᖓᓂᕆᔭᕗᑦ 
ᐊᑐᓃᖅᑕᖅᖢᑎᒃ ᑕᑯᔅᓴᐅᑎᑦᑎᖃᑦᑕᓚᐅᒻᒪᑕ. 
 
ᑕᐃᑲᓂ ᐅᔭᕋᓐᓂᐊᖅᑎᑦ ᒪᑐᐃᖓᓂᕆᔭᖏᒍᑦ, 
ᑖᒃᑯᓇᓂ ᑕᑯᔅᓴᐅᑎᑦᑎᓪᓗᒋᓪᓗ ᒥᖅᓱᖅᓯᒪᔪᑦ 
ᐊᒥᓲᑦ ᑲᒻᐸᓂᐅᔪᑦ ᑮᓇᐅᔭᐃᕈᑎᖃᓚᐅᖅᑐᑦ 
ᐱᔪᒪᔭᒥᓄᑦ ᓄᓇᓂᒃ ᓴᕕᕋᔭᔅᓴᓕᓐᓂᑦ. 
ᐊᓯᐊᓂᑦᑕᐅᖅ ᑕᑯᔅᓴᐅᑎᑕᐅᓂᐅᔪᒥᒃ, ᓄᓇᕘᑉ 
ᐳᓚᕋᑦᑐᓕᕆᔨᖏᑦ ᓯᕗᓕᐅᕆᔭᐅᓚᐅᖅᐳᑦ 
ᐊᒻᒪᑦᑕᐅᖅ ᐅᖃᐅᔾᔭᐅᓯᒪᓪᓗᖓ ᑖᒃᑯᓄᖓ 
ᑕᐃᑲᓐᖓᓂᑦ ᑕᓪᓕᒪᓂᒃ ᓄᓇᔾᔪᐊᒥᑦ 
ᑐᓴᐅᒪᖃᑦᑕᐅᑎᓕᕆᔨᐅᔪᓂᒃ ᐅᐸᒍᒪᔪᒪᓯᒪᓕᖅᑐᑦ 
ᓄᓇᕘᑉ ᐊᒡᒍᖅᓯᒪᓂᐊᓄᑦ ᑕᑯᔪᒥᓇᓐᓂᖏᓂᒃ 
ᐅᓂᒃᑲᐅᓯᖃᓪᓗᑎᒃ. 
 
ᐅᖃᖅᑏ, ᐅᐱᒍᓱᓪᓚᕆᒻᒥᔪᖓ ᐅᓂᒃᑳᕆᐊᖓᓂᒃ 
ᑖᒃᑯᐊ ᒪᒃᑯᑦᑐᖁᑎᕗᑦ ᖁᕕᐊᒋᔭᒻᒪᕆᐅᓚᐅᕆᕗᑦ. 
ᑖᒃᑯᐊ ᒪᒃᑯᑦᑐᑦ ᑭᒡᒐᖅᑐᖅᑎᓪᓚᕆᒋᓚᐅᖅᑕᕗᑦ 
ᓄᓇᕘᒥᐅᓄᑦ, ᖁᕕᐊᓱᓪᓚᕆᑦᑎᑦᑎᖃᑕᓚᐅᒻᒪᑕ  

ᖁᓐᖏᐊᖅᑐᓂᒃ ᑕᑯᔅᓴᐅᑎᑦᑎᓪᓗᑎᒃ ᐃᓄᐃᑦ 
ᐱᓐᖑᐊᕈᓯᖏᓐᓂᒃ ᐊᒻᒪᓗ ᑕᑯᓐᓈᕋᔅᓴᐅᑎᑕᖏᓐᓄᑦ 
ᐃᒋᑦᑎᖃᑦᑕᐅᑎᓂᖏᓄᓪᓗ ᐃᓚᖃᖅᖢᑎᒃ 
ᕿᓚᐅᔾᔭᓐᓂᒻᒥᒃ ᐃᓐᖏᐅᓯᖃᐅᓯᑦᑎᓐᓂᓪᓗ. 
ᖃᐅᔨᒪᔪᖓ ᑖᒃᑯᐊ ᒪᒃᑯᑦᑐᑦᑕ ᐊᑐᖅᓯᒪᔭᖏᑦ 
ᑕᐃᑲᓂ ᕚᓐᑰᕙᒥ ᐃᓅᓯᓕᒫᖓᓄᑦ 
ᐃᖅᑲᐅᒪᔭᕆᓂᐊᓕᖅᑕᖏᑦ. ᑖᒃᑯᐊ 
ᑕᑯᔅᓴᐅᑎᑦᑎᑦᑎᐊᓚᐅᒻᒪᑕ ᐅᖃᐅᓯᑦᑎᓐᓂᒃ, 
ᐃᓕᖅᑯᓯᕗᑦ, ᐊᑐᖅᓯᒪᔭᑐᖃᕗᑦ ᐊᒻᒪᓗ 
ᑕᑯᔭᖃᖅᖢᑎᒃ ᑲᓇᑕᒥᐅᑉ ᐅᐱᐅᖅᑲᓂᖏᑕ ᐃᓄᐃᑦ 
ᐃᓅᓯᖃᐅᓯᕆᔭᖏᓐᓂᒃ. ᑕᒪᒃᑯᐊ 
ᒪᒃᑯᑦᑐᖁᑎᑦᑎᓐᓂᒃ ᐃᒻᒥᒃᑯᑦ 
ᐅᐱᒍᓲᑎᖃᓕᖅᑎᑦᑎᓲᖑᒻᒪᑕ 
ᑕᐃᒪᐃᑦᑕᕆᐊᖃᖅᖢᑎᓪᓗ.  
 
ᐅᖃᖅᑏ, ᖁᔭᒋᔪᒪᔭᒃᑲ ᑕᒪᐃᓐᓂᒃ ᒪᓕᒐᓕᐅᖅᑏᑦ 
ᓴᖅᑮᔭᑦᑎᓐᓄᑦ ᐃᑲᔪᖅᓱᐃᓯᒪᒻᒪᑕ ᖃᐅᔨᒪᓪᓗᖓᓗ 
ᖁᕕᓲᑎᖃᖃᑎᒋᔭᐅᓂᓐᓄᑦ ᑕᒪᒃᑯᐊ ᒥᔅᓵᓄᑦ 
ᑲᔪᓯᑦᑎᐊᖅᓯᒪᓂᖓᓐᓄᑦ ᓄᓇᕘᑉ 
ᓴᖅᑭᔮᖅᑎᓯᒪᔭᖏᑦ ᑕᐃᑲᓂ ᕚᒃᑰᕙᐅᑉ 
ᐱᓐᖑᐊᕕᔾᔪᐊᕈᑎᖏᓄᑦ 2010 ᐅᑭᐅᖓᒍᑦ. 
ᓂᕆᐅᓪᓚᕆᑉᐳᖓ ᑭᖑᓪᓕᖅᐹᖑᔪᒥᒃ 
ᐅᓂᒃᑳᓛᕆᐊᖓ ᖃᓄᐃᓕᖓᓯᒪᓕᓐᓂᖏᓐᓄᑦ 
ᑭᖑᓕᖅᐹᖑᔪᓄᑦ ᐅᓪᓗᓄᑦ, ᐃᒻᒪᖃ ᑭᖑᓪᓕᒻᒥᑦ 
ᑲᑎᒪᓂᖃᓕᕈᑦᑕ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 
ᒥᓂᔅᑕᐃ ᐅᖃᐅᓯᖏᑦ. ᐊᖓᔪᖅᑳᖅ ᑕᒑᖅ ᑰᓕ.  
 
ᐊᖓᔪᖅᑳᑉ ᐅᖃᐅᓯᖓ 102 - 3(2): 

ᖃᐅᒪᔭᑐᖃᐅᔪᓂᑦ ᑲᑎᒪᓂᖅ (ᑰᓕ) 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᑖᓐᓇ ᑖᔅᓱᒪ ᐱᓕᕆᐊᑦᑕ ᒥᒃᓵᓄᑦ ᓂᑉᓕᕈᒪᓪᓗᖓ. 
ᖃᓂᒪᑦᑕᐃᓕᓕᕆᓂᐅᑉ ᐊᒻᒪ ᐃᓄᓕᕆᔨ ᒥᒃᓵᓄᑦ. 
ᑖᒃᑯᐊ ᐱᓕᕆᖃᑎᒋᓪᓗᑎᒍ ᓄᓇᕗᑦᒥᐅᑦ 
ᓯᕗᓂᒃᓴᖃᑦᑎᐊᖁᒐᑦᑎᒍ ᐱᓗᐊᖅᑐᒥᒃ ᓱᕈᓰᑦ ᐊᒻᒪ 
ᐃᓚᒌᑦ, ᖃᑕᓐᖑᑎᒌᑦ. 
 
ᑕᐃᒪ ᐅᑭᐅᖅ ᑲᑎᒪᓚᐅᖅᑎᓪᓗᑕ ᑖᓐᓇ 
ᐃᖅᑲᓇᐃᔭᕐᕕᑉᐳᑦ ᑕᒪᐅᖓ ᑲᑎᑎᑦᑎᓚᐅᖅᓯᒪᖕᒪᑦ 
ᐅᑭᐅᖅ ᖃᓄᖅ ᐊᖏᖃᑎᒌᒍᓐᓇᕋᔭᕐᒪᖔᑦᑕ ᑖᓐᓇ 
ᒫᓐᓇ ᒪᓕᒐᐅᔪᖅ ᐱᖁᔭᖅ ᐋᖅᑭᒃᓯᒪᔪᖅ 
ᓄᑕᕋᓕᕆᔾᔪᑦ ᐃᓄᓕᕆᔾᔪᑦ ᐃᓚᒌᓄᑦ ᑐᕌᖅᑐᖅ. 

ᖃᓄᕐᓗ ᐃᑲᔪᖅᑐᐃᓂᖅᓴᐅᒍᓐᓇᕋᔭᕐᒪᖔᑦ 
ᐃᓚᒌᓂᒃ.  
 
ᐅᖃᖅᑏ, ᐅᖃᕈᒪᕗᖓ ᑖᒃᑯᐊ ᖃᐅᔨᒪᔭᕐᒥᖕᓂᒃ 
ᐊᒥᖅᑳᖃᑎᒌᒃᑎᓪᓗᒋᑦ ᑕᒡᕙᓂ ᑎᓯᒻᕙᒥ 
ᑲᑎᒪᑎᓚᐅᖅᓯᒪᔭᕗᑦ ᑕᒫᓃᑦᑐᖃᓚᐅᕐᒪᑦ 
ᐃᓐᓇᓪᓚᕆᖕᓂᒃ ᐊᒻᒪ ᒪᒃᑯᒃᑐᓂᒃ ᐊᒻᒪ 
ᓄᓇᓕᓐᓃᙶᖅᑐᓂᒃ ᐊᒻᒪ ᐃᓚᖏᑦ 
ᑲᑐᔾᔨᖃᑎᒌᓃᙶᕐᖢᑎᒃ. ᐃᓱᒫᓗᒋᔭᕐᒥᖕᓂᒃ 
ᐊᒃᓱᕉᑎᒋᓗᐊᖃᑦᑕᖅᑕᒥᖕᓂᒡᓗ ᐅᕙᑦᑎᓐᓄᑦ 
ᓴᖅᑭᖁᓪᓗᑎᒍ ᑕᒪᑐᒪ ᓱᕈᓯᓕᕆᓂᐅᑉ 
ᐃᓄᓕᕆᔾᔪᑎᐅᑉ ᒥᒃᓵᓄᑦ. ᖃᓄᕐᓗ 
ᐃᓱᐊᖅᓯᕚᓪᓕᕆᐊᖃᕋᔭᕐᒪᖔᖅ ᐱᔾᔪᑎᖃᖅᖢᑎᒃ. 
 
ᑖᒃᑯᐊ ᖃᐅᔨᒪᔭᕐᒥᓐᓂᒃ ᑲᑎᒪᑎᓪᓗᒋᑦ ᑕᒡᕙᓂ 
ᐅᑭᐅᖑᓚᐅᖅᑐᖅ ᖃᐅᔨᒪᖁᔭᒃᑲ ᑕᒡᕙᓂ 
ᑲᑎᒪᔨᐅᖃᑎᒃᑲ, ᑖᓐᓇ 
ᓯᕗᓪᓕᖅᐹᑐᐃᓐᓇᒻᒪᕆᐅᒻᒪᑦ ᑖᓐᓇ ᒪᓕᒐᖅ 
ᐋᖅᑭᒋᐊᕐᓂᐊᕐᓂᕐᒧᑦ ᐸᕐᓇᒃᑎᓪᓗᑕ ᐊᒻᒪᓗ ᑕᒪᒃᑯᐊ 
ᐃᓕᖅᑯᓯᐅᔪᑦ ᒪᓕᑦᑕᐅᔭᕆᐊᓖᑦ ᖃᓄᖅ 
ᐱᐅᓯᕚᓪᓕᕋᔭᖅᐸᑦ ᐃᓅᑉ ᐃᓕᖅᑯᓯᖏᑦ 
ᓄᓇᓕᖕᓂᑦ ᓲᕐᓗ ᐅᔾᔨᕆᑦᑎᐊᕋᓱᐊᕐᓗᒋᑦ. ᒫᓐᓇ 
ᐅᖃᕈᓐᓇᖅᐳᖓ ᑖᓐᓇ ᐅᒃᑯᐃᕆᐊᕈᑕᐅᓚᐅᖅᑐᖅ 
ᑕᐱᕇᒡᓗᑕ ᐱᓕᕆᖃᑎᒌᒍᒪᓪᓗᑕ ᓄᓇᓕᖕᒥᐅᑦ 
ᐊᒻᒪᓗ ᖃᓄᖅ ᑭᐅᑦᑎᐊᕐᓂᐊᕐᒪᖔᑦᑕ ᑖᓐᓇ 
ᒪᓕᒐᖅ ᐋᖅᑭᒋᐊᓪᓚᕆᓕᖅᐸᑦ 
ᖃᓄᐃᓕᖓᔪᒃᓴᐅᒻᒪᖔᑦ ᐃᓅᓯᕗᑦ ᐃᓕᖅᑯᓯᕗᑦ 
ᐃᑉᐱᒋᒃᑲᓂᕐᓗᒋᑦ ᓄᓇᓕᖕᓂᑦ. ᑕᒡᕙᓂ 
ᑲᑎᒪᑎᓪᓗᒋᑦ ᑖᓐᓇ ᐱᐊᓂᓚᐅᖅᓯᒪᔪᖅ ᐊᒻᒪᓗ 
ᐅᖃᕈᓐᓇᖅᑐᖓ ᑕᐃᒃᑯᐊ 
ᓂᕆᐅᓐᓂᖃᖅᐹᓪᓕᓪᓚᕆᓚᐅᖅᑐᑦ ᑲᑎᑎᑕᕗᑦ 
ᐃᓐᓇᐃᑦ ᑕᐃᒃᑯᐊ ᑕᒪᕐᒥᒃ. ᐅᖃᖅᑐᖃᓚᐅᒻᒪᕆᒃᑐᖅ 
ᐃᒪᐃᓕᔪᖃᓚᐅᖅᑐᖅ ᑕᐅᑐᖅᑰᓕᖅᐹᓪᓕᕐᓚᕆᒃᑐᖓ 
ᖃᓄᐃᓕᖓᔭᕆᐊᖃᕐᒪᖔᑦ ᐃᓄᓕᕆᔾᔪᑎᑦ 
ᓱᕈᓯᓕᕆᓂᕐᓗ ᓯᕗᓂᒃᓴᒃᑎᓐᓂ.  
 
ᐅᖃᖅᑏ, ᐊᒥᓱᓂᒃ ᓱᓕ ᐱᓕᕆᐊᒃᓴᖃᓪᓚᕆᒃᑐᒍᑦ 
ᑖᓐᓇ ᐱᔾᔪᑎᒋᓪᓗᒍ ᓱᕈᓯᓕᕆᔾᔪᑦ ᐃᓚᒌᓄᑦ 
ᑐᕌᖅᑐᖅ. ᑭᓯᐊᓂᓕ, ᐅᖃᐅᑎᔪᕙᒃᑲ ᑖᒃᑯᐊ 
ᑲᑎᒪᔨᐅᖃᑎᒃᑲ ᖃᐅᔨᒪᑎᑦᑎᐊᕐᓂᐊᖅᐸᔅᓯ 
ᖃᓄᐃᓕᕙᓪᓕᐊᒻᒪᖔᑦᑕ ᑕᒪᑐᒪ ᒥᒃᓵᓄᑦ ᑕᒡᕙᓂ 
ᐅᑭᐅ ᑮᓇᐅᔭᐅᑉ ᐅᑭᐅᖓ ᑲᔪᓯᑎᓪᓗᒍ. ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᖏᑦ. (ᑐᓵᔨᑎᒍᑦ) ᐊᖓᔪᖅᑳᖅ ᐲᑕ ᑕᑉᑑᓇ.  

ᐊᖓᔪᖅᑳᑉ ᐅᖃᐅᓯᖓ 103 - 3(2): ᓄᓇᕗᒻᒥᑦ 

ᖁᑦᑎᑦᑐᒥᐅᑦ ᐃᖏᕋᔾᔪᑎᖏᓐᓄᑦ 
ᖃᐅᔨᓴᕐᓂᖅ (ᑕᑉᑑᓇ) 

 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑖᒃᑯᐊ ᒪᓕᒐᓕᐅᖅᑏᑦ 
ᖃᐅᔨᒪᖕᒪᑕ ᐱᓕᕆᕝᕕᒐ ᒫᓐᓇᐅᔪᖅ 
ᕿᒥᕐᕈᓂᖃᕐᒪᑦ ᐃᖏᕐᕋᔪᓕᕆᓂᕐᒨᖓᔪᓂᒃ 
ᖁᑦᑎᒃᑐᑦ ᓄᓇᓕᖏᓐᓂ. 
 
ᓄᓇᕗᒻᒥᓕ ᖃᐅᔨᓯᒪᒐᑦᑕ ᑕᒪᑐᒥᖓ 
ᐊᑭᑐᔪᒻᒪᕆᐅᑎᓪᓗᒍ ᐃᖏᕐᕋᔾᔪᑎᓕᕆᓂᖅ 
ᐅᑭᐅᖅᑕᖅᑐᒨᖅᐸᓪᓕᐊᓪᓗᓂ ᐊᑭᑦᑐᖅᐸᓪᓕᐊᒻᒪᑦ 
ᐃᓄᖕᓄᑦ ᑕᒫᓂ ᖁᑦᓯᒃᑐᒥᐅᓂᒃ ᐊᓯᖏᓐᓄᑦ 
ᐃᖏᕐᕋᔭᕋᖅᐸᑕ ᓄᓇᓕᖕᓄᑦ ᐱᖁᑎᖏᓪᓘᓐᓃᑦ 
ᓄᓇᓕᖕᒥᓄᓪᓘᓐᓃᑦ ᐃᒪᓐᓇ 
ᐊᑭᓖᒍᓐᓇᐃᓪᓕᖃᑦᑕᕐᒪᑕ ᐊᑭᑐᓗᐊᕐᓂᖓᓄᑦ. 
 
ᐅᖃᖅᑏ, ᑕᒪᓐᓇ ᖃᐅᔨᓴᕈᑎᒋᔭᕗᑦ 
ᑕᑯᒃᓴᐅᑎᑦᑎᔪᖅ ᐃᖏᕐᕋᔪᓕᕆᓂᖅ ᐊᑭᖓ 
ᖁᑦᓯᒃᑐᓂᒃ ᐊᖏᓂᖅᐹᖑᒻᒪᑦ. ᐊᒻᒪᓗ 
ᐊᖏᓂᖅᐹᖑᓪᓗᓂ ᐊᓯᖏᓐᓂᒃ ᐅᑭᐅᖅᑕᖅᑐᒥ 
ᓄᓇᕐᔪᐊᖑᔪᓂ. ᑖᓐᓇ ᓴᓂᓕᕆᔭᕗᑦ ᐊᑯᑭᑦᑐᒃᑯᑦ 
ᐊᓛᔅᑲᓗ ᑖᒃᑯᓂᖓᓕ ᐋᖅᑭᒋᐊᕆᓯᒪᓕᖅᑐᑦ 
ᐊᑭᑐᓗᐊᕈᑕᐅᖃᑦᑕᖅᑐᓂᒃ. ᐅᕙᒍᑦ ᑭᓯᐊᓂ 
ᑲᓇᑕᒥᐅᖑᓪᓗᑕ ᑕᐃᒪᐃᓕᓯᒪᓐᖏᓇᑦᑕ. 
 
ᖁᑦᑎᒃᑐᒥ ᓄᓇᓕᐅᔪᑦ ᑖᓐᓇ 
ᐅᑭᐅᖅᑕᖅᑐᒥᐅᖑᓂᖅᐹᖑᒻᒪᑦ. ᐅᖃᖅᑏ, ᑖᒃᑯᐊ 
ᐃᓅᑦᑎᐊᕆᐊᖃᕐᓂᖏᑦ ᑕᒪᒃᑯᐊ ᓄᓇᓖᑦ 
ᑲᓇᑕᒥᐅᖑᒻᒥᔪᑦ ᐃᓱᒪᒋᒋᐊᖃᕋᑦᑎᒍ ᖁᑦᓯᑦᑐᓂᒃ 
ᖃᐅᔨᓴᕐᓂᖅ ᕿᒥᕐᕈᒻᒪᑕ ᑕᒪᒃᑯᐊ ᓄᓇᓖᑦ 
ᐋᖅᑭᐅᒪᒍᓐᓇᖁᓪᓗᒋᑦ ᐊᒻᒪᓗ 
ᐃᓅᑦᓯᐊᕈᓐᓇᖁᓪᓗᒋᑦ ᐃᓄᐃᑦ ᐱᐅᓯᕚᓪᓕᕐᓗᒋᑦ 
ᑕᒪᒃᑯᐊ ᐃᖏᕐᕋᔾᔪᑎᖏᑦ ᐊᑐᕈᓐᓇᖅᑕᖏᑦ.  
 
ᐅᖃᖅᑏ, ᑖᒃᑯᐊ ᖁᑦᑎᑦᑐᓂ ᖃᐅᔨᓴᕐᓂᐅᔪᑦ 
ᐱᐊᓂᑲᓴᑦᑎᐊᕐᓕᖅᑐᖅ. ᐃᒪᓐᓇ 
ᓂᕆᐅᒍᒪᓚᐅᕋᓗᐊᖅᑐᖓ ᑕᒫᓂ ᓴᖅᑭᕈᒪᓪᓗᒍ 
ᑲᑎᒪᓂᑦᑎᓐᓂ ᒪᓕᒐᓕᐅᖅᕕᒻᒥ ᑭᓯᐊᓂ ᑖᒃᑯᐊ  

ᐅᖃᐅᓯᒃᓴᐅᔪᑦ ᓱᓕ ᐱᔭᕆᐊᑐᒻᒪᑕ ᐊᒻᒪᓗ 
ᐱᓕᕆᕕᒐ ᐱᕕᒃᓴᖃᒃᑲᓐᓂᕈᒪᒻᒪᑦ ᑖᒃᑯᐊ 
ᐱᐊᓂᑦᓯᐊᕈᒪᓪᓗᒋᑦ. ᕿᓚᓈᖅᐳᖓ ᑖᒃᑯᐊ 
ᓴᖅᑭᒍᓐᓇᓛᕋᒃᑭᓐ ᑕᕝᕙᓂ ᒪᓕᒐᓕᐅᖅᕕᒻᒥ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᒥᓂᔅᑕᐃᑦ ᐅᖃᐅᓯᖏᑦ. ᑲᑎᒪᔾᔪᑎᔅᓴᖅ 3, 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᓯᐊᓪ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᑭᓐᖓᐃᑦ ᐋᓐᓂᐊᕐᕕᖓ 
ᐃᓇᖏᖅᑕᐅᒋᐊᖃᓐᓂᖓ (ᓯᐊᓪ) 

 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓂᑯᕕᑦᑐᖓ ᐅᓪᓗᒥ ᑲᔪᓯᒋᐊᖅᖢᖓ ᓄᓇᕘᑦ 
ᒐᕙᒪᒃᑯᖏᑦ ᐱᖁᑎᕐᔪᐊᕐᓄᑦ ᐸᕐᓇᐃᔾᔪᑎᖏᑦ 
ᑖᒃᑯᐊ ᑭᓐᖓᐃᑦ ᐋᓐᓂᐊᕐᕕᖓ ᐱᔾᔪᑎᒋᓪᓗᒍ 
ᐃᓇᖏᖅᑕᐅᒋᐊᖃᓐᓂᖓ.  
 
ᐅᖃᖅᑏ, ᑭᓐᖓᕐᒥᐅᑦ ᐋᓐᓂᐊᕐᕕᖓ ᑐᒡᓕᕆᔭᐅᒻᒪᑦ 
ᐋᓐᓂᐊᕐᕕᑐᖃᐅᓂᖅᐹᖑᔪᓄᑦ ᓄᓇᕗᒻᒥ. ᑖᓐᓇ 
ᐱᑐᖃᐅᓂᖅᐹᖑᔪᑦ ᐃᒪᓐᓇ 
ᐋᖅᑭᒋᐊᖅᑕᐅᓚᐅᖅᓯᒪᒐᓂ 29-ᓂᒃ ᐊᕐᕌᒍᓂᒃ 
1980-ᒥᓂᒃ. 
 
ᐅᖃᖅᑏ, ᓄᓇᓕᒃᑎᑐᑦ ᓄᓇᕗᒻᒥ, ᑭᓐᖓᐃᑦ 
ᐱᕈᖅᐸᓪᓕᐊᖏᓐᓇᕐᒪᑦ ᐊᕐᕌᒍᓄᑦ 29-ᓄᑦ. ᑕᐃᒪ 
ᐃᓪᓗᑎᑐᑦ ᓇᒥᑐᐃᓐᓇᖅ ᐋᓐᓂᐊᕐᕕᒃ ᐃᒪᓐᓇ 
ᐱᑐᖃᐅᓗᐊᕐᒧᑦ ᓱᕋᖃᑦᑕᓕᕐᒪᑕ. ᑕᐃᒪᓐᓇ 
ᓄᑖᖑᒍᓐᓃᕐᒪᑦ ᓲᖃᐃᒻᒪᑦ, ᑭᓐᖓᐃᑦ ᐋᓐᓂᐊᕐᕕᖓ 
ᓲᕐᓗ ᐋᓐᓂᐊᔪᖅ.  
 
ᐅᖃᖅᑏ, ᒫᓐᓇᒫᖅ ᑖᒃᑯᐊ ᖃᐅᔨᖃᑖᓚᐅᖅᑕᒃᑲ 
ᐊᑲᐅᓐᖏᓕᐅᕈᑎᐅᔪᑦ 



ᐊᐃᑉᐱᖅ, ᒫᑦᓯ 9, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒡᓗᑐᖃᕐᒥ. ᑕᒪᒃᑯᐊ ᐊᓂᖅᑎᕆᔾᔪᑎᖏᑦ 
ᐱᐅᖏᒥᒻᒪᑕ ᐊᒻᒪᓗ ᑖᒃᑯᐊ ᐊᔾᔨᓕᐅᕈᑏᑦ 
ᐱᐅᒍᓐᓃᕋᑦᑕᖅᖢᑎᒃ. ᐊᓂᖅᓵᖅᑑᔭᐅᑎᓂᑦ 
ᐊᑐᕆᐊᖃᖃᑦᑕᒻᒪᕆᓕᓚᐅᖅᑐᑦ. ᐅᖃᖅᑏ, ᑖᒃᑯᐊ 
ᓇᓗᓇᓐᖏᑦᑐᖅ ᐊᖏᖃᑎᒋᔭᐅᓂᐊᖅᑐᖓ ᑕᒪᓐᓇ 
ᐅᓗᕆᐊᓇᕐᒪᑦ ᑎᒥᒧᑦ. 
 
ᐅᖃᖅᑏ, ᑖᒃᑯᐊ 2004-ᖑᑎᓪᓗᒍ ᓄᓇᕗᑦ 
ᒐᕙᒪᖏᑦ 2004-2010 ᑕᓪᓕᒪᓄᑦ ᐊᕐᕌᒍᓄᑦ 
ᐸᕐᓇᐅᑎᑦ ᐅᖃᖅᓯᒪᓚᐅᖅᑐᑦ ᑭᓐᖓᐃᑦ 
ᐋᓐᓂᐊᕐᕕᖓ ᐃᓇᖏᖅᑕᐅᓂᐊᕐᓂᖓᓂᒃ 
ᐱᒋᐊᕐᓗᒍ 2007-2008. ᑕᒪᓐᓇ ᐱᓕᕆᐊᕐᖑᔪᖅ 5 
Year-ᓄᑦ ᐊᕐᕌᒍᓄᑦ ᐸᕐᓇᐅᑕᐅᓯᒪᓚᐅᖅᑐᖅ 
ᑎᑭᑦᑐᒍ 2007. ᑕᐃᒃᑯᐊ ᐊᓯᖏᑦ 
ᓯᕗᓪᓕᐅᑕᐅᒋᐊᓖᑦ ᓇᓗᓇᐃᔭᖅᑕᐅᓚᐅᖅᑐᑦ 
ᐋᓐᓂᐊᖅᕖᑦ ᑖᒃᑯᐊ 
ᖁᔭᓈᖅᑕᐅᑐᐃᓐᓇᖃᑦᑕᓚᐅᕐᖓᑦ ᑭᓐᖓᐃᑦ 
ᐋᓐᓂᐊᕕᒃᓴᖓ. 
 
ᐅᖃᖅᑏ, ᑭᓐᖓᐃᑦ ᐋᓐᓂᐊᕐᕕᖓ 
ᐃᓇᖏᖅᑕᐅᒋᐊᖃᕐᖓᑦ. ᓴᖅᑭᑲᓐᓂᓚᐅᕐᖓᑦ 
ᑖᒃᑯᓄᖓ ᑕᓪᓕᒪᓄᑦ ᐸᕐᓇᐅᑎᓄᑦ ᑭᓯᐊᓂ 2013-
ᒥ ᓴᖅᑭᕈᒫᓐᓂᐊᖅᑐᑦ. ᑖᒃᑯᐊ ᒐᕙᒪᒃᑯᑦ 
ᓴᖅᑭᑦᑎᓯᒪᒻᒪᑕ ᐊᓯᖏᓐᓂᒃ ᓄᑖᓂᒃ 
ᐱᓕᕆᐊᒃᓴᓂᒃ. 
 
ᐅᖃᖅᑏ, ᑖᒃᑯᐊ ᐋᓐᓂᐊᕐᕕᕗᑦ ᓄᓇᕘᒥ 
ᓯᕗᓪᓕᐅᔾᔭᐅᒋᐊᖃᓕᕋᓗᐊᕐᖓᑕ 
ᓇᓗᓇᐃᖅᑕᐅᓚᐅᖅᓯᒪᔪᑦ ᓯᕗᓪᓕᐅᓂᖓᓂᒃ 
ᑕᐃᒪᐃᒋᐊᖃᕋᓗᐊᖅᑐᖅ. ᒐᕙᒪᒃᑯᑦ 
ᐃᓱᒪᔅᓴᖅᓯᐅᒃᑲᓐᓂᖁᕙᒃᑲ ᐸᕐᓇᐃᔾᔪᑎᖏᓐᓂᒃ. 
ᑕᒪᓐᓇ ᑭᓐᖓᕐᓂ ᐋᓐᓂᐊᕕᒃᓴᖅ 
ᐃᓇᖏᖅᑕᐅᔾᔪᑎᔅᓴᖓ 
ᓴᖅᑭᖅᑕᐅᑎᒋᓂᖅᓴᐅᔪᓐᓇᖁᓪᓗᒍ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓯᐊᓪ. 
ᒪᓕᒐᓕᐅᖅᑏ ᐅᖃᐅᓯᖏᑦ. ᒥᔅᑕ ᓂᓐᖓᖅ, 
ᐊᑯᓪᓕᕐᒧᑦ ᒪᓕᒐᓕᐅᖅᑎ. 

ᐱᔪᒪᔭᖏᑦ ᒪᒃᑯᑦᑐᐃᑦ ᓄᓇᕗᒻᒥᐅᑦ 
(ᓂᓐᖓᖅ) 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓂᑯᕕᑦᑐᖓ ᐅᓪᓗᒥ ᑐᓴᖅᑎᑦᑎᔪᒪᓪᓗᖓ 
ᓴᖅᑭᑎᑕᐅᓚᐅᖅᑐᓂᒃ ᒪᒃᑯᑦᑐᓄᑦ ᓄᓇᕘᒥ. ᑖᒃᑯᐊ 
ᓲᕐᓗ Street Talk ᒫᓂ ᐅᖃᓕᒪᕈᑎᑐᐃᓐᓇᒥᓃᑦ. 
ᑖᒃᑯᐊ ᑕᑯᒃᓴᐅᓚᐅᖅᑐᑦ Nunavut News/North-
ᒥᓗ ᕕᕝᕗᐊᕆ 8, 2010-ᖑᑎᓪᓗᒍ. 
 
ᐊᐱᖅᑯᑕᐅᓚᐅᕐᖓᑦ ᑭᓱᒥᒃ ᑕᑯᔪᒪᒐᔭᖅᑭᑦ 
ᓄᓇᓕᒃᑎᓐᓂ ᑖᒃᑯᐊ ᐱᓯᒪᖏᑕᑦᑎᓐᓂᒃ. ᑕᐃᒪ 
ᐃᒪᓐᓇ ᓴᖅᑭᓚᐅᖅᑐᑦ ᑭᐅᔾᔪᑎᓂ. ᑕᒪᒃᑯᐊ 
ᒪᒃᑯᑦᑐᑦ ᐃᒪᓐᓇ ᐃᓚᐅᒍᓐᓇᖃᑦᑕᕈᒪᓪᓗᑎᒃ 
ᐳᐃᔾᔪᕋᓐᓂᒃᑯᑦ, ᐅᖃᓕᒫᕋᓐᓂᒃᑯᑦ, ᐱᓐᖑᐊᓂᒃᑯᑦ 
ᐊᒻᒪᓗ ᐃᓄᐃᑦ ᑲᑎᒪᕈᓘᔭᖃᑦᑕᓂᒃᑯᑦ ᐊᓯᖏᓐᓂᒃ 
ᐅᕕᒃᑲᓐᓂᒃ. 
 
ᐅᖃᖅᑏ, ᑕᐃᒪ ᑐᓴᖅᑎᑎᔾᔪᑎᖃᑦᑎᓪᓗᖓ 
ᑕᒪᑐᒥᖓ ᑐᑭᓯᒋᐊᕈᑎᔅᓴᒥᒃ ᓂᕆᐅᒍᒪᖅᑲᐅᕗᖓ 
ᑖᒃᑯᐊ ᓄᓇᕗᑦ ᒐᕙᒪᖏᑦ ᐃᒪᓐᓇ ᑲᔪᓯᓯᒪᑎᓪᓗᒋᑦ 
ᐱᓕᕆᐊᖃᕋᓱᐊᖅᑎᓪᓗᒋᑦ ᐋᖅᑭᒃᓯᕙᓪᓕᐊᓂᕐᒥᒃ 
ᐱᖁᑎᕐᔪᐊᓂᒃ ᐊᒻᒪᓗ ᒪᒃᑯᑦᑐᓄᑦ ᐱᓕᕆᐊᒃᓴᓂᒃ.  
 
ᐄ, ᑕᒪᓐᓇ ᐱᐅᒋᕙᕋ  ᓲᕐᓗ ᐱᑕᖃᕆᐊᖃᕐᖓᑕ 
ᑕᒪᒃᑯᐊ ᐅᖃᓕᒫᒐᖃᕝᕖᑦ, ᐳᐃᔾᔪᕋᕝᕖᓪᓗ. ᑕᒪᒃᑯᐊ 
ᐋᖅᑭᑕᐅᑉᐸᑕ ᐃᓅᓯᑦᑎᐊᕐᕆᔾᔪᑕᐅᓂᖅᓴᐅᒐᔭᕐᒪᑕ 
ᐅᕕᒃᑲᓐᓄᑦ. ᐅᖃᖅᑏ, ᑖᒃᑯᐊ ᒪᒃᑯᑦᑐᑦ 
ᐃᓚᐅᓂᖅᓴᐅᖃᑦᑕᖅᐸᑕ ᐃᒪᓐᓇ 
ᐃᓅᑦᑎᐊᕆᓐᓇᖅᑐᓄᑦ ᐃᒪᓐᓇ 
ᐃᓚᐅᖏᓂᖅᓴᐅᒐᔭᖅᑐᑦ ᑕᒪᒃᑯᓄᖓ 
ᐱᐅᒍᓐᓃᕈᑕᐅᖃᑦᑕᖅᑐᓄᑦ, ᓲᕐᓗ ᐊᖓᔮᕐᓇᖅᑐᓂᒃ 
ᐃᓂᐊᓗᖕᓄᓪᓕ. ᑕᐃᒪ ᒪᒃᑯᒃᑐᐃᑦ ᓄᓇᕐᔪᐊᓕᒫᒥ 
ᐃᒪᓐᓇ ᓇᓪᓕᐊᑐᐃᓐᓇᖅ ᓱᕈᓯᖅ 
ᐊᐱᕆᓚᐅᖅᓯᒪᖏᒻᒪᑦ ᐃᒥᐊᓗᒃᑎᕈᕈᒪᓗᓂ 
ᐊᖓᔮᕐᓇᖅᑐᖅᑎᓐᖑᕈᒪᓗᓂ. 
 
ᑕᒪᒃᑯᐊ ᐅᕕᒃᑲᐅᑎᕗᑦ ᓄᓇᕐᔪᐊᓂᓗ ᐃᒪᓐᓇ 
ᐊᓯᐊᒎᕐᕕᖃᕈᓐᓇᕆᐊᖃᕋᓗᐊᕐᖓᑕ  

ᐃᓅᑦᓯᐊᕆᖕᓇᖅᑐᓄᑦ ᐊᑐᕈᓐᓇᕐᓗᑎᒃ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖁᑦᑎᒃᑐᒧᑦ 
ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 158 - 3(3): 

ᐱᓐᖑᐊᖅᑏᑦ ᓄᓇᕗᒻᒥᐅᑦ ᓯᕗᓪᓕᖅᐹᒥᑦ 
ᐅᔭᒥᑕᐅᔪᑦ 2010 ᐅᑭᐅᑕᖅᑐᒥᑦ 
ᐱᓐᖑᐊᕕᔾᔪᐊᓂᕐᒥᑦ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, 
ᐅᓪᓗᒥ ᓂᑯᕕᑦᑐᖓ ᖁᕕᐊᓲᑎᒋᒍᒪᓪᓗᒍ ᑖᒃᑯᐊ 
ᐊᒃᓱᕈᓚᐅᖅᑐᑦ ᐱᓐᖑᐊᖅᑐᓂᒃ ᐃᑲᔪᓚᐅᖅᑐᑦ 
ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᖅᑎᓪᓗᒋᑦ. ᑖᒃᑯᐊ 
ᐱᒋᐊᓚᐅᖅᑐᑦ ᓇᑦᓰᖑᔭᒥ ᒍᕌᓐ ᐱᐊᕆ, ᐊᐅᓪᐴᑕᒥ. 
ᐃᑉᐸᒃᓴᕐᓗ ᓯᕗᓪᓕᖅᐹᒥ ᐱᓐᖑᐊᓚᐅᖅᓱᑎᒃ. 
 
ᖁᕕᐊᓱᒃᑐᖓ ᐅᖃᖅᑏ, ᑖᒃᑯᐊ 2010-ᒥ ᑖᒃᑯᐊ 
ᐃᖅᑭᓖᑦ ᐱᓐᖑᐊᕈᓯᖏᓐᓂᒃ ᐱᓐᖑᐊᖅᑎᓪᓗᒋᑦ 
ᑖᒃᑯᐊ ᓄᓇᕗᑦ ᐅᔭᒥᑦᑖᓚᐅᕐᖓᑦ 
ᐃᓕᓴᕆᔭᐅᔾᔪᑎᑖᓚᐅᕐᖓᑦ. 
 
>>ᐸᑦᑕᑐᖅᑐᑦ 
 
Team ᓄᓇᕗᒃᑯᑦ ᑖᒃᑯᐊ ᓯᐅᓪᕙᒥ 
ᓵᓚᒃᓴᕈᑎᖃᓚᐅᖅᑐᑦ ᐸᐱ ᕿᓚᕝᕙᖅ, ᓕᐊᕆ 
ᓕᕙᐃ ᐊᒻᒪᓗ ᑖᒥ ᓇᕿᑕᕐᕕᒃ. ᐅᖃᖅᑏ, ᑖᓐᓇ 
ᓯᕗᓪᓕᖅᐹᖑᖕᒪᑦ ᑕᐃᒫᒃ 
ᓵᓚᒃᓴᕈᑎᒋᓂᐊᖅᑕᖏᓐᓂᑦ ᓄᓇᕗᑦ 
 
ᐅᖃᖅᑏ, ᑖᒃᑯᐊ ᐃᓚᓕᐅᑎᖁᕙᑦᓯ ᑖᒃᑯᐊ 
ᖁᕕᐊᓲᑎᒋᓪᓗᒋᑦ ᐱᓐᖑᐊᖅᑐᓕᒫᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᒪᓕᒐᓕᐅᖅᑎ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 
ᐸᓐᓂᖅᑑᒧᑦ, ᒥᔅᑕ ᖁᒻᒧᐊᒃᑐᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 159 - 3(3): 

ᑲᔪᖏᖅᓯᒪᓂᖅ ᓯᐊᒻᒪᑦᑎᕆᓂᕐᒧᑦ 
ᓄᓇᓕᓐᓄᑦ (ᖁᒻᒧᐊᑦᑐᖅ) 

 
ᖁᒻᒧᐊᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᓪᓗᒥ ᓂᑯᕕᑦᑐᖓ ᐅᖃᐅᓯᖃᕈᒪᓪᓗᖓ 
ᐱᒻᒪᕆᐅᓂᖓᓂ ᑕᒪᒃᑯᐊ ᐊᑐᕐᓂᐊᕐᓂᕋᖅᑐᓂᒃ 
ᐊᑐᕆᐊᓕᒃ.  
 
ᑖᒃᑯᐊ ᐅᖃᖅᑏ, ᓄᓇᕗᑦ ᒐᕙᒪᒃᑯᑦ 
ᐋᖅᑭᒃᓯᓚᐅᕐᒪᑕ ᓯᐊᒻᒪᒃᑎᕆᓗᑎᒃ ᐃᓂᓂᒃᓗ 
ᓄᓇᓕᖕᓅᖅᑲᐃᓗᑎᒃ. ᑖᒃᑯᐊ ᐊᔾᔨᐅᖏᑦᑐᒃᑯᑦ 
ᐱᓕᕆᖃᑦᑕᕈᒪᓪᓗᑎᒃ ᓄᓇᓕᖁᑎᕗᑦ ᐸᓐᓂᖅᑑᒥ 
ᐃᑲᔪᖅᓯᒪᖕᒪᑦ ᓯᐊᒻᒪᖅᑎᕆᓂᕐᒧᑦ. 
 
2007-ᖑᑎᓪᓗᒍ ᒐᕙᒪᒃᑯᑦᖅ ᓇᓗᓇᐃᓚᐅᖅᓯᒪᖕᒪᑕ 
70 ᑖᒃᑯᐊᓕ ᓯᐊᒻᒪᖅᑎᑦᑎᑕᐅᒐᔭᕐᓂᖓᓂᑦ, 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ, ᑖᒃᑯᐊ 6-ᖑᔪᑦ 
ᑖᒃᑯᐊ ᐱᓕᕆᔪᐃᓐᓇᐃᑦ ᑕᐃᑲᓂ ᐃᑲᔫᑎᑦᓯᐊᕙᒃᑐᑦ 
ᐱᓕᕆᕖᑦ. ᐅᖃᖅᑏ, ᐊᕐᕌᒎᓯᒪᓕᖅᑐᓂ ᑕᒪᓐᓇ 
ᓯᕗᒧᐊᑦᓯᐊᖅᓯᒪᔪᖅ, ᑖᒃᑯᐊ ᐃᓐᓄᒃᐸᓪᓕᐊᓪᓗᒋᑦ 
ᐃᖅᑲᓇᐃᔭᕐᕕᒃᓴᐃᑦ ᓄᓇᓕᓐᓂ. ᑕᒪᓐᓇᓗ 
ᐃᑲᔪᖅᓯᐊᖅᓯᒪᓪᓗᓂ ᓴᓐᖏᒃᑎᑉᐹᓪᓕᕆᓪᓗᓂ 
ᓄᓇᓕᖕᓂᑦ ᓲᕐᓗ ᐊᔪᕈᓐᓃᖅᓴᕙᓪᓕᐊᑎᓪᓗᒋᑦ 
ᐃᓕᓐᓂᐊᖅᑎᓪᓗᒋᓪᓗ. 
 
ᐅᖃᖅᑏ, ᐱᓇᓱᐊᕈᓯᐅᓚᖅᑐᒥ ᐅᖃᐅᓯᐅᓚᐅᖅᑐᑦ 
ᑖᒃᑯᐊ ᓯᐊᒻᒪᖅᑎᑕᐅᓚᐅᖅᑐᑦ ᓄᓇᓕᑦᑎᓐᓄᑦ 
ᐃᖃᓗᖕᓄᑦ ᐅᑎᖅᑎᑕᐅᓂᐅᓴᒻᒪᑕ. ᐅᖃᖅᑏ, 
ᐃᓕᓴᖅᓯᓯᒪᒐᓗᐊᖅᑐᖓ ᑕᒪᒃᑯᐊ 
ᐊᖅᑭᒋᐊᖃᑦᑕᕐᓂᐊᕐᓂᖏᓐᓂᑦ ᒐᕙᒪᒃᑯᑦ 
ᐊᐅᓚᔾᔪᑎᖏᑦ ᐱᔨᑦᓯᑦᑎᐊᕈᒪᓪᓗᑲᑕ ᓄᓇᓂᒃ. 
ᑭᓯᐊᓂ ᐅᖃᐅᓯᕆᓚᐅᖅᑕᕗᑦ 
ᒪᓕᒋᐊᖃᕋᓗᐊᕐᒥᒐᑦᑎᒍ ᑕᐃᒪ ᑐᓴᖅᓯᒪᖏᓐᓇᒪ 
ᓇᓗᓇᐃᖅᓯᒪᑦᑎᐊᖅᑐᒥᒃ ᒐᕙᒪᒃᑯᓐᓂᑦ ᑖᒃᑯᐊ  

ᓄᑖᑦ ᐃᓂᐅᔪᑦ ᐸᓐᓂᖅᑑᒧᑦ 
ᓄᒃᑎᖅᑕᐅᒐᔭᕐᓂᖏᓐᓂᑦ ᑖᒃᑯᐊ 
ᔭᒐᐃᔭᐅᕋᑖᓚᐅᖅᑐᑦ. 
 
ᐅᖃᖅᑏ, ᑮᓇᐅᔭᖅᑑᑎᒃᓴᓂᒃ 
ᐅᖃᐅᓯᕆᔭᐅᓚᐅᖅᑐᓂᒃ ᐃᑉᐸᒃᓴᖅ, ᒥᓂᔅᑕᖓ 
ᑮᓇᐅᔭᓕᕆᔨᒃᑯᑦ ᒪᕐᕉᖕᓂᒃ ᐱᒻᒪᕆᐅᔫᖕᓂᒃ 
ᐅᖃᐅᓯᖃᓚᐅᕐᖓᑦ. ᐅᖃᐅᓯᕆᖃᐅᓚᐅᖅᑕᖓ 
ᑖᒃᑯᐊ ᖃᓄᖅ ᐱᕋᔭᖕᓃᑦ 
ᓄᖅᑲᖅᑎᑕᐅᒐᓱᐊᒐᔭᕐᓂᖏᓐᓂᑦ ᓱᒃᑰᓗᐊᖅᑐᓪᓗ 
ᐃᑲᔪᖅᑕᐅᒐᔭᕐᓂᖏᓐᓂᑦ. ᑕᒪᓐᓇ 
ᐊᖏᕈᑎᒋᑦᓯᐊᖅᑕᕋ. ᐅᖃᖅᑏ, ᐅᖃᓚᐅᕆᓪᓗᓂ 
ᒐᕙᒪᒃᑯᑦ ᑖᒃᑯᐊ ᒫᓐᓇ 800 ᐅᓐᓄᒃᓯᒪᖏᑦᑐᓂᒃ 
ᐃᖅᑲᓇᐃᔮᓂᒃ. ᑖᒃᑯᐊ ᒪᓕᒃᑐᒋᑦ ᒐᕙᒪᒃᑯᑦ 
ᓈᓴᐅᑎᖏᑦ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 300-
ᓂᖃᐃ ᐃᓐᓄᒋᐊᓖᑦ. 
 
ᐅᖃᖅᑏ, ᓱᒻᒪᒃᑭᐊᖅ, ᑖᒃᑯᐊ ᓄᑖᑦ ᐱᖓᓱᑦ 
ᓇᓂᔭᐅᒍᓐᓇᖏᓚᑦ ᐸᓐᓂᖅᑑᒧᑦ. ᓈᒻᒪᓕᕋᔭᖅᑯᖅ 
ᒫᓐᓇ ᐊᒻᒪ ᓇᓗᓇᐃᖅᑕᐅᕕᐅᒍᒪᓂᐊᖅᑐᖓ 
ᒐᕙᒪᒃᑯᓐᓄᑦ ᑕᒪᓐᓇ ᓴᖅᑭᖁᓪᓗᒍ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᖁᒻᒧᐊᒃᑐᖅ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᑐᓄᓂᕐᒧᑦ, ᒥᔅᑕ ᐊᕐᕚᕐᓗᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 160 - 3(3): 

ᐃᑲᔪᖅᑕᐅᓂᖏᑦ ᓇᓐᓄᒋᐊᕈᔾᔨᔩᑦ 
(ᐊᕐᕚᕐᓗᒃ) 

ᐊᕐᕚᕐᓗᒃ: ᖁᔭᓐᓇᒦᒃ ᐅᖃᖅᑎᑦᑎᔩ, ᐃᓛᒃ 
ᐃᖅᑲᐃᑎᑦᑎᒋᐊᖃᑦᑕᕋᑦᑕ ᖃᖓᐅᓕᕌᖓᑦ 
ᐃᖅᑲᐃᑎᑦᑎᒃᑲᓐᓂᕈᒪᓪᓗᖓ ᓇᑭᑦ 
ᐳᐃᒍᖃᑦᑕᕆᐊᖃᖏᓐᓇᑦᑕ. 
 
ᐊᖏᖃᑎᒌᓚᐅᖅᖢᑕᓗ ᒪᓕᒐᓕᐅᖅᑏᑦ 
ᑲᑎᒪᓕᕋᑖᖅᑎᓪᓗᒋᑦ ᐊᖏᖃᑎᒌᓚᐅᕋᑦᑕ 
ᓇᑭᓐᖔᕐᒪᖔᑦᑕ, ᖃᖓ ᐱᒋᐊᓚᐅᕐᒪᖔᑦᑕ 
ᓄᓇᕘᑖᕋᓱᓕᖅᑎᓪᓗᑕ ᐊᒻᒪᓗ ᒐᕙᓚᑖᕋᓱᓕᖅᖢᑕ. 
40-ᖃᐃ ᐅᑭᐅᑦ ᐊᓂᒍᖅᓯᒪᓕᕐᒪᑦ ᐃᒪᓐᓇᐃᑦᑐᒥᒃ 
ᑲᒪᓛᕉᒪᒐᑦᑕ ᐱᑖᕋᓱᓚᐅᖅᑐᒍᑦ. ᐃᓄᐃᑦ 
ᐊᖏᕐᕋᒥᖕᓂ ᒪᑭᑕᑦᑎᐊᓕᖁᓪᓗᒋᑦ ᐅᖃᐅᓯᕐᒥᖕᓂᒃ  

ᐊᑐᕐᓂᖅᓴᐅᓕᖁᓪᓗᒋᑦ ᓇᒻᒥᓂᕐᓗ 
ᐱᖁᔭᓕᐅᖃᑦᑕᓕᖁᓪᓗᒋᑦ. ᑐᕌᕈᒪᔭᒥᖕᓂᒡᓗ 
ᓇᒧᓐᖓᐅᕝᕕᒋᔪᒪᔭᒥᖕᓂᒃ ᐃᓱᒪᖅᓱᕐᓗᑎᒃ 
ᐋᖅᑭᔅᓱᐃᖃᑦᑕᖁᓕᖅᖢᒋᑦ. 
 
ᑐᓴᓚᐅᖅᑕᕋ ᑖᓐᓇ ᑕᒪᒃᑯᐊᒎᖅ ᓇᓄᐃᑦ ᕿᓯᖏᑦ 
ᐊᐅᓪᓚᖅᑎᑕᐅᖃᑦᑕᔾᔮᕈᓐᓃᕐᒪᑕ ᑕᕆᐅᑉ ᐊᑭᐊᓄᑦ 
ᐊᒥᐊᓕᒃᑲᓄᓪᓗ. ᑐᓴᓚᐅᖅᑎᓪᓗᒋᑦ 
ᖃᐅᔨᑲᐅᑎᒋᓚᐅᖅᑐᒍᑦ ᑖᒃᑯᐊ ᕿᒧᒃᓯᖅᑏᑦ 
ᕿᒻᒥᖃᖅᐸᑦᑐᐃᑦ ᐃᓄᐃᑦ, ᐃᓅᓇᓱᐊᖅᐸᒃᑐᐃᑦ 
ᕿᒻᒥᖃᕐᓂᒃᑯᑦ, ᑖᒃᑯᓂᖓ ᑮᓇᐅᔭᓕᒡᔪᐊᓂᒃ 
ᓇᓐᓄᒐᓱᑉᐸᒃᑐᓂᒃ ᐅᓯᖃᑦᑕᓲᖑᒻᒪᑕ. 
ᑲᒪᔨᐅᓪᓗᑎᒡᓗ, ᑖᒃᑯᐊ ᐊᓯᐅᔨᓂᐊᓕᕐᒪᑕ. 
 
ᐊᓯᐅᔨᑉᐸᑕ ᐅᖃᐅᔾᔭᐅᓚᐅᓐᖏᑦᑐᒍᑦ ᒐᕙᒪᒃᑯᓐᓄᑦ 
ᖃᓄᖅ ᐊᓯᐅᔨᔾᔪᑎᖏᑦ ᑮᓇᐅᔭᓂᒃ 
ᐃᓇᖏᖅᑕᐅᓂᐊᕐᒪᖔᑕ. ᐊᒻᒪᓗ ᖃᔅᓯᓂᒃ 
ᐃᓇᖏᖅᑕᐅᔾᔪᑎᖃᕐᓂᐊᕐᒪᖔᑕ ᖃᓄᕐᓗ 
ᐊᑯᓂᐅᑎᒋᔪᒥᒃ ᑖᒃᑯᐊ ᑮᓇᐅᔭᐃᑦ 
ᐊᑐᕈᓐᓇᕐᓂᐊᕐᒪᖔᑕ. 
 
ᓲᕐᓗ ᑖᓐᓇ ᑐᕌᒐᕆᓚᐅᖅᑕᑦᑕ ᑕᐃᔅᓱᒪᓂ 
ᐋᖅᑭᒃᓯᓇᓱᓕᖅᑐᑕ ᐊᔾᔨᒋᓐᖏᒻᒪᒍ. 
ᐃᒃᓯᖕᓇᐃᑐᐃᓐᓇᖃᑦᑕᕐᓂᐊᕐᓂᕋᖢᑕ 
ᐃᓅᖃᑎᑦᑎᖕᓂᒃ ᐋᖅᑭᒃᓱᐃᓚᐅᖅᓯᒪᓐᖏᑦᑐᒍᑦ 
ᐊᔪᓕᕌᖓᑕ ᖁᔭᓈᑐᐃᓐᓇᖃᑦᑕᕐᓗᒋᑦ 
ᐊᔪᖅᓴᖅᑐᓕᕆᔨᒧᑦ ᑐᓐᓂᖅᑯᑎᒋᑐᐃᓐᓇᖃᑦᑕᕐᓗᒋᑦ 
ᑕᐃᒪᐃᑦᑐᓂᒃ ᐋᖅᑭᒃᓱᐃᓇᓱᓚᐅᓐᖏᑦᑐᒍᑦ.  
 
ᑕᐃᒪ ᑕᐃᒪᐃᒻᒪᑦ, ᑖᔅᓱᒥᖓ ᐅᒡᒍᐊᕈᑎᖃᕋᒪ 
ᒐᕙᒪᒃᑯᑦ ᐋᖅᑭᒃᓱᐃᓇᓱᓐᖏᓐᓂᖏᓐᓂᒃ ᑖᒃᑯᐊ 
ᖃᓄᖅ ᐃᑲᔪᖅᑕᐅᔪᓐᓇᕐᓂᐊᕐᒪᖔᑕ 
ᐊᔪᖅᓴᖅᑐᓕᕆᔩᑦ ᐊᓯᐊᒍᑦ.  

ᕿᒻᒥᖃᖅᑐᑦ ᐱᓗᐊᖅᑐᒥᒃ, ᐃᒻᒥᓐᓂᒃ ᐅᐱᖦᖢᑎᒃ 
ᐃᓅᓯᖃᑦᑎᐊᖃᑦᑕᖅᑐᐃᑦ. 
 
ᓄᖑᕈᑎᔪᐊᓘᒐᒪ ᐊᐱᕆᔪᒪᒐᓗᐊᕋᒪ ᑖᓐᓇ 
ᐱᐊᓂᒍᓐᓇᕐᒪᖔᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅᑕ 
ᐊᕐᕚᕐᓗᒃ ᐊᐱᕆᖕᒪᑦ ᐃᓕᔅᓯᓐᓄᓕᒫᖅ 
ᐊᖏᖅᑕᐅᔪᓐᓇᕈᒪᓪᓗᓂ ᐅᖃᐅᓯᔅᓴᓂ 
ᐱᔭᕇᕈᓐᓇᕈᒪᓪᓗᓂᒋᑦ. ᐋᒡᒑᖅᑐᖃᖅᐹ? 
ᐋᒡᒑᖅᑐᖃᓐᖏᒻᒪᑦ ᐅᖃᐅᓯᔅᓴᑎᑦ 
ᐱᔭᕇᕈᓐᓇᖅᐸᑎᑦ ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, 
ᑲᑎᒪᔨᐅᖃᑎᒃᑲ. ᐱᐊᓂᒻᒪᕆᓕᕋᓗᐊᖅᑎᓪᓗᖓ 
ᐃᓱᓕᔾᔪᔾᔨᕋᑖᕋᒪ. 
 
ᐃᓛᒃ ᑖᓐᓇ ᐊᑯᓂᐊᓗᒃ ᑖᓐᓇ 
ᐅᖃᓪᓚᒃᑕᐅᔪᓐᓇᕐᒪᑦ ᐅᖃᑦᑎᐊᕈᓐᓇᖅᑐᒧᑦ 
ᑭᓯᐊᓂᓕ, ᖃᐅᔨᒪᔪᒍᑦ. ᑖᓐᓇ ᐃᑲᔪᕋᓱᓐᖏᓐᓂᖅ 
ᓇᓂᓯᒋᐊᑲᐅᑎᓐᖏᓐᓂᖅ ᐅᖃᕈᓐᓇᕋᓱᓐᓂᖅ 
ᐃᓅᖃᑎᑦᑎᓐᓄᑦ ᑖᒃᑯᓇᓂ Davis Strait-
ᒥᐅᑕᕐᓂᒃ. 
 
ᒥᑦᑎᒪᑕᓕᒻᒥᓗ ᑲᖏᖅᑐᒑᐱᒻᒥᓗ ᐊᒻᒪᓗ 
ᕿᑭᖅᑕᕐᔪᐊᒥ ᐊᒃᑐᖅᑕᐅᓂᐊᖅᑐᑦ ᑖᒃᑯᐊ 
ᐅᖃᐅᔾᔭᐅᓯᒪᓐᖏᑦᑎᐊᕐᒪᑕ ᐃᒪᓐᓇᐃᑦᑐᖔᓂᒃ 
ᓴᖅᑭᑦᑎᓇᓱᓐᓂᐊᖅᑐᒍᑦ ᑮᓇᐅᔭᓂᒃ 
ᐊᓯᐅᔨᓂᐊᕈᑎᒃ, ᐊᓯᐅᔨᔾᔪᑎᒋᔭᓯ 
ᖃᔅᓯᐅᓂᐊᕐᒪᖔᑕ ᖃᐅᔨᓴᕐᓂᐊᓕᖅᑕᕗᑦ ᐃᒪᓐᓇᓗ 
ᑲᒪᑲᑕᓗᓐᓂᐊᓕᖅᐳᒍᑦ. ᐸᕐᓇᒃᓯᒪᔪᓂᒃ 
ᐱᑕᖃᓐᖏᒻᒪᑕ. 

ᑕᐃᒪᐃᒻᒪᑦ, ᐊᐱᖅᓱᕐᓇᖅᓯᑉᐸᑦ ᑖᓐᓇ 
ᐊᐱᖅᑯᑎᒋᓇᓱᒃᑲᓂᕐᓂᐊᕋᒃᑯ 
ᑐᓴᐅᒪᑦᑎᐊᕆᐊᖃᕐᒪᑕ ᓄᓇᓖᑦ ᖃᓄᐊᓗᒡᓕ 
ᐱᓇᓱᐊᓕᕐᓂᐊᕐᒪᖔᕐᒥᒋᑦ. ᑖᓐᓇ 
ᐊᐱᖅᓱᕐᓇᐅᓕᖅᐸᑦ ᐊᐱᖅᑯᑎᒋᓂᐊᕋᒃᑯ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑎᒪᔾᔪᑎᔅᓴᖅ 4. 
ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 
ᑲᑎᒪᔾᔪᑎᒃᓴᖅ 5. ᐃᓕᓴᕆᔭᐅᓂᖏᑦ 
ᒪᓕᒐᓕᐅᕐᕕᓕᐊᖅᓯᒪᔪᑦ. ᒥᔅᑕ ᑯᓱᒐᖅ.  
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩᑦ. ᐃᓕᑕᕆᔪᒪᑉᓗᒍ 
ᓄᓇᖅᑲᑎᑐᖄᓗᑉᐳᑦ ᑲᖏᖅᖠᓂᕐᒥ ᒫᓐᓇ 
ᑲᖏᖅᖠᓂᐅᑉ ᓯᓚᑖᓂ ᓄᓇᖃᐅᔭᓕᕐᒥᔫᒐᓗᐊᖅ. 
ᐊᒥᓱᓄᑦ ᖃᐅᔨᒪᔭᐅᔪᖅ ᒥᔅᑕ ᕋᐃᒪᓐ ᒨᓱ, 
ᑐᓐᖓᓱᕈᖁᕝᓗᒍ ᑐᓐᖓᓱᖁᔭᐅᖁᕝᓗᒍᓗ 
ᑕᒫᓃᖃᑎᒋᔭᒻᓄᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
>>ᐸᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑯᓱᒐᖅ. ᑐᓐᖓᓱᒋᑦ 
ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᒪᓕᒐᓕᐅᕐᕕᒻᒥ 
ᐳᓛᖅᑐᓄᑦ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᑖᒃᑯᐊ 795 ᑕᕝᕙᓃᒻᒪᑕ ᐅᓇᓕᔅᓴᐅᔪᑦ 
ᐱᔨᑦᑎᕋᖅᑐᑎᓪᓗ ᑑᒪᓯ ᒨᕆ ᐅᕙᓃᑦᑐᑦ, ᐸᑲᒃ ᐲᑯ, 
ᓖ ᐅᐊ-ᓰ-ᐊᓇᕈᐊᖅ, ᐊᒻᒪᓗᑦᑕᐅᖅ ᑳᓚᓐ ᒐᓐ.  
 
ᑐᓄᓐᓂᑦᑕᐅᖅ ᑖᓐᓇ ᑲᒥᓯᓇᐅᔪᖅ 
ᓴᖅᑭᔮᖅᑎᑎᑦᑎᐊᓂᕐᒧᑦ ᓄᐊᒪᓐ ᐱᑭᐅᓪ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᑐᓐᖓᓱᒋᑦᓯ 
ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᒪᓕᒐᓕᐅᕐᕕᒻᒧᑦ 
ᐳᓛᖅᑐᓄᑦ. ᒥᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎ. 
ᑖᒃᑯᐊᑦᑕᐅᖅ ᐅᖃᖅᑏ, ᐃᓕᓴᕆᔭᐅᖁᓪᓚᕆᖦᖢᒋᑦ 
ᐅᑯᐊ ᐃᓄᑦᑎᑐᑦ ᐊᑎᖃᓪᓚᑖᕐᒪᖔᑕ 
ᑕᐃᑲᐃᓐᓇᕐᓗᒍ ᑲᑎᒪᔨᐅᔪᑦ. ᐅᑯᓄᖓ Utilities 
Rate Review Council members-ᖑᔪᑦ, ᑖᒃᑯᐊ 
ᐃᓚᖏᑦ ᐃᓕᑕᕆᕋᑖᖅᑕᕋᓗᐊᕗᑦ ᐱᖓᓲᒻᒪᑕ. 
 
ᑖᒃᑯᐊ ᕋᐃᒪᓐ ᒨᓱ, ᐃᔅᓯᕙᐅᑕᐅᓪᓗᓂ ᐊᒻᒪ ᑖᓐᓇ 
ᕕᕕᐊᓐ ᐊᕐᓇᕕᒐᖅ, ᑲᑎᒪᔨᐅᔪᖅ ᐊᒻᒪ ᒍᐊᑕᓐ ᕋᓂ 
ᐃᓚᒋᔭᐅᓪᓗᓂ ᐊᒻᒪ ᑖᓐᓇ ᑎᑎᕋᖅᑎᒋᖃᑦᑕᖅᑕᖓ 
ᑰᑦ ᔭᐃᓐᓯ ᖃᐅᔨᒪᔭᕗᑦ Secretary-ᖑᔪᖅ ᑖᒃᑯᐊ 
ᐃᓕᑕᕆᔭᐅᖁᑦᑎᐊᑕᒃᑲ ᑕᕝᕙᓂ 
ᑕᒫᓃᒍᓐᓇᐱᔅᓯᓇᕐᒪᑕ ᐅᓪᓗᒥ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᑐᓐᖓᓱᒋᑦᓯ 
ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᐳᓛᖅᑐᓂᑦ 
ᒪᓕᒐᓕᐅᕐᕕᒻᒧᑦ. ᒥᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐃᓕᓴᖅᓯᒐᔪᖏᑦᑐᐊᓘᒐᒪ 
ᒪᓕᒐᓕᐅᕐᕕᓕᐊᖅᓯᒪᔪᒥᑦ ᐃᖃᓗᑦᑑᑎᐊᒦᖔᖅᑐᓂᑦ 
ᑐᓐᖓᓱᑦᑎᑦᑐᒪᔭᕋ ᕕᕕᐊᓐ ᐊᕐᓇᕕᒐᖅ ᐃᖃᓗᓐᓄᑦ, 
ᐃᖃᓗᑦᑑᑦᑎᐊᕐᒥᐅᑕᐅᓕᖅᑐᖅ ᐊᑯᓂᐊᓗᒃ 
ᑕᓗᕐᔪᐊᕐᒦᓚᐅᖅᓯᒪᔫᒐᓗᐊᖅ ᐃᓅᓚᐅᖅᓯᒪᔪᖅ, 
ᑐᓐᖓᓱᒋᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐃᓕᓴᖅᓯᓂᖅ ᐳᓛᖅᑐᓂᑦ 
ᒪᓕᒐᓕᐅᕐᕕᒻᒧᑦ. ᒥᔅᑕ ᓂᓐᖓᖅ. 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᕕᕕᐊᓐᑕᐅᖅ 
ᐃᓕᑕᕆᔪᒪᔭᕋ ᐊᑯᓂᐊᓗᒃ ᕿᑎᕐᒥᐅᓂᑦ 
ᑕᑯᖃᑦᑕᓚᐅᕋᒃᑯ. ᐊᒻᒪᓗ ᐃᒃᑯᐊ ᓄᓇᕗᑦ Social 
Assistance Appeal Board 
ᑲᑎᒪᔨᐅᖃᑎᒋᓚᐅᖅᖢᒍᑦ ᐊᒻᒪ ᒍᐊᑕᓐ ᕋᓂ 
ᑲᑎᒪᔨᐅᖃᑎᒋᖃᑦᑕᓚᓇᐅᖅᖢᒍ. ᐊᒻᒪᑦᑕᐅᖅ ᕋᐃ 
ᒨᓱ ᐅᕙᓐᓂᓪᓘᓐᓃᑦ ᓇᑦᑎᓕᒻᒥᐅᑐᑦ ᐃᓄᑦᑎᑐᑦ 
ᐅᖃᓪᓚᓐᓂᖅ ᐅᕙᓐᓂᑦ ᐊᔪᖏᓂᖅᓴᐅᒻᒪᑦ 
ᐃᓕᑕᕆᕙᕋᑦᑕᐅᖅ. ᖁᔭᓐᓇᒦᒃ. 
 
>>ᐃᓪᓚᖅᑐᑦ 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 
ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᖅᓯᒪᔪᑦ. 
ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐊᕐᕚᕐᓗᒃ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 238 - 3(2): ᓇᓐᓄᒐᓱᐊᖅᑎᐅᔪᓄᑦ 

ᐃᑲᔪᕈᑕᐅᔪᓄᑦ ᐱᓕᕆᐊᖅ (ᐊᕐᕚᕐᓗᒃ) 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒋᔪᒪᔭᕋ ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ. 
 
ᐅᖃᖅᑏ, ᑕᒫᓂ ᐊᕐᕌᒍᒥ ᓄᓇᑦᑎᐊᑉ ᒐᕙᒪᒃᑯᖏᑦ 
ᐅᖃᓚᐅᕐᒪᑕ ᐊᑐᐃᓐᓇᖃᕐᓂᐊᑐᒡᒎᖅ $150,000-
ᓂᑦ ᐃᑲᔪᕈᑕᐅᓂᐊᖅᑐᓂᑦ 
ᓇᓐᓄᒐᓱᐊᖅᑎᑦᑎᔨᐅᕙᑦᑐᓄᑦ ᓄᓇᑦᓯᐊᒥᑦ 
ᐊᑦᑐᖅᑕᐅᓯᒪᓂᖃᖅᑐᑦ ᓇᓄᕋᕐᓂᑦ ᑕᐅᓄᖓ 
ᑎᑭᑎᑕᐅᒋᐊᖃᕈᓐᓃᕐᓂᖏᓐᓂᑦ. ᑖᓐᓇ 
ᑕᐃᔭᐅᓂᖃᖅᑐᓂ ᓇᓐᓄᒐᓱᐊᖅᑎᐅᔪᓄᑦ 
ᐃᑲᔪᕈᑕᐅᔪᓄᑦ ᐱᓕᕆᐊᖅ. 
 
ᒥᓂᔅᑕᐅᔪᖅ ᓇᓗᓇᐃᖅᓯᑦᑎᐊᕈᓐᓇᖅᑳ 
ᑕᖅᑲᒃᑯᓄᖓ ᑐᓴᖅᑕᐅᓂᐊᕐᖓᑦ ᖃᓄᐃᒻᒪᑦ ᐅᑯᐊ 
ᒐᕙᒪᒃᑯᑦ ᑕᐃᒪᐃᑦᑐᒥᑦ ᐃᑲᔫᑎᖃᖏᒻᒪᖔᑕ 
ᐃᓄᓐᓄᑦ ᐊᖑᓇᓱᑦᑎᓄᑦ, ᐊᐅᓪᓚᐅᔾᔨᔪᓄᓪᓗ 
ᑕᒪᒃᑯᓄᖓᑦᑕᐅᖅ ᐊᑦᑐᖅᑕᐅᓯᒪᓂᖃᖅᑐᑦ  
ᖃᑦᑏᓇᕈᕆᐊᖅᑕᐅᓂᖏᓐᓄᑦ ᓇᓐᓄᑦᑕᐅᔪᓐᓇᖅᑐᑦ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ,  

ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᐊᖓᔪᖅᑳᖅ ᑖᓂᐅᓪ 
ᓯᐅᑦᓴᒃ 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓇᒦᒃ ᐅᖃᖅᑏ. ᖁᔭᓐᓇᒦᕈᒪᔭᕋ ᑖᔅᓱᒥ 
ᐊᐱᕆᒻᒪᑦ. ᓯᕗᓪᓕᖅᐹᒥᑦ, ᑕᐃᒪᓕ ᐅᕙᒍᑦ 
ᒐᕙᒪᒃᑰᓪᓗᑕ ᐊᒻᒪᓗ ᑕᒪᒃᑯᐊ ᓄᓇᕗᒻᒥᐅᑕᐅᔪᑦ 
ᑲᒪᒋᐊᖃᕋᑦᑕ ᐆᒪᔪᖁᑎᒋᔭᑦᑎᓐᓂᑦ ᑕᕝᕘᓇ 
ᐱᔭᔅᓴᖃᖅᑐᐃᓐᓇᐅᒐᑦᑕ ᑲᒪᑦᑎᐊᓂᕐᒧᑦ. 
ᒫᓐᓇᐅᔪᕐᓕ ᑮᓇᐅᔭᖃᖅᑎᑎᔾᔮᖏᑦᑐᒍ ᑭᓯᐊᓂ 
ᐋᖅᑭᔅᓯᓂᐊᕋᓗᐊᖅᑐᒍᑦ 
ᐱᓕᕆᐊᖑᖃᑦᑕᓂᐊᖅᑐᓂᑦ ᑕᒪᒃᑯᓄᖓ 
ᐃᑲᔪᕈᑕᐅᓂᐊᖅᑐᓂᑦ. 
 
ᑖᒃᑯᐊ ᐆᒪᔪᓕᕆᓂᐅᔪᖅ ᐸᕐᕆᓂᕐᒧᑦ ᑕᒪᒃᑯᐊ, ᐃᒫᒃ 
ᑕᒪᒃᑯᓄᖓ ᓱᕋᐃᔪᖃᕐᓂᖅᑲᑦ ᓇᓄᕐᓂᑦ 
ᐱᖁᑎᒋᔭᖏᓐᓂᑦ ᐃᓪᓗᕋᓛᓂᓪᓘᓐᓃᑦ. ᑕᐃᒪ 
ᓇᓄᕐᓄᑦ ᐃᒫᒃ ᑎᑭᕌᖅᑐᖃᕐᓂᕐᓗᓂ ᓱᕋᐃᔪᖃᖅᑲᑦ 
ᑕᐃᒃᑯᐊ ᐊᑭᓕᖅᑕᐅᔪᓐᓇᕋᔭᖅᑐᑦ ᑖᒃᑯᐊᓕ. 
ᑖᒃᑯᐊᓕ ᓄᓇᓕᐅᔪᑦ ᐊᑦᑐᖅᑕᐅᓂᖃᖅᑐᑎᑦ. ᑕᐃᒪ 
ᑕᐃᒃᑯᐊ ᑎᑭᕌᖅᑕᐅᓂᖅᑲᑕ 
ᖃᓄᐃᓕᖃᑦᑕᕋᔭᕐᒪᖔᑕ ᕿᑭᖅᑖᓗᒻᒦᑦᑐᑦ 
ᓇᓗᓇᐃᖅᑕᐅᓯᒪᔪᑦ. 
 
ᑭᓯᐊᓂ ᑐᑭᓯᓯᒪᓪᓚᕆᓐᖏᑦᑐᖓ ᑖᒃᑯᐊ 
ᐊᑐᐊᒐᖏᓐᓂ ᓄᓇᑦᑎᐊᕐᒥ ᐃᑉᐸᔅᓴᖅ ᑐᓴᓚᐅᕋᑦᑕ 
ᑮᓇᐅᔭᑎᒍᑦ ᐊᔅᓱᕈᕋᑦᑕ ᐊᒻᒪᓗ ᐊᑐᑦᑎᐊᕆᐊᖃᕋᑦᑕ 
ᑕᒪᒃᑯᓂᖓ ᑮᓇᐅᔭᖁᑎᑦᑎᓐᓂ ᓯᕗᓕᐅᔾᔭᔅᓴᕗᓪᓗ 
ᐊᒥᓲᓪᓗᑎᒃ. ᐅᖃᖅᑏ, ᐊᑭᓕᐅᑎᔅᓴᐅᔪᓂᒃ 
ᐱᑕᖃᓐᖏᑦᑐᒍᑦ ᑭᓯᐊᓂ ᑕᒪᒃᑯᐊ 
ᐃᑉᐱᓐᓇᓗᐊᕐᔭᐃᖅᓯᒪᑎᒐᓱᑦᑕᕗᑦ. 
 
ᑕᒪᒃᑯᓄᖓᓕ ᐊᐅᓪᓚᐅᔾᔨᔨᐅᕙᑦᑐᑦ  

ᐱᑕᖃᕐᒥᔪᖅ ᑕᕝᕙᓂ ᐱᕙᓪᓕᐊᔪᓕᕆᔨᒃᑯᓐᓂ 
ᑮᓇᐅᔭᑎᒍᑦ ᑕᐃᒃᑯᐊ ᓄᑖᖑᔪᓂᒃ 
ᑐᕌᒐᖃᖅᐸᓪᓕᐊᓪᓗᑎᒃ ᐊᖑᓇᓱᑦᑎᑦᑎᓂᕐᒧᑦ 
ᑐᑦᑐᓂᒃ ᐅᕝᕙᓘᓐᓃᑦ ᑕᒪᒃᑯᓄᖓ 
ᑲᔾᔮᓇᖅᑐᓅᖅᑎᑦᑎᓇᓱᓐᓂᕐᒧᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᕿᒥᕐᕈᖁᔪᓐᓇᔅᓯᓯᒪᒐᒪ ᒐᕙᒪᒃᑯᑦ 
ᐅᓂᒃᑳᕆᕋᑖᓚᐅᖅᑕᖏᓐᓂ ᑳᓐᑐᕌᒃᓯᓂᕐᒧᑦ 
ᓂᐅᕕᖅᑕᐅᕙᑦᑐᓂᒃ. ᐆᑦᑑᑎᐅᔪᓂᒃ 
ᐅᖃᕐᕕᒋᓂᐊᕋᒃᑭᑦ. ᒥᓂᔅᑕ ᐅᖃᕋᑖᕐᖓᑦ 
ᑮᓇᐅᔭᖃᓐᖏᓐᓂᕋᖅᑐᓂ ᐃᑲᔪᕈᑎᔅᓴᐅᔪᓂᒃ 
ᐊᖑᓇᓱᑦᑎᓄᑦ ᒫᓐᓇᐅᔪᖅ.  
 
ᒪᓕᑦᑐᒍ ᐅᓂᒃᑳᖑᔪᖅ ᒐᕙᒪᒃᑯᑦ ᐊᑭᓖᓚᐅᕐᒥᔪᑦ 
ᐅᖓᑖᓂ $225,000 ᐊᑕᐅᓯᕐᒧᑦ ᐃᓄᒻᒧᑦ, 
ᖃᐅᔨᒪᔨᑕᒋᔭᐅᓂᐊᕐᓗᓂ ᒥᓂᔅᑕᐅᑉ ᑐᖏᓕᖓᓄᑦ 
ᐃᓄᓕᕆᔨᒃᑯᓐᓂ ᐊᒻᒪᓗ ᐊᐅᓚᑦᑎᔨᖓᓄᑦ ᑕᕝᕙᓂ 
ᐃᓄᓕᕆᔨᒃᑯᓐᓂ ᐊᒻᒪᓗ ᓱᓕ $300,000 ᐊᑕᐅᓯᖅ 
ᐃᓄᒃ ᐊᑭᓕᖅᑕᐅᓚᐅᕐᒥᔪᖅ ᑮᓇᐅᔭᑎᒍᑦ 
ᖃᐅᔨᒪᔨᒋᔭᐅᓂᐊᖅᑐᓂᒃ ᑖᒃᑯᓄᖓ 
ᐃᓄᓕᕆᔨᒃᑯᓐᓄᑦ.  
 
ᑮᓇᐅᔭᓂᒃ ᐊᒥᓱᐊᓗᓐᓂᒃ ᓇᓂᓯᒍᓐᓇᓐᖏᑉᐸᑕ 
ᑮᓇᐅᔭᓂᒃ ᖃᓪᓗᓈᑦ ᓄᓇᖏᑦ ᐃᓛᒃ ᐃᒫᒃ 
ᑮᓇᐅᔭᓕᐅᖅᑎᑦᑎᒐᓱᑦᑐᖅ ᖃᓪᓗᓈᓂᒃ ᑖᒃᑯᓇᓐᖓᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ, ᖃᓄᐃᒻᒪᓕᒃᑯᑦ 
ᓇᓂᓯᔪᓐᓇᖏᓪᓚᑦ ᖃᑦᑏᓐᓇᑯᓗᓐᓂᒃ ᑮᓇᐅᔭᓂᒃ 
ᐃᑲᔪᕈᑕᐅᓂᐊᖅᑐᓂᒃ ᑕᖅᑲᒃᑯᓄᖓ ᐃᓄᓐᓄᑦ 
ᑮᓇᐅᔭᓂᒃ ᔭᒐᐃᒍᑎᒋᔭᖏᓐᓂᒃ ᐃᒻᒥᓂᒃ ᑕᒪᓐᓇ 
ᐱᓯᒪᓇᓂᐅᒃ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᑖᓐᓇ 
ᐱᓕᕆᕝᕕᒋᓐᖏᑕᕋ. ᖁᔭᓐᓇᒦᒃ, ᐅᖃᖅᑏ. 

ᑖᒃᑯᐊ ᐅᖃᐅᓯᕆᓪᓚᕆᒍᓐᓇᓐᖏᑦᑕᒃᑲ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, ᑭᓯᐊᓂ 
ᒐᕙᒪᒃᑰᓪᓗᑕ ᓇᓗᓇᐃᖅᑕᐅᓯᒪᑉᐸᑕ 
ᒪᓕᒐᓕᐅᖅᑎᒧᑦ ᕿᒥᕐᕈᖁᔭᐅᓪᓗᑎᒃ ᐄ, 
ᑐᑭᓯᔪᓐᓇᖅᑕᕋᓗᐊᕋ. ᑭᓯᐊᓂᓕ, ᐅᖃᔾᔮᓐᖏᓐᓇᒪ 
ᑖᒃᑯᓂᖓ ᐅᖃᐅᓯᕆᔭᖏᓐᓂᒃ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᑐᓚᐅᕐᓂᖏᓐᓂᒃ. 
 
ᑭᓯᐊᓂᓕ, ᕿᒥᕐᕈᒋᐊᕈᓐᓇᖅᑐᒍᑦ ᑕᕝᕙᓂ 
ᒐᕙᒪᒃᑰᓪᓗᑕ ᓇᐅᒃᑯᑦ ᑮᓇᐅᔭᓂᒃ 
ᐊᑐᓐᖏᓂᖅᓴᐅᔪᓐᓇᕐᒪᖔᑦᑕ. ᑭᓯᐊᓂ ᐅᖃᕈᒪᔪᖓ 
ᓯᕗᓪᓕᐅᖁᔭᕗᑦ ᐋᖅᑭᒃᓯᒪᒻᒪᑕ ᑕᕝᕙᓂ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒥ ᐃᓪᓗᓕᕆᓂᕐᒥ 
ᓱᒃᑯᐊᕿᕙᑦᑐᓄᑦ ᐃᓕᓐᓂᐊᖅᑐᓕᕆᓂᕐᒧᑦ. ᑖᒃᑯᐊ 
ᑖᒃᑯᓇᓂ ᐱᓕᕆᕕᐅᔪᓂᒃ ᓯᕗᓪᓕᐅᔾᔭᐅᖁᔭᕗᑦ 
ᐊᒥᓲᒻᒪᑕ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᑦᑕᓐᓇᕈᑎᒋᔭᖓ ᑕᐃᒃᑯᐊ 
ᖃᑦᑏᓐᓇᕈᕆᐊᖅᑕᐅᓂᖏᑦ ᑰᑕᖏᑦ ᐃᓛᒃ 
ᓇᓄᖅᑕᐅᔪᓐᓇᖅᑐᑦ 
ᐊᐅᓪᓚᑎᑦᑎᖃᑦᑕᕈᓐᓇᖏᓐᓂᐅᔪᑦ ᑕᐃᒃᑯᓄᖓ 
ᓇᓄᕋᕐᓂᒃ ᐊᓯᖏᓐᓄᑦ ᓄᓇᓕᓐᓄᑦ ᑲᓇᑕᐅᑉ. 
ᐊᑦᑕᓇᕐᓂᕆᔭᖓ ᐊᐅᓪᓚᐅᔾᔨᔨᐅᖃᑦᑕᖅᑐᑦ 
ᑲᔪᓯᓐᖏᑐᐃᓐᓇᕆᐊᖃᕐᒪᑦ ᐃᓛ 
ᖃᐅᔨᒪᔮᖅᑕᐅᓯᒪᓐᖏᒪᓪᓘᓐᓃᑦ 
ᐆᒪᔪᓕᕆᔨᒃᑯᓘᓐᓃᑦ ᐊᕕᑦᑐᔅᓯᒪᔪᓂᒃ ᐃᓛᒃ 
ᓄᓇᑦᑎᓐᓂ ᐅᖃᖃᑦᑕᖅᓯᒪᔪᑦ 
ᑕᐃᒪᐃᒍᒫᕐᓂᐊᖅᑐᒋᔭᐅᓪᓗ. 
 
ᓱᒻᒪᓪᓕᐅᑯᐊ ᒐᕙᒪᒃᑯᑦ ᐃᒻᒥᓂᒃ 
ᖃᐅᔨᓇᓱᔅᓯᒪᓐᖏᓚᑦ ᓱᓂᐊᓕᖅᑭᑕᓕ ᖃᓄᕐᓖᒃᑯᐊ 
ᐊᑭᓕᕋᓲᓛᓕᖅᑕᕗᑦ ᔭᒐᐃᓂᐊᖅᑲᑕ 
ᓇᓐᓄᒐᓱᐊᖅᑎᑦᑎᔨᐅᕙᑦᑐᑦ ᐊᕐᕌᒍᓂᒃ 42-ᖃᐃ. 
ᑕᐃᒃᑯᐊ ᒪᑭᒪᔾᔪᑎᖃᖅᐸᑦᑐᑦ ᐆᒪᔾᔪᑎᖃᖅᐸᑦᑐᑦ 
ᐊᖑᓇᓱᑦᑎᑦᑎᓂᕐᒧᑦ ᑕᐃᒃᑯᐊ ᐃᖅᑲᓇᐃᔮᒥᓂᒃ 
ᐃᒪᐃᑦᑑᓂᐊᓕᖅᑯᖓᓕ 
ᑕᐃᒪᐃᓕᑲᐅᑦᑐᕈᓐᓇᖏᑦᑐᑦ ᐊᐅᓪᓚᐅᔾᔨᔨᐅᓗᑎᒃ 
ᐃᒫᒃ ᐱᓕᕆᐊᕆᔪᓐᓇᖅᑕᖏᑦ ᐊᓯᐊᓂᒃ 
ᐱᓇᓱᓐᓂᐊᖅᑐᑦ. 
 
ᐅᖃᐅᓯᖃᖅᑐᒍᑦ ᐊᖑᓇᓱᑦᑎᐅᔪᓂᒃ. ᑕᐃᒪᓕ  

ᓱᒃᑯᐊᕿᑎᑦᑎᔨᒨᑐᐃᓐᓇᕐᓂᐊᕐᓕᕆᕕᑎᒍᑦ? 
ᐊᓯᖏᓐᓂᑦᑕᐅᖅ ᐃᓅᓯᕐᒥᓂ ᐅᐱᒍᓱᒃᑎᐊᖅᑐᑦ 
ᑕᐃᒪᓕ ᖃᓄᐃᒻᒪᓄᑯᐊ ᒥᓂᔅᑑᔪᖅ ᐊᒻᒪᓗ 
ᒥᓂᔅᑕᐅᖃᑎᒋᔭᖏᑦ 
ᐊᐱᕆᓐᖑᐊᕈᓗᓚᐅᖅᓯᒪᖏᓚᓪᓘᓐᓃᑦ ᐃᒫᒃ 
ᓱᓂᐊᓕᖅᑭᑕᓕ ᑕᐃᒃᑯᐊ 
ᐊᐅᓚᖅᑎᑕᐅᔪᓐᓇᐃᓕᑉᐸᑕ ᓇᓄᕋᐃᑦ ᑲᓇᑕᐅᑉ 
ᓯᓚᑖᓄᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑕᐃᒪᐃᑎᓪᓗᒍ ᑕᒫᓂ Baffin 
Bay-ᒥ, ᐄ, ᐊᒃᓱᕈᓐᓇᖅᑐᐊᓗᒃ ᐊᖑᓇᓱᒃᑎᓄᑦ 
ᑭᓯᐊᓂᓕ ᖁᓚᓐᖏᑦᑐᒍᑦ ᑕᕝᕗᖓ ᐊᓯᐊᒍᑦ 
ᐱᒋᐊᖅᑎᑦᑎᓯᒪᒐᑦᑕ ᑕᐃᒪᐃᖁᔭᐅᓯᒪᔪᓂᒃ 
ᓄᓇᕗᒻᒥ ᐆᒪᔪᓕᕆᔨᕐᔪᐊᑯᓐᓂᒃ. ᑕᐃᒪᐃᖏᑉᐸᑦ 
ᑖᓐᓇ ᓇᓐᓄᒐᓱᓐᓂᐅᔪᖅ ᓄᓇᕗᓕᒫᒥ 
ᓄᖅᑲᑦᑎᑕᐅᒐᔭᓚᐅᖅᑐᖅ. 
 
ᖃᓄᖅᑑᕋᓱᐊᖅᑐᒍᑦ ᖃᓄᖅ ᐋᖅᑭᓱᖅᐸᓕᐊᓪᓗᒍ 
ᐊᒻᒪᓗ ᓂᕆᐅᓐᓂᖃᑦᑎᐊᕋᓱᒃᐳᒍᑦ 
ᐊᕙᑎᓕᕆᔨᒃᑯᓐᓂᑦ ᑲᓇᑕᒥ ᐊᒻᒪᓗ ᓯᓚᕐᔪᐊᕐᒥᒃ.  
 
ᑕᒪᓐᓇ ᒫᓐᓇᒫᒃᑯᑦ ᖃᐅᔨᓛᖅᑐᒍᑦ ᑕᐃᑲᓂ ᑲᑖᒥ 
ᑲᑎᒪᓂᐅᓂᐊᖅᑐᒥ ᑖᓐᓇ 
ᖃᓄᐃᓕᖓᔭᐅᓂᐊᕐᒪᖔᑦ ᐆᒪᔪᕐᓄᑦ 
ᓄᖑᑐᐃᓐᓇᕆᐊᖃᓕᖅᑐᓄᑦ. ᓇᓗᓇᐃᖅᓯᒐᔭᖅᑐᑦ 
ᐅᕙᑦᑎᓐᓄᑦ ᖃᓄᐃᓕᖓᓂᐊᕐᒪᖔᑦ ᑕᒪᓐᓇ 
ᐊᐅᓚᐅᔾᔨᓂᐅᖃᑦᑕᖅᑐᖅ ᖃᓪᓗᓈᓂᒃ 
ᐆᒪᔪᕆᐊᖅᐸᑦᑐᓂᒃ ᑕᒪᐅᖓ ᓄᓇᕗᒻᒧᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐃᕙᓇᓱᐊᓐᖏᑦᑐᒍᑦ. ᒥᓂᔅᑕᐅᔪᖅ  

ᑐᑭᓯᔪᒃᓴᐅᒐᓗᐊᖅᐳᖅ ᑖᒃᑯᐊ 
ᖃᑦᑏᓐᓇᕈᕆᐊᖅᑕᐅᓂᖏᓐᓄᑦ ᑕᐃᑲᓂ ᓇᓅᔪᑦ 
ᑕᒪᓐᓇ ᐊᐃᕙᔾᔪᑎᒋᓇᓱᓐᖏᑕᕗᑦ. ᐊᕕᑦᑐᖅᓯᒪᔪᓂ 
ᐆᒪᔪᓕᕆᔨᒃᑯᑦ ᑲᑐᔾᔨᖃᑎᒌᖏᑦ. ᑕᒪᓐᓇ 
ᑕᐃᒪᐃᓪᓗᓂ ᑭᓯᐊᓂᐅᓕᕐᖓᑦ ᖁᑦᑎᑦᑐᒥ. 
 
ᑕᐃᒪᓕ ᐃᒪᐃᓕᐅᕋᓱᒃᑐᒍᑦ ᒥᓂᔅᑕᐅᔪᖅ ᐃᒫᒃ 
ᓯᕗᒧᑦ ᑕᑯᓐᓇᓐᖑᐊᕈᓐᓇᖅᑑᔮᓚᐅᖏᒻᒪᑦ ᑕᐃᒃᑯᐊ 
ᑖᒃᓱᒧᖓ ᖁᔭᓈᖅᓯᓂᐊᖏᑉᐸᑕ ᐊᓯᐊᒎᖅᕕᖃᑦᑐᒥᒃ 
ᐱᒡᒍᓯᖅᑕᖃᑦᑑᔮᖏᑦᑐᖅ 
ᐅᐸᓗᖓᐃᔭᕈᑎᓂᓪᓘᓐᓃᑦ. ᑕᐃᒃᑯᐊ ᑕᐃᒃᑯᓄᖓ 
ᐊᖑᓇᓱᒃᑎᐅᔪᓄᑦ ᐊᐅᓚᐅᔾᔨᔨᓄᑦ. ᑕᐃᒃᑯᐊ 
ᖃᓄᐃᓕᔭᐅᖏᑳᓪᓚᑉᐸᑕ ᓱᕐᕋᑦᑕᐅᖏᑳᓪᓚᑉᐸᑕ  
 
ᑭᖑᓪᓕᖅᐹᒥᓪᓕ ᐊᐱᖅᑯᑎᒋᔪᒪᔭᕋ, ᐅᖃᖅᑏ, 
ᒥᓂᔅᑕᐅᔪᖅ ᐅᖃᐅᔾᔨᒍᓐᓇᖅᑳ, ᑐᓴᖅᑎᑦᑎᔪᓐᓇᖅᑳ 
ᑲᑎᒪᕐᔪᐊᕐᓂᕗᑦ ᓄᖅᑲᓚᐅᖅᑎᓐᓇᒍ ᑕᐃᒃᑯᐊ 
ᖃᓄᖅ ᖃᓄᐃᓕᔭᐅᒍᓐᓇᓂᐊᕐᒪᖔᑕ 
ᐊᖑᓇᓱᒃᑎᐅᔪᑦ. ᐆᒪᔾᔪᑎᖃᑉᐸᑦᑐᑦ ᐊᖑᓇᓱᓐᓂᕐᒧᑦ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᖅᑐᒍᓗ 
ᐃᓱᒫᓗᒍᑎᒋᔭᖏᓐᓄᑦ ᑖᒃᑯᓄᖓ. ᓯᕗᓪᓕᖅᐹᒥᒃ 
ᑐᑭᓯᐅᒪᔪᒍᑦ ᑖᒃᑯᐊ 
ᐊᒃᓱᕈᖅᑎᑕᐅᓂᐊᕐᓕᕐᓂᖏᓐᓂᒃ ᐊᐅᓚᐅᔾᔨᔩᑦ 
ᐊᖑᓇᓱᒃᑏᓪᓗ. 
 
ᑭᓯᐊᓂᓕ ᒫᓐᓇᐅᑎᓪᓗᒍ ᓇᓗᓇᐃᖅᓯᓯᒪᔪᖓ 
ᐃᑲᔪᖃᑦᑕᓂᐊᖅᑐᒍᑦ ᐊᓯᐊᒍᑦ. ᑲᔪᓯᒍᓐᓇᖁᓪᓗᒋᑦ 
ᐊᐅᓚᐅᔾᔨᔨᐅᓗᑎᒃ, ᑐᒃᑐᒐᓱᓪᓗᑎᒃ, 
ᐳᓚᕋᖅᑐᓕᕆᓂᕐᒧᓘᓐᓃᑦ ᐅᕝᕙᓘᓐᓃᑦ ᐃᒫᒃ 
ᑲᔾᔮᓇᖅᑐᓄᑦ ᐅᐸᒍᔾᔨᑎᑦᑎᖃᑦᑕᕐᓗᑕ. 
ᓇᓗᓇᐃᖅᓯᒍᒪᔪᖓ ᑕᒪᓐᓇ ᐊᑭᖓ ᐆᒪᔪᓕᕆᓂᕐᒧᑦ  
ᐃᒫᒃ ᐅᕙᒍᑦ ᑲᒪᔭᕆᐊᖃᑦᑐᐃᓐᓇᐅᒐᑦᑕ.  
 

ᐊᐅᓚᐅᔾᔨᔨᑐᐃᓐᓇᕐᓂᒃ ᐊᑭᓖᖃᑦᑕᓕᕈᑦᑕ ᐊᒻᒪ 
ᓇᓐᓄᖏᑉᐸᑕ ᑮᓇᐅᔭᓕᐊᖏᓐᓄᑦ ᑕᒪᓐᓇ 
ᓯᕗᓂᒃᑎᓐᓂ ᐆᒪᔪᓕᒫᕌᓗᓐᓄᑦ 
ᑕᐃᒪᐃᒋᐊᖃᓕᕋᔭᕋᑦᑕ 
ᒥᓕᐊᒐᓴᔾᔪᐊᖏᓐᓃᒃᑲᔭᖅᑐᒍᑦ. ᐊᔾᔨᒌᖃᑦᑕᖏᒻᒪᑕ, 
ᖃᑦᑏᓐᓇᕈᖅᐸᑦᑐᑎᒃ ᑕᒪᒃᑯᐊ ᐆᒪᔪᐃᑦ ᑕᒪᑦᓱᒥᐊ 
ᐅᑕᖅᑭᕙᓪᓕᐊᔪᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, 
ᒥᔅᑕ ᐃᐊᓕᐊᑦ. 

ᐊᐅᓚᑦᑎᓂᕐᒧᑦ ᐃᓕᓐᓂᐊᓂᕐᒧᑦ 
ᑮᓇᐅᔭᖃᕐᕕᒃ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒋᔪᒪᔭᕋ ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕᒧᑦ, 
ᐊᖓᔪᖅᑳᖅ ᑮᑦ ᐲᑕᓴᓐ. 
 
ᐅᖃᖅᑏ, ᔫᓂ 2009-ᖑᑎᓪᓗᒍ, ᒥᓂᔅᑕᐅᔪᖅ 
ᐅᖃᐅᓯᖃᓚᐅᖅᓯᒪᒻᒪᑦ $10 ᒥᓕᐊᓐ 
ᓴᓂᖅᕙᒃᑕᐅᓯᒪᒻᒪᑕ ᓄᑦᑎᖅᑕᐅᓗᑎᒃ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. 
ᐃᓕᓐᓂᐊᖅᑎᑦᑎᓪᓗᑎᒃ ᐃᖅᑲᓇᐃᔭᖅᑎᐅᔪᓂᒃ 
ᒐᕙᒪᒃᑯᓐᓂ ᑮᓇᐅᔭᓕᕆᓂᕐᒧᑦ. ᑖᒃᑯᐊ 
ᐃᓕᓐᓂᐊᕋᔭᖅᑐᑦ ᐃᖅᑲᓇᐃᔮᖅᑖᕈᓐᓇᕋᔭᕐᖓᑕ 
ᓇᓗᓇᐃᖅᑕᐅᓯᒪᔪᓂᒃ ᑕᒻᒪᖅᓯᒪᔪᖅᓯᐅᖅᑐᓂᒃ. 
 
ᓄᕕᐱᕆᒥ ᑐᓴᖅᑎᑕᐅᔪᒪᓚᐅᕋᓗᐊᖅᑐᖓ 
ᑕᒪᒃᑯᓂᓐᖓ ᐱᓕᒻᒪᖅᓴᕈᑎᓂᑦ. ᑕᐃᒪᓕ ᐊᕐᕌᒍᑉᐳᑦ 
ᓄᖑᓕᖅᑎᓪᓗᒍ ᑖᓐᓇ ᑐᓴᖅᑎᑦᑎᒋᐊᕈᓐᓇᖅᑲ 
ᖃᓄᐃᓕᖓᓕᕐᒪᖔᑦ ᑕᒪᓐᓇ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐊᖓᔪᖅᑳᖅ ᑮᑦ ᐲᑕᓴᓐ. 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒻᒪᑦ. 
ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕᐅᓗᖓ 2 ᒥᓕᐊᓂᒃ 
ᓴᓂᕐᕙᐃᓯᒪᔪᖓ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 
ᑕᐃᒃᑯᐊᓗ ᐃᓕᓐᓂᐊᑎᑦᑎᒋᐊᖃᖅᑐᑎᒃ 
ᑐᓴᖅᑎᑦᑎᒍᓐᓇᑐᔅᓴᐅᒻᒥᔪᑦ. 
 
ᑖᒃᑯᐊᓗ ᐃᓕᓐᓂᐊᖅᑎᑦᑎᓂᐅᒍᓐᓇᖅᑐᖅ 
ᑮᓇᐅᔭᓕᕆᓂᕐᒧᑦ ᒪᓕᒐᓕᕆᔨᐅᔪᑦ ᐃᓛ 
ᐃᖅᑲᖅᑐᐃᔨᕋᓛᖑᔪᑦ ᓄᓇᓕᓐᓂ 
ᑐᖁᖓᔪᓕᕆᓂᕐᒧᑦ ᐊᒻᒪᓗ ᒐᕙᒪᒃᑯᑦ 
ᑐᓂᓯᒍᓐᓇᖅᑐᑦ ᑖᒃᑯᓂᖓ ᖃᓄᐃᑦᑐᓂᒃ 
ᐃᓕᓐᓂᐊᖅᑕᐅᓯᒪᔪᓂᒃ. 
 
ᐅᖃᖃᑎᒋᓗᒋᓪᓗ ᑖᒃᑯᐊ ᐃᖅᑲᓇᐃᔭᖅᑎᒃᑲ 
ᓄᓇᕗᑦ ᒐᕙᒪᒃᑯᖏᓐᓄᑦ ᐃᑲᔪᑦᑎᐊᖃᑦᑕᖅᑐᑦ 
ᐊᓯᖏᓐᓄᑦ ᑲᑐᔾᔨᖃᑎᒌᖏᓐᓄᓪᓗ ᐱᔨᑦᑎᕐᓂᐅᔪᓂᒃ 
ᑕᒪᒃᑯᓄᖓ ᓄᓇ ᒐᕙᒪᒃᑯᓐᓄᑦ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 
ᖃᐅᔨᒪᑐᐃᓐᓇᓚᐅᕋᒪ ᑕᒪᓐᓇ 
ᐅᖃᐅᓯᕆᔭᐅᖃᑦᑕᖅᓯᒪᒻᒪᑦ ᒥᓂᔅᑕᒧᓪᓗ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑕᐃᒪ 
ᐊᑦᑐᐊᓂᖃᖅᑐᔅᓴᐅᒻᒪᑦ ᑐᕌᒐᕆᔭᐅᔪᓂᒃ 
ᑖᓐᓇᓕᖃᐃ ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑲᑕ 
ᑕᒪᓐᓇ ᐱᕚᓪᓕᕈᑕᐅᓯᒪᓕᕐᒪᖔᖅ 
ᐃᓕᓐᓂᐊᕐᓂᐅᖃᑦᑕᖅᓯᒪᔪᖅ 
ᐊᑲᐅᓐᖏᓕᐅᕈᑕᐅᕙᓚᐅᖅᑐᓄᑦ ᒐᕙᒪᒃᑯᓐᓄᑦ. 
ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᑕᐃᓐᓇ ᑕᒻᒪᖅᓯᒪᔪᖅᓯᐅᖅᑎᐅᔪᖅ 
ᐅᖃᓚᐅᖅᓯᒪᒻᒪᑦ ᐃᓕᓐᓂᐊᑎᑦᑎᑲᓐᓂᕆᐊᖃᕋᑦᑕ 
ᑮᓇᐅᔭᓕᕆᓂᕐᒧᑦ.  

ᐃᓕᓐᓂᐊᖅᑐᖃᖃᑦᑕᖅᓯᒪᓕᖅᑐᖅ ᑕᒫᓂ 
ᐊᓪᓚᕝᕕᓕᕆᓂᐅᔪᒥᒃ ᑮᓇᐅᔭᓕᕆᔨᐅᓂᕐᒧᓪᓗ  
ᐊᔾᔨᒌᓐᖏᑦᑐᓄᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᓄᑦ 
ᑕᒫᓂ ᒐᕙᒪᒃᑯᑦ ᓄᓇᕗᑦ ᒐᕙᒪᒃᑯᖏᓐᓂ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 
ᒥᔅᑕ ᐊᕐᕚᕐᓗᒃ ᓴᖅᑭᖃᑦᑕᕋᑖᖅᑕᖏᑦ ᑲᒪᓂᕐᒧᑦ 
ᐃᓛ ᐱᓕᕆᕕᐅᔪᓂᒃ ᐊᖓᔪᖅᑳᖑᓂᕐᒧᑦ ᑖᒃᑯᐊ 
ᐋᖅᑭᒃᓱᐃᕙᓪᓕᐊᔪᖅᑲᐃ ᐊᑲᐅᓐᖏᓕᐅᕈᑎᐅᔪᓂᒃ 
ᐊᒻᒪᓗ ᑕᐃᒃᑯᐊ ᑕᒻᒪᖅᓯᒪᔪᖅᓯᐅᖅᑎᐅᔪᑦ 
ᒥᓂᔅᑕᐅᓗᓂᓗ ᑮᓇᐅᔭᓕᕆᔨᒃᑯᓐᓄᑦ 
ᖃᓄᐃᓕᐅᓪᓚᑦᑖᖅᓯᒪᓕᕐᒪᖔᖅ ᖃᐅᔨᒪᓗᓂ. 
 
ᐊᑲᐅᒐᔭᖅᑐᖅ ᑖᓐᓇᖃᐃ ᐃᖅᑲᓇᐃᔭᖅᑐᓕᕆᔨᒃᑯᑦ 
ᒥᓂᔅᑕᖓᓐᓄᑦ ᑭᐅᔭᐅᖁᔪᓐᓇᖅᑕᕋᓗᐊᖓ ᑭᓯᐊᓂ 
ᖃᓄᐃᑦᑐᓂᒃ ᐃᓕᓐᓂᐊᕋᔅᓴᐅᔪᓂᒃ 
ᐱᒋᐊᖅᑎᑦᑎᔪᖃᓚᐅᖅᑲ ᐊᒻᒪ 
ᐃᓕᓐᓂᐊᖅᑎᑕᐅᔪᖃᓚᐅᖅᑲ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐃᒫᒃ ᐊᓯᐊᓄᑦ ᒥᓂᔅᑕᒧᑦ ᑲᒪᒋᔭᓂᒃ 
ᑭᐅᔭᕆᐊᖃᖅᑎᓪᓗᖓ. 
 
ᐅᖃᖅᑏ, ᐃᖅᑲᐅᒪᔪᖓ ᓄᕕᐱᕆᒥ ᒥᔅᑕ ᐃᐊᓕᐊᑦ 
ᐊᐱᖅᓱᓚᐅᕐᖓᑦ ᐅᕙᓐᓄᑦ ᐊᒻᒪᓗ 
ᐊᐱᖅᓱᓕᕆᓪᓗᓂ ᒥᓂᔅᑕ ᓯᐅᑦᓴᒃᒥ ᑖᓐᓇ 
ᓯᓚᑦᑐᓴᕐᕕᒻᒧᑦ ᐃᖅᑲᓇᐃᔭᖅᑎᐅᑎᓪᓗᒍ ᑖᓐᓇ. 
 
ᐅᖃᖅᑏ, ᒪᓕᒐᓕᐅᖅᑎ ᐅᖃᐅᑎᔪᓐᓇᖅᑕᕋ 
ᑕᐃᒃᑯᐊ ᑮᓇᐅᔭᑦ ᐊᑐᖅᑕᐅᖃᑦᑕᖅᓯᒪᔪᑦ ᓄᓇᕗᑦ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᑕᐃᒃᑯᐊᓗ 
ᐱᔨᑦᑎᖅᐸᑦᑐᑦ ᑕᕝᕗᖓ ᓄᓇᕗᑦ ᒐᕙᒪᒃᑯᓐᓄᑦ. 
ᐃᓛᖏᓛᒃ  

ᐅᖃᖅᑲᐅᒐᒪ 83-ᖑᒻᒪᑕ ᐃᖅᑲᖅᑐᐃᔨᕋᓛᖑᔪᑦ 
ᐊᒻᒪᓗ ᑐᖁᖓᔪᓕᕆᔨᐅᔪᑦ, 
ᐃᖅᑲᓇᐃᔭᖅᑎᖃᖅᑐᓂᓗ ᓄᓇᕗᑦ ᒐᕙᒪᒃᑯᖏᓐᓂᑦ. 
 
ᐄ, ᖁᓚᕐᓇᓐᖏᑦᑐᕐᓗ ᒥᔅᑕ ᐃᐊᓕᐊᑦ 
ᓇᓗᓇᐃᖅᑐᖅᓯᒪᔪᓂᒃ ᐊᕕᑦᑐᖅᓯᒪᔪᓂᒃ 
ᐱᔪᒪᑉᐸᑕᐃᒃᑯᐊ ᑐᓂᔪᓐᓇᑎᐊᖅᑕᕗᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 
ᐱᓕᕆᐊᔅᓴᓂᑦᑕᐅᖅ ᐱᓇᓱᑐᐃᓐᓇᖅᑐᖓ ᑖᒃᑯᐊ 
ᓵᑕᔅᓴᐅᒍᓐᓇᕆᐊᖃᕐᖓᑕ ᒐᕙᒪᒃᑯᑦ 
ᑭᐅᔪᓐᓇᓂᐊᖅᑕᔅᓴᕆᕚ ᑖᒃᑯᐊ ᑮᓇᐅᔭᑦ 
ᑕᕝᕙᙶᓚᐅᕐᒪᑕ. 
 
ᑖᒃᑯᐊ ᐃᓕᓐᓂᐊᕐᓂᐅᔪᑦ ᑲᔪᓯᓂᐊᖅᑲᑦ ᒫᑦᓯ 31, 
2010ᒧᑦ ᐅᕝᕙᓘᓐᓃᑦ ᐊᑕᐅᓯᐊᑐᐃᓐᓇᖅᑐᑎᒃ 
ᐊᑐᖅᑕᐅᓂᐊᓚᐅᖅᑲᑦ ᑕᐃᒃᑯᐊ 
ᐃᓕᓐᓂᐊᕈᑎᔅᓴᐅᓂᐊᖅᑐᑦ ᑕᐃᒫᕐᓗᓂᓗ 
ᐱᑕᖃᒃᑲᓂᓐᖏᓪᓗᓂ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓈᒦᒃ, 
ᐅᖃᖅᑏ. ᖁᔭᓐᓇᒦᖅᑐᒍᓗ ᒥᔅᑕ ᐃᐊᓕᐊᑦ. 
ᖁᕕᐊᒋᔭᕋ ᑖᓐᓇ ᐊᐱᖅᑯᑎᒋᔭᖏᑦ 
ᒪᓕᒐᓕᐅᖅᑎᑐᐃᓐᓇᐅᓗᖓ ᑕᐃᒪᐃᑦᑐᓂᑦᑕᐅᖅ 
ᐊᐱᖅᓱᖃᑦᑕᓚᐅᖅᓯᒪᒻᒥᒐᒪ 
ᖃᓄᐃᓕᐅᖅᐸᓪᓕᐊᒐᓗᐊᕐᒪᖔᑕ ᒐᕙᒪᒃᑯᑦ 
ᑐᑭᓯᑦᑎᐊᖅᑕᕋ ᑖᓐᓇ ᓇᑭᙶᕐᒪᖔᖅ 
ᐃᖅᑲᓇᐃᔮᕆᒋᐊᖃᖅᑕᖓᓗ. 
 
ᐅᖃᖅᑏ, ᐅᖃᓚᐅᕋᒪ ᐃᑉᐸᔅᓴᖅ ᑮᓇᐅᔭᓕᕆᓂᕐᒧᑦ 
ᐅᖃᐅᓯᖃᖅᑎᓪᓗᖓ ᑖᒃᑯᐊ ᒐᕙᒪᒃᑯᓐᓄᑦ 
ᐃᖅᑲᓇᐃᔭᕐᕕᐅᔪᑦ  

ᐃᓕᓐᓂᐊᕐᔫᒥᔭᒐᖃᑦᑕᓂᐊᕐᖓᑕ 
ᐱᓕᕆᔪᓐᓇᑦᑎᐊᖁᓪᓗᒋᑦ ᐊᖑᒻᒪᑎᔪᓐᓇᖁᓪᓗᒋᑦ 
ᑕᕝᕙᓂ ᓄᓇᕗᒻᒥ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎᐅᑎᓪᓗᒋᑦ ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᐱᖓᓐᓇᖓᓄᑦ 
ᒪᓕᒐᓕᐅᖅᑎ, ᒥᔅᑕ ᐅᑲᓕᖅ.  
 
ᐊᐱᖅᑯᑦ 240 - 3(2): ᑲᓇᑕᐅᑉ ᒐᕙᒪᒃᑯᖓᑦ 

ᑎᒃᑯᐊᖅᓯᓐᓇᓵᕐᓂᖓᑦ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᐃᒃᓯᕙᐅᑕᒃᓴᖓᓂᒃ 
(ᐅᑲᓕᖅ) 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᓐᓇ 
ᐊᐱᖅᑯᑎᒋᔪᒪᓕᕐᒥᔭᕋ, ᓇᓗᓇᕈᓐᓃᖅᐸᓪᓕᐊᓕᕐᖓᑦ 
ᑕᕝᕙᓂ ᑲᑎᒪᕕᑦᑎᓐᓂ 
ᐆᒪᔪᓕᕆᕙᓪᓕᐊᖑᔭᖅᓯᒪᒐᑦᑕ. ᑕᒪᓐᓇ 
ᐱᔮᖅᑯᑕᐅᒐᓂ ᑕᒪᒃᑯᐊ 
ᐊᓚᒃᑲᖅᐸᓪᓕᐊᕕᐅᑎᖕᒪᑕᐃᓛᒃ ᐊᑲᐅᓐᖏᓕᐅᕈᑏᑦ 
ᐆᒪᔪᓕᕆᓂᕐᒧᑦ ᑐᕌᖓᔪᑦ. 
 
ᑖᓐᓇ ᐊᐱᕆᓚᐅᖅᓯᒪᐸᒐᓗᐊᕐᒥᒐᒃᑯ ᒥᓂᔅᑕ 
ᐊᕙᑎᓕᕆᔨᒃᑯᓐᓄᑦ ᐊᔭᐅᕆᐊᒃᑲᓐᓂᑯᓪᓗᒋᑦ ᑖᒃᑯᐊ 
ᒐᕙᒪᑐᖃᒃᑯᓐᓂᑦ ᑎᒃᑯᐊᖅᓯᖁᓪᓗᒋᑦ 
ᐃᔅᓯᕙᐅᑕᐅᓂᐊᖅᑐᒥᒃ ᑖᒃᑯᓄᖓ ᓄᓇᕗᒻᒧ 
ᐆᒪᔪᓕᕆᔨᕐᔪᐊᒃᑯᓐᓄᑦ. ᐊᕐᕋᒎᒃ 
ᒪᕐᕉᕆᐊᖅᑐᓕᕐᖓᑎᒃ ᓱᓕ ᐃᒃᓯᕙᐅᑕᖃᕋᑎᒃ. 
ᑕᐃᒫᒃ ᑕᕝᕙ ᐅᕙᒍᑦ ᓵᖓᓅᖅᐸᓪᓕᐊᑐᐃᓐᓇᖅᑯ 
ᐆᒪᔪᓕᕆᓂᕐᒧᑦ ᑐᕌᖓᔪᑦ ᑖᒃᑯᐊ ᑎᒥᐅᔫᒐᓗᐊᑦ 
ᐃᒫᒃ ᐃᓱᒪᑎᑕᐅᔮᕐᖓᑕ. 
 
ᑕᐃᒪᐃᒻᒪᑦ ᑖᓐᓇ ᐊᐱᕆᔪᒪᓕᖅᑕᕋᓕ ᓯᕗᓕᖅᑎ, 
ᑖᒃᑯᐊ ᒐᕙᒪᑐᖃᒃᑯᑦ ᐊᔭᐅᖅᒥᓱᒪᒐᓗᐊᖅᑲᑦ ᑕᐃᒫᒃ 
ᑎᒃᑯᐊᖅᓯᖁᓪᓗᒋᑦ ᐃᔅᓯᕙᐅᑕᒥᒃ ᑖᔅᓱᒧᖓ 
ᑎᒥᐅᔪᒧᑦ ᐱᒻᒪᕆᐅᔪᒧᑦ ᓄᓇᕗᒃᑯᓐᓄᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᓄᓇᕘᒧᑦ 
ᓯᕗᓕᖅᑎ, (ᑐᓵᔨᑎᒍᑦ) ᐊᖓᔪᖅᑳᖅ ᐄᕙ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᒃᑯᐊ ᐃᑲᔪᖅᓱᖅᑕᕗᑦ ᓲᖃᐃᒻᒪ 
ᐃᒃᓯᕙᐅᑕᖅᑖᕆᐊᓖᑦ. ᒐᕙᒪᑐᖃᒃᑯᓐᓂᑦ  

ᑎᒃᑯᐊᖅᓯᓂᐊᕌᖓᑕ ᐊᔭᐅᕆᑐᐃᓐᓇᕈᓐᓇᕋᑦᑕ 
ᓇᖕᒥᓂᖅ ᑎᒃᑯᐊᖅᓯᔪᓐᓇᖏᓐᓇᑦᑕ ᒐᕙᒪᑐᖃᒃᑯᑦ 
ᑎᒃᑯᐊᕐᓂᐊᖅᑕᖏᓐᓂᑦ. ᑕᐃᒃᑯᐊ ᑕᐃᒪ 
ᐅᑕᖅᑭᓇᖅᐳᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᑲᖅᑎᑦᑎᔩ. 
ᖃᐅᔨᒍᒐᒪᓗᐊᖅᑐᖓ ᓇᓕᐊᖕᓄᑦ 
ᐅᖃᖃᑎᖃᖅᓯᒪᕙ ᐊᔭᐅᕆᓪᓗᓂ ᑕᐃᒫᒃ 
ᑎᒃᑯᐊᖅᓯᖁᓪᓗᒋᑦ ᒐᕙᒪᑐᖃᒃᑯᑦ 
ᐃᔅᓯᔭᐅᑕᐅᔪᓐᓇᓂᐊᖅᑐᒥᒃ ᑖᒃᑯᓄᖓ ᑎᒥᐅᔪᓄᑦ 
ᐆᒪᔪᓕᕆᔨᕐᔪᐊᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. (ᑐᓵᔨᑎᒍᑦ) 
ᐊᕐᓇᖅ ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᓐᓇᓗ ᖁᔭᒋᕙᕋ ᐊᐱᖅᑯᑎᒋᔭᖓ 
ᓲᖃᐃᒻᒪ ᐊᑯᓂᒍᓱᒃᑐᑦ ᐅᓄᖅᑐᒃᓴᐅᖕᒪᑕ ᓄᓇᕗᒥ 
ᑕᒪᑐᒥᖓ ᐃᒃᓯᕙᐅᑕᒥᒃ ᑭᓐᖒᒪᒃᓯᖅᖢᑎᒃ. ᓱᓕ 
ᐊᒥᓱᑦ ᐃᓛᒃ ᐊᒥᓲᓗᐊᓐᖏᑦᑑᒐᓗᐊᑦ 
ᓂᕆᐅᒋᖕᒥᒐᑦᑎᒍᑦ ᐊᓯᖏᓐᓄᑦ ᐃᒃᓯᕙᐅᓴᒃᓴᐅᔪᑦ 
ᑎᒃᑯᐊᖅᑕᐅᔭᕆᐊᓖᑦ ᒐᕙᒪᑐᖃᒃᑯᓐᓂᑦ.  
 
ᑕᒪᓐᓇ ᓇᓗᓇᓐᖏᑦᑐᖅ ᐱᓕᕆᖃᑎᒋᒐᑦᑎᒍ 
ᑕᕝᕙᓂ ᒥᓂᔅᑕᐅᖃᑎᒃᑲ ᑖᒃᑯᓄᖓ 
ᑐᕌᕐᕕᒋᔭᖏᓐᓄᑦ ᑖᒃᑯᐊ ᑲᑎᖃᑎᒋᕙᒃᑕᕗᑦ 
ᐊᔾᔨᒌᖏᑦᑐᑦ ᓕᐅᓇᒃᑯᑦ ᑕᐃᓐᓇ ᓂᕈᐊᖅᑎᒋᔭᕗᑦ 
ᑕᒪᐅᖓ ᓄᓇᕗᒻᒧᑦ ᐊᖅᑯᑎᒋᓲᕆᒐᑦᑎᒍᑦ ᑭᓱᓄᑦ 
ᑭᓐᖒᒪᔭᑦᑎᓐᓄ. ᐊᔭᐅᕆᐊᒃᑲᓐᓂᕈᓐᓇᕆᕗᖓ ᓱᓕ 
ᑕᒪᑐᒥᖓ ᑐᐊᕕᕆᐊᒃᑲᓐᓂᖁᓪᓗᒍ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐊᐃᑉᐹᓂᒃ 
ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᕐᕌᒍ 
ᒪᕐᕉᓕᕐᖓᑕ ᖃᑦᓯᒃᑲᓐᓂᓂᒃ ᐊᕐᕌᒍᓂᒃ 
ᐅᑕᖅᑭᓂᐊᕐᒪᖔᑦᑕ, ᑭᓐᖒᒪᓇᖅᓯᒻᒪᕆᒃᑐᔮᓕᕐᖓᑦ 
ᐃᒃᑯᐊᖃᐃ ᐋᓯᑦ ᓯᓚᑎᑦᑎᓐᓂᒃ ᕿᓂᖅᑐᑯᓗᐊᐲᑦ 
ᓇᓂᓯᔪᓐᓇᐃᓪᓕᖅᑲᖕᒪᑕ ᑕᐃᒫᒃ. 
 
ᑖᒃᑯᐊ ᐆᒪᔪᐃᑦ ᐃᒫᒃ ᐊᐅᓚᑕᐅᑦᑎᐊᕆᐊᖃᖅᑐᑎᒃ 
ᑕᐃᒃᑯᐊᓗ ᑎᒥᐅᔪᑦ ᐊᐅᓚᑦᑎᔨᓪᓚᕆᐅᓪᓗᑎᒃ 
ᐅᑕᖅᑭᑐᐃᓐᓇᕈᓐᓇᖏᒻᒪᑕ. ᐊᓯᕙᖅᑎᕗᓪᓗ 
ᑕᒪᒃᑯᐊ ᓂᕆᔪᓐᓇᕆᐊᖃᕆᓪᓗᑎᒃ ᑕᐃᒫᒃ ᑖᓐᓇ 
ᐊᔭᐅᕆᐊᒃᑲᓐᓂᖅᑲᕋ ᓯᕗᓕᖅᑎᒋᔭᕗᑦ ᑕᒪᓐᓇᑐᖅ 
ᐱᔭᕇᖅᑕᐅᒋᐊᓚᐅᕐᓕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. (ᑐᓵᔨᑎᒍᑦ) 
ᐊᕐᓇᖅ ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᒻᒪᓗ ᑖᓐᓇ ᖁᔭᓐᓇᒦᕆᕙᕋ 
ᑎᓕᐅᕆᒃᑲᓐᓂᕐᒪᑦ ᑕᒪᑐᒥᖓ ᐱᔪᒪᓯᒪᔭᑦᑎᓐᓂᒃ 
ᐅᖃᒃᑲᓐᓂᕐᓗᖓ ᓇᓗᓇᐃᕆᓪᓗᖓ ᑖᒃᑯᐊ 
ᒐᕙᒪᑐᐊᒃᑯᑦ ᑎᒃᑯᐊᖅᓯᓂᐊᕌᖓᒥᒃ ᐃᓱᒪᖅᓱᕐᒪᑕ 
ᖃᖓᒃᑯᑦ ᑎᒃᑯᐊᖅᓯᕕᒋᔪᒪᔭᒥᖕᓂᒃ ᑭᓯᐊᓂᑦᑕᐅᖅ 
ᐃᓱᒫᓘᑎᖃᕐᒥᔫᒐᓗᐊᑦ ᑕᒪᑐᒥᖓ ᐊᒻᒪᓗᑦᑕᐅᖅ 
ᑖᓐᓇ ᑎᓕᐅᕈᑎᒋᒃᑲᓐᓂᕐᓂᐊᕆᕙᕋ ᑕᒪᑐᒥᖓ 
ᐃᖅᑲᐃᑎᒃᑲᓐᓂᕐᓗᒋᑦ ᑭᓐᖒᒪᔭᑦᑎᓐᓂᑦ ᓄᓇᕗᒻᒥ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᑭᖑᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ.  

ᐊᖏᕈᑎ ᒪᓕᒃᑐᒍ, ᑖᒃᑯᐊ ᒐᕙᒪᑐᖃᒃᑯᑦ  
ᐃᓱᒪᖅᓱᑐᐃᓐᓇᖏᑦᑐᑦ ᐃᓕᓯᔭᕆᐊᓖᑦ ᑕᕝᕗᖓ 
ᑎᒥᐅᔪᒧᑦ. ᑖᓐᓇ ᐊᖏᕈᑎᐅᒻᒪᑦ ᒪᓕᒐᕐᔪᐊᕐᒧᑦ 
ᐊᑕᔪᖅ ᑕᐃᒫᒃ ᐃᓱᒪᔅᓴᖅᓱᑐᐃᓐᓇᕋᑎᑦ 
ᑭᒃᑯᑐᐃᓐᓇᐅᒻᒪᖔᑕ. ᑖᒃᑯᐊ ᑕᕝᕙᓃᑦᑐᑦ 
ᐃᓇᑦᑎᓯᒪᒋᐊᓖᑦ ᓇᓕᐊᓐᓂ ᐃᒃᓯᕙᐅᑕᑖᕈᒪᒻᒪᖔᑕ 
ᑖᒃᑯᐊ ᒐᕙᒪᑐᖃᒃᑯᑦ ᓇᓕᐊᓐᓂᑐᐃᓐᓇᖅ 
ᑎᒍᓚᑐᐃᓐᓇᕈᓐᓇᖏᒻᒪᑕ. ᑕᐃᒪ ᑖᓐᓇ 
ᓇᓗᓇᐃᒃᑲᓐᓂᕈᒪᔭᕋ ᑕᒪᓐᓇ 
ᐊᑐᖅᑕᐅᒋᐊᖃᕋᓗᐊᕐᖓᑦ ᒐᕙᒪᑐᖃᒃᑯᓐᓄᑦ ᐊᒻᒪᓗ 
ᒪᓕᑦᑕᐅᑎᐊᕐᓗᓂ ᑖᓐᓇ ᐊᖏᕈᑎ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. (ᑐᓵᔨᑎᒍᑦ) 
ᐊᕐᓇᖅ ᓯᕗᓕᖅᑎ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᖃᑦᑎᐊᖃᐅᓐᖏᓐᓇᒪᖃᐃ 
ᑐᑭᓯᓇᖅᑐᒃᑯᑦ ᐃᓱᒪᖅᓱᕐᓂᕋᐃᓪᓗᖓ ᑖᒃᑯᓂᖓ 
ᒐᕙᒪᑐᖃᒃᑯᓐᓂ. 
 
ᑐᑭᖃᕋᓱᖅᑲᐅᔭᕋ ᖃᖓᒃᑯᑦ ᑎᒃᑯᐊᖅᓯᓂᖓᓐᓂ 
ᐃᓱᒪᖅᓱᕐᖓᑕ 
ᑎᒃᑯᐊᖅᓯᔭᕆᐊᖃᓪᓚᕆᑦᑐᑎᐅᒐᓗᐊᖅ ᖃᖓᓕ 
ᑎᒃᑯᐊᖅᓯᔪᓐᓇᕐᒪᖔᑕ. ᑕᐃᒃᑯᐊ ᐃᓱᒪᖏᓐᓂ 
ᑎᓕᐅᕆᔪᓐᓇᑐᐃᓐᓇᕋᑦᑎᒍ, ᐊᑏ ᑎᒃᑯᐊᖅᓯᓕᕆᑦ, 
ᐃᒪᐃᓕᐅᕈᓐᓇᕋᑦᑎᒍ. ᖃᖓ 
ᑎᒃᑯᐊᖅᓯᓂᐊᕐᒪᖔᑕᓕ ᐅᖃᐅᑎᔪᓐᓇᓐᖏᑕᕗᑦ.  
 
ᑭᓯᐊᓂᑦᑕᐅᖅ ᑖᓐᓇ ᐅᖃᐅᓯᕆᔭᖓ ᑭᓐᖒᒪᔭᖓ 
ᑎᓕᐅᕈᑎᒋᒃᑲᓂᕐᓂᐊᖅᐸᕗᑦ ᐅᖃᖅᑲᐅᒐᒪ 
ᐅᒃᐱᕆᓪᓚᕆᒻᒥᒐᑦᑎᒍ ᓄᓇᕗᒻᒥᐅᖑᔪᑎᒍᑦ ᑕᒪᒃᑯᐊ 
ᓈᒪ.ᔭᕆᐊᖃᕐᒪᑕ ᑕᒪᒃᑯᐊ ᑲᑎᒪᔨᐅᔪᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᖃᒪᓂᑦᑐᐊᕐᒧᑦ, ᒥᔅᑕ ᐊᐅᐸᓗᒃᑐᖅ.  

 
ᐊᐱᖅᑯᑦ 241 - 3(2): ᖃᓄᐃᓕᖓᓂᕆᔭᖓᑦ 

ᓄᓇᕗᑦ ᒐᕙᒪᒃᑯᑦ ᓄᖑᓱᐃᑦᑐᒥᒃ 
ᐱᕙᓪᓕᐊᔭᐃᓂᕐᒧᑦ ᐊᒻᒪ ᐅᔭᕋᕐᓂᐊᓂᕐᒧᑦ 
ᐸᕐᓇᐅᑎᖓ (ᐊᐅᐸᓗᒃᑐᖅ) 

 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒐ ᒥᓂᔅᑕᖓᓐᓄᑦ ᐱᕙᓪᓕᐊᔪᓕᕆᔨᒃᑯᑦ. 
ᒥᓂᔅᑕ ᐲᑕ ᑕᑉᑑᓇ.  
 
ᑖᓐᓇ ᒥᓂᔅᑕ ᖃᐅᔨᒪᒻᒪᑦ, ᔫᓂ 4-ᖑᑎᓪᓗᒍ, 
2007, ᓄᓇᕗᑦ ᒐᕙᒪᖏᑦ ᑐᓴᖅᑎᑦᑎᓚᐅᖅᓯᒪᒻᒪᑕ 
ᑖᒃᑯᐊ 6 ᑐᓐᖓᕕᐅᓂᐊᕐᓂᖏᓐᓂ ᓄᖑᔪᐃᑦᑐᒧᑦ 
ᐅᔭᕋᓐᓂᐊᓂᕐᒧᑦ ᓄᓇ ᕗᒻᒥ. ᑕᐃᔅᓱᒪᓂᐅᑎᓪᓗᒍ 
ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᑐᓴᖅᑎᑦᑎᓚᐅᕐᖓᑦ 
ᐅᖃᖅᓱᓂ ᑖᒃᑯᐊ ᐱᔨᑦᓯᕈᑏᑦ ᐱᓕᕆᔾᔪᑕᐅᓂᐊᖅᑐᑦ 
ᐱᕙᓪᓕᐊᑎᑕᐅᓂᖓᓄᑦ ᓄᖑᔪᐃᑦᑐᑦ ᐊᒻᒪᓗ 
ᐅᔭᕆᐊᓂᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᑦ ᓄᓇᕗᑦ 
ᒐᕙᒪᖏᓐᓂ.  
 
ᐅᖃᖅᑏ, ᐱᖓᓲᓗᐊᖑᑲᓴᓕᖅᑯᑦ ᐊᕐᕌᒍᐃᑦ ᑖᓐᓇ 
ᑐᓴᖅᑎᑦᑎᔾᔪᑕᐅᓚᐅᖅᑎᓪᓗᒍ. ᐅᓪᓗᒥ ᓄᓇᕗᑦ 
ᒐᕙᒪᖏᑦ ᐱᕙᓪᓕᐊᑎᑦᑎᔾᔪᑎᖏᑦ 
ᐅᔭᕋᓐᓂᐊᓂᕐᒧᓪᓗ ᐸᕐᓇᐅᑎᖏᑦ ᖃᓄᐃᓕᖓᕙᑦ 
ᐅᓪᓗᒥ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ, ᐊᖓᔪᖅᑳᖅ ᐲᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᐊᐱᕆᒃᑲᓐᓂᖁᕙᕋ ᖃᓄᖅ ᑭᓱᒥᑦ 
ᕿᓂᕐᒪᖔᖅ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓇᓗᓇᐃᕐᕕᐅᒋᐊᕈᒪᒻᒪᑦ ᒥᓂᔅᑕ, ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑖᓐᓇ ᒐᕙᒪᑦ ᓴᖅᑭᑎᑦᑎᓚᐅᕐᖓᑦ ᑐᓴᒐᒃᓴᐃᑦ ᔫᓂ 
4, 2007, ᑕᐃᔭᐅᓂᖃᖅᓱᓂ 

ᓇᓕᒧᒌᑎᑦᑎᓂᖅ ᓄᖑᓱᐃᑦᑐᒥᒃ ᐅᔭᕋᓐᓂᐊᓂᕐᒥᒃ 
ᓄᓇᕗᒥ. 
 
ᑖᒃᑯᐊ ᐱᖓᓲᔪᖅᑐᑦ ᑐᓐᖓᕕᔅᓴᐃᑦ 
ᑐᓐᖓᕕᐅᓂᐊᓚᐅᕐᖓᑕ ᓄᖑᔪᐃᑦᑐᒧᑦ 
ᐅᔭᕋᓐᓂᐊᓂᕐᒧᑦ. ᑖᒃᑯᐊ ᑐᑭᒧᐊᒍᑕᐅᓂᐊᖅᑐᑦ 
ᑕᕝᕙᓂᔅᓴᐃᓐᓇᖅ ᑐᓴᒐᒃᓴᓂᑦ 
ᐱᓕᕆᔾᔪᑕᐅᓂᐊᕐᓂᕋᓚᐅᕐᖓᖏᑦ ᐅᔭᕋᓐᓂᐊᓂᕐᒧᑦ 
ᐊᐅᓚᑦᑎᔾᔪᑕᐅᓂᐊᖅᑐᖏᓛᒃ ᐅᔭᕋᓐᓂᐊᓂᕐᒧᑦ 
ᓄᓇᕗᒻᒥ.  
 
ᐊᐱᖅᑯᑎᒐᓕ ᖃᓄᐃᓕᖓᒻᒪᖔᑕ ᓄᓇᕗᑦ 
ᒐᕙᒪᖏᑦ ᑖᒃᑯᓂᖓ ᐸᕐᓇᐃᑎᓪᓗᒋᑦ 
ᐅᔭᕋᓐᓂᐊᓂᕐᒧᑦ ᐱᓕᕆᔾᔪᑎᔅᓴᓂᑦ? 
ᐃᓚᒋᐊᕆᓂᐊᖅᑲᑦ ᑖᒃᑯᐊᓘᓐᓃᑦ 
ᑐᑭᓯᒋᐊᕈᑎᔅᓴᑲᓐᓂᕐᓂᑦ ᑎᑎᕋᖅᓯᒪᔪᓂᑦ 
ᐱᔪᓐᓇᓚᐅᖅᐱᓯ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᖁᔭᓐᓇᒦᖅᐸᕋ ᒪᓕᒐᓕᐅᖅᑎ 
ᐊᐱᖅᓱᕋᑖᖅᑐᑲᖅ. ᐄ, ᐸᕐᓇᐅᑎᖃᖅᑐᒍᑦ 
ᐅᔭᕋᓐᓂᐊᓂᕐᒧᑦ. ᑕᐃᒪ ᒪᓕᒐᓕᐅᖅᑎ ᐅᖃᕋᑖᕐᖓᑦ 
ᓄᖑᔪᐃᑦᑐᓕᕆᓂᕐᒥᑦ ᐊᓯᖏᓪᓗ. ᑖᒃᑯᐊ 
ᐸᕐᓇᐅᑎᒋᓯᒪᔭᕗᑦ ᒐᕙᒪᒃᑯᓐᓂ 2007-ᒥ 
ᐊᖏᕈᑕᐅᓚᐅᖅᑐᖅ ᒪᓕᒐᓕᐅᕐᕕᒻᒥ 
ᓄᖑᔪᐃᑦᑐᓕᕆᓂᕐᒧᑦ ᑖᒃᑯᐊ ᐱᖓᓲᔪᖅᑐᑦ 
ᑐᓐᖓᕕᐅᓂᐊᖅᑐᑦ ᓇᓪᓕᐊᓂᑦ 
ᖃᓄᐃᑦᑐᑐᐃᓐᓇᕐᒧᑦ ᐅᔭᕋᓐᓂᐊᓂᕐᒧᑦ. 
 
ᑲᑎᒪᔨᕋᓛᓂᑦ ᐋᖅᑭᓯᓯᒪᔪᒍᑦ ᒐᕙᒪᒃᑯᓐᓂ 
ᐱᕙᓪᓕᐊᑎᑦᑎᓂᕐᒧᑦ ᑲᑎᒪᔨᕋᓛᑦ. ᑖᒃᑯᐊ 
ᑲᒪᒋᔭᐅᔪᑦ ᐊᕙᑎᓕᕆᓂᕐᒥᑦ ᐃᓱᒫᓘᑕᐅᔪᓂᑦ 
ᐱᖁᔭᖃᖅᑎᑦᑎᓂᕐᒧᓪᓗ ᐊᒻᒪᓗ 
ᐊᖏᖃᑎᒌᒍᓐᓇᐃᓕᔪᓄᑦ 
ᐊᖏᖅᑎᑦᑎᒐᓱᐊᖅᑎᐅᓪᓗᑎᑦ. ᖁᔭᓐᓇᒦᒃ, 
ᐅᖃᖅᑏ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᕆᕙᕋ ᑖᓐᓇ ᒥᓂᔅᑕ ᑭᐅᕋᑖᕐᒪᑦ. ᒫᑦᓯ 14-
ᖑᑎᓪᓗᒍ, 2007-ᒥ ᑖᓐᓇ ᒥᓂᔅᑕᖓᓐ 
ᐱᕙᓪᓕᐊᔪᓕᕆᔨᒃᑯᑦ ᓴᖅᑭᑎᑦᓯᓚᐅᕐᖓᑦ 
ᐅᔭᕋᓐᓂᐊᕐᓂᕐᒧᑦ ᐸᕐᓇᐅᑎᑦ ᓄᓇᕗᑦ ᒐᕙᒪᖏᓐᓂ, 
ᐅᔭᕋᓐᓂᐊᕐᓂᕐᒧᑦ ᐸᕐᓇᐅᑎᑦ.  
 
ᑖᒃᑯᐊ ᑎᑎᕋᖅᓯᒪᔪᑦ ᐅᖃᖅᓯᒪᓚᐅᕐᒪᑕ 
ᐱᕙᓪᓕᐊᒍᑕᐅᓂᐊᕐᓂᖓᓂᒃ ᓄᖑᔪᐃᑦᑐᓕᕆᓂᕐᒧᑦ 
ᐊᑐᐊᒐᒻᒥᒃ. ᐅᖃᖅᓯᒪᓚᐅᕐᒥᒻᒪᑦ ᑖᒃᑯᐊ ᒐᕙᒪᒃᑯᑦ 
ᐸᓐᓇᐃᓯᒪᓂᖏᓐᓂᒃ ᐊᑐᕐᓂᐊᓪᓗᑎᒃ $100,000-
ᓂᒃ. ᐋᔩᖃᑎᖃᕐᓂᐊᕐᒪ ᑕᒪᓐᓇ 
ᐱᕙᓪᓕᐊᑎᑕᐅᑎᓪᓗᒍ ᐊᑐᐊᒐᖅ. ᒥᓂᔅᑕ 
ᐅᓂᒃᑳᕈᓐᓇᖅᑲ ᑖᒃᑯᐊ ᖃᓄᖅ ᑮᓇᐅᔭᐃᑦ 
ᐊᑐᖅᑕᐅᒻᒪᕆᓚᐅᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᓪᓗᒥᒧᑦ ᑐᓴᐅᒪᖏᓐᓇᒪ $100 
ᑕᐅᓴᓂᒃ. ᑕᒃᑯᐊ ᐃᓛᒃ ᓄᖑᔪᐃᑦᑐᓕᕆᓂᕐᒧᑦ 
ᐊᑐᐊᒐᐃᑦ ᑕᐃᒪ ᐅᖃᖅᑲᐅᒐᒪ ᑖᒃᑯᐊ 
ᐅᔭᕋᓐᓂᐊᕐᓂᕐᒧᑦ ᐸᕐᓇᐅᑎᕗᑦ ᐃᓚᐅᑎᑦᓯᔪᑦ 
ᓄᖑᔪᐃᑦᑐᓕᕆᓂᕐᒥᒃ. ᑖᒃᑯᐊ 6 ᑐᓐᖓᕕᖏᑦ 
ᒐᕙᒪᒃᑯᑦ. ᑕᐃᒪ ᒪᓕᒐᓕᐅᖅᑎ ᖃᐅᔨᒪᒻᒪᑦ ᑖᒃᑯᐊ 
ᓄᖑᔪᐃᑦᑐᓕᕆᓂᕐᒧᑦ ᑐᑭᒧᐊᒍᑎᔅᓴᐃᑦ ᓄᓇᕗᑦ 
ᑐᓐᖓᕕᒃᑯᓐᓄᑦ ᐋᖅᑭᓱᖅᑕᐅᓚᐅᕐᒪᑕ. 
 
ᑭᓯᐊᓂ ᓄᖑᔪᐃᑦᑐᓕᕆᓂᕐᒧᑦ ᐱᑕᖃᓐᖏᒻᒪᑦ. ᐃᓛᒃ 
ᑖᒃᑯᐊ ᐊᑐᓃᖅᖤᖅᑐᒍᑦ ᐅᔭᕋᓐᓂᐊᕈᒪᔪᑦ 
ᓄᖑᔪᐃᑦᑐᒥᒃ ᐱᓕᕆᐊᕐᕆᔭᐅᖃᑦᑕᖅᑐᑦ. ᑖᒃᑯᐊ 
ᐊᔾᔨᒌᖏᑦᑐᐃᓐᓇᐅᖃᑦᑕᕐᒪᑕ ᐊᕙᑎᖏᓪᓗ 
ᐊᔾᔨᒌᖓᑎᒃ ᐱᓕᕆᔾᔪᑎᖏᓪᓗ ᓄᑖᑦ. ᑖᓐᓇ 
ᒐᕙᒪᐅᔪᖅ ᕿᒥᕐᕈᑦᓯᐊᕐᓂᐊᖅᑐᖅ 
ᐱᕙᓪᓕᐊᑎᑕᐅᔪᓕᒫᓂᒃ ᓂᑭᑦᑕᕐᓗᒋᑦ ᑕᒪᒃᑯᐊ 
ᐅᔭᕋᓐᓂᐊᖅᑎᓕᒫᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᖅᐸᕋ ᑖᓐᓇ ᒥᓂᔅᑕ ᑭᐅᕋᑖᕐᒪᑦ. ᐃᑉᐸᒃᓴᖅ 
ᓴᖅᑭᑎᑦᑎᓚᐅᕋᒪ ᓄᓇᕗᑦ ᑕᐃᒃᑯᓄᖓ 
ᐅᔭᕋᓐᓂᐊᕐᓂᕐᒧᑦ ᑭᐅᔾᔪᑎᖏᑦ ᑖᒃᑯᐊ 
ᐱᓕᕆᐊᕐᖑᑲᐃᓐᓇᖅᑐᑦ ᐊᒃᑐᐃᓂᐊᕐᖓᑦ 
ᓄᓇᓕᓐᓂᒃ ᒐᕙᒪᒃᑯᑦ 
ᓴᖅᑭᑦᑎᒍᓐᓇᓚᐅᖏᒻᒪᑕᓘᓐᓃᑦ ᒪᑉᐱᒐᓪᓗᐊᒥᒃ 
ᐃᒪᓐᓇ ᑐᑭᓯᒋᐊᕈᑎᔅᓴᓂᒃ ᑖᒃᑯᐊ ᑐᓴᒐᔅᓴᑎᒍᑦ. 
ᑖᓐᓇ ᒥᓂᔅᑕ ᐅᓂᒃᑳᕈᓐᓇᖅᐹ ᓲᓪᓗ 
ᓴᓐᖐᓗᐊᖅᑑᔮᕐᒪᖔᑦ ᑖᒃᑯᐊ ᒐᕙᒪᒃᑯᑦ 
ᐅᖃᐅᓯᕆᓯᒪᔭᖏᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᐊᑕᐅᓯᕐᒥᒃ 
ᒪᑉᐱᒐᑐᐃᓐᓇᖅᑑᒐᓗᐊᖅ ᐃᒪᓐᓇ 
ᐃᑲᔪᖅᓱᐃᔾᔪᑕᐅᑐᐃᓐᓇᖅᑐᖅ ᑖᒃᑯᓄᖓ NIRB-ᑯᑦ 
ᐱᓕᕆᐊᕐᖏᓐᓄᑦ. ᑖᒃᑯᓄᖓ ᑕᓪᓕᒪᓄᑦ ᐊᕐᕌᒍᓄᑦ 
ᕿᒥᕐᕈᖁᔨᓪᓗᑎᒃ ᓄᓇᕘᒥ. ᑖᒃᓱᒥᖓ 
ᐃᑲᔪᓚᐅᖅᑐᒍᑦ ᐱᒋᐊᖅᑎᑕᐅᓯᒪᔪᒥᒃ ᑕᒪᒃᑯᐊ 
ᐱᕙᓪᓕᐊᑎᑕᐅᔪᖃᕋᔭᖅᐸᑦ ᓄᓇᕘᒥ. 
 
ᑕᒪᒃᑯᐊᓕ ᐱᖁᔭᖃᕆᐊᖃᓐᓂᖏᑦ ᑕᒫᓂ ᓄᓇᓂ. 
ᑖᒃᑯᐊ ᑎᑎᖅᑲᐃᑦ ᐅᖃᖅᓯᒪᓚᐅᖅᑐᑦ 
ᐃᑲᔪᖅᓱᐃᓂᕋᖅᑐᑎᒃ ᑖᒃᑯᐊ ᐋᖅᑭᑎᖅᑕᐅᓯᒪᔪᓂᒃ 
ᓄᓇᕗᒻᒥ ᓄᓇᕗᒻᒥᐅᓄᓪᓗ ᕿᒥᕐᕈᔭᐅᓗᓂ. ᑖᒃᑯᐊ 
ᑕᒡᒐ ᑎᑎᖅᑲᐃᑦ ᑕᐃᒪᐃᓕᖓᓚᐅᖅᓯᒪᔪᑦ. 
 
EIS ᓱᓕ ᑖᒃᑯᐊ ᓴᖅᑭᕆᐊᖃᖅᓯᒪᖏᒻᒪᑕ. Areva 
ᑖᒃᑯᐊ ᓴᖅᑭᓯᒪᓕᖅᑲᑕ ᑕᒪᒃᑯᐊ ᒥᓂᔅᑕᐃᑦ 
ᑐᒡᓕᖏᑦ ᕿᒥᕐᕈᓛᖅᑐᑦ  

ᑕᑯᓐᓇᕐᓗᑎᒃ ᑐᑭᓯᒋᐊᕈᑎᔅᓴᓕᒫᓂᒃ. ᐄ, ᑖᓐᓇ 
ᑕᐃᒪ ᐊᕙᑎᓕᕆᓂᕐᒧᑦ ᐅᖃᖅᑐᖃᕇᖅᑲᑦ 
ᑎᑎᕋᖅᑲᑦ ᒪᓕᒐᒃᓴᖃᓕᖅᑲᑦ ᑕᐃᒪ 
ᐊᖏᔫᖏᑦᑑᒐᓗᐊᒥᒃ 
ᐱᕙᓪᓕᐊᑎᔅᓯᔪᖃᓕᕐᓂᐊᖅᑐᖅ. ᑭᕙᓪᓕᕐᒥ 
ᐊᖏᔪᒥᒃ ᐱᓕᕆᔪᖃᒻᒪᕆᓕᖅᑎᓪᓗᒍ ᑖᒃᑯᐊ 
ᒪᑉᐱᒐᐃᑦ 11,000-ᐅᒻᒪᑕ, ᐱᔭᕆᐊᑐᔫᓂᐊᖅᖢᓂᓗ 
ᐋᖅᑭᐅᒪᒋᐊᖃᑦᑐᓄᓪᓗ ᑲᑎᒪᔨᕋᓛᖃᒻᒥᔪᒍᑦ. 
ᑕᐃᒪᑦᑕᐅᖅ ᐅᖃᐅᔾᔨᒋᐊᖅᑎᓂᒃ ᐱᑕᖃᒻᒥᔪᒍᑦ 
ᓲᕐᓗ ᐋᖅᑭᐅᒪᒍᓐᓇᖁᓪᓗᒋᑦ ᑕᒪᒃᑯᐊ 
ᐱᕙᓪᓕᐊᑎᑕᐅᔪᑦ.  
 
ᓇᓗᓇᐃᕐᕕᒋᔪᒪᕙᕋ ᑖᓐᓇ ᒪᓕᒐᓕᐅᖅᑎ ᑕᐃᒃᑯᐊ 
ᑐᓂᓚᐅᖅᑕᖓᓐ ᒐᕙᒪᒃᑯᑦ ᑕᐃᒃᑯᓄᖓ NIRB-
ᑯᓐᓄᑦ ᓴᓐᖐᑦᑑᓐᖏᒻᒪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᕆᕙᕋ ᑖᓐᓇ ᑭᐅᕋᑖᕐᖓᑦ ᒥᓂᔅᑕ. 
ᑕᒪᑐᒥᖓ ᐃᓕᑉᐸᓪᓕᐊᒋᐊᖃᕐᒥᒐᒪ 
ᑭᒡᒐᖅᑐᑦᑎᐊᕈᒪᓪᓗᒋᑦ ᓄᓇᓕᖁᑎᒃᑲ ᑕᒪᑐᒥᖓ 
ᐃᓕᓐᓂᐊᖅᑎᕋᑖᕐᖓᖓ ᖁᔭᓐᓇᒦᒃ. 
 
1990-ᖑᑎᓪᓗᒍ ᐅᖃᖅᑏ, ᖃᒪᓂᑦᑐᐊᒥᐅᑦ 
ᐅᔭᕋᓐᓂᐊᕐᓂᕐᒧᑦ ᑭᒡᒐᕕᒻᒥ ᑖᒃᑯᐊ ᒪᑐᐃᖓᔪᒥᒃ 
ᐅᖃᓕᒪᐅᓯᖃᕈᒪᒐᓗᐊᕐᖓᑕ. ᑕᒪᒃᑯᐊ ᓄᓇᕗᒥᐅᑦ 
ᑲᔪᓯᓚᐅᖅᑎᓐᓇᒋᑦ ᐅᔭᕋᓐᓂᐊᕐᕖᑦ ᓄᑖᑦ 
ᑲᔪᓯᓚᐅᖅᑎᓐᓇᒍ ᓲᕐᓗ ᑭᒡᒐᕕᒃ. ᑖᒃᑯᐊ 
ᑲᑎᒪᑎᑦᑎᒋᐊᖃᖅᑑᒐᓗᐊᑦ ᓄᓇᓕᖕᓂᑦ ᑖᒃᑯᐊ  
ᐊᒥᓲᓂᖅᓴᐃᑦ ᐃᑲᔪᖅᓱᒻᒪᖔᑕ, ᐄᓘᓐᓃᑦ  

ᐋᒡᒐᓘᓐᓃᑦ, ᐋᒡᒐᐅᑉᐸᓪᓗ, ᓱᒻᒪᓪᓕ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᑭᐅᒍᓐᓇᖏᓐᓇᒃᑯ 
ᐊᖏᓪᓗᒍᓘᓐᓃᑦ ᐋᒃᑲᓘᓐᓃᑦ 
ᐱᔭᕆᐊᑐᓗᐊᖅᑐᐊᓘᒻᒪᑦ ᑕᒪᓐᓇ ᐊᑐᖅᑕᐅᒋᐊᓕᒃ 
ᐊᒻᒪᓗ ᐃᓚᐅᑎᑦᑎᒋᐊᖃᖅᓱᓂ ᑲᑐᔾᔨᖃᑎᒌᓕᒫᓂᒃ 
ᐃᓄᐃᑦ ᑲᑐᔾᔨᖃᑎᒌᖏᓐᓂᓪᓗ ᐊᑦᑐᖅᑕᐅᓯᒪᔪᓂᒡᓗ 
ᓄᓇᓕᖕᓂᑦ ᑭᕙᓪᓕᕐᒥᓗ, ᑖᒃᑯᐊᓗ NIRB 
ᐊᒃᑑᑕᐅᓂᐊᖅᑐᓂᒃ ᕿᒥᕐᕈᔩᑦ ᑲᑎᒪᔨᖏᑦ. 
ᐊᖏᑐᐊᕈᒪ ᐋᒃᑳᕈᒪᓘᓐᓃᑦ ᑭᐅᓗᖓ 
ᑐᑭᖃᕋᔭᓐᖏᒻᒪᑦ. 
 
ᑐᒃᓯᕋᖅᑐᖃᖅᐸᑦ ᑕᖅᑳᓐᖓᑦ ᑲᑎᒪᑎᑦᑎᖁᔨᓗᑎᒃ 
ᐄ ᒪᓕᒋᐊᖃᕋᔭᕋᑦᑕ ᑕᒪᑐᒥᖓ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ, 
ᒥᔅᑕ ᓂᓐᖓᖅ.  
 
ᐊᐱᖅᑯᑦ 242 - 3(2): ᑐᓴᒐᒃᓴᖅ 

ᑲᑎᒪᓂᐅᓚᐅᖅᑑᑉ ᑭᖑᓂᖓᓂ ᓇᐅᔮᓂ 
ᒪᐃᔭ ᐊᒻᒪ ᓄᓇᓕᓐᓂ ᒐᕙᒪᒃᑯᓂᓐᓗ 
ᐱᔨᑦᑎᕋᐅᑎᓄᑦ ᒥᓂᔅᑕᖓᑦ (ᓂᓐᖓᖅ) 

 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᓄᓇᓕᓐᓂᖃᐃ ᒐᕙᒪᓕᕆᔨᒃᑯᓐᓄᑦ CGS-ᒧᑦ 
ᐊᐱᖅᑯᑎᒋᓂᐊᖅᑕᕋ. 
 
ᖃᐅᔨᒪᒻᒪᑦ ᐅᑭᐅᖅ ᔮᓄᐊᕆ 25-ᒥ ᓇᐅᔮᕐᒥᐅᑦ 
ᒪᐃᔭᖓᓪᓗ CGS-ᓗ ᒥᓂᔅᑕᖓᑦ 
ᑲᑎᒪᖃᑎᒋᓚᐅᕋᑦᑎᒍ. ᔮᓐᓄᐊᕆ 25-ᒥ ᕖᕝᕗᐊᕆ 
19-ᓗᒍ ᑭᐅᓚᐅᕐᒪᑦ ᑖᒃᑯᐊ ᑐᑦᓯᖅᑐᖅᑕᐅᔪᑦ 
ᓇᐅᔮᕐᒥᐅᓂᒃ ᑐᐊᐸᑦᑎᕆᓂᖅ, ᓇᓗᕝᕕᓕᐅᕐᓂᖅ 
ᓇᓗᕝᕕᒃ ᐊᒻᒪ ᑕᒪᓐᓇ ᐊᐱᑦᑕᐃᓕᔾᔪᑦ snow 
fence-ᖃᐃ.  
 
ᑖᒃᑯᐊ ᐊᑕᐅᓯᐅᓐᖏᒻᒪᑕ ᑎᑎᕋᕐᕕᐊᓃᒻᒪᑕ.  

ᓇᓗᓇᓐᖏᒻᒪᑦ ᑖᒃᑯᐊ ᖃᓄᖅ 
ᐱᒋᐊᓪᓚᑦᑖᕐᓂᐊᕐᒪᖔᑕ ᓱᓕ ᑭᐅᓚᐅᓐᖏᒻᒪᑦ 
ᑕᐃᒪᖃᐃ ᐱᓕᕆᐊᕆᒐᓗᐊᖅᐸᖏᓇᐃ ᒫᓐᓇ 
ᐃᓚᖏᑦ ᕿᓚᒥᑯᓗᒃ ᐊᐅᔭᕐᓂᐊᕐᒥᒻᒪᑦ ᐊᐅᔭᒃᑯᑦ 
ᐃᓚᖏᑦ ᑕᒪᒃᑯᐊ ᓴᓇᔭᐅᔪᔅᓴᐅᑕᐅᖅᑰᕐᒪᑕ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᒥᓂᔅᑕ ᓄᓇᓖᑦ ᒐᕙᒪᓕᕆᔨᖏᓐᓄᑦ ᒐᕙᒪᒃᑯᓐᓄᑦ 
ᐱᔨᔅᓯᖅᑎᑦ, ᐊᖓᔪᖅᑳᖅ ᓗᐊᓐ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐄ, ᓲᖃᐃᒻᒪ 
ᐱᓕᕆᐊᕆᓐᖏᑐᐃᓐᓇᕐᓂᖅ ᓈᒻᒪᖏᒻᒪᑦ ᐄ, 
ᐱᓕᕆᐊᕆᕙᕗᑦ. ᐅᓇ ᐅᓪᓘᓕᖅᐸᑦ ᐅᓇ 
ᐱᐊᓂᓐᓂᐊᖅᐴᕐᓂᖅ ᐊᔪᕐᓇᑐᐃᓐᓇᖅᐳᖅ. 
 
ᐅᖃᖅᑎᑦᑎᔩ, ᐅᖃᐅᑎᔪᓐᓇᖅᐸᕋ ᕿᒥᕐᕈᔭᕗᑦ 
ᑕᐃᓐᓇ ᐆᑦᑑᑎᒋᓗᒍ ᑕᐃᓐᓇ ᑐᐊᐸᓕᐅᕈᑦ 
ᐅᖃᐅᑎᓚᐅᕋᒃᑯ ᑲᑎᒪᔨᐅᖃᑎᒐ ᐅᑭᐊᔅᓵᖅ 
ᑲᑎᒪᑎᓪᓗᑕ ᐊᐅᔭᖅ ᑕᐃᒪ ᐱᔪᒪᒐᓗᐊᖅᐳᒍᑦ 
ᐱᖓᓱᓂᒃ ᑐᐊᐸᓕᐅᕈᑎᓂᒃ ᓅᒃᑕᖅᑕᐅᓂᐊᖅᑐᓂᒃ. 
 
ᐆᒃᑑᑎᒋᓗᒍ ᑭᕙᓪᓕᕐᒥ ᓅᒃᑕᖅᑕᐅᓇᔭᖅᑐᒥᒃ ᐅᓇ 
ᐅᕝᓘᓕᖅᐸᑦ ᐅᓇ ᐅᑭᐅᖑᓕᖅᐸᑦ ᓇᐅᔮᓄᑦ 
ᑎᑭᓐᓂᐊᖅᐴᕐᓂᖅ ᒫᓐᓇ ᐊᔪᕐᓇᑐᐃᓐᓇᖅᐳᖅ 
ᐱᓯᒪᓐᖏᓐᓇᑉᑎᒍ. 
 
ᓱᓕ ᐊᐱᑦᑕᐃᓕᔾᔪᑦ ᑕᐃᒃᑯᐊ 
ᓱᓪᓘᓯᔾᔪᖅᓱᐃᖃᑕᓚᐅᕐᒥᒻᒪᑕ ᑕᒪᒃᑯᓄᖓ 
ᐊᐱᑦᑕᐃᓕᔾᔪᑎᓄᑦ ᐊᑑᑎᖃᑦᑎᐊᖅᑐᑎᓪᓗ  
ᓄᓇᓕᖕᓂᑦ.  

ᑕᒪᓐᓇ ᕿᒥᕐᕈᓂᐊᕐᓂᕋᓚᐅᕋᑦᑎᒍ ᖃᓄᖅ ᓇᐅᔮᑦ 
ᐱᔫᓪᓗᐊᕋᔭᕐᒪᖔᑦ ᒫᓐᓇ ᕿᒥᕐᕈᔭᐅᓪᓗᓂᓗ. 
 
ᑕᐃᒃᑯᐊᓕ ᐅᖃᐅᓯᕆᓚᐅᖅᑕᕗᑦᑕᐅᖅ ᐊᑦᑕᑯ 
ᓴᕝᓘᑕᒃᓴᖓ ᑕᐃᑲᓂ ᐊᐳᑎᖃᕈᓐᓃᖅᐸᑦ ᑕᐃᑉᑯᐊ 
ᑕᒪᒃᑯᓂᖓ ᓴᕕᖕᓂᒃ ᑭᑭᐊᑦᑐᐃᔾᔪᑎᐊᓗᐃᑦ 
ᑐᓐᖓᕕᓕᐅᕈᑏᑦ ᑕᐃᒃᑯᐊ ᑕᐃᒪᓐᓇᐃᖅᑐᖅ 
ᑕᐃᑲᓂ ᐊᐅᓪᓛᕈᓐᓇᖅᓯᑐᐊᖅᐸᑦ ᑕᐃᒪ 
ᐱᒋᐊᖅᑕᐅᔪᒫᖅᑐᓂ. ᑕᐃᒪᓐᓇᐃᖤᖅᐳᖅ ᐅᓪᓗᒥᒧᑦ 
ᑎᑭᖢᒍ ᐅᖃᖅᑎᑦᑎᔩ. 
 
ᓄᖅᑲᖓᑐᐃᓐᓇᓐᖏᑦᑐᒍᑦ ᐊᐅᔭᖅ 
ᐅᑭᐊᖅᓵᖅᓰᑐᐃᓐᓇᓐᖏᒻᒥᔪᒍᑦᑕᐅᖅ ᓇᐅᔮᑦ 
ᐊᓯᖏᓪᓗ ᑖᒃᑯᐊ ᓄᓇᕗᒻᒥ ᓄᓇᓖᑦ 
ᐱᔾᔪᑎᒋᓪᓗᒋᑦ, ᐅᖃᖅᑎᑦᑎᔩ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 
ᖁᔭᓐᓇᒦᖅᐸᕋ ᐅᐱᓐᓇᑦᑐᖅ ᒥᓂᔅᑕ 
ᐅᖃᐅᔾᔭᐅᑦᑕᐅᓕᖃᑦᑕᖏᑦᖢᓂ, ᐅᐱᓐᓇᖅᑐᖅ 
ᒥᓂᔅᑕ ᑕᐃᒪᓐᓇᐅᖅᑰᒻᒪᑦ. ᑕᐃᓐᓇᑦᑕᐅᖅ 
ᐱᔭᕆᐊᑐᔫᒻᒪᑦ ᓇᓗᓇᓐᖏᑦᑐᖅ. 
 
ᐅᖃᐅᓯᐅᓚᐅᕐᒥᔪᖅ ᑲᑎᒪᒐᑦᑕ ᐅᑭᐅᖅ ᔮᓄᐊᓕ 
25, ᓇᓗᕝᕕᒃᓴᖅ ᑕᒪᒃᑯᐊ 
ᐃᓕᓐᓂᐊᖅᑐᑕᐅᔭᕆᐊᖃᖦᖢᑎᒃ 
ᐊᑦᑕᓇᖅᑐᒃᑰᖅᑎᑕᐃᓕᒋᐊᖃᑦᖢᑎᒃ ᐊᒻᒪᓗ ᑕᒪᓐᓇ 
ᐃᒪᖅ ᓴᓗᒪᔫᔭᕆᐊᖃᖦᖢᓂ, 
ᑲᒪᒋᔭᐅᑦᑎᐊᕆᐊᖃᖦᖢᓂᓗ. ᑕᒪᓐᓇ ᑎᑎᕋᖅᓯᒪᒻᒪᑦ 
ᑕᐃᒪᓐᓇ, ᓇᓃᓕᖅᐸᓕᑭᐊᖓᐃ ᑖᓐᓇ ᓇᓗᕝᕕᒃᓴᖅ 
ᓇᐅᔮᓂ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᑕᐃᒪ ᓇᓗᕝᕖᑦ ᓄᓇᓕᓐᓂ ᑕᒪᐃᓐᓂ 
ᓇᓗᕝᕕᖃᑦᑐᐃᓐᓇᐅᖏᒻᒪᑕ ᐃᓚᖏᑦ 
ᓇᓗᕝᕕᖃᕋᓗᐊᖅᑐᑎᒃ. ᑕᒪᓐᓇᓗ 
ᐱᓐᖑᐊᖅᑐᓕᕆᓂᖅ ᒥᔅᑕ ᓂᖏᐅᓐᖓᓐ 
ᐅᖃᐅᓯᕆᓚᐅᖅᑕᖓ ᒪᓕᒃᖢᒍ ᓱᓕᒻᒪᑦ. ᐃᓚᖓ 
ᑎᒍᒥᐊᖅᖢᒍ ᒥᓂᔅᑑᓂᓐᓄᑦ ᐃᓚᖓ ᑕᒪᒃᑯᓄᖓ 
ᐱᓐᖑᐊᖅᕖᑦ ᒥᔅᓵᓄᑦ, ᐊᐅᓛᓐᓂᖏᑦᑕᓗ 
ᐊᔾᔨᒌᖏᑦᑐᑦ, ᐃᓐᓇᐃᓪᓗ, ᒪᒃᑯᑐᓪᓗ ᒥᓂᔅᑕᖏᓐᓄᑦ 
ᐊᐅᓚᑕᐅᓗᓂᐅᒻᒪᑦ. ᐱᓕᕆᖃᑎᒋᔭᕋ ᒫᓐᓇ 
ᒥᓂᔅᑑᖃᑎᒐ ᑕᒪᑐᒪ ᒥᔅᓵᓄᑦ. 
 
ᐅᖃᕈᓐᓇᕋᓗᐊᖅᐳᖓᓕ, ᐅᖃᖅᑎᑦᓯᔩ, ᑕᕝᕙᓂ 
ᑲᑎᒻᒪᓂᑦᑎᓐᓂ ᓴᖅᑭᑦᓯᔪᒫᕈᒪᓪᓗᖓ ᓇᓗᕝᕖᑦ 
ᒥᒃᓵᓄᑦ. ᕿᒥᕐᕈᓇᒃᑲᑦᑕᐃᓛᒃ ᖃᓄᖅ 
ᓇᓗᕝᕕᖃᓐᓂᖅ ᓄᓇᕗᑦ ᐃᓗᐊᓂ ᖃᓄᐃᑦᑑᒻᒪᖔᑦ. 
ᑎᑭᒃᓵᒃᓴᓂᒃ ᓇᓗᕝᕕᒻᒥ ᑎᑭᓴᐅᑐᐃᓐᓇᕐᓗᓂ 
ᓇᒻᒥᓂᕆᓂᐊᕐᓗᒍ ᐊᔪᓐᓇᖏᑦᑎᐊᕋᓗᐊᖅᖢᓂ 
ᑭᓯᐊᓂ ᖃᐅᔨᒪᒻᒪᑕ ᒐᕙᒪᐅᑉ ᐊᐅᓚᒋᐊᖅᐸᒍ, 
ᕼᐋᒻᓚᑦᓘᓐᓃᑦ ᒪᓕᒐᐃᑦ ᐊᓯᔾᔨᓲᖑᒻᒪᑕ. 
ᑕᐃᒪᓐᓇᐃᑦᑑᓂᖓᓄᑦ ᕿᒥᕐᕈᓇᓚᐅᕋᑦᑕ ᓇᓗᕝᕖᑦ 
ᒥᒃᓵᓄᑦ ᖃᓄᖅ ᐸᕐᓇᒃᓯᒪᑦᑎᐊᕈᓐᓇᕐᒪᖔᑦᑕ 
ᐊᔾᔨᒌᖏᑦᑐᓂᒃ ᓇᓗᕝᕖᑦ ᐱᔾᔪᑎᒋᓪᓗᒋᑦ. 
 
ᑕᐃᒪᓐᓇᐃᑦᑐᒥᒃ ᒪᑉᐱᖅᑐᒐᕐᒥᒃ ᐋᖅᑭᒃᓯᓯᒪᓕᖅᑐᒍᑦ 
ᐊᔪᓐᓇᕈᓐᓃᑐᐊᖅᐸᑦ ᐊᑐᐃᓐᓇᐅᓂᖓ 
ᑲᑎᒻᒪᔨᐅᖃᑎᓐᓄᑦ ᑕᕝᕙᓂ 
ᐊᑐᐃᓐᓇᕈᖅᑎᑦᑐᒫᕈᒪᓪᓗᒍ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ 
ᐃᓚᒋᐊᕈᑦ, ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒪ 
ᓴᖅᑭᑦᑎᓛᖅᑐᕆᒻᒪᑦ ᑕᒫᓂᖃᐃ ᒫᓐᓇ 
ᑲᑎᒪᓂᖅᐳᓄᓇ 2nd Session-ᖑᖅᑰᒻᒪᑦ, 3rd 
Assembly, ᒫᓐᓇ 2nd Session-ᖑᑎᓪᓗᒍ 
ᐱᐊᓂᓐᓂᐊᓵᕐᓗᑕ ᓴᖅᑭᑦᑎᔪᓐᓇᓂᐊᖅᐳᖃᐃ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 
ᑯᓱᒐᖅ. 



ᐊᐃᑉᐱᖅ, ᒫᑦᓯ 9, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐄᑦᑎᐊᖅ. ᑲᑎᒪᓚᐅᓐᓂᑎᓐᓂ 
ᑕᕝᕙᓂ ᒫᓐᓇ ᐊᖏᕐᕌᑎᒋᓚᐅᓐᖏᓂᑦᑎᓐᓂ 
ᑎᑎᖅᑲᖅ ᑕᐃᓐᓇ ᐊᑐᐃᓐᓇᕈᖅᑎᑐᓐᓇᓯᖅᑐᐊᕈᒃᑯᑦ 
ᑲᑎᒻᒪᔨᐅᖃᑎᓐᓄᑦ ᓴᖅᑭᓂᐊᖅᑖᓗᒐ. 
ᖁᔭᓐᓇᒦᖅᐸᕋᓗ ᑲᑎᒻᒪᔨᐅᖃᑎᒐ, ᒥᔅᑕ ᓂᓐᖓᖅ 
ᑖᒃᓱᒪ ᒥᒃᓵᓄᑦ ᐊᐱᖅᓱᖃᐅᒻᒪᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐸᖕᓂᖅᑑᒧᑦ, ᒥᔅᑕ ᖁᒻᒧᐊᑦᑐᖅ. 
 
ᐊᐱᖅᑯᑦ 243 - 3(2): ᓯᐊᒻᒪᑎᖅᑕᐅᓯᒪᔪᑦ 

ᐃᖅᑲᓇᐃᔮᑦ ᐸᓐᓂᖅᑑᒥ (ᖁᒻᒧᐊᑦᑐᖅ) 
 
ᖁᒻᒧᐊᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒐ ᓯᕗᓕᖅᑎᒧᑦ, 
ᐊᖓᔪᖅᑳᖅ ᐄᕙ ᐋᕆᐊᒃ. 
 
ᐅᔾᔨᕈᓱᓚᐅᕋᒪ ᑕᐃᒪ ᐅᖃᐅᓯᒃᑲᓂᒃ 
ᐱᒻᒪᕆᐅᓱᒋᓪᓗᒍ ᑖᒃᑯᐊ ᒐᕙᒪᒃᑯᑦ ᐃᒪᓐᓇ 
ᓯᐊᒻᒪᑦᑎᕆᔾᔪᑎᒋᓂᐊᕐᓚᐅᖅᑕᒥᓂᒃ ᐸᖕᓂᖅᑑᒧᑦ. 
ᑖᒃᑯᐊ ᐱᖓᓱᑦ ᐃᖅᑲᓇᐃᔭᖅᑎᓄᑦ ᐃᓂᐅᔪᑦ 
ᒫᓐᓇᒫᖅ ᓄᑦᑎᖅᑕᐅᓚᐅᕐᒪᑕ ᐃᖃᓗᓐᓄᑦ. ᑕᐃᒪ 
ᐅᖃᓚᐅᕋᒪ ᐅᖃᐅᓯᒃᑲᓂ ᑕᐃᒪ ᓇᓗᓇᐃᖅᓯᒪᔪᒥᒃ 
ᒐᕙᒪᒃᑯᓐᓂᑦ ᐱᒋᐊᖃᕋᑦᑕ ᓇᓗᓇᐃᕐᓗᒋᑦ ᑖᒃᑯᐊ 
ᐱᖓᓱᑦ ᓄᑖᑦ ᐃᓂᐅᔪᑦ 
ᓄᓇᓕᑦᑎᓐᓅᖅᑕᐅᒐᔭᕐᓂᖏᓐᓄᑦ.  
 
ᑖᓐᓇ ᓯᕗᓕᖅᑏ ᑕᒪᑐᒥᖓ ᓇᓗᓇᐃᖅᓯᒍᓐᓇᖅᑲ 
ᐅᓪᓗᒥ, ᐄᓘᓐᓃᑦ ᐋᒡᒐᓘᓐᓃᑦ, ᐊᒻᒪᓗ ᐋᒡᒐᐅᒍᓂ 
ᓱᒻᒪᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖁᒻᒧᐊᑦᑐᖅ. ᓯᕗᓕᖅᑎ ᓄᓇᕗᒧᑦ, ᐊᖓᔪᖅᑳᖅ 
ᐄᕙ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑏ, 
ᐊᒻᒪᓗᒃᑕᐅᖅ ᖁᔭᓐᓇᒦᖅᐸᕋ ᑖᓐᓇ 
ᓂᕈᐊᖅᑕᐅᓯᒪᔪᖅ, ᓂᕈᐊᖅᑕᐅᖃᑎᒋᓯᒪᔭᕋ. 
ᑕᒪᑐᒥᖓ ᓯᐊᒻᒪᖅᑎᕆᓂᕐᒥᒃ ᐅᑉᐱᕈᓱᓪᓚᕆᒃᑲᑦᑕ 
ᓄᓇᕗᑦ ᒐᕙᒪᐅᓪᓗᑕ. ᑕᐃᒪ  

ᖃᓄᒃᑲᓂᕐᒥᑦ ᑐᓴᓚᐅᕋᑦᑕ ᐊᐱᖅᓱᖅᑐᑕ ᓄᓇᓕᓐᓂ 
ᐋᖅᑭᒋᐊᕆᐊᓕᓐᓂᑦ ᖃᓄᒃᑲᓐᓂᖅ ᐱᔭᕆᐊᓕᓐᓂᑦ. 
ᑕᒪᓐᓇ ᓯᐊᒻᒪᖅᑎᕆᓯᒪᓂᖅ 
ᖃᐅᔨᓴᖅᑕᐅᑲᓐᓂᓂᐊᕐᒪᑦ ᓴᓐᖐᓂᖏᓪᓗ ᐱᓪᓗᒋᑦ 
ᑕᒪᓐᓇ ᖃᐅᔨᓴᖅᑕᐅᑦᑎᐊᓚᐅᖅᑎᓪᓗᒍ 
ᑭᐅᑦᑎᐊᕈᓐᓇᓛᕋᒪ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᖁᒻᒧᐊᑦᑐᖅ.  
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 
ᖁᔭᓐᓇᒦᖅᑕᕋ ᓯᕗᓕᖅᑎ ᑭᐅᑦᑎᐊᕐᖓᑦ. ᑕᐃᒪᓕ 
ᑕᒪᓐᓇ ᕿᒥᕐᕈᐊᖅᑕᐅᓂᐊᖅᑎᓪᓗᒍ 
ᓇᓗᓇᓐᖏᑦᑐᖅ ᑐᓴᒃᑲᓐᓂᓛᖅᑕᕗᑦ, ᑕᕝᕙ ᑭᓯᐊᓂ 
ᐊᕗᖓ ᑰᔨᐊᓗᑐᐃᓐᓇᕐᓗᒍ ᑐᓴᓚᐅᓐᖏᐅᔭᕐᓗᑕ 
ᖁᕕᐊᓇᓐᖏᒥᒻᒪᑦ ᑐᑭᑖᖅᑎᑕᐅᓴᕋᐃᓐᓂᓴᐅᑉᐸᑦ 
ᐱᐅᓂᖅᓴᐅᓪᓗᓂ. ᑕᒪᑐᒪ ᒥᔅᓵᓄᑦ 
ᖃᖓᐸᓗᑭᐊᕐᖓᐃ ᐅᕙᑦᑎᓐᓂ 
ᑐᓴᖅᑎᑦᑎᔪᓐᓇᖅᓯᓛᖅᑲ ᑕᕝᕙᓂ ᒪᓕᒐᓕᐅᕐᕕᒻᒥ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. 
(ᑐᓵᔨᑎᒍᑦ) ᐊᕐᓇᖅ ᓯᕗᓕᖅᑎ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᒪᓐᓇ 2010 ᓄᖑᓚᐅᓐᖏᑎᓪᓗᒍ 
ᑐᓴᖅᑎᑦᑎᓂᐊᖅᑐᒍᑦ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐊᐃᑉᐹᓂᒃ 
ᐃᓚᒋᐊᕈᑦ, ᒥᔅᑕ ᖁᒻᒧᐊᑦᑐᖅ.  
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᖅᑕᕋᓗ ᓯᕗᓕᖅᑎ ᑖᔅᓱᒧᖓ. ᐄ, 
ᑐᓴᖅᓴᕋᐃᒍᒪᔪᒍᑦ ᓄᓇᓕᐅᓪᓗᑕ ᑕᒪᑐᒪ ᒥᔅᓵᓄᑦ 
ᐊᑦᑐᖅᑕᐅᓯᒪᔪᒍᑦ.  

ᑕᕝᕙ ᑭᓯᐊᓂ ᐆᒥᖓ 
ᓂᓪᓕᒃᑲᓐᓂᕈᒪᑐᐃᓐᓇᓕᕋᑖᖅᑐᖓ, 
ᑕᐃᔅᓱᒪᓂᐅᓚᐅᖅᓯᒪᔪᖅ ᒐᕙᒪᒃᑯᑦ 
ᓯᐊᕐᒪᖅᑎᕆᓂᕐᒥᑦ ᓄᓇᓕᓐᓄᑦ ᐱᓕᕆᑎᓪᓗᒋᑦ 
ᐅᖃᐅᔾᔭᐅᓚᐅᖅᓯᒪᒐᑦᑕ, ᐄ ᐅᑯᐊ ᑕᕝᕙ 
ᓄᓇᓕᓐᓄᑦ ᐊᐅᓪᓛᑕᐅᓐᖑᓱᓕᖅᑐᑦ ᑕᕝᕙᓕ ᑖᒃᑯᐊ 
ᐱᓕᕆᐊᑦ ᑐᓐᖓᓂᐊᓕᖅᑐᑦ ᓄᓇᓕᓐᓂ 
ᑕᕝᕙᓃᓐᓂᐊᓕᖅᑐᑦ. ᑕᕝᕙ ᑭᓯᐊᓂ ᐄᒪᒃ, 
ᓇᓗᓇᓐᖏᑦᑑᒐᓗᐊᖅᑐᖅ 
ᐋᖅᑭᒋᐊᕐᕕᐅᔭᕆᐊᖃᑦᑕᓂᐊᖅᑐᑦ ᑕᒪᒃᑯᐊ ᑕᕝᕙ 
ᑭᓯᐊᓂ ᑕᐃᒫᒃ ᐊᐅᓪᓛᖅᓯᓂᐊᖅᑎᓪᓗᒋᑦ 
ᓄᓇᑦᑎᓐᓂᒥᐅᑕᐃᑦ ᕼᐋᒻᓚᒃᑯᓪᓘᓐᓃᑦ ᑲᑎᒪᔨᖏᑦ 
ᐅᖃᐅᔾᔭᐅᓯᒪᑦᑎᐊᖁᔭᕗᑦ. 
 

ᐅᖃᐅᔾᔭᐅᓚᐅᖅᓯᒪᒻᒪᑕ ᑕᒪᒃᑯᐊ 
ᐊᐅᓪᓛᖅᑕᐅᕙᓪᓕᐊᓕᖅᑎᓪᓗᒋᑦ ᐄ, 
ᐃᒪᐃᓕᖓᓂᐊᖅᑐᑦ ᑭᓯᐊᓂ ᐊᖅᑯᑖᓂ 
ᐲᔭᖅᑕᐅᕙᓪᓕᐊᓕᖅᑎᓪᓗᒋᑦ ᐃᓚᖓᒍᑦ ᑕᒪᓐᓇ 
ᓱᓕᔪᕐᓇᕈᓐᓃᐸᓪᓕᐊᖑᓱᒻᒪᑦ ᐅᖃᐅᓯᓚᐅᖅᓯᒪᔪᖅ 
ᑕᕝᕗᓐᖓᕈᒪᓐᖏᑦᑐᒍᑦ ᒐᕙᒪᒃᑯᑦ 
ᐅᖃᐅᓯᕆᓯᒪᔭᖏᓐᓂ ᑕᐃᔅᓱᒪᓂᐅᔪᔪᖅ. 
ᑲᔪᓯᑦᑎᐊᖁᔭᕗᑦ ᐱᖃᑎᒋᑦᑎᐊᕈᒪᔭᕗᓪᓗ ᑕᒪᓐᓇ 
ᑲᑐᔾᔨᖃᑎᒌᑦᑎᐊᕐᓗᑕ ᑭᓯᐊᓂ 
ᑲᔪᓯᑦᑎᐊᕈᓐᓇᓂᐊᕐᖓᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕐᓇᖅ 
ᓯᕗᓕᖅᑎ.  
 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᐱᖅᑯᑎᑕᖃᓗᐊᖅᑰᖏᑦᑑᒐᓗᐊᖅ. 
ᑕᒪᓐᓇᐃᓛᒃ ᓯᐊᒻᒪᖅᑎᕆᓯᒪᓂᖅ ᓄᓇᓕᓐᓄᑦ 
ᐅᒃᐱᕆᓪᓚᕆᒃᑲᑦᑎᒍ 
ᑮᓇᐅᔭᖅᑖᖅᑎᑦᑎᓯᒪᓪᓚᕆᖦᖢᓂ ᐃᖅᑲᓇᐃᔭᕐᓂᒃᑯᑦ 
ᓄᓇᓕᒻᒥᐅᓂᑦ ᐊᑑᑎᖃᕐᒪᑦ. 
 

ᐊᒻᒪᓗ ᑕᒪᓐᓇ ᐱᓪᓗᒍ ᐃᖅᑲᐅᒪᓗᑕᓗ ᑕᒪᓐᓇ 
ᓯᐊᒻᒪᖅᑎᖅᑎᕆᓂᖅ ᓄᓇᓕᓐᓄᑦ 
ᓯᕗᓪᓕᖅᐹᑦᑎᐊᖑᓚᐅᖅᓯᒪᒻᒪᑦ 1999-ᒥᑦ 
ᐱᒋᐊᖅᖢᑕ ᒐᕙᒪᒃᑯᑦ ᑕᐃᒪᓐᓇ ᑕᐃᒪᓐᓇᑎᒋ 
ᐊᖏᑎᒋᔪᒥᑦ ᐅᒃᐱᕆᒐᑦᑎᒍ. ᑕᒪᓐᓇᓗ 
ᖃᐅᔨᓴᕐᓂᕆᔭᕗᑦ ᐱᔭᕇᑦᑎᐊᖅᐸᑦ 
ᓇᓗᓇᐃᑦᑎᐊᑲᓐᓂᖅᐸᓪᓕᐊᓂᐊᕋᑦᑕ 
ᓯᕗᒧᐊᓐᓂᕆᔭᕗᑦ ᑕᒪᑐᒪ ᒥᔅᓵᓄᑦ ᐊᒻᒪᓗ 
ᐃᖅᑲᐅᒪᑦᑎᐊᕆᓪᓗᑕ ᐃᖅᑲᐅᒪᑦᑎᐊᓂᐊᖅᖢᑕᓗ 
ᑕᒪᓐᓇ ᖃᓄᖅ ᐊᒃᑑᑎᓐᓂᖃᕈᓐᓇᕐᒪᖔᖅ 
ᓄᓇᓕᓐᓄᑦ ᐃᒃᐱᒋᑦᑎᐊᕆᐊᖃᕋᑦᑎᒍ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᖁᔭᓐᓇᒦᒃ, ᒥᔅᑕ 
ᖁᒻᒧᐊᑦᑐᖅ.  

ᐅᖃᐅᓯᒃᑯᑦ ᐊᐱᖅᓱᕐᓂᖅ. ᖁᑦᑎᑦᑐᒧᑦ  
ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ.  
 
ᐊᐱᖅᑯᑦ 244 - 3(2): ᑰᐸᓐHᐊᐃᒐᓐᒧᑦ ᓯᓚᐅᑉ 

ᐊᓯᔾᔨᕐᓂᖓᓄᑦ ᑲᑎᒪᓂᐅᑉ ᐊᑭᒋᓚᐅᖅᑕᖓ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᐊᐱᖅᑯᑎᒐ ᑐᕌᖓᔪᖅ ᒥᓂᔅᑕᖓᓐᓄᑦ 
ᒐᕙᒪᐅᖃᑎᒌᓕᕆᓂᕐᒧᑦ, ᐊᖓᔪᖅᑳᖅ ᐄᕙ ᐋᕆᐊᒃ. 
 
ᑕᐃᒪ ᐅᑭᐊᒃᓵᖅ ᓄᓇᕗᑦ ᒐᕙᒪᒃᑯᑦ 
ᑰᐸᓐHᐊᐃᒐᓐᒨᓚᐅᕐᖓᑕ ᐊᒻᒪᓗ ᑖᓐᓇ 
ᐅᓂᒃᑳᕈᓐᓇᑐᔅᓴᐅᔪᖅ ᖃᓄᖅ ᐊᑭᖃᓚᐅᕐᒪᖔᖅ 
ᑕᒪᓐᓇ ᐃᖏᕐᕋᓂᖅ ᓄᓇᕗᒻᒧᑦ ᖃᑦᓯᑐᓚᐅᖅᑲ? 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕᖓ ᒐᕙᒪᐅᖃᑎᒌᓕᕆᔩᑦ, ᐊᖓᔪᖅᑳᖅ ᐄᕙ 
ᐋᕆᐊᒃ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᒃᑯᐊ ᖃᐅᔨᓴᓚᐅᓪᓗᒋᑦ 
ᖃᔅᓯᕌᕐᓂᕐᒪᖔᑦ ᐅᖃᐅᑎᐊᓪᓚᓛᕆᕙᕋ 
ᖁᕕᐊᓱᓛᖅᐳᖓ ᐅᖃᐅᑎᓇᓱᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ 
ᓯᕗᓕᖅᑎ. ᒥᔅᑕ ᐃᐊᓕᐊᑦ, ᑖᓐᓇ 
ᖃᐅᔨᒋᐊᓚᐅᕐᓗᒍ ᑭᐅᔭᐅᓛᖅᑐᖅ ᐊᐱᖅᑯᑏᑦ. ᐄ, 
ᑕᐃᒪ ᐊᐱᖅᑯᑦ 5 - 3(2). 
 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ 
ᐱᖓᓐᓇᖓᓄᑦ, ᒥᔅᑕ ᐅᑲᓕᖅ. 

ᐊᐱᖅᑯᑦ 245 - 3(2): ᓯᕗᓕᖅᑎᐅᑉ 

ᐱᔪᓐᓇᐅᑎᖓᑕ ᓯᐊᒻᒪᑎᖅᑕᐅᓂᖓ 
ᕚᓐᑰᕙᒧᑦ ᐊᐅᓪᓚᖅᓯᒪᓂᐅᓚᐅᖅᑐᒥ 
(ᐅᑲᓕᖅ) 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᑖᓐᓇ ᐊᐱᖅᑯᑎᒐ ᑐᕌᖓᔪᖅ ᓯᕗᓕᖅᑎᒧᑦ ᐄᕙ 
ᐋᕆᐊᖕᒧᑦ. 
 
ᒪᓕᒐᓕᐅᖅᑎ ᐊᒻᒪ ᓯᕗᓕᖅᑎᐅᑉ ᑐᓪᓕᐊ 
ᕚᓐᑰᕚᒦᓚᐅᕐᒪᑕ ᐊᒻᒪ ᐃᓕᖅᑯᓯᕗᑦ ᒪᓕᓪᓗᒍ 
ᐱᔪᓐᓇᐅᑏᑦ ᓄᖅᑲᐸᒻᒪᑦ ᓄᓇᕗᑦ ᑭᓪᓕᐊᓂ. ᑖᓐᓇ 
ᐱᔪᓐᓇᐅᑏᑦ ᕿᒪᒃᑐᒍ ᓄᓇᕗᑦ, ᑮᓇᓕ ᑖᓐᓇ 
ᑭᒡᒐᖅᑐᐃᓚᐅᖅᑲ ᐃᓕᖕᓂᒃ ᕙᓐᑰᕚᒦᑎᓪᓗᑎᑦ 
ᑕᐃᒫᒃ ᓄᓇᕗᑦ ᓯᓚᑖᓂ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ, 
ᓯᕗᓕᖅᑎᖓ ᓄᓇᕗᑦ, ᐊᖓᔪᖅᑳᖅ ᐄᕙ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᐃᒪᓐᖓᑦ ᐊᐅᓪᓚᖅᓯᒪᑎᓪᓗᑕ 
ᑕᐃᑯᖓ ᕙᓐᑰᕙᒧᑦ, ᖃᐅᑕᒫᑦ ᐃᖅᑲᓇᐃᔭᖅᖢᑕ 
ᐊᑐᖃᑦᑕᖅᑕᑦᑎᓐᓂᒃ ᐊᑐᓚᐅᕋᑦᑕ ᑕᐃᑲᓂᓘᓐᓃᑦ 
Cabinet Meeting-ᖃᒻᒪᕆᓚᐅᕐᒥᒐᑦᑕ ᑕᐃᑲᓃᖢᑕ. 
ᑕᒪᓐᓇ ᐊᓯᐅᔨᓚᐅᖏᑕᕋ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐄ 
ᑖᒃᑯᐊ ᐱᔪᓐᓇᐅᑏᑦ ᑕᒫᓂ ᑭᒫᒋᐊᖃᕐᖓᑦ. ᐃᒪᓐᓇ 
ᒪᓕᒐᑎᒍ ᐃᓱᒪᓕᐅᕈᓐᓇᖏᒻᒪᑦ ᕿᒪᒃᐸᐅ ᑖᓐᓇ 
ᐃᓂᓂ. ᑕᐃᒪ ᑎᒃᑯᐊᖅᑎᑦᓯᔾᔪᑎᖃᓚᐅᕋᑦᑕ 
ᐊᓯᖏᓐᓂᑦ ᒥᓂᔅᑕ ᑖᒃᑯᐊ ᐊᐅᓪᓚᕐᓂᐊᖅᑎᓪᓗᒋᑦ 
ᓄᓇᕗᒥ ᑭᓇ ᑲᒪᒋᔭᖃᓚᐅᖅᑲ ᐊᐅᓪᓚᖅᓯᒪᑎᓪᓗᓯ 
ᓄᓇᕗᒥ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᒃ. 
ᐊᕐᓇᖅ ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᑕᒪᓐᓇ 
ᓯᕗᓕᖅᑎᓐᖑᕋᑖᖅᑎᓪᓗᖓ 
ᐅᖃᐅᔾᔭᐅᓚᐅᖅᓯᒪᖏᓐᓇᒪ ᑐᓴᓚᐅᖅᓯᒪᓇᒍᓗ 
ᑕᒪᓐᓇ. ᑕᐃᒪᐃᑦᑑᓐᓂᕐᒪᖔᑦ 
ᖃᐅᔨᓴᑦᑎᐊᕐᓂᐊᕋᒪᐃ. ᖁᔭᓐᓇᒦᒃ ᑖᔅᓱᑐᒥᖓ 
ᓂᕈᐊᖅᑕᐅᖃᑎᒋᓯᒪᔭᕋ ᐊᐱᕆᖕᒪᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐊᐃᑉᐹᓂᒃ 
ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᖁᐊᒃᓵᕐᓇᒐᓚᒻᒪᕆᑦᑐᖅ ᑕᒪᓐᓇ. 
 
ᑐᐊᕕᕐᓇᖅᑐᖃᓕᕐᓂᖅᑲᑦ 
ᐅᐸᓗᖓᐃᖅᓯᒪᑦᑎᐊᕋᓱᐊᖃᑦᑕᓲᖑᒐᑦᑕ ᐊᒻᒪᓗ 
ᐅᕙᒍᑦ ᒐᕙᒪᐅᓪᓗᑕ ᑕᐃᒪᐃᒍᓐᓇᕐᓂ 
ᖃᐅᔨᒪᖏᓐᓇᑦᑕ ᖃᐅᒃᐸ ᖃᓄᐃᓚᕐᓂᑦᑎᓐᓂ. 
ᒐᕙᒪᒃᑯᑦ ᐅᐸᓗᖓᐃᑦᑎᐊᖅᓯᒪᖃᑦᑕᖁᔭᒃᑲ 
ᑎᒃᑯᐊᖅᓯᓯᒪᑦᑎᐊᕐᓗᑎᒃ ᑎᓕᓯᔭᒥᓂᒃ ᓄᓇᕗᑦ 
ᓯᓚᑕᓅᓂᐊᖅᑎᓪᓗᒋᑦ. 
 
ᐱᓗᐊᖅᑐᒥᒃ ᐃᒫᒃ ᐊᒃᓱᕈᕐᓇᖅᑐᒃᑰᖃᑦᑕᕋᑦᑕ ᑕᒫᓂ 
ᓄᓇᕗᒻᒥ. ᐄ, ᑕᐃᒪᐃᖁᔪᒥᓇᓐᖏᑦᑑᒐᓗᐊᖅ 
ᑭᓯᐊᓂ ᑕᐃᒪᐃᑦ ᑭᓇᓕ ᐃᓛᒃ 
ᐊᖓᔪᖅᑳᖑᑎᑕᐅᓚᐅᖅᐸ. ᑕᐃᒪᓕ ᓯᕗᓂᑦᑎᓐᓂ 
ᑕᒪᒃᑯᐊ ᖃᓄᖅᑑᒃᑲᓐᓂᕐᓂᐊᖅᑐᔅᓴᐅᒐᓗᐊᖅᐳᑦ 
ᑕᐃᒪᐃᑦᑐᒥᒃ ᐊᖅᑯᓵᖅᓯᒃᑲᓐᓂᕐᓂᐊᖏᓐᓇᑦᑕ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᑲᓕᖅ. 
ᐊᕐᓇᖅ ᓯᕗᓕᖅᑎ. 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ((ᑐᓵᔨᑎᒍᑦ) ᐅᕙᖓ 
ᑲᒪᔨᐅᓚᐅᖅᑐᖓ ᕙᓐᑰᕙᒦᒃᑲᓗᐊᖅᑐᖓ 
ᑲᒪᔨᐅᓚᐅᖅᑐᖓ.  
 
ᒥᓂᔅᑕᐅᔪᓪᓗ ᑲᑎᒪᓚᐅᕐᒥᔪᑦ ᑕᐅᕙᓂ. ᑕᐃᓐᓇ 
ᓯᕗᓕᖅᑎᐅᔪᖅ ᐊᓪᓚᑦᑎᖏᓐᓂᑦ ᐊᑐᖅᑎᑦᑎᓚᐅᕐᒪᑦ 
ᑕᒪᒃᑯᐊᓗ ᐊᓪᓚᕕᓐᓃᓐᖔᖅᑐᑦ ᑎᑎᖅᑲᐅᔪᑦ 
ᖃᐅᑕᒫᑦ ᐱᖃᑦᑕᓚᐅᖅᑕᒃᑲ ᐊᒃᑐᐊᑦᑎᐊᕋᑦᑕ 
ᑕᒪᐅᓇ ᐅᖃᕈᑎᐅᓕᖅᑐᒃᑯᑦ ᑕᒪᒃᑯᐊ ᖃᐅᑕᒫᑦ 
ᐱᓕᕆᐊᕆᔭᕆᐊᓕᒃᑲ ᓯᕗᓕᖅᑎᐅᓪᓗᖓ 
ᐱᓕᕆᐊᕆᓚᐅᖅᑕᒃᑲ ᕙᓐᑰᕙᒦᒃᑲᓗᐊᖅᑎᓪᓗᖓ. 
ᖁᔭᓐᓇᒦᒻᒪᕆᐊᓗᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. 
ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐄ, 
ᑕᒪᓐᓇ ᐱᔪᓐᓇᕐᓂᖓᓕ ᐅᖃᐅᓯᕆᓐᖏᑕᖓ 
ᑭᓯᐊᓂ ᓄᓇᕗᑦ ᓯᓚᑖᓅᕈᕕᑦ ᓄᓇᕗᑦ 
ᓯᓚᑖᓅᕈᕕᑦ ᐱᔪᓐᓇᕐᓂᕆᔭᐃᑦ ᑕᕝᕗᖓ 
ᕿᒪᒃᑲᕕᐅᒃ. ᑕᐃᒪ ᑎᒃᑯᐊᖅᓯᒋᐊᕆᐊᖃᖅᑐᑎᑦ 
ᐊᓯᐊᓂᒃ ᒥᓂᔅᑕᐅᔪᒥᒃ ᓄᓇᕗᑦ ᓯᓚᑖᓃᑎᓪᓗᑎᑦ. 
ᑕᕝᕘᓇᐃᓐᓇᖅ ᐊᐱᖅᓱᖅᑐᖓ.  
 
ᐄ, ᑕᐃᒪᓕ ᑕᐃᒪᐃᒃᑲᓐᓂᖁᔪᒥᓇᓐᖏᓚᖅ ᑕᒪᓐᓇ 
ᑎᒃᑯᐊᓯᑦᑎᐊᖃᑦᑕᓪᓗᑎᑦ ᓄᓇᕗᒻᒥᐅᑦ 
ᓴᐳᑎᓯᒪᓂᐊᖅᑲᑕ ᑐᐊᕕᕐᓇᖅᑐᖃᓕᕐᓂᖅᑲᑦ ᐃᒫᒃ 
ᐸᕐᓇᒍᑎᐅᔪᒥᒃ ᕿᒪᐃᓯᒪᐃᓐᓇᕐᓗᑎᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᐊᕐᓇᖅ ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᒪᓐᓇ ᓯᕗᓕᖅᑎᐅᓂᕋ 
ᕿᒪᓚᐅᓐᖏᓐᓇᒃᑯ ᒫᓐᓇᓗ ᐊᐱᕆᓐᖏᒻᒪᑦ.  

ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, 
ᒥᔅᑕ ᐊᕐᕚᕐᓗᒃ.  
 
ᐊᐱᖅᑯᑦ 246- 3(2): ᑮᓇᐅᔭᒥᒃ 

ᑕᐅᖅᓯᕐᕕᐅᓂᖏᑦ ᓇᓐᓄᒋᐊᖅᑎᑦᑎᔩᑦ ᐊᒻᒪ 
ᐊᖑᓇᓱᒃᑏᑦ (ᐊᕝᕚᕐᓗᒃ) 

 
ᐊᕝᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᖁᔅᓴᓪᓕᒃᑎᒃᑲᕕᖓ. ᐊᐱᕆᔪᒪᔪᖓ ᐃᓛᒃ 
ᑭᐅᔭᐅᔪᓐᓇᖅᑲᐅᖏᓐᓇᒪ ᐊᕙᑎᓕᕆᓂᕐᒧᑦ 
ᒥᓂᔅᑕᒧᑦ ᐃᒻᒪᖃ ᓯᕗᓕᐅᖅᑎᒧᑦ ᐊᐱᕆᒍᒪ 
ᑭᐅᔪᓐᓇᕋᔭᖅᐹᖓ ᓯᕗᓕᖅᑎ ᐊᐱᕆᔪᒪᔭᕋ. 
 
ᑖᒃᑯᐊ ᑮᓇᐅᔭᓂᒃ ᐊᓯᐅᔨᓂᐊᖅᑐᑦ ᕿᒻᒥᖃᖅᑐᑦ 
ᐱᓗᐊᖅᑐᒥᒃ ᑕᒪᒃᑯᐊᓗ ᐃᑲᔪᖅᐸᑦᑐᐃᑦ ᐊᑎᖏᑦ 
ᓇᓗᓇᓐᖏᒻᒪᑕ ᑭᓇᐅᒻᒪᖔᑕ ᓇᓗᓇᓐᖏᒻᒪᑕ. 
ᑖᒃᑯᐊ ᐊᑐᖅᑕᐅᕙᑦᑐᓄᑦ outfitters-ᓄᑦ 
ᑭᓇᒃᑰᒻᒪᖔᑕ ᖃᐅᔨᒪᓇᑦᑎᐊᕐᒪᑦ ᓄᓇᓖᓪᓗ 
ᐱᖓᓱᐃᓐᓇᑯᓘᓪᓗᑎᒃ. ᐋᖅᑭᔅᓱᐃᓂᐊᕐᒪᖔᑕ 
ᐊᑐᐊᒐᕐᒥᒃ ᖃᓄᖅ ᑖᒃᑯᐊ ᑮᓇᐅᔭᓂᒃ 
ᐊᓯᐅᔨᓂᐊᖅᑐᑦ ᐃᑲᔪᖅᑕᐅᔪᓐᓇᕋᔭᕐᒪᖔᑕ 
ᖁᔭᓇᐅᓐᓃᑦ ᐊᕐᕌᒍᓄᑦ ᐊᒥᓲᓐᖏᑦᑐᓄᑦ 
ᑕᕝᕙᓐᖓᑦᑕᐃᓈᓗᒃ ᐊᔪᖅᓴᖅᑐᓕᕆᔨᒃᑯᓐᓄᑦ 
ᑐᓂᔭᐅᖁᓇᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. (ᑐᓵᔨᑎᒍᑦ) 
ᓯᕗᓕᖅᑎ ᓄᓇᕗᒻᒧᑦ, ᐊᖓᔪᖅᑳᖅ ᐄᕙ ᐋᕆᐊᒃ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᓪᓗᒥ 
ᐊᐱᕆᔭᐅᑲᑕᕈᓗᑕᐃᓐᓇᖅᖢᖓ. 
 
ᑖᓐᓇ ᐅᖃᖅᑎᑦᑎᔩ, ᑖᔅᓱᒪ (ᑐᓵᔨᑎᒍᑦ 
ᐊᕙᑎᓕᕆᓂᕐᒧᑦ ᒥᓂᔅᑕ (ᑐᓵᔨᑎᒎᕈᓐᓃᖅᑐᖅ) 
ᑭᐅᖅᑲᐅᓪᓗᓂᐅᒃ. ᑕᒪᒃᑯᐊ ᓲᕐᓗ ᓄᖅᑲᖏᒻᒪᑦ 
ᑕᐃᓐᓇ ᓇᓐᓄᒐᓱᖃᑦᑕᕐᓂᖅ, ᓄᖅᑲᖏᒻᒪᑦ 
ᐃᓚᓐᖓᕆᐊᖅᑕᐅᑐᐃᓐᓇᕐᒪᑦ ᑕᐃᒃᑯᐊ 
ᓇᓐᓄᒐᓱᖃᑦᑕᓚᐅᖅᑐᑦ ᓱᓕ 
ᓇᓐᓄᒐᓱᖃᑦᑕᕐᓂᐊᖅᑐᑦ. 
ᐃᓚᓐᖓᕆᐊᖅᑕᐅᑐᐃᓐᓇᖅᑎᓪᓗᒍ ᑕᒪᓐᓇ 
ᒪᕐᕈᐃᓕᖓᔪᓂᒃ  

ᐃᑲᔪᕆᐊᕐᓂᐊᕐᓂᕋᐃᖅᑲᐅᒻᒪᑦ ᐊᖏᖅᓯᒪᓪᓗᑎᒍ. 
 
ᑕᒪᓐᓇ ᐱᓪᓗᒍ ᐊᑭᓕᖅᑐᖅᑕᐅᕙᓪᓕᐊᓇᓱᓐᓂᖅ 
ᑕᐃᒪᓐᓇᐃᓕᖅᑎᑕᐅᑎᓪᓗᒍ ᐊᖑᓇᓱ ᐃᓛᒃ  
ᐃᓚᓐᖓᕆᐊᖅᑕᐅᑎᓪᓗᒋᑦ ᑕᐃᒃᑯᐊ 
ᐊᖑᓇᓱᖃᑦᑕᕋᔭᓐᖑᐊᕈᑎᒋᔭᕋᓗᐊᖏᑦ 
ᐃᓚᓐᖓᖅᑕᐅᓯᒪᓕᖅᑎᓪᓗᒋᑦ ᑕᒪᑐᒧᖓ 
ᐃᑲᔪᖅᑕᐅᔾᔪᑎᒃᓴᒧᑦ ᒐᕙᒪᑐᖃᒃᑯᓐᓄᑦ 
ᑐᔅᓯᕋᕈᓐᓇᕆᕗᖓ. ᖃᓄᖅ ᑕᒪᑐᒥᖓ 
ᐊᐱᖅᑯᑎᒋᓗᒍ. ᓇᓗᓇᐃᕐᕕᐅᑦᑎᐊᖅᑲᐅᒐᑦᑕ ᒫᓐᓇ 
ᑮᓇᐅᔭᐃᑦ ᐋᖅᑭᒃᓱᖅᓯᒪᔭᕗᑦ ᐋᖅᑭᒃᓱᖅᓯᒪᒻᒪᑕ 
ᐊᑐᓃᖅᑐᓂᒃ. ᑭᓯᐊᓂ ᑕᐅᕗᖓ 
ᕿᓂᕋᓱᒃᑲᓂᕐᓂᕐᒥᒃ ᓄᓇᕗᑦ ᒐᕙᒪᒃᑯᒋᓐᖏᑕᖓᓄᑦ 
ᒐᕙᒪᑐᖃᒃᑯᓄᓪᓘᓐᓃᑦ ᑕᒪᓐᓇ ᐆᒃᑐᕈᓐᓇᕆᕙᕋ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑐᑭᓯᖃᑦᑕᐅᑎᓂᐊᕋᓗᐊᖅᐳᒍᖃᐃ ᑕᐃᒪᐃ. 
 
ᐃᒪᐃᓕᓇᓱᒃᑐᖓᓕ ᑖᒃᑯᐊ ᐅᓂᒃᑳᖏᑦ 
ᐊᕙᑎᓕᕆᓂᕐᒧᑦ ᒥᓂᔅᑕ ᑕᑯᓗᒋᑦ ᑮᓇᐅᔭᖅ 
ᑮᓇᐅᔭᓕᒡᔪᐊᓄᑦ ᓇᓐᓄᒐᓱᑦᑐᖃᔾᔮᕈᓐᓃᖅᑐᖅ, 
ᑕᐃᒫᖅᑕᐅᔪᑦ ᐊᐅᓪᓚᖅᑎᐅᔾᔮᖏᑦᑐᑦ ᕿᓯᐅᑎᖏᑦ 
ᑕᕆᐅᑉ ᐊᑭᐊᓄᑦ ᐊᒥᐊᕆᑲᓄᓪᓘᓐᓃᑦ. 
ᐱᑕᖃᔾᔮᖏᑦᑐᖅ. ᓇᓐᓄᒐᓱᑦᑐᖃᔾᔮᕈᓐᓃᖅᑐᖅ 
ᑖᒃᑯᓇᓐᖓᑦ ᑮᓇᐅᔭᓕᒡᔪᐊᓂᒃ. ᑖᒃᑯᓂᖓ 
ᐅᖃᐅᓯᖃᖅᑐᖓ, ᑲᒪᔨᐅᕙᒃᑐᑦ ᐃᓛ 
ᕿᒥᔅᓯᖅᑎᐅᕙᒃᑐᑦ ᑮᓇᐅᔭᓂᒃ ᐊᓯᐅᔨᓂᐊᕐᒪᑕ 
ᐊᓯᐅᔨᕐᔪᐊᓂᐊᕐᒪᑕ.  
 
ᐆᒥᖓ ᐊᒻᒪᓗ ᐅᖃᕋᓗᐊᕐᒪᑦ ᒐᕙᒪᑐᖃᒃᑯᓐᓄᑦ 
ᐅᖃᖃᑎᖃᕐᓂᐊᖅᐳᖓ ᕿᓄᕋᓐᓂᐊᖅᐳᖓᓘᓐᓃᑦ 
ᑭᓯᐊᓂ early 70s ᐊᑐᓕᖅᑎᓪᓗᒍ ᑕᐃᔅᓱᒪᓂ 
ᓄᓇᑦᓯᐊᕐᒥ ᒐᕙᒪᒃᑯᑦ ᐋᖅᑭᒃᓯᓚᐅᕐᒪᑕ, 
ᒐᕙᒪᑐᖃᒃᑰᓐᖏᑦᑐᖅ. ᑖᒃᑯᐊᓗ ᓄᓇᑦᓯᐊᕐᒥ 
ᒐᕙᒪᒃᑯᑦ ᐃᓕᖅᑯᓯᖏᑦ, ᐊᐅᓚᓐᓂᖏᓪᓗ 1999-ᒥ 
ᐱᓪᓗᑎᒍ. ᑕᐃᒪ  

ᓄᓇᑦᓯᐊᕐᒥ ᒐᕙᒪᒃᑯᑦ ᑲᒪᒋᕙᑦᑕᖏᑦ ᓄᓇᕗᑦ 
ᒐᕙᒪᒃᑯᓐᓄᑦ ᑲᒪᒋᔭᐅᔭᕆᐊᓖᑦ.  
 
ᐊᐱᕆᓇᓱᖅᑲᐅᕗᖓᓕ ᐊᑐᐊᒐᕐᓂᒃ 
ᐸᓐᓇᐸᓪᓕᐊᕕᓰ, ᑖᒃᑯᐊ Compensation, 
ᐃᑲᔪᖅᑕᐅᔭᕆᐊᖃᕐᓂᐊᖅᐸᑕ ᑮᓇᐅᔭᓂᒃ 
ᐊᓯᐅᔨᓂᐊᖅᑐᐃ 
ᖃᓄᐃᓕᖓᔾᔪᑎᒋᓂᐊᕋᔭᖅᑰᖅᑕᖏᑦ. 
 
Cabinet ᑖᓐᓇ ᐊᑐᐊᒐᖃᕐᓗᓂ ᑭᓯᐊᓂ ᑮᓇᐅᔭᓂᒃ 
ᑐᓂᓯᔪᓐᓇᕐᒪᑦ. ᑕᐃᒪ ᐊᐱᕆᓇᓱᑉᐳᖓ 
ᐸᓐᓇᐸᓪᓕᐊᕕᓰ ᐊᑐᐊᒐᐅᔪᓂᒃ ᑖᒃᑯᐊ ᑮᓇᐅᔭᓂᒃ 
ᐊᓯᐅᔨᓂᐊᖅᑐᐃᑦ ᐃᑲᔪᖅᑕᐅᔾᔪᑎᔅᓴᖏᓐᓂᒃ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕐᓇᖅ 
ᓯᕗᓕᖅᑏ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᒃᑯᓂᖓ ᑮᓇᐅᔭᓂᒃ 
ᐊᓯᐅᔨᓂᐊᖅᑐᓂᒃ ᓄᓇᓕᓐᓂᒃ ᐱᖓᓲᔪᓂᒃ 
ᑖᒃᑯᓇᓃᑦᑐᓂᒃ ᐊᐱᖅᓱᖅᑰᒻᒪᑦ. ᒫᓐᓇ ᑕᒪᒃᑯᐊ 
ᐊᑐᐊᒐᐃᑦ ᐊᑐᖅᑕᕗᑦ ᓴᓇᕙᓪᓕᐊᓂᐊᖅᑕᕗᓪᓗ 
ᐅᓪᓗᒥᒧᑦ ᑐᕌᖓᔪᓂᒃ ᐱᔭᕆᐊᖃᒻᒪᑕ ᓲᕐᓗ 
ᐃᒻᒪᑲᓪᓚᒃ 1970-ᖏᓐᓂ Policy-ᓚᐅᖅᑐᓂᒃ 
ᐊᑐᓐᖏᓇᑦᑕ. ᒫᓐᓇᐅᔪᓂᒃ ᐊᑐᖅᑐᓂᒃ ᐊᑐᕋᑦᑕ. 
 
ᐊᒻᒪᓗ ᑖᒃᑯᐊ ᑮᓇᐅᔭᓂᒃ ᐊᓯᐊᔨᒐᔭᖅᑐᑦ 
ᖃᓄᖅᑑᕈᑎᔅᓴᑲᓐᓂᕐᓂᒃ 
ᓇᓗᓇᐃᖅᕕᐅᕙᓪᓕᐊᓂᐊᖅᑐᑦ. ᓲᕐᓗᖃᐃ ᑕᐃᒃᑯᐊ 
ᓇᓄᕐᓄᑦ ᑎᑭᕌᖅᑕᐅᓂᑯᐃᑦ ᓱᕋᐃᓐᓂᖅᐸᑕ 
ᑮᓇᐅᔭᑎᒍᑦ ᐃᑲᔪᖅᑕᐅᔪᓐᓇᖅᑐᑦ ᐊᒻᒪᓗᑦᑕᐅᖅ 
ᐊᓯᖏᑦ ᑕᒪᐅᓇ ᓇᓄᕐᒧᑦ ᖃᓄᐃᓕᔭᐅᓂᑯᐃᑦ 
ᓄᓇᓕᓐᓄᑦ ᐊᒃᑐᖅᑕᐅᓯᒪᔪᐃᑦ. ᑮᓇᐅᔭᑎᒍᑦ 
ᑖᒃᑯᓇᓐᖓᑦ ᐊᕙᑎᓕᕆᔨᒃᑯᓐᓂᑦ 
ᐃᑲᔪᖅᓯᖅᑕᐅᔪᓐᓇᕐᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐊᐃᑉᐹᓂᒃ 
ᐃᓚᒋᐊᕈᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐅᖃᖅᑲᐅᒐᒪᐃᓛᒃ ᐅᐊᑦᑎᐊᕈ ᐊᕐᕌᒍᑦ 
ᐊᒥᓱᑲᓪᓚᐅᓕᕇᓐᖓᑕ ᐅᖃᖃᑎᒌᓐᓂᐅᔪᖅ 
ᐅᕝᕙᓘᓐᓃᑦ ᑐᓴᐅᒪᕈᔪᒃᑕᕗᑦ ᑕᐃᒃᑯᐊ 
ᐊᐅᓚᑎᑦᑎᒍᓐᓇᐃᓕᓛᕐᓂᐊᕐᓂᑦᑎᓐᓂᒃ ᒥᐊᓕᒐᐃᑦ 
ᓄᓇᖓᓐᓄᑦ ᑕᕆᐅᑉ ᐊᑭᐊᓄᑦ. ᒐᕙᒪᒃᑯᓐᓂᑦ 
ᐅᖃᐅᓯᐅᖃᑦᑕᖅᓯᒪᔪᖅ ᐊᕙᑎᓕᕆᔨᐅᔪᑦ 
ᐊᕕᑦᑐᖅᓯᒪᔪᓂ ᑲᑐᔾᔨᖃᑎᒌᑦ ᐆᒪᔪᓕᕆᔨᒃᑯᓐᓄᑦ 
ᑲᑎᒪᔨᕐᑉᔪᐊᖑᔪᒃ ᐊᕕᑦᑐᖅᓯᒪᔪᓂᓪᓗ. 
 
ᑭᓯᐊᓂ ᐅᑯᐊ ᒐᕙᒪᒃᑯᑦ ᖃᓄᐃᑦᑐᐸᓗᒻᒥᒃ 
ᐸᕐᓇᒍᑕᐅᔪᒥᒃ ᐊᑐᐊᒐᐅᔪᒥᒃ ᓴᖅᑮᓯᒪᖏᑦᑐᑦ 
ᐅᕙᒍᑦ ᑕᑯᔪᓐᓇᓂᐊᖅᑕᖏᓐᓂᒃ 
ᓇᓖᕌᕐᕕᒋᔪᓐᓇᓂᐊᖅᑕᑎᓐᓂᒃ 
ᓇᓕᐊᒃᑰᕆᐊᖃᕐᓂᐊᕐᒪᖔᑦᑕ ᑖᓐᓇ 
ᓄᖅᑲᑦᑎᑕᐅᑲᓪᓚᒃᑑᐊᓘᓐᓂᖅᑲᑦ. ᐄ, 
ᑕᐃᒪᐃᒐᔪᒃᑐᐊᓘᒻᒪᑕ ᑕᐃᒪᐃᑦᑐᕈᔪᐃ. 
 
ᒫᓐᓇᕈᓘᓚᐅᖅᓯᒪᔪᖅ ᓄᓇᑦᑎᐊᕐᒥ 
ᐊᑲᒃᓴᓚᐅᖅᓯᒪᓐᖏᒻᒥᒻᒪᑕ ᓱᒻᒪᑦ ᑕᒪᒃᑯᐊ 
ᐊᖑᓇᓱᒃᑎᐅᔪᑦ ᑕᕝᕙᓃᓐᖏᑦᑐᑦ 
ᐋᓐᓂᖅᑐᓕᕆᓂᕐᒧᑦ ᐃᖅᑲᓇᐃᔭᖅᑎᓪᓗᒋᑦ 
ᐱᖃᑕᐅᕙᓐᖏᓚᑦ ᐅᖃᖃᑎᒌᓚᐅᖅᑎᓪᓗᒋᑦ 
ᒪᓕᒐᓕᐅᖅᑏᑦ ᒥᓂᔅᑕᐅᔪᓪᓗ 
ᐃᓚᒋᔭᐅᒍᓐᓇᖅᓯᓚᐅᕐᖓᑕ. ᑖᒃᑯᐊᒃᑕᐅᖅ 
ᐃᖅᑲᓇᐃᔭᖅᑐᓄᑦ ᐋᓐᓂᐊᖅᑐᖃᒻᒪᖔᑦ 
ᓇᓪᓕᐅᒃᑯᒫᓕᕆᔨᒃᑯᓐᓄᑦ ᑕᕝᕘᓇ 
ᐊᑖᓅᖅᑕᐅᒍᓐᓇᕐᒥᔪᖅ.  
 
ᐊᐱᖅᓱᑐᐃᓐᓇᖅᑐᖓᓕ ᓱᒻᒪᓪᓕᐅᒃᑯᐊ ᑖᒃᑯᐊ 
ᒐᕙᒪᒋᔭᖏᑦ ᓴᖅᑮᓇᓱᓐᖏᓚᑦ ᐊᑐᐊᒐᕐᒥᒃ 
ᓴᖅᑭᑕᐅᒍᓐᓇᖅᑐᒥᒃ. ᐅᐊᑦᑎᐊᕈᑲᓪᓚᒃ ᑕᒪᓐᓇ 
ᑲᖐᒋᔭᐅᕈᕈᔪᖃᑦᑕᓕᓚᐅᖅᓯᒪᓕᖅᑎᓪᓗᒍ 
ᑕᐃᒪᐃᒍᒫᓐᓂᐊᕐᓂᖓᓄᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
ᐊᕐᓇᖅ ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. (ᑐᓵᔨᑎᒍᑦ) ᐊᕐᕌᒍ ᐊᒥᓱᑲᓪᓚᐅᔪᑦ  

ᓯᕗᓕᖅᑎᐅᓚᐅᓐᖏᑦᑐᖓ. (ᑐᓵᔨᑎᒎᕈᓐᓃᖅᑐᖅ) 
ᐊᒻᒪᑕᐅᖅ ᐊᑐᐊᒐᓐᓂᒃ ᓴᖅᑭᑦᑎᔪᓐᓇᕋᑦᑕ ᑭᓯᐊᓂ 
ᑭᓱᑐᐃᓐᓇᐃᑦ ᖃᐅᔨᔭᕌᖓᑦᑎᒍ, 
ᖃᐅᔨᒪᑦᓯᐊᓕᕌᖓᑦᑎᒍ. ᑕᒪᒃᑯᓂᖓ ᐊᑐᐊᒐᓐᓂᒃ  
ᓴᖅᑭᑦᑎᒍᓐᓇᑎᐊᖅᑐᒍᑦ ᖃᐅᔨᒪᑦᑎᐊᓕᕈᑦᑕ 
ᖃᓄᐃᓐᓂᐊᕐᒪᖔᑕ ᑖᒃᑯᐊ ᐊᒃᑐᐃᓂᐊᖅᑐᑦ ᐊᒻᒪᓗ 
ᐊᒃᑐᖅᑕᐅᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᓕᐊᓇᐃᒍᓐᓃᕐᖓᑦ ᓂᓐᖓᓇᖅᓯᕈᔪᒻᒪᑦ ᐄ 
ᖃᐅᔨᒪᓚᐅᖅᑐᖓ ᓯᕗᓕᖅᑎᐅᓚᐅᓐᖏᑦᑐᖅ 
ᑭᓯᐊᓂ ᑕᒪᓐᓇ ᑐᓴᐅᒪᓇᐃᓐᓇᖃᑦᑕᓕᓚᐅᖅᓯᒪᔪᖅ 
ᑕᐃᒃᑯᐊ ᓄᓇᕗᒻᒧᑦ ᐃᓚᐅᒍᒪᓂᖃᑦᑎᐊᖅᑐᑦ 
ᖃᐅᔨᒪᔪᐃᓐᓇᐅᓚᐅᖅᑐᑦ 
ᑕᐃᒪᐃᑐᐃᓐᓇᕆᐊᖃᕐᓂᖓᓂᒃ 
ᐊᐅᓪᓚᖅᑎᑦᑎᒍᓐᓇᐃᓕᑐᐃᓐᓇᕆᐊᖃᕐᓂᑎᓐᓂᒃ 
ᑕᕆᐅᑉ ᐊᑭᐊᓄᑦ. ᑕᐃᒪᓕ, ᑖᓐᓇ 
ᐃᒪᐃᓕᒍᓐᓇᓚᐅᖅᑐᖅ 
ᓇᓗᓇᐃᖅᓯᑦᑎᐊᕈᓐᓇᕋᔭᓚᐅᖅᑑᒐᓗᐊᑦ 
ᓄᖅᑲᖅᑎᑕᐅᑳᓪᓚᑉᐸᑦ. 
 
ᑕᐃᒪᓕ ᑭᖑᓪᓕᖅ ᐊᐱᖅᑯᑎᒋᔪᒪᔭᕋ 
ᐊᐱᖅᑯᓯᕆᖅᑲᐅᒻᒥᔭᕋᓗᐊᕋ ᐊᕙᑎᓕᕆᔨᒃᑯᑦ 
ᒥᓂᔅᑕᖓᓄᑦ ᑖᓐᓇ ᐸᕐᓇᒍᑕᐅᔪᒥᒃ 
ᐋᖅᑭᒃᓯᓯᒪᓂᐊᖅᑲᑦ ᓄᓇᕗᒻᒥᐅᓄᑦ 
ᑐᓴᖅᑎᑦᑎᔾᔪᑎᔅᓴᖓᓄᒃ ᑲᑎᒪᓂᕗᑦ 
ᓄᖅᑲᓚᐅᖅᑎᓐᓇᒋᑦ ᖃᓄᐃᑦᑐᒥᒃ ᐱᕙᓪᓕᐊᔨᑦ 
ᐸᕐᓇᒍᑎᖃᕐᓂᐊᕐᒪᖔᑕ ᑕᒪᓐᓇ 
ᐊᐅᓪᓚᑎᑦᑎᒐᔪᓲᖑᒻᒪᑕ ᒫᑦᓯ ᐄᐳᕈᒥᓘᓐᓃᑦ ᑖᓐᓇ 
ᑎᑭᓚᐅᖅᑎᓐᓇᒍ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
ᐊᕐᓇᖅ ᓯᕗᓕᖅᑎ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᒪᓐᓇ (ᑐᓵᔨᑎᒍᑦ) ᐄ, ᑕᐃᒫ 
ᓱᓕᔪᕆᑦᑎᐊᕋᒃᑭᑦ ᐅᑯᐊ ᒐᕙᒪᒃᑯᑦ ᐊᑐᐊᒐᕐᓂᒃ 
ᐋᖅᑭᔅᓱᐃᓂᕐᒧᑦ ᑭᓲᒐᓗᐊᖅᑲᑦ ᐊᒻᒪᓗ ᓱᓕᔪ 
ᐅᑉᐱᕆᑦᑎᐊᖅᑐᒋᑦ ᑖᒃᑯᐊ ᐊᕙᑎᓕᕆᔨᒃᑯᑦ ᑖᒃᑯᐊ 
ᑲᒪᔪᓐᓇᑎᐊᕐᖓᑕ ᑕᕝᕙᓂ ᑲᒪᒋᔭᐅᔭᕆᐊᖃᖅᑐᓂᒃ 
ᐊᒻᒪᓗ ᖃᐅᔨᒪᑦᑎᐊᖅᑐᑎᒃ ᑕᖅᑭᓂᒃ 
ᐊᒥᓱᑲᓪᓚᐅᔪᓂᒃ  

ᑕᕝᕙᓂ ᒐᕙᒪᐅᓕᖅᑎᓪᓗᑕ ᑭᓱᒥᒃ 
ᓂᕆᐅᒍᓐᓇᓂᕐᒥᒃ ᐸᕐᓇᒍᓐᓇᓂᕐᒧᓪᓗ ᖃᓄᖅ 
ᑕᒪᒃᑯᐊ ᑲᒪᒋᔭᐅᔪᓐᓇᕐᒪᖔᑕ.  
 
ᐅᖃᒃᑲᓂᕐᓂᐊᖅᑯᖓ ᐊᑐᐊᒐᕐᒥᒃ 
ᐋᖅᑮᔪᓐᓇᖏᓐᓇᑦᑕ ᑕᒪᒃᑯᐊ ᐊᑦᑐᖅᑕᐅᔪᓕᒫᑦ 
ᐊᒻᒪᓗ ᑕᐃᒃᑯᐊ ᐊᕙᑎᐊᓃᑦᑐᑦ 
ᖃᐅᔨᒪᔭᐅᓪᓚᕆᓕᖅᑎᓪᓗᒋᑦ ᐅᑯᓇᓐᖓᑦ 
ᒐᕙᒪᒃᑯᓐᓂᒃ ᐊᒻᒪᑦᑕᐅᖅ 
ᐃᓚᐅᖃᑕᐅᓂᖃᑦᑎᐊᖅᑐᒍᑦ ᖃᐅᔨᓴᑦᑎᐊᖅᑐᑕᓗ 
ᖃᐅᔨᒪᓇᓱᑦᑎᐊᖅᑐᑕ ᑭᓱᒥᒃ ᓂᕆᐅᓐᓂᐊᕐᒪᖔᑕ 
ᐃᓱᒪᓕᐅᕈᑕᐅᔪᓂᒃ ᑕᕝᕙᖓᓪᓗ ᐱᒋᐊᕐᓗᑕ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 
ᑲᑎᒪᔾᔪᑎᔅᓴᑎᓐᓅᕐᓗᑕ. ᑲᑎᒪᔾᔪᑎᒃᓴᖅ 7. 
ᑎᑎᖅᑲᑎᒍᑦ ᐊᐱᖅᑯᑏᑦ. ᖃᒪᓂᑦᑐᐊᒧᑦ 
ᒪᓕᒐᓕᐅᖅᑎ, ᒥᔅᑕ ᐊᐅᐸᓗᒃᑐᖅ.  
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 
 
ᑎᑎᖅᑲᒃᑯᑦ ᐊᐱᖅᑯᑦ 013 - 3(2): 

ᐊᑐᖅᑐᐊᕈᑎᓕᐊᖑᓯᒪᔪᐃᑦ ᓄᓇᕗᑦ 
ᓇᒻᒥᓂᖃᖅᑐᓂᑦ ᐊᑐᖅᑐᐊᖅᑎᑦᑎᔨᒃᑯᓐᓄᑦ 
(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑎᑎᖅᑲᑎᒍᑦ ᐊᐱᖅᑯᑎᖓ ᒥᓂᔅᑕᒧᑦ 
ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ, 
ᐊᖓᔪᖅᑳᖅ ᐲᑕ ᑕᑉᑑᓇᒧᑦ.  
 
ᐊᐱᖅᑯᑎᒐ ᐅᓇ: 
 
1) ᑕᕝᕙᓂ ᑐᑭᖓᓂ ᐃᓚᖓᓂ 5 ᓄᓇᕗᒻᒥ 

ᐱᓕᕆᕕᖃᖅᑐᓄᑦ ᐊᑭᓕᒃᓴᓂᕝᕕᐅᔪᒧᑦ 
ᑯᐊᐳᕇᓴᓐᑯᓐᓄᑦ ᐱᖁᔭᕐᒥ, ᐊᔪᓐᖏᑎᑦᑎᔪᖅ 
ᑯᐊᐳᕇᓴᐅᔪᒥᒃ ᐊᑐᖅᑐᐊᑎᑦᑎᔪᓐᓇᕐᓗᑎᒃ 
ᐱᓕᕆᕕᖃᖅᑐᓄᑦ “ᑮᓇᐅᔭᑎᒍᑦ 
ᐱᕙᓪᓕᐊᑎᑦᑎᓂᕐᒧᑦ ᐊᒻᒪ 
ᐃᖅᑲᓇᐃᔭᖅᑎᑦᑎᓂᕐᒧᑦ ᓄᓇᕗᒻᒥ,” ᖃᓄᖅ 
ᑯᐊᐳᕇᓴᒃᑯᑦ ᖃᐅᔨᕙᒃᐸᑦ ᐊᒥᓲᓂᖏᓐᓂᒃ 
ᐃᖅᑲᓇᐃᔮᓂᒃ ᓴᖅᑭᑕᐅᔪᓂᒃ 
ᓴᖅᑭᓚᕿᓯᒪᔪᓂᒃ ᐊᑐᖅᑐᐊᑎᑦᑎᓂᒃᑯᑦ 
ᑕᒪᒃᑯᓄᖓ ᓇᒻᒥᓂᖅ ᐱᓕᕆᕕᖃᖅᑐᓄᑦ? 
 

2) ᐊᒡᒍᑐᕐᓗᒋᑦ ᐊᑐᓂᑦ 
ᐊᑐᖅᑐᐊᖅᑎᑕᐅᓯᒪᔪᓂᒃ ᑯᐊᐳᕇᓴᒃᑯᓐᓂᑦ 
ᐊᑯᓐᓂᖓᓂ ᐊᐃᐳᕈᓪ 1, 1999 ᐊᒻᒪ ᒫᑦᓯ 

8, 2010, ᖃᑦᑎᐅᔪᓂᒃ ᐃᖅᑲᓇᐃᔮᑦ 
ᓴᖅᑭᓯᒪᕙᑦ ᐊᑐᖅᑐᐊᖅᑎᔾᔪᑕᐅᓯᒪᔪᓂᒃ? 

 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᑖᓐᓇ ᒪᐅᓐᖓᖅᑕᐅᓚᐅᕐᒥᓕ.  
 
ᑎᑎᖅᑲᑎᒍᑦ ᐊᐱᖅᑯᑎᑦ. ᑲᑎᒪᔾᔪᑎᒃᓴᖅ 8. 
ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. 
ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ ᐅᖃᐅᓯᕐᖓᐅᑎᓄᑦ. 
ᑲᑎᒪᔾᔪᑎᒃᓴᖅ 10. ᑭᐅᔾᔪᑏᑦ ᑮᓇᐅᔭᐃᑦ 
ᐅᖃᐅᓯᕆᔭᐅᓂᖏᓐᓄᑦ. ᑲᑎᒪᔾᔪᑎᒃᓴᖅ 11. 
ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ. ᑲᑎᒪᔾᔪᑎᒃᓴᖅ 12. 
ᐅᓂᒃᑳᖏᑦ ᑲᑎᒪᔨᕋᓛᑦ 
ᑲᑎᒪᔨᕋᓛᖑᑲᐃᓐᓇᖅᑐᓪᓗ. ᑲᑎᒪᔾᔪᑎᒃᓴᖅ 13. 
ᐅᓂᒃᑳᑦ ᑲᑎᒪᔨᕋᓛᓄᑦ ᕿᒥᕐᕈᔭᐅᓂᖏᓐᓄᑦ 
ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 14. ᓴᖅᑭᑕᐅᓂᖏᑦ 
ᑎᑎᖅᑲᐃᑦ. ᒥᔅᑕ ᓯᐅᑦᓴᒃ.  
 
ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 117 - 3(2): ᐆᒪᔪᐃᑦ 

ᑐᒥᖏᑦ (ᓯᐅᑦᓴᒃ) 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᓴᖅᑮᔪᒪᔪᖓ ᐊᑎᖃᖅᑐᖅ 
“ᐆᒪᔪᓕᕆᔩᑦ ᑐᒥᖏᑦ”. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᖅ): ᖁᔭᓐᓇᒦᒃ, ᒥᓂᔅᑕ. ᑖᓐᓇ 
ᑎᑎᖅᑲ ᓴᖅᑭᑕᐅᔪᖅ ᒪᐅᓐᖓᖅᑕᐅᓚᐅᕐᒥᓕ. 
 
ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᔅᑕ ᐊᕐᕚᕐᓗᒃ.  
 
ᓴᖅᑭᑕᐅᔪᖅ ᑎᑎᖅᑲᒃ 118 - 3(2): ᓄᓇᑦᑎᐊᑉ 

ᒐᕙᒪᒃᑯᖓᑦ ᑐᓴᒐᒃᓴᖓᑦ ᓇᓐᓄᓂᐊᖅᑎᓄᑦ 
ᐃᑲᔫᑎᖓᓐᓄᑦ (ᐊᕝᕚᕐᓗᒃ) 

 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑖᒃᑯᐊᓗ ᓴᖅᑭᑦᑐᒪᒻᒥᔭᒃᑲ ᐅᖃᐅᓯᕆᔭᐅᓚᐅᖅᑐᑦ 
ᓴᖅᑭᑕᐅᓚᐅᖅᑐᑦ ᓄᓇᑦᓯᐊᑉ ᒐᕙᒪᒃᑯᖏᑦ  

ᔮᓄᐊᕆ 8-ᖑᑎᓪᓗᒍ, ᑕᒪᑐᒪ ᐊᕐᕌᒍᒥ 
ᐅᖃᐅᓯᖃᖅᑐᑦ ᑖᒃᑯᐊᒎᖅ ᓇᓐᓄᒐᓱᒃᐸᑦᑐᓄᑦ 
ᐃᑲᔪᖅᑏᑦ ᐊᑭᑐᔪᕐᔪᐊᓂᑦ ᓇᓐᓄᒐᓱᒃᐸᑦᑐᓄᑦ ᐱᔩᑦ 
ᑖᒃᑯᐊ ᐃᑲᔫᑕᐅᓂᖏᑦ ᓇᓗᓇᐃᓕᖅᑕᖏᓂᒃ 
ᐅᓂᒃᑳᖅᓯᒪᔪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. (ᑐᓵᔨᑎᒍᑦ) 
ᑖᓐᓇ ᑎᑎᖅᑲ ᓴᖅᑭᑕᐅᔪᖅ ᒪᐅᓐᖓᖅᑕᐅᓚᐅᕐᒥᓕ. 
 
ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᔅᑕ ᑕᑉᑑᓇ.  
 
ᓴᖅᑭᑕᐅᔪᖅ ᑎᑎᖅᑲᒃ 119 - 3(2): ᓂᕿᒃᓴᓂᑦ 

ᐱᕈᖅᓴᖅᑕᐅᓯᒪᔪᓂᑦ ᓂᐅᕕᐊᒃᓴᖃᕐᓂᕐᒧᑦ 
ᒪᓕᒐᕐᒧᑦ ᐊᕐᕌᒍᑕᒫᑦ ᐅᓂᒃᑳᖅ 2008-2009 
(ᑕᑉᑑᓇ) 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᓴᖅᑮᔪᒪᒻᒥᔪᖓ ᐅᑯᓂᖓ ᐱᕈᖅᓰᕙᑦᑐᓄᑦ 
ᓂᐅᕐᕈᑕᐅᒐᓱᐊᕐᓂᖏᓐᓂ ᐱᖁᔭᕐᓂᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓴᖅᑭᑕᐅᓂᖏᑦ ᑎᑎᖅᑲᐃᑦ. ᑲᑎᒪᔾᔪᑎᒃᓴᖅ 15. 
ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ. ᒥᔅᑕ ᓯᐊᓪ.  
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 
ᐱᒋᐊᖅᑎᑕᒃᓴᓂᑦ 

 
ᐱᒋᐊᖅᑎᑕᖅ 016 - 3(2): ᑕᕆᐅᑉ ᐊᑭᐊᓂᒃ 

ᐃᒥᐊᓗᖁᑎᖏᑦ ᓂᐅᕕᖅᑕᐅᕙᓐᓂᖏᑕ 
ᓄᖅᑲᖓᑎᑕᐅᓂᖏᑦ ᓄᓇᕗᑦ 
ᐃᒥᐊᓗᓕᕆᔨᒃᑯᓐᓄᑦ - ᖃᐅᔨᒃᑲᐃᒍᑦ (ᓯᐊᓪ) 

 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖃᐅᔨᒃᑲᐃᕗᖓ ᕿᑎᖅᑰᒥ, ᒪᑦᓯ 11, 2010-
ᖑᓕᖅᐸᑦ, ᐆᒥᖓ ᓅᑦᑎᒋᐊᓛᕋᒫ:  
 
ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ ᐃᖃᓗᐃᑦ 
ᐱᖓᓐᓇᖓᓐᓄᑦ, ᒪᓕᒐᓕᐅᕐᕕᒃᑯᑦ ᓄᓇᕗᑦ 
ᒐᕙᒪᒃᑯᖏᓐᓂ ᓄᖅᑲᖓᑎᑦᑎᖁᓪᓗᑎᑦ 
ᓂᐅᕕᖃᑦᑕᓐᖏᓪᓗᑎᑦ ᓄᓇᕗᒻᒥ 
ᐃᒥᐊᓗᓕᕆᔨᒃᑯᓐᓂ ᑕᐅᕙᓐᖓᑦ ᑕᕆᐅᑉ 
ᐊᑭᐊᓃᓐᖔᖅᓯᒪᔪᓂᑦ ᐃᒥᐊᓗᓐᓂᑦ ᐱᒋᐊᕐᓗᑎᑦ 
ᑕᕝᕙᓐᖓᑦ ᐅᓪᓗᒥ ᑭᓯᐊᓂ ᑕᐃᒃᑯᐊ 
ᓇᑦᑎᕋᔭᖁᑎᒋᔭᑦᑎᓐᓂ ᓄᖅᑲᖓᒍᓐᓃᑎᑦᑎᑉᐸᑕ  

ᐱᔪᓐᓇᖅᓯᓛᕐᓗᑎᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓂᑦ. ᑲᑎᒪᔾᔪᑎᒃᓴᖅ 
16. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓂᑦ 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᓐᓂ ᒪᓕᒐᒃᓴᐃᑦ. 
ᑲᑎᒪᔾᔪᑎᒃᓴᖅ 17. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 
18. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᑲᑎᒪᔾᔪᑎᒃᓴᖅ 19. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ 
ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 20. ᐃᓱᒪᒋᔭᐅᓂᖏᑦ 
ᑲᑎᒪᑐᐃᓐᓇᖅᑎᓪᓗᒋᑦ ᒪᓕᒐᒃᓴᐃᑦ ᐊᓯᖏᓪᓗ. 
ᒪᓕᒐᒃᓴᖅ 22 ᒥᔅᑕ ᓯᐊᓪ ᐃᒃᓯᕙᐅᑕᕆᔭᐅᓗᓂ. 
 
ᑲᑎᒪᑐᐃᓐᓇᓚᐅᓐᖏᓂᑦᑎᓐᓂ 20 ᒥᓂᑦᓯᓂᒃ 
ᓄᖅᑲᑲᐃᓐᓇᕐᓂᐊᖅᑐᒍᑦ.  
 
ᐃᖅᓱᒃᑎ.  
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:18ᒥ ᐊᒻᒪ 
ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 15:49ᒥ 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᓯᐊᓪ)(ᑐᓵᔨᑎᒍᑦ): ᑕᐃᒪ 
ᑲᑎᒪᒋᐊᓚᐅᕐᒥᑕ. ᑲᑎᒪᑐᐃᓐᓇᖅᑎᓪᓗᑕ 
ᐱᔭᒃᓴᖃᓚᐅᖅᑐᒍᑦ ᒪᓕᒐᒃᓴᖅ 22, ᑮᓇᐅᔭᐃᑦ 
ᐊᑐᖅᑐᔅᓴᐃᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) 
ᒪᓕᒐᖅ, 2010-2011. ᑲᑎᒪᔨᕋᓛᑦ 
ᖃᓄᐃᓕᐅᕈᒪᕙᑦ? ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᑲᔪᓯᔾᔪᑎᒋᓗᒍ ᒪᓕᒐᒃᓴᖅ 22 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯ ᐃᓄᓕᕆᔨᒃᑯᓪᓗ. 
ᐱᔪᓐᓇᖅᓯᒍᑦᑕ ᐃᓕᓐᓂᐊᖅᑐᓕᕆᔨᒃᑯᑦ 
ᑲᒪᒋᓂᐊᕆᕙᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐸᑦ 
ᑕᐃᒪᓐᓇ ᑲᔪᓯᖁᓪᓗᑕ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᒪᓕᒐᒃᓴᖅ 22 - ᑮᓇᐅᔭᐃᑦ ᐊᑐᖅᑐᒃᓴᐃᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2010-2011 - 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ  

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 
ᑕᕝᕗᖓ ᓇᔅᓴᕈᒪᕕᑦ ᐊᐱᖅᓱᖅᑕᐅᕕᒻᒧᑦ? 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐃᓛᓕ ᐄ, 
ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ 
ᑖᒃᑭᐊ ᐊᐱᖅᓱᖅᑕᐅᕕᒻᒨᖃᑎᖃᕐᓂᐊᕐᖓᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᒃᑏ, ᑕᑲᒃᑯᐊ 
ᐃᖏᑎᓚᐅᕐᒥᒃᑭᑦ. 
 
ᒥᓂᔅᑕ, ᑖᒃᑯᐊ ᐅᖃᐅᓯᕆᓚᐅᕐᒥᒃᑭᑦ ᑭᒃᑰᒻᒪᖔᑕ 
ᓂᐱᓕᐅᖅᑕᐅᓯᒪᓂᐊᕐᖓᑎᒃ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓴᐅᒥᓐᓃᑦᑐᖅ ᑐᖏᓕᕆᔭᕋ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓄᓪᓗ, ᒥᔅᑕ ᐋᓕᒃᔅ ᑳᒻᐳᓪ. 
ᑕᓕᖅᐱᓐᓂᓗ ᑕᕝᕙᓂ ᐊᖓᔪᖅᑲᐅᑎᖃᕝᕕᑎᓐᓂ 
ᑮᓇᐅᔭᓕᕆᓂᕐᒧᑦ ᑲᒪᔪᖅ, ᑎᐳᕋ ᕚᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᖁᔭᓐᓇᒦᒃ, ᑲᑎᒪᔩᑦ. ᑕᕝᕙᓂ ᑲᑎᒪᑐᐃᓐᓇᖅᑎᓪᓗᑕ 
2010-11, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᓂᓪᓕᐊᕐᔪᒍᒪᒐᒪ. 
 
ᐃᑉᐸᔅᓴᖅ ᑕᕝᕙᓂ ᑲᑎᒪᑎᓪᓗᒋᑦ ᒥᓂᔅᑕᐅᔪᑦ 
ᐊᖏᖅᓴᕋᐃᓗᐊᒐᓛᓕᓚᐅᕐᓚᐅᕐᖓᑕ ᑕᒪᑦᓱᒧᖓ 
ᓂᕈᐊᖁᔨᓚᐅᖅᑎᓪᓇᖓ. ᐃᖅᑲᐃᑎᑦᑎᒍᒪᕗᖓ  
ᐃᓵᖃᑦᑕᕆᐊᖃᕋᑦᓯ  

ᐅᖃᐅᓯᒃᓴᖃᕈᒪᒍᑦᓯ ᐊᒻᒪᓗ ᐊᖏᖃᑎᖃᖁᓐᖏᓚᓯ 
ᐃᒃᓯᕙᐅᑕᐅᔪᖅ ᐊᖏᖅᓯᒪᓂᕋᐃᓕᖅᐸᑦ ᑭᓯᐊᓂ. 
ᖁᔭᓐᓇᒦᒃ.  
 
ᑲᔪᓯᓂᐊᕋᒃᑯ ᒪᑉᐱᒐᖏᑎᒎᕐᓗᒋᑦ, ᐱᒋᐊᕐᓗᒍ 
ᒪᑉᐱᒐᖅ H-5. ᐃᓄᓕᕆᔨᒃᑯᑦ. ᑲᑎᑦᑐᒋᑦ 
ᐊᐅᓚᓂᖏᓐᓄᑦ ᒪᑭᒪᓂᖏᓪᓗ. $36,434,000. 
ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
(ᑐᓵᔨᑎᒎᕈᓐᓃᖅᑐᖅ) ᐃᓛᒃ ᑖᓐᓇ 
ᐊᐱᖅᑯᑎᒋᖃᑦᑕᓚᐅᖅᑕᕋ 
ᐊᐱᖅᓱᕐᓇᐅᑐᐃᓐᓇᖅᑎᓪᓗᒍ ᐃᓄᓕᕆᔨᒃᑯᑦ 
ᐱᔾᔪᑎᒋᓪᓗᒋᑦ. H-5-ᒥ 
ᐊᐱᖅᓲᑎᒋᖃᑦᑕᓚᐅᖅᓯᒪᒐᒃᑯᑦ ᑖᒃᑯᐊ ᓱᕈᓯᑯᓗᐃᑦ 
ᖃᓪᓗᓈᑦ ᓄᓈᓄᑦ 
ᐊᐅᓪᓚᖅᑎᑕᐅᖃᑦᑕᓚᐅᖅᓯᒪᖕᒪᑕ. ᐃᖅᑲᐅᒪᖅᑰᕐᒪᑦ 
ᒥᓂᔅᑕ ᑖᒃᓱᒥᖓ ᐊᐱᖅᓱᖃᑦᑕᖅᑎᓪᓗᖓ.  
 
ᑖᓐᓇ ᒥᑦᑎᒪᑕᓕᖕᒥᐅᓄᑦ ᓈᒻᒪᒋᔭᐅᖏᒻᒪᑦ. ᐊᒡᓛᑦ 
ᖃᐅᔨᒪᖅᑰᖅᑐᖅ ᐊᑎᓕᐅᖅᑎᑦᑎᓚᐅᖅᓯᒪᖕᒪᑕ 
ᑕᒫᓂᖃᐃ 300 ᖃᓂᒋᔮᓂ ᐊᑎᓕᐅᖅᑎᑦᑎᓪᓗᑎᒃ 
ᐊᐅᓪᓚᖅᑎᑦᑎᓂᑰᖕᒪᑕ ᒥᓂᔅᑕᒧᑦ ᑕᐃᒪᓐᓇ ᓱᕈᓰᑦ 
ᐊᐅᓪᓚᖅᑎᑕᐅᖃᑦᑕᖁᔪᓐᓃᖅᖢᒋᑦ ᖃᓪᓗᓈᑦ 
ᓄᓈᓐᓄᑦ. ᑕᐃᒪᐃᑦᑐᖃᕋᑖᑦᑎᐊᖅᑐᒥᓂᐅᓚᐅᕐᒥᑦᒪᑦ 
ᐅᓪᓛᒃᑯᒡᒎᖅ 7-ᒧᐊᖅᑎᓪᓗᒍ ᐸᓖᓯᒃᑯᑦ ᓯᓚᒥ 
ᐅᑕᖅᑭᑎᓪᓗᒋᑦ.  
 
ᐊᐱᕆᔪᒪᔪᖓᖃᐃ: ᑖᒃᑯᐊ ᐃᓚᒌᓄᑦ 
ᐱᔨᑦᑎᕋᐅᑎᓄᑦ ᐊᑐᐊᒐᖅ ᐊᓯᖏᓪᓗ ᐊᑐᕐᓗᒋᑦ 
ᐱᔪᓐᓇᕐᓂᐊᓕᖅᐹᑦ ᑖᒃᑯᐊ ᓱᕈᓰᑦ 
ᐊᐅᓪᓚᖅᑎᑕᐅᖃᑦᑕᔾᔮᕈᓐᓃᖅᐹᑦ ᖃᓪᓗᓈᑦ 
ᓄᓇᖓᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᑰᓕ. 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᐊᐱᖅᑯᑎᒋᔭᖓ ᑲᑎᒪᔨᐅᖃᑎᒪ 
ᑐᑭᓯᑦᑎᐊᖅᖢᒍ ᐊᒻᒪᓗ ᑕᐃᒃᑯᐊ ᖁᔭᓐᓇᒦᖅᖢᒋᑦ 
ᑕᒪᑐᒥᖓ ᐃᓱᒫᓗᒍᑎᖃᖅᑐᑦ. ᓄᓇᖓᓂ ᑕᐃᒃᑯᐊ 
ᐅᖃᐅᓯᕆᖅᑲᐅᔭᖏᑦ 
ᑕᐃᒃᑯᐊᑐᐊᖑᖏᓪᓚᕆᒃᖢᑎᒡᓗ ᓄᓇᕗᑦᒥ ᑕᐃᒪᓐᓇ 
ᐃᓱᒪᔪᑦ ᐊᒥᓲᔪᑦ.  
 
ᑕᐃᒃᑯᐊ ᐸᐃᕆᑲᐃᓐᓇᕈᓐᓇᖅᑐᑦ 
ᐊᒥᓱᓐᖑᕆᐊᕆᐊᖃᖅᑕᕗᑦ ᓱᕈᓯᕐᓂᒃ 
ᐊᑦᑕᕐᓇᖅᑐᒦᑉᐸᑕ ᐊᖏᕐᕋᒥᖕᓂ ᓄᓇᒥᖕᓂ 
ᐸᐃᕆᔨᑕᖃᕆᐊᖃᓪᓚᕆᒃᑐᖅ ᕿᑐᕐᖓᒃᑲᕐᓂᕐᓂᒃ 
ᑎᒍᓯᒃᑲᓐᓂᕈᓐᓇᖅᑐᓂᒃ. ᐅᓇ 
ᐳᐃᒍᕆᐊᖃᖏᓪᓚᕆᒃᑲᑦᑎᒍ ᖃᖓᓕᒫᖅ ᓱᕈᓰᑦ 
ᑕᐃᒃᑯᐊ ᐊᐅᓪᓚᖃᑦᑕᖅᑎᑕᐅᓐᓂᖅᐸᑕ ᑖᓐᓇ 
ᐃᖢᐊᖅᓯᒋᐊᕆᐊᖃᖅᑕᕗᑦ ᐊᒥᓱᓐᖑᕆᐊᕐᓗᒋᓪᓗ 
ᑕᐃᒃᑯᐊ ᓄᓇᓕᖕᓂ ᓱᕈᓯᕐᓂᒃ ᐸᐃᕆᓲᑦ. 
 
ᓱᕈᓰᑦ ᓲᖅ ᐊᖓᔪᖅᑳᕐᒥᖕᓂᒃ 
ᕿᒪᐃᒋᐊᖃᓕᓲᖑᕙᑦ? ᑖᓐᓇ ᓯᕗᓪᓕᖅᐹᒥᒃ 
ᓇᓗᓇᐃᕆᐊᖃᖅᑕᕗᑦ. ᐊᑦᑕᕐᓇᖅᑐᒦᖃᑦᑕᖅᐹᑦ 
ᐅᕝᕙᓘᕝᕙ ᐱᕋᔭᒃᑐᓃᓗᐊᖃᑦᑕᖅᑳᑦ ᐅᕝᕙᓘᕝᕙ 
ᐃᒥᐊᓗᒃ ᓱᓇᑭᐊᖅ ᐱᔾᔪᑕᐅᓪᓗᓂ 
ᑲᑉᐱᐊᓇᖅᑐᒦᒐᓚᖃᑦᑕᖅᐸᖅᑲᐃ ᓱᕈᓰᑦ? ᑖᓐᓇ 
ᐱᔾᔪᑎᒋᓪᓗᒍ ᒪᓕᒐᖅ ᐸᐃᕆᓇᓱᐊᖅᑑᒐᓗᐊᖅ 
ᑕᐃᒃᑯᐊ ᒪᑭᔾᔫᒥᒃᐸᑕ ᐅᑎᕆᐊᖃᖅᑐᑦ.  
 
ᐊᖏᖃᑎᒋᑦᑎᐊᖅᑕᕋ ᖃᐅᔨᓴᖅᑎᓪᓗᑎᒍ 
ᐱᐅᓯᕚᓪᓕᕆᐊᖃᓪᓚᕆᒃᑐᖅ ᐃᓄᐃᑦ ᓄᓇᖓᓂ 
ᐸᐃᕆᔭᐅᒍᓐᓇᖅᐸᑕ ᐱᓗᐊᖅᑐᒥᒃ ᐊᖏᕐᕋᒥᖕᓂᒃ 
ᐅᕝᕙᓘᓐᓃᑦ ᐃᓚᒥᓃᑲᐃᓐᓇᕈᓐᓇᖅᐸᑕ 
ᐱᐅᒋᓂᖅᓴᕆᓪᓗᑎᒍ.  
 

ᑕᐃᒃᑯᐊ ᖃᐅᔨᓴᖅᑎᒋᔭᕗᑦ ᐅᖃᐅᓯᕆᖅᑲᐅᔭᒃᑲ 
ᐅᑉᓛᖅ ᐅᕝᓗᒥ ᑲᑎᒪᒋᐊᓕᓵᖢᑕ 
ᑲᑎᖃᑎᒋᒃᑲᓐᓂᓛᖅᖢᑎᒍᓗ ᐃᓐᓇᐃᑦ 
ᑲᑎᖃᑎᒋᓚᐅᖅᑕᕗᑦ ᐊᒻᒪ ᓄᓇᓕᖕᓄᑦ 
ᑎᑭᕋᑕᕐᓂᐊᕋᑦᑕ ᑖᓐᓇ ᐅᖃᐅᓯᕆᖃᑦᑕᕐᓗᑎᒃ 
ᐅᖃᐅᓯᕆᖃᑦᑕᕐᓗᑎᒍ ᕿᒥᕐᕈᔭᕗᑦ ᓱᕈᓯᕐᓄᑦ 
ᐊᒻᒪᓗ ᐃᓚᒌᓄᑦ ᒪᓕᒐᖅ. ᑖᓐᓇ 
ᐳᓚᕋᕈᑎᒋᓂᐊᕋᑦᑎᒍ ᐊᒻᒪᓗ 
ᑲᑎᒪᔾᔪᑕᐅᑲᑕᕐᓂᐊᕐᒪᑦ ᑕᒡᕙᓂ ᐅᑭᐅᒥ ᖃᐃᔪᒥ.  
 
ᑭᓯᐊᓂ 
ᐃᒪᓐᓇᐃᓕᖓᓪᓚᑦᑖᕐᓂᐊᖅᑐᑯᓗᒎᑲᐃᓐᓇᕈᒪᓐᖏ-
ᓐᓇᒪ ᑕᐃᒃᑯᐊ ᓄᓇᓕᖕᒥᐅᑦ 
ᑭᐅᑎᖃᑦᑕᑲᐃᓐᓇᕐᓂᐊᕋᑦᑎᒍ 
ᐃᖢᐊᓐᖏᓗᐊᑕᖓᓂᒃ ᖃᐅᔨᒪᓂᖅᓴᓪᓚᕆᐅᖕᒪᑕ 
ᐅᕙᑦᑎᓐᓂᒃ ᐃᖢᐊᓐᖏᓗᐊᑕᖃᖅᑐᑦ. ᑭᓯᐊᓂ ᑖᓐᓇ 
ᒪᓕᒐᖅ ᐊᑐᖅᑕᕗᑦ ᐱᔪᓐᓇᕐᓂᖅ ᑕᐃᓐᓇ 
ᑐᓂᔭᐅᓯᒪᓪᓚᕆᖕᒪᑦ ᑕᐃᑯᖓ ᑐᑭᒧᐊᒃᑎᒧᑦ ᐊᒻᒪᓗ 
ᑕᐃᓐᓇ ᒪᓕᒐᓂᒃ ᓲᕐᓗ ᐊᑐᖅᖢᓂ ᑕᐃᒃᑯᐊ 
ᐱᒋᐊᖃᑦᑕᕐᒪᒋᑦ ᐊᒻᒪ ᑎᓕᓯᒋᐊᕈᓐᓇᖅᖢᓂ 
ᐃᑲᔪᖅᑎᒃᓴᓂᒃ.  
 
ᐅᕙᒍᓪᓕ ᕿᒥᕐᕈᑎᓪᓗᑕ ᑖᓐᓇ ᓂᕆᐅᒃᑲᓗᐊᖅᑐᒍ 
ᐃᒻᒪᖃ ᓄᓇᓕᖕᓂᑦ ᑕᒪᒃᑯᐊ ᓱᕈᓰᑦ 
ᐊᑦᑕᕐᓇᖅᑐᒦᓐᓂᖅᐸᑕ ᐸᐃᕆᔭᐅᔪᓐᓇᖅᓯᖁᓪᓗᒋᑦ 
ᓂᕆᐅᒋᔭᕗᑦ ᐊᖏᕐᕋᒥᖕᓄᑦ ᖃᓂᓐᓂᖅᓴᐅᓗᑎᒃ 
ᑖᓐᓇ ᑕᒡᕗᖓ ᐃᒃᓯᕙᐅᑖᖅ. 
ᑕᐃᒪᐃᓕᖓᒋᐊᕈᒪᑉᓗᒍ.  
 
ᐱᔪᒪᔭᐅᔪᑦ ᑐᑭᓯᐅᒪᓕᖅᖢᒍ.  

ᑕᒡᕗᖓ ᐃᓱᓕᑲᐃᓐᓇᖅᐸᕋ ᐊᐱᖅᑯᑦ ᑖᓐᓇ 
ᐱᔭᕆᑐᔫᖕᒪᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᖁᔭᓐᓇᒦᒡᓗ ᐅᓇ ᑭᐅᔭᖓ ᐅᔾᔨᕐᓇᕐᒪᑦ 
ᖃᐅᔨᓴᕆᐊᖅᑐᐊᓪᓚᒃᑕ ᓄᓇᓕᖕᓄᑦ 
ᑐᓴᕋᓱᒋᐊᖅᑐᐊᓪᓚᒃᑕ ᓄᓇᓕᖕᓄᑦ. ᑭᓱᓂᒃᑯᐊ 
ᓱᓇᐃᑦ ᐊᑲᐅᓐᖏᓕᐅᕈᑕᐅᖃᑦᑕᕐᒪᖔᑕ. 
 
ᓲᖅ ᓱᕈᓯᖅ ᐊᖓᔪᖅᑳᖏᓐᓂᒃ 
ᐲᖅᑎᑕᐅᔭᕆᐊᖃᓕᖃᑦᑕᖅᐸ? ᖃᔅᓯᓂᑭᐊᖅ 
ᑭᐅᔾᔪᑎᖃᕋᔭᖅᐸ ᑖᓐᓇ 1000-ᓂᖃᐃ? 
ᑭᓱᑐᐃᓐᓇᓕᒫᑦᑎᐊᓂᒃ ᐱᔾᔪᑎᖃᓲᖑᖕᒪᑕ ᐃᓚᖏᑦ. 
ᑭᓯᐊᓂᓕ ᖃᐅᔨᒪᓐᓇᖅᑐᖅ ᑭᓱ 
ᐊᒡᕕᐊᕈᑕᐅᒍᓗᐊᖅᐸᑦ. 
 
ᐊᖓᔪᖅᑳᖑᓂᕐᒥᒃ ᐊᑖᑕᐅᓂᕐᒥᒃ ᐊᓈᓇᐅᓂᕐᒥᒃ 
ᓇᓗᔪᑦ ᑭᓯᐊᓂ ᐊᖅᓵᖅᑕᐅᓲᑦ. ᐋᖓᔮᕐᓂᒃᑯᑦ 
ᓱᐴᖅᑐᕐᓗᖕᓂᒃᑯᑦ 
ᓂᕿᖃᖅᑎᑦᑎᑦᑎᐊᖃᑦᑕᖏᓐᓂᒃᑯᑦ 
ᐱᑦᑎᐊᖃᑦᑕᖏᓐᓂᒃᑯᑦ. ᓇᓗᔪᑦ ᑭᓯᐊᓂ.  
 
ᑕᐃᒃᑯᐊ ᑕᐃᒪ ᒪᕐᕉᒃ ᒪᕐᕉᔭᕆᐊᖃᖅᑰᕐᒪᑎᒃ 
ᐊᖏᖃᑎᒌᖅᑰᓚᐅᖅᖢᑕᓗ ᐃᑉᐸᒃᓴᖅ 
ᐅᖃᐅᓯᖃᖅᑎᓪᓗᑕ directory-ᒥᒃ ᐱᓕᕆᓪᓗᑕ 
ᑖᒃᑯᐊ ᐃᓕᓐᓂᐊᖅᑎᑕᐅᑦᑎᐊᖃᑦᑕᓚᐅᓐᖏᑦᑐᑦ 
ᐊᑖᑕᒥᓄᑦ ᐊᖓᔪᖅᑳᒥᖕᓄᓂᓛᒃ ᓱᕈᓯᐅᑎᓪᓗᒋᑦ 
ᐃᓕᓐᓂᐊᖅᑎᑕᐅᔭᕆᐊᓖᑦ. ᓇᓗᖕᒪᑕ. 
ᐃᓅᑉ ᐃᓄᒃ ᐃᓱᒪᑐᔪᐊᓘᒐᒥ 
ᐃᓕᓐᓂᐊᖅᑎᑕᐅᓪᓗᓂ ᑭᓯᐊᓂ ᖃᐅᔨᔪᓐᓇᕐᒪᑦ 
ᐅᕝᕙᓘᓐᓃᑦ ᐃᒻᒥᓂᒃ ᐃᓕᓐᓂᐊᕐᓗᓂ ᑭᓯᐊᓂ.  
 

ᑕᐃᒪᓐᓇᑐᐃᓐᓇᖅ ᖃᐅᔨᒪᑲᐅᑎᒋᓐᓇᓐᖏᒻᒪᑦ 
ᓂᕐᔪᑎᑎᑐᑦ ᖃᓄᖅ ᐊᖓᔪᖅᑳᖑᓂᕐᒥᒃ. ᓂᕐᔪᑎᓪᓕ 
ᖃᐅᔨᒪᑲᐅᑎᒋᓲᖑᖕᒪᑕ ᖃᓄᐃᓕᐅᕆᐊᖃᕐᓂᕐᒥᒃ 
ᐃᓱᒪᒃᓴᖅᓯᐅᕋᑎᒡᓘᓐᓃᑦ. ᐃᓱᒪᑐᔪᑦ ᑕᒪᒃᑯᐊ 
ᐃᓄᐃᑦ ᑕᐃᒪᓐᓇ ᐊᔪᕐᒪᑕ. ᑖᓐᓇ 
ᖃᐅᔨᒪᔭᑐᖃᕆᒐᑦᑎᒃᑯᒃ. 
 
ᐆᒥᖓ ᐃᓱᒪᒃᓴᓯᐅᓕᕈᔅᓯ ᖃᐅᔨᓴᕋᓱᓕᕈᔅᓯ 
ᓄᓇᓕᖕᓂ ᐃᓱᒪᒃᓴᖅᓯᐅᕆᐊᖃᓕᓐᖏᓚᒎᑦ ᐅᑯᐊ 
ᐃᒡᓗᑦ ᐃᒡᓗᒋᔭᐅᖃᑦᑕᖅᑐᑦ ᐅᓪᓗᒃᑯᑦ ᓱᕈᓯᕐᓄᑦ 
ᐸᐃᕆᕖᑦ ᐅᕝᕙᓘᓐᓃᑦ ᒥᑭᓛᓄᑦ ᖃᓄᑭᐊᖅ 
ᑕᐃᔭᐅᓲᖑᕙᑦ ᐃᓕᓐᓂᐊᓕᒻᒪᒃᓴᖅᑐᑦ 
ᖃᓄᑐᐃᓐᓇᕈᓘᔮᓗᖏᒃᑯᐊ ᑕᐃᔭᐅᖃᑦᑕᕐᒪᑕ. 
ᐊᑎᖓ ᐃᓱᒫᓗᒋᓐᖏᑕᕋ ᑖᓐᓇ. ᑕᐃᒪᐃᑦᑐᖅ ᐃᒡᓗ 
ᐊᑐᖅᑕᔅᓴᐅᓕᓐᖏᓛᖅ ᐅᓐᓄᒃᑯᑦ ᐅᓐᓄᐊᑯᓪᓘᓐᓃᑦ 
ᑕᒪᒃᑯᓄᖓ ᓱᕈᓯᕐᓄᑦ ᒥᑭᓐᓂᖅᓴᐅᔪᓄᑦ 
ᐱᓗᐊᖅᑐᒥᑦ ᐃᖅᑲᓇᐃᔭᖅᑎᖃᓕᕐᓗᑎᑦ ᐅᓐᓄᒃᑯᑦ? 
ᐱᓕᕆᔨᔅᓴᒥᑦ ᐃᓄᓕᕆᔨᒥᓪᓘᓐᓃᑦ.  
 
ᐊᐱᕆᔪᓐᓇᓐᖏᓪᓚᒍᑦ 
ᐊᐅᓪᓚᑎᑦᑎᖃᑦᑕᕈᒪᓇᐃᒍᑦᑕ ᖃᓪᓗᓈᑦ 
ᓄᓇᖓᓐᓄᑦ ᒍᒪᓂᐊᓐᖏᑯᑦᑕ ᑭᓱᓂᑦ 
ᐋᖅᑭᓱᐃᑦᑎᐊᑲᓐᓂᕆᐊᖃᕐᒪᖔᑦᑕ ᑖᒃᑯᐊ 
ᑲᑉᐱᐊᓇᑦᑐᒦᑦᑕᕆᐊᖃᓐᖏᒻᒪᑕ ᓱᕈᓰᑦ 
ᐃᓱᒪᑭᓴᕐᓂᖏᓐᓄᑦ ᐊᖓᔪᖅᑳᖏᑦ. ᐄ, 
ᐃᓱᒪᑭᓴᐃᓐᓇᖅᐸᓐᓂᐊᖅᑑᒐᓗᐊᑦ ᑭᓯᐊᓂᓕ 
ᐃᓚᖏᑦ, ᖃᓄᖏᒃᑯᐊ ᑕᐃᔭᐅᓲᑦ 
ᐃᓕᑦᑎᔪᓐᓇᖏᒻᒪᑕ 
ᐱᑦᑎᐊᕐᓂᓕᕐᓂᕆᓚᐅᖅᑕᒥᓐᓂᒃ ᑕᐅᕗᖓᓕᒫᖅ 
ᕿᑐᕐᖓᒋᑦ ᐱᔭᐅᖃᑦᑕᖅᓲᔭᓕᕐᓗᑎᑦ ᐱᓲᖑᒻᒪᑕ.  
 
ᐆᒥᖓ ᐊᐱᕆᓚᐅᕐᓚᖓ. ᑕᐃᒪ ᐃᖏᕐᕋᑲᑕᑦᑎᓪᓗᓰ 
ᑭᓱᓂᑦ ᐅᖃᖅᑲᐅᒐᕕᑦ  

ᑭᓱᑦ ᓇᒻᒪᓐᖏᓕᐅᕈᑕᐅᓲᖑᒻᒪᖔᑕ 
ᐊᐱᖅᓱᕐᓂᐊᕆᕕᓰᖅ ᖃᓄᖅ 
ᓈᒻᒪᔅᓯᒋᐊᕈᓐᓇᕋᔭᕐᒪᖔᑦ. ᒪᑯᐊ ᐸᐃᕆᕖᓪᓘᓐᓃᑦ 
ᐅᖃᐅᓯᕆᓗᒋᑦ ᐊᓯᖏᓪᓘᓐᓃᑦ 
ᐋᖅᑭᒋᐊᕈᑕᐅᒍᓐᓇᕋᔭᖅᑐᑦ ᐊᐱᖅᑯᓯᕆᓂᐊᕆᕕᓯᐅᒃ 
ᓄᓇᓕᓐᓂ ᐳᓚᕋᑦᑎᓪᓗᓯ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ, 
ᖁᔭᓐᓇᒦᖅᖢᒍᑦ ᑖᓐᓇ ᑲᑎᒪᔨᐅᖃᑎᒐ. ᑖᒃᑯᐊ 
ᐃᑲᔪᕐᓂᖃᓪᓚᕆᑦᑐᑦ ᐊᐱᖅᑯᑎᒋᔭᑎᑦ ᐊᒻᒪᓗ 
ᐅᓂᐅᖅᓯᖏᑦᑎᐊᓪᓚᕆᑦᑐᑦ ᑕᐃᒃᑯᐊ ᐃᓐᓇᐃᑦ 
ᑲᑎᖃᑎᒋᒐᑦᑎᒍ ᑕᒪᒃᑯᐊᓕᒫᑦ 
ᐅᖃᐅᓯᐅᖃᑦᑕᓚᐅᖅᑐᑎᑦ.  
 
ᐃᓚᒋᐊᒃᑲᓐᓂᕈᓐᓇᖅᑰᖅᑕᕗᑦ ᐆᒥᖓ ᑕᐃᒃᑯᐊ 
ᓱᕈᓯᕐᓂᑦ ᑎᒍᔭᐅᕙᓪᓕᐊᑎᓪᓗᒋᑦ ᑖᓐᓇ ᒪᓕᒐᖅ 
ᒫᓐᓇᐅᔪᖅ ᓱᕈᓯᕐᓄᐃᓐᓇᖅ 
ᑐᕌᖓᓗᐊᒐᓚᑦᑑᔮᖃᑦᑕᕐᖓᑦ ᐱᔪᓐᓇᕐᓂᖅ 
ᑐᓂᔭᐅᓯᒪᓪᓗᓂ ᑐᑭᒧᐊᖅᑎᑦᑎᔨᒧᑦ ᑕᐃᒃᑯᓄᖓ 
ᑕᐃᔅᓱᒧᖓ. ᑕᐃᔅᓱᒥᖓᐃᓐᓇᕐᓕ ᑐᓐᖓᕕᖃᓕᖅᑐᓂ 
ᐊᓪᓚᔅᓯᒪᔪᓂᑦ ᑕᐃᑲᓂ. ᑕᐃᒪᐃᑎᓪᓗᒍ ᓴᓂᐊᒍᑦ 
ᐱᔪᓐᓇᖅᑎᑕᐅᔪᑦ ᐃᓕᖅᑯᓯᖅ 
ᐋᖅᑭᐅᒪᓐᖏᓐᓂᖓᓂ ᐃᒪᓐᓇᐃᖃᑦᑕᓚᐅᖅᓯᒪᕗᖅ 
ᐃᓄᓕᕆᕝᕕᒃ ᐱᑕᖃᓐᖏᓐᓂᖓᓄᑦ ᑕᐃᓐᓇ 
ᐊᑕᐅᓯᖅ ᐊᑐᖅᑕᐅᖏᓐᓇᓗᐊᕐᒪᑦ 
ᐃᓄᓕᕆᔨᖁᑎᑦᑎᓐᓄᑦ.  
 
ᑭᓯᐊᓂ ᖃᐅᔨᒪᖅᑰᖅᑐᒍᑦ ᐊᕐᕚᕐᓗᒃ ᖃᐅᔨᒪᔪᖅ 
ᓄᓇᕕᒻᒨᕋᔭᕈᑦᑕ ᐃᓄᓕᕆᔾᔪᑎᓂᑦ ᐃᓐᓇᕐᓄᑦ 
ᑐᕌᖅᑐᑦ ᐱᑕᖃᕐᓂᓴᓪᓚᕆᐋᓗᐃᑦ ᐅᕙᒍᓪᓕ 
ᐃᓄᓕᕆᔾᔪᑎᕗᑦ ᐊᖏᕐᕋᓄᑦ ᐃᓐᓇᕐᓄᑦ 
counselling services 
ᐱᑕᖃᑦᑎᐊᖏᑦᑐᓪᓚᕆᐊᓗᐃᑦ 
ᐱᑕᖃᓐᖏᓗᐊᓪᓚᕆᑦᑐᐋᓘᔪᒍᑦ, ᓯᖁᒥᔅᓯᒪᔪᐃᑦ 
ᐃᓱᒪᒋᓐᖏᒃᖢᒋᑦ ᑎᒍᔭᐅᓪᓗᑎᑦ ᓱᕈᓰᑦ. 
ᑕᐃᒪᓐᓇᐃᓐᓂᖓᓄᑦ ᑖᓐᓇ ᓲᕐᓗ ᐅᖃᑲᐃᓐᓇᕐᒪᑦ 
ᐃᓕᑦᑎᔪᖃᕈᓐᓇᖏᓗᐊᖅᑑᔮᕐᖓᑦ.  
 
ᑖᓐᓇ ᐃᓱᒪᒋᓪᓗᑎᒍ ᐃᓄᓕᕆᔾᔪᒃ ᐃᓐᓇᐃᑦ 
ᐅᖃᖃᑎᒋᒐᑦᑎᒍ ᐃᓄᓕᕆᔾᔪᒃ ᐅᓇ model 
ᐃᒪᓐᓇᐃᓕᖓᑉᐸᖅᑲᐃ 
ᐱᐅᓛᖑᒐᔭᖅᑰᖑᐊᖃᑦᑕᓚᐅᕐᒪᑕ ᑖᓐᓇ ᑕᒡᒐ 
ᐅᑎᕐᕕᒌᓐᓇᑲᐃᓐᓇᖃᑦᑕᓂᐊᕋᑦᑎᒍ. ᑭᓯᐊᓂ 
ᒫᓐᓇᐅᑎᓪᓗᒍᓕ ᐅᖃᕈᓐᓇᖅᑐᒍᓪᓕ ᑕᐃᒃᑯᐊ ᓱᕈᓰᑦ 

ᐊᐅᓪᓚᖁᓐᖏᓪᓚᕆᑦᑕᕋᓗᐊᕗᑦ ᐊᔪᕐᓇᖏᑉᐸᑦ 
ᑖᓐᓇ ᐊᔪᖅᑰᖏᑕᕗᑦ ᐱᑕᖃᓐᖏᑉᐸᑦ ᐱᓕᕆᕝᕕᒻᒥ 
ᑐᖏᓕᕗᓪᓘᓐᓃᑦ 
ᐊᐱᕆᔭᐅᒃᑲᓐᓂᖃᑦᑕᕐᔫᒥᓗᓂᖃᐃ ᑭᓯᐊᓂ 
ᐱᐅᖅᑰᓕᖅᑐᑦ ᐃᓚᖓᓂ. 
 

ᐃᓚᒋᐊᒃᑲᓐᓂᐊᖅᔪᓪᓗᒍ ᐆᒥᖓ ᐃᒃᓯᕙᐅᑖᖅ, 
ᖃᓄᖅᑑᖅᑎᓪᓗᑕ ᑕᒪᑐᒥᖓ ᑕᐃᒃᑯᐊ ᐃᓄᐃᑦ 
ᐳᓚᕋᑐᐃᓐᓇᔾᔮᖏᑕᕗᑦ ᑲᑎᖃᑦᑕᕐᓗᑎᒍ ᑕᐃᒃᑯᐊ 
ᐃᓱᒫᓗᑦᑐᑦ ᑭᓯᐊᓂᑦᑕᐅᖅ ᑕᒪᒃᑯᐊ ᑲᑐᔾᔨᖃᑎᒌᑦ, 
ᐅᖃᐅᑎᓚᐅᖅᑕᒃᑲ, ᓇᒻᒥᓂᖅ 
ᐅᖃᖃᑎᒋᓪᓚᕆᓚᐅᐱᓪᓚᓛᖅᑕᕗᑦ ᑕᐃᑲᓂ 
ᐊᑕᐅᑎᒃᑯᐋᓗᒃ ᐃᓕᓯᒪᓗᐊᕈᒪᓚᐅᓐᖏᓇᑦᑎᒍ 
ᑕᐃᒃᑯᐊ ᐃᓐᓇᐃᑦ 
ᓯᕗᓪᓕᐅᑎᑲᐃᓐᓇᓚᐅᕈᒪᓚᐅᕋᑦᑎᒍ ᐅᐱᒋᓪᓗᑎᒍ 
ᓄᓇᓕᓐᓃᖔᖅᑐᑦ ᖃᓄᖅ ᐊᔾᔨᒌᓂᑦ 
ᐃᓱᒪᖃᓕᕐᒪᖔᑕ ᑐᑭᓯᔪᒪᓪᓗᑕ.  
 

ᐄ, ᐊᖏᖅᑐᖓ ᑖᒃᑯᐊ ᐃᓱᒪᒋᓂᐊᖅᑕᕗᑦ 
ᐃᒻᒪᖃᓘᓐᓃᑦ ᑖᓐᓇ ᐅᖃᕋᒪ Model-ᓗᒍ 
ᖃᓪᓗᓈᑎᑐᑦ ᑐᑭᖓ ᐃᓕᖅᑯᓯᐅᓂᐊᖅᑐᑦ 
ᐅᑯᐊᖑᔪᒫᖅᐳᑦ ᐃᑲᔫᑎᑕᖃᒃᑲᓐᓂᕆᐊᓕᒃ ᑖᔅᓱᒪᓗ 
ᐅᖃᐅᓯᕆᖅᑲᐅᔮ ᑕᐃᓐᓇ ᐃᓚᒋᔭᐅᓇᔭᖅᐸᑦ 
ᐃᓱᒪᔅᓴᖅᓯᐅᕈᑎᒋᒃᑲᓂᕐᓂᐊᖅᐸᕗᑦ. ᖁᔭᓐᓇᒦᒃ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅᑕ ᓂᓐᖓᖅ.  
 

ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ 
ᖁᔭᓐᓇᒦᖅᐸᕋ ᒥᓂᔅᑕ. ᑖᑉᓱᒪ H-5 ᐊᑖᓂ ᑕᐃᒃᑯᐊ 
ᓄᑕᖅᑲᑦ ᑕᐅᕙᓂᑦᑕᐅᖅ ᓄᓇᑦᓯᐊᕐᒥ 
ᓈᒻᒪᒋᓗᐊᓚᐅᖅᓯᒪᖏᓐᓇᑦᑎᒍᑦ 
ᐊᐅᓪᓚᖅᑎᑕᐅᖃᑦᑕᖅᑐᑦ ᑕᐅᕗᖓ 
ᓄᓇᖃᖅᑳᖅᑐᐃᑦ ᐱᓗᐊᖅᑐᒥᒃ ᐊᒻᒪᓗ 
ᐃᓐᓇᐅᓕᕌᖓᒥᒃ ᐊᖓᔪᖅᑳᒥᓂᒃ 
ᖃᐅᔨᒪᔪᓐᓃᖅᖢᑎᒃ. 
 

ᑕᑯᔪᒪᒐᓗᐊᖅᖢᑎᒃ ᑐᑭᓯᔪᒪᒐᓗᐊᖅᖢᑎᒃ 
ᐅᑎᕈᒪᒐᓗᐊᖅᖢᑎᒃ 
ᑕᐃᒪᐃᓕᕙᖕᓂᕋᖅᑕᐅᓚᐅᕐᒪᑕ. ᖃᓄᐃᒻᒪᒃᑭᐊ 
ᒫᓐᓇ ᐊᐅᓪᓚᖅᑎᑕᐅᖃᑦᑕᖅᐸᑦ ᑕᒪᒃᑯᐊ ᓄᑕᕋᐃᑦ. 
ᐄ, ᐃᓛᒃ ᖁᐊᖅᓵᕐᓇᖅᑐᒃᑰᓕᕌᖓᑦᑕ 
ᖃᐅᔨᒪᒐᓗᐊᖅᑐᒍᑦ ᐊᖓᔪᖅᑳᖏᓐᓄᓪᓘᓐᓃᑦ 
ᑲᒪᒋᔭᐅᑦᓯᐊᓐᖏᑉᐸᑕ 
ᓂᕆᑎᑕᐅᑦᑎᐊᖃᑦᑕᖏᑉᐸᑕᓘᓐᓃᑦ ᐅᑉᕙᓘᓐᓃᑦ 
ᑖᒃᑯᐊ ᐱᑦᑎᐊᖏᖃᑦᑕᖅᑐᐊᓘᒃᐸᑕ ᐃᓗᐊᓂ. 
ᐃᒻᒪᖃ ᖃᓪᓗᓈᑐᑦ support services-
ᖃᓐᖏᓗᐊᕐᓂᖓᓄᖅᑲᐃ ᓄᓇᓕᖕᓂᑦ 
ᐊᐅᓪᓚᖅᑎᑕᐅᓲᖑᕙᑦ ᑕᒪᒃᑯᐊ ᓄᑕᕋᐃᑦ ᐃᒻᒥᓂᒃ  

ᑲᒪᒋᔪᓐᓇᓐᖏᑦᑐᐃᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᒥᔅᑕ ᑰᓕ. 
 
ᐊᖓᔪᖅᑳ ᑕᒐᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑕᖅ. 
ᐄ ᑖᓐᓇ ᐊᐱᖅᑯᑎᒋᔭᖓ ᐊᔾᔨᒐᒐᓚᒐᓗᐊᖓ 
ᐅᖃᐅᓯᕆᖅᑲᐅᔮᑎᒃ, ᑭᓯᐊᓂ ᑕᐃᒃᑯᐊ ᓄᓇᓕᖕᓂᑦ 
ᐃᒪᓐᓇᐃᖃᑦᑕᖂᓗᐊᕈᒪᖏᓐᓇᑦᑕ. ᐃᓚᖓᑦᑕᐅᖅ 
confidential-ᖑᓪᓗᓂ 
ᓴᖅᑭᓗᐊᕆᐊᖃᓐᖏᓐᓇᑦᑎᒍᑦ. 
 
ᑭᓯᐊᓂ ᐅᖅᑲᖃᐅᒐᒪ, ᐱᕋᔭᒃᑕᖃᖃᑦᑕᕌᖓ, ᐅᑭᐅᑦ 
ᑕᒪᓃᑎᓪᓗᑕ ᑕᐃᒪᐃᑕᐅᔪᖃᓚᐅᕐᒥᔪᖅ ᓄᓇᓕᖕᓂᑦ, 
ᐊᐅᓪᓚᖅᑎᑕᐅᖏᑦᑐᑖᒐᓗᐊᖅ. ᑭᓯᐊᓂ ᑕᐃᒃᑯᐊ 
ᐅᑭᐅᖅ ᓴᖅᑭᓐᓇᑦᑎᒍᑦ, ᑖᑦᓱᒪ ᑐᑭᒧᐊᖅᑎᑦᑎᔨᐅᑉ 
ᐅᓂᒃᑳᖏᑦ ᑕᐃᒃᑯᐊ ᑲᑎᒪᓪᓗᑕ ᐅᑭᐅᖅ 
ᓴᖅᑭᓚᐅᖅᑕᒃᑲ ᐊᕐᕌᒍᑕᒫᖅᓯᐅᑦ ᐅᓂᒃᑳᖓ. 300 
ᐅᖓᑖᓃᒻᒪᑕ ᑖᒃᑯᐊ ᓄᑕᖅᑲᑦ ᑐᔪᕐᒥᓚᐅᐱᓪᓚᒃᑐᑦ 
Foster Care-ᒦᑦᑐᑦ. ᐃᓚᖏᑦ ᐃᓅᓯᕐᓗᒃᑐᑦ 
ᐃᓚᖏᑦ ᑕᐃᒪ ᐊᐅᓪᓚᕆᐊᖃᑲᐃᓐᓇᓲᖑᔪᑦ 
ᐃᑲᔪᖅᑕᐅᕕᖕᒦᑲᐃᓐᓇᕆᐊᖃᖅᑐᑦ. ᑭᓯᐊᓂ 
ᐃᓚᖏᑦ ᑕᐃᒃᑯᐊ ᐊᐅᓪᓚᖃᑦᑕᖅᑐᑦ ᑖᓐᓇ 
ᕿᒪᐃᑎᑕᐅᓗᐊᖅᑐ ᐅᖓᓯᓗᐊᖅᑐᒧᑦ. ᑖᓐᓇ 
ᐃᖢᐊᕆᓐᖏᓪᓚᕆᒃᑲᑦᑎᒍᑦ. ᑖᓐᓇ 
ᐋᖅᑭᒋᐊᕈᓐᓇᖅᑰᖅᑕᕗᑦ ᑕᒪᓐᓇ 
ᕿᒥᕐᕈᑲᑕᒃᑲᓗᐊᖅᑎᓪᓗᑎᒍᑦ ᑖᓐᓇ ᓄᑖᖅ ᒪᓕᒐᖅ.  
 
ᑭᓯᐊᓂ ᓲᖅ ᐊᐅᓪᓚᖅᑎᑕᐅᖃᑦᑕᖅᐸᑦ? ᐃᓚᖏᓪᓕ, 
ᐅᖃᕈᓐᓇᖅᑐᖓ, ᐱᕋᔭᒃᑐᖃᖃᑦᑕᖅᑎᓪᓗᒍ 
ᐱᕋᔭᒃᕕᖕᒦᓗᐊᓕᕌᖓᑕ ᑎᒍᔭᐅᑲᐃᓐᓇᖅ 
ᐊᖏᕐᕋᖓᓂ ᑭᓯᐊᓂ 
ᐲᖅᑕᐃᑲᐃᓐᓇᕐᓗᑎᐅᖃᑦᑕᕐᒪᑦ. ᓱᕈᓰᑦ 
ᐸᐃᕆᔭᐅᓇᓱᒃᖢᑎᐅᒐᓗᐊᖅ 
ᐱᑦᑎᐊᖏᑕᐅᓇᓱᖏᖢᑎᐅᒐᓗᐊᖅ. ᑖᓐᓇ 
ᐃᓕᑕᕆᒋᐊᖃᖅᑕᕋᓗᐊᖓ. 
ᐃᑲᔪᖅᑕᐅᒋᐊᖃᓕᕌᖓᑕ ᑕᐃᒃᑯᐊ ᐃᓚᒌᑦ, 
ᐃᑲᔪᖅᑕᐅᓂᐅᔭᖏᑦᑑᒐᓗᐊᖅ, ᓱᕈᓰᑦ 
ᐲᖅᑕᐅᑲᐃᓐᓇᖅᑎᓪᓗᒋᑦ. ᑭᓯᐊᓂ ᒪᓕᒐᖅ 
ᐅᖃᖅᓯᒪᔪᖅ, ᓴᐳᒻᒥᔭᐅᒋᐊᖃᕐᒪᑕ ᐃᑲᔪᖅᑕᐅᓗᑎᒃ 
ᐸᐃᕆᔭᐅᑲᐃᓐᓇᕆᐊᖃᓕᖅᐸᖕᒪᑕ ᓱᕈᓰᑦ ᑖᒃᑯᐊ 
ᐃᓕᓐᓂᐊᕆᐊᖃᖅᖢᑎᒃᓗ. ᑖᓐᓇ ᑕᕝᕙ 
ᐱᔾᔪᑕᐅᑦᑕᖅᑐᖅ. 
 
ᐃᒻᒪᖃ ᐃᓚᖏᑦ ᐋᓕᒃᔅ ᑖᓐᓇ ᓂᓪᓕᕈᒪᒃᐸᑦ 
ᑐᓂᒃᑲᓐᓂᐊᖅᔪᒍᓐᓇᖅᑕᕋ, ᐃᒃᓯᕙᐅᑖ, 
ᐃᓚᒋᐊᕈᓐᓇᖅᑰᕐᒪᒋᑦ ᑖᒃᑯᐊ ᖃᐅᑕᒫᑲᓴᒃ 
ᐃᖅᑲᓇᐃᔭᖅᑎᑦᑕᑦ ᓇᓂᓕᒫᖅ ᓄᓇᕗᑦᒥ 

ᐊᕕᒃᑐᖅᓯᒪᔪᒥ ᑖᒃᑯᐊ ᐱᓕᕆᐊᕆᒐᑦᑎᒍᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅᑕ ᑲᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 
ᐃᓚᒋᐊᑐᐃᓐᓇᕐᓗᒍ, ᒥᓂᔅᑕᐅᑉ 
ᑭᐅᔾᔪᑎᒋᕋᑖᖅᑕᖓ, ᓱᕈᓰᑦᑕᐅᖅ ᐃᒪᓐᓇ 
ᐊᔾᔨᐅᖏᑦᑐᒃᑯᑦ ᐸᖅᑭᔭᐅᒋᐊᖃᕐᖓᑕ ᑕᒫᓂ 
ᐱᑕᖃᓐᖏᒃᑳᖓᑦ ᓄᓇᕘᒥ. ᓲᕐᓗ ᑎᒥᒥᒍᑦ 
ᐃᖃᐃᓕᓴᕆᐊᖃᖅᑲᑕ ᓱᕈᓰᓪᓗ 
ᐊᑦᑕᕐᓇᖅᑐᒦᓲᖑᖕᒥᖕᒪᑕ ᐃᒻᒥᓂᒃ 
ᐊᓐᓂᖅᑎᕆᖃᑦᑕᖅᓱᑎᒃ. 
ᑕᐃᒫᒃ ᐊᐅᓪᓚᖅᑎᖃᑦᑕᖅᑕᕗᑦ ᑕᒫᓐᖓᑦ ᐃᒪᓐᓇ 
ᐃᑲᔪᖅᑕᐅᕝᕕᒃᓴᖃᑦᑎᐊᕐᓂᖅᓴᑕᐅᔪᒧᑦ. ᐄ, ᑖᒃᑯᐊ  
ᑕᒡᒐ ᓱᓕ ᒪᕐᕉᒃ ᐱᔾᔪᑕᐅᖕᒥᔫᒃ ᑖᒃᑯᓄᖓ 
ᐊᐅᓪᓚᕈᑎᒋᔭᐅᖃᑦᑕᖅᑐᓄᑦ, ᐃᒃᓯᕙᐅᑖᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ, 
ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐆᒪᖃᐃ H-5 
ᐊᑖᓂ ᐊᐱᕆᔪᓐᓇᕆᕗᖓ, ᑕᐃᓐᓇ ᐅᖃᐅᓯᕆᓲᕋ, 
ᑯᒑᖅᔪᖕᒥ, ᓴᖅᑭᖁᔭᐅᖃᑦᑕᕐᒪᑦ 
ᓂᕈᐊᖅᑎᒋᓯᒪᔭᓐᓂᑦ. ᐅᕙᖓᓗ ᐃᑲᔪᖅᑐᖅᖢᒎᒻᒪᑦ. 
ᑕᐃᒃᑯᐊ ᕿᒫᕕᐅᓂᕋᖅᑕᐅᖃᑦᑕᖅᑐᑦ ᑖᓐᓇ ᕿᒫᕕᒃ 
ᑕᐃᑉᓗᒍ ᐃᖢᐊᓐᖏᒃᑲᓗᐊᖅᖢᓂ 
ᐃᑲᔪᖅᑕᐅᕝᕕᖃᐃ. ᑖᑉᓱᒧᖓᖃᐃ 
ᐊᐱᕆᔪᓐᓇᕆᕗᖓ H-5 ᐊᑖᓂ, ᐃᒃᓯᕙᐅᑕᖅ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᐄᖑᕙᓪᓚᐃᔪᖅ, ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒐᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑕᖅ. 
ᓯᕗᓪᓕᕐᒥ ᐃᒻᒪᖃ 4-ᒦᓐᓇᔭᖅᑑᔭᖅᑲᐅᔪᖅ, 
ᒪᓕᒐᓕᐅᕋᑖᓚᐅᖅᖢᑕ policy, ᐃᓚᒃ 
ᐱᖁᔭᒥᐅᖏᑦᑑᒐᓗᐊᖅ, departmental policy-
ᓕᐅᓚᐅᕐᖢᑕ ᑮᓇᐅᔭᐃᑦ ᒥᒃᓵᓄᑦ. ᑖᒃᑯᐊ ᒥᒃᓵᓄᑦ 
ᖃᓄᖅ ᐊᐱᕆᔪᒪᒍᓂ ᐃᓱᒪᖅᓱᖅᑎᐊᖅᑐᕐᓕ 
ᐅᕙᓐᓄᑦ ᐊᐱᖅᑯᑖ ᒫᓐᓇ ᑐᓴᓐᖏᓇᒃᑯ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅᑕ ᓂᓐᖓᖅ.  
 
ᓂᓐᖓᖅ: ᖁᔭᓪᓇᒦᒃ ᐃᒃᓯᕙᐅᑖᖅ. ᑕᐃᒃᑯᐊᑦᑕᐅᖅ  

ᐃᓛ ᐃᓐᓇᐃᑦ ᐊᕐᓇᐃᑦ ᐱᓗᐊᖅᑐᒥᒃ  
ᓄᑕᕋᑯᓗᐃᑦᑕᐅᖅ ᑕᐅᑐᖃᑦᑕᕐᒪᑕ ᐋᓐᓂᑐᖅᑕᐅᔪᒥᒃ 
ᐊᓈᓇᒥᓂᒃ. ᐊᕐᓇᐃᑦ ᐱᓗᐊᖅᑐᒥᒃ ᓯᓚᓪᓕᕐᓄᑦ 
ᐃᓄᖕᓄᑦ ᐃᓚᒥᓄᓪᓗ ᕿᒫᕙᒃᓱᑎᒃ ᐊᒻᒪᓗ ᑖᒃᑯᐊ 
ᕿᒫᕕᐅᔪᑦ ᐊᑦᑕᓇᖅᑐᒦᓕᖅᐸᒻᒪᑕ 
ᐱᑦᑎᐊᖅᑕᐅᖏᓐᓂᐊᖅᑑᔮᖅᖢᑎᒃ. 
 
ᐃᓚᖏᓪᓗ ᐊᔪᖅᓴᖅᑐᓕᕆᔨᓂᒃ ᑖᕗᖓ ᓄᓇᐅᑉ 
ᐊᓯᐊᓄᑦ ᐊᐅᓪᓚᖅᑎᑕᐅᕙᒃᖢᑎᒃ. ᐅᕙᓂ 
ᓄᓇᓕᖕᓂᒃ ᕿᒫᕕᖃᖅᐸᑦ ᑖᕗᖔᓗᒃ 
ᐊᐅᓪᓚᕋᔭᓐᖏᑦᑑᒐᓗᐃᑦ 
ᐃᑲᔪᖅᑕᐅᓇᓱᒡᔫᒥᓇᔭᕋᓗᐊᕐᖢᑎᒃ.  
 
ᑖᒃᑯᐊ ᓄᓕᐊᕇᒃ ᐅᐃᒌᒃ ᕿᑐᕐᖓᕇᖃᐃ, shelter 
crisis shelter-ᒥᖃᐃᒃᑯᐊ ᑕᐃᒍᖅᑕᐅᔪᑦ 
ᑕᐃᒪᐃᑦᑐᒥᒃ. ᑕᒪᓐᓇ ᐋᖅᑭᓱᖅᑕᐅᓇᓱᒃᓯᒪᔪᖅ 
ᓇᓗᓇᓐᖏᑦᑐᖅ ᐅᖃᐅᓯᕆᓚᐅᖅᑐᒍᓗ 
ᐊᑎᓕᐅᖅᑕᐅᔪᓄᑦ 150-ᖑᔪᑦ ᓴᖅᑭᑎᓚᐅᕐᖢᒋᑦ. 
ᑖᒃᓱᒧᖓ ᑐᓴᖁᒐᓗᐊᖅᑐᒋᑦ ᒥᓂᔅᑕ. 
 
ᐊᕗᖓ ᐅᖓᓯᒃᑐᒧᑦ ᐊᐅᓪᓚᖅᑎᑕᐅᓚᐅᖅᖢᑎᒃ 
ᓴᐃᒻᒪᕌᖓᒥᒃ ᐊᖏᕋᕐᖢᑎᒃ. ᐅᕙᓂ ᓄᓇᓕᖕᓂ 
ᐃᑲᔪᖅᑕᐅᕕᖃᖅᐸᑕ ᕿᒫᕕᖃᖅᐸᑦ ᑕᒡᕙᓂ 
ᐋᖅᑭᓱᒃᑲᐅᑎᒋᓇᔭᖅᑑᖅᑰᕐᓂᖅᓴᐅᔫᒐᓗᐃᑦ 
ᖁᐊᖅᓵᕐᓇᓗᐊᓐᖏᓱᖓᕌᖓᑦ. ᐊᒻᒪᓗ security-
ᖃᑦᑎᐊᕐᓗᓂ ᑖᓐᓇ ᐃᒡᓗᕐᔪᐊᖅ 
ᐊᒃᑕᕐᓇᖅᑐᒃᑰᖅᑕᐃᓪᓕᑎᖃᑦᑎᐊᕐᓗᓂ  
ᐱᓕᕆᔨᖃᑦᑎᐊᕐᓗᓂᓗ ᓄᓇᓕᖕᓂᑦ. 
ᑕᐃᒪᓐᓇᐃᑦᑐᖃᖅᑐᔅᓴᐅᕗᖅ  

ᓄᓇᕗᑦ ᐃᓗᐊᓂ.  
 
ᐃᒻᒪᖃ ᒥᔅᑕ ᑳᒻᐳᓪ ᒥᓂᔅᑕ ᐊᐱᕆᓗᒍᖃᐃ, 
ᐃᑲᔪᖅᑏᓪᓘᓐᓃᑦ ᓇᓕᖅᓯᑐᐃᓐᓇᖅ ᑭᐅᑉᐸᑦ 
ᖁᔭᓕᓇᔭᕋᓗᐊᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᑖᓐᓇ ᐱᖁᑎᕐᔪᐊᓅᖓᓗᐊᖅᑑᒐᓗᐊᖅ, 
ᑭᓯᐊᓂ ᒥᓂᔅᑕ ᑭᐅᒍᒪᑉᐸᑦ ᑭᐅᒍᓐᓇᖅᑐᖅ. ᒥᓂᔅᑕ 
ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ. ᐄ, ᑖᓐᓇ 
ᑕᐃᒃᑯᐊ ᑮᓇᐅᔭᓕᒃ ᒥᒃᓵᓄᑦ ᐄ ᑖᒃᑯᐊ 
ᑕᐃᒪᓐᓇᐃᑦᑐᑦ ᐃᖏᕐᕋᔪᐃᑦ ᐃᑲᔪᖅᑐᖅᑕᕗᑦ 
ᐊᒻᒪᓗ ᑕᐃᒃᑯᐊ ᑮᓇᐅᔭᓂᒃ ᐃᓚᒋᐊᖅᓯᒪᓪᓗᑎᒍ 
ᑕᐃᒃᑯᐊ ᑕᒪᑉᑕᒥᒃ ᒪᓕᒐᕗᑦ ᐱᒋᐊᖅᑎᓪᓗᒍ ᑖᓐᓇ 
ᖁᐊᖅᓵᕐᓇᖅᑐᒦᑦᑐᖅ ᐊᑦᑕᕐᓇᖅᑐᒦᑦᑐᖅ 
ᐃᑲᔪᕆᐊᖅᑕᐅᖁᔭᐅᓪᓚᕆᒃᖢᑎᒃ ᑭᓐᖓᕐᓂᑦ 
ᑲᑎᒪᑎᓪᓗᑕ ᑕᐃᒪᓐᓇᐃᓕᓚᐅᖅᓯᒪᒻᒪᑦ. 
 
ᑕᐃᒪᓕ ᒫᓐᓇ ᑕᓗᕐᔪᐊᕐᒥ ᐃᓛ ᑖᕙᓂ ᕿᑎᕐᒥᐅᓂᑦ 
ᐱᖓᓱᓂᒃ ᑕᐃᒪᐃᑦᑐᓂᒃ ᐱᑕᖃᕐᖢᓂ. ᑕᐃᑲᓐᖓᑦ 
ᑕᓗᕐᔪᐊᕐᒥ 6-ᖑᓪᓗᑎᒃ ᑕᐃᒃᑯᐊ ᐃᒡᓖᑦ ᐊᒻᒪᓗ 
ᐃᖃᓗᑦᑑᑦᑎᐊᕐᒥ ᓯᑕᒪᒥᒃ ᐃᒡᓕᓕᖕᓂᒃ ᐱᑕᖃᕐᖢᓂ 
ᐊᒻᒪ ᖁᕐᓗᖅᑐᒥ ᓯᑕᒪᓂᒃ ᐃᒡᓕᖃᖅᑐᓂᒃ 
ᐱᑕᖃᕐᖢᓂ. ᐊᒻᒪ ᒪᓕᒐᖅ ᑖᓐᓇ 
ᐋᖅᑭᒋᐊᓚᐅᖅᑕᕗᑦ ᑮᓇᐅᔭᓂᒃ 
ᐃᒡᓕᕆᒃᑲᓐᓂᐊᖅᔪᒃᖢᑎᒍ ᑕᕝᕙᓂ ᐅᑭᐅᖑᔪᒥ 
ᖃᐃᔪᒥ. ᑕᐃᒪᓐᓇᐃᑦᑐᒥᒃ ᐃᖏᕐᕋᔾᔪᑏᑦ ᑕᒪᒃᑯᐊ 
ᐃᑲᔪᖅᑕᐅᔪᓐᓇᕐᓂᖅᓴᐅᖁᓪᓗᒋᑦ 
ᐱᖁᑎᑐᐃᓐᓇᖅᑎᒎᓐᖏᑦᑐᖅ. 
 
ᓄᓇᓕᖕᓂᑦ ᐃᒡᓗᑖᕈᓐᓇᖅᑐᖃᖅᐸᑦ 
ᐃᖏᕐᕋᔾᔪᑎᖏᓐᓂᒃ ᐃᑲᔪᕆᐊᕈᓐᓇᕈᒪᓪᓗᑕ ᑕᐃᒪ 
ᑖᓐᓇ ᐱᔾᔪᑎᒋᓪᓗᒍ ᐊᑎᓕᕈᑕᐅᓯᒪᔪᖅ ᑐᒃᓯᕋᐅᑦ 
ᐃᓕᓚᐅᖅᑕᐃᑦ ᐊᑎᓕᐅᖅᓯᒪᔪᖏᓛᖅ ᑕᐃᓐᓇ 
ᐃᖅᑲᖅᓴᐅᑎᒋᓂᐊᖅᑕᕗᑦ,  ᖃᓄᖅ ᐋᖅᑭᒋᐊᕐᓗᒍ 
ᑕᐃᑲᓂ  

ᑕᐃᒪᓐᓇᐃᑦᑐᖅᑕᖃᕈᓐᓇᖅᓯᑲᓪᓚᒍᓐᓇᕐᒪᖔᖅ. 
ᐃᓱᒪᔅᓴᖅᓯᐅᕈᑎᒋᓂᐊᕋᑦᑎᒍ.  
 
ᓇᓗᓇᐃᕈᒪᓪᓗᒍ ᑖᓐᓇ ᐅᖃᖅᐸᒌᖅᑕᕋ 
ᑭᐅᑦᑎᐊᕐᓂᐊᖅᑕᕋᓗᐊᕗᑦ ᑕᐃᓐᓇ ᐊᑎᓕᐅᖅᓯᒪᔪᖅ 
ᐃᓕᓚᐅᖅᑕᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅᑕ ᓂᓐᖓᖅ.  
 
ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᑦᑑᑎᓪᓗᒍ 
ᐅᖃᕈᒪᑐᐃᓐᓇᖅᑐᖓ ᐃᒪᓐᓇ ᐊᕕᑎᑕᐅᖃᑦᑕᕐᓕᑦ 
ᐃᓚᒌᑦ ᑕᐃᒪᓐᓇ ᐅᖃᓪᓚᒍᒪᓐᖏᑦᑐᖓ ᐃᒪᓐᓇ 
ᐃᑲᔪᖅᑕᐅᕕᒃᓴᒥᒃ ᐋᖅᑭᓱᕐᕕᔅᓴᒥᒃ ᑕᐃᒪᓐᓇᐃᒻᒪᑦ 
ᑕᒪᓐᓇ. ᒐᕙᒪᐅᒐᑦᑕ 
ᐊᕕᑎᑦᑎᓇᓱᖃᑦᑕᕆᐊᖃᓐᖏᓇᑦᑕ ᐃᓚᒌᓂᒃ 
ᐃᓚᒌᑦᑎᐊᕐᓂᕐᒧᓪᓕ ᐱᓇᓱᒃᑲᑦᑕ 
ᓇᓗᓇᓐᖏᑦᑎᐊᕐᒪᑦ ᐃᒪᓐᓇ ᓄᓇᓕᖕᓂ ᐊᒻᒪᓗ 
ᐃᓅᓯᑦᑎᐊᕆᖕᓂᕐᒧᑦ ᑕᒪᓐᓇ ᑐᕌᖓᒻᒪᑦ, 
ᖃᓄᖅᑑᕈᑎᒋᓯᒪᒐᑦᑎᒍ. 
 
ᑐᑭᓯᓂᕐᓗᒃᑕᐅᔪᒪᓐᖏᒧᑦ ᑖᓐᓇ 
ᐅᖃᐅᓯᕆᑐᐃᓐᓇᖅᑕᕋ ᐊᐱᕆᓐᖏᑦᑐᖓ, 
ᐃᔅᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᐊᐱᖅᑯᑎᑕᖃᕋᑖᓐᖏᒻᒪᑦ ᑭᖑᓪᓕᕐᒧᑦ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᐊᐱᖅᑯᑎᒐ ᑖᒃᑯᐊ ᒪᓕᒐᓱᐊᕐᓗᒋᑦ 
ᐊᐱᖅᑯᑕᐅᔪᑦ ᖃᑦᑎᐅᕙᑦ ᑖᒃᑯᐊ 
ᑎᒍᐊᕆᔭᐅᓐᖑᐊᑲᐃᓐᓇᖃᑦᑕᖅᑐᑦ ᓄᓇᕗᒥ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ. 
 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᐅᓂᒃᑳᓚᐅᖅᑐᔅᓴᐅᕗᖅ ᐅᓂᒃᑳᓂ 
ᑕᐃᒃᑯᐊ ᐅᑭᐅᖅ ᓴᖅᑭᓚᐅᖅᑕᒃᑲᓂᒃ. ᑕᐃᑲᓂ 
ᐅᓂᒃᑳᓂ ᑐᑭᒧᐊᑦᑎᑦᑎᔨ ᐅᓂᒃᑳᖃᑦᑕᕆᐊᖃᒻᒪᑦ 
ᒪᓕᒐᓕᐅᖅᕕᒻᒥᓗ ᓴᖅᑭᑕᐅᓗᓂ. 300-
ᖑᓂᕋᓚᐅᖅᑕᖏᑦ ᑖᒃᑯᐊ ᐅᖓᑖᓃᑦᑐᑦ 
ᑎᒍᐊᓐᖑᐊᕆᔭᐅᑲᐃᓐᓇᖃᑦᑕᖅᑐᑦ 
ᐸᐃᕆᔭᐅᖃᑦᑕᖅᑐᑦ. 
 
ᐊᔾᔨᒌᖃᑦᑕᓐᖏᒻᒪᑕ ᑕᖅᑭᑕᒫᑦ ᓈᓴᐅᑎᖏᑦ. 
ᐃᓚᖏᑦ ᓯᕕᑭᑦᑐᒧᑦ ᐃᓚᖏᑦ ᓯᕕᑐᓂᖅᓴᒧᑦ 
ᐸᖅᑭᔭᐅᖃᑦᑕᕐᖓᑕ. ᑖᒃᑯᐊ 
ᐅᓂᒃᑳᕆᔭᐅᒋᐊᒃᑲᓐᓂᕐᓂᐊᖅᑐᑦ. ᑖᒃᑯᐊ 
ᐊᑦᔨᐅᖏᑦᑐᒃᑯᓂᓛᒃ ᐃᑲᔪᖅᑕᐅᔾᔪᑎᖃᕆᐊᓖᑦ. 
ᓲᕐᓗ ᐊᑐᖅᑕᐅᒐᔪᒃᑐᖅ, ᓴᖅᑮᒐᔪᒃᑐᖅ 300 
ᐅᖓᑖᓃᑦᑐᑦ ᑕᒫᓂ 
ᑎᒍᐊᖅᑖᕆᔭᐅᓐᖑᐊᑲᐃᓐᓇᖃᑦᑕᖅᑐᑦ, ᐃᓛᒃ 
ᐃᑲᔪᖅᑕᐅᔪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᐊᐱᖅᑯᑎᔅᓴᖃᕋᒪ 
ᓯᕿᓐᖑᔭᖅ ᐱᔾᔪᑎᒋᓪᓗᒍ. ᑭᖑᓪᓕᖅᐹᒦ 4-
ᒥᓂᔅᕋᑖᖅᑯᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, ᑲᔪᓯᑐᐃᓐᓇᓕᕆᑦ 
ᐋᖅᑭᑦᑕᐅᓇᓱᓐᓂᖓᓂᑦ. ᐊᑏ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᑭᖑᓪᓕᖅ ᐊᐱᖅᑯᑎᒐ ᒥᓂᔅᑕᒧᑦ, ᖃᑦᑎᐅᕙᓐ 
ᓱᕈᓰᑦ ᓄᓇᕗᓪᓕ ᓯᓚᑖᓃᑦᑐᑦ 
ᐸᐃᕆᔭᐅᑲᐃᓐᓇᖅᑲᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᓇᒻᒪ 2-ᒧᑦ ᐊᐱᖅᑯᑏᑦ, 
ᓄᓇᕗᑦ ᓯᓚᑖᓃᑉᐸᑕ ᑖᓐᓇ ᑐᒡᓕᕋ 
ᑭᐅᑎᓐᓂᐊᖅᑲᕋ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᒋᐊᖅᑐᒍ ᕕᕝᕗᐊᕆ 24-ᒥ, 60-ᖑᓚᐅᖅᑐᑦ 
ᑖᒃᑯᐊ ᓯᓚᑖᓃᑦᑐᑦ ᓄᓇᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᓄᕐᓕ ᐊᑭᖃᖃᑦᑕᖅᑳᑦ ᓯᓚᑖᓄᑦ ᓄᓇᕗᑦ, 
ᓄᓇᕗᑦ ᓯᓚᑖᓂ ᐸᐃᕆᔭᐅᔭᕆᐊᖃᕌᖓᑕ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐊᑦᔨᒌᖃᑦᑕᖏᒻᒪᑦ ᐃᒪᓐᓇ 
ᐸᐃᕆᔭᐅᔾᔪᑎᒋᔭᕆᐊᖃᑦᑕᖏᑦ 
ᐃᑲᔪᖅᑕᐅᔾᔪᑎᒋᔭᕆᐊᖃᑦᑕᖏᓪᓗ ᐊᑦᔨᒌᖏᒻᒪᑕ. 
ᑖᓐᓇ ᑐᒡᓕᕋ ᑭᐅᓂᐊᕐᒪᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᓇᓚᐅᒃᑖᖅᓯᒪᔪᑦ $1.6 ᒥᓕᐊᓐ ᑖᒃᑯᐊ ᓯᓚᑖᓄᑦ 
ᐸᐃᕆᔾᔪᑕᐅᖃᑦᑕᖅᑐᑦ ᓄᓇᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
H5-ᒧᒃᑲᓂᕐᓗᑕ, ᑳᑦᑐᓛᒃᑎᒎᑦ ᑖᒃᑯᐊ 
ᑲᒪᒋᔭᐅᖃᑦᑕᖅᑲᑦ? ᐃᓚᖏᑦ 
ᑳᑦᑐᓛᒃᑕᐅᓂᕋᖅᑲᐅᒻᒪᒋᑦ ᒥᓂᔅᑕ. ᑕᒪᒃᑯᐊᓕ 
ᐸᐃᕆᕙᐅᑲᐃᓐᓇᖃᒃᑕᖅᑐᑦ ᑕᕝᕙᓐᖔᑦ 
ᐲᔭᖃᑦᑕᕆᕙᑦ ᐊᑭᓕᖅᑑᑎᑦ? ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
ᐃᒃᓯᕙᐅᑖᖅ, ᑖᓐᓇ ᑮᓇᐅᔭᓕᕆᔨᒻᒪᕆᕗᑦ 
ᑭᐅᑎᓐᓂᐊᕋᒃᑯᑦ ᑖᒃᓱᒥᖓ, ᒥᔅ ᕚᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅ ᕚᑦ. 
 
ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᐊᑭᓕᖅᑑᑕᐅᖃᑦᑕᖅᑐᑦ ᑳᓐᑐᓛᖃᑦᑕᕐᒥᔪᑦ 
ᐊᖏᕐᕋᖃᑦᑎᑕᐅᔪᑦ. ᑖᒃᑯᐊ ᑳᓐᑐᓛᒃᑎᒎᖃᑦᑕᖅᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕚᑦ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊᓕ ᐱᔾᔪᑎᒋᓗᒋᑦ ᐃᖏᕐᕋᔾᔪᑎᖏᑦ ᑕᒪᒃᑯᐊ 
ᓱᕈᓰᑦ ᐸᐃᕆᔨᖏᑕᓗ ᑖᒃᑯᐊ ᐃᖏᕐᕋᓪᓗᓂ 
ᐊᑖᒎᖃᑦᑕᖅᑳᑦ ᐃᖏᕐᕋᔾᔪᑏᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
ᒪᑖᒻ ᕚᑦ ᑭᐅᓂᐊᖅᑯᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅ ᕚᑦ. 
 
ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᑖᒃᑯᐊ ᐃᖏᕐᕋᔾᔪᑎᖏᑦ ᑕᕝᕙᓐᖓᑦ 
ᐲᖅᑕᐅᖃᑦᑕᖅᑐᑦ ᐃᖏᕐᕋᔾᔪᑎᓃᓐᖔᖅᑐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕚᑦ. 
ᒥᔅᑕ ᐃᐊᓕᐊᑦ. 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊᓕ ᐱᔾᔪᑎᒋᓪᓗᒋᑦ ᐃᓄᓕᕆᔩᑦ ᓄᓇᓕᓐᓂ 
ᐱᓕᕆᔪᑦ. ᐊᐱᖅᑯᑎᔅᓴᖃᕋᒪ ᖃᑦᓯᐅᕙᑦ 
ᑳᑦᑐᓛᒃᑕᐅᔪᑦ ᐃᓄᓕᕆᔨᖁᑎᕗᑦ ᑕᒫᓂ ᓄᓇᕗᑦᒥ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
ᑖᓐᓇ ᑐᒡᓕᕋ ᒥᔅᑕ ᑳᒻᐳᓪ ᑭᐅᓂᐊᖅᐳᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
ᔮᓄᐊᕆ 31 ᐱᒋᐊᖅᑐᒍ 46-ᖑᓚᐅᖅᑐᑦ ᑖᒃᑯᐊ 
ᐃᓄᓕᕆᔩᑦ ᐃᓂᖏᑦ ᑖᒃᑯᐊ 29 ᐃᒪᓐᓇ 
ᐃᓱᓕᕝᕕᖃᓐᖏᑦᑐᓂᒃ ᐃᖅᑲᓇᐃᔭᖅᑎᒋᔭᐅᓪᓗᑎᒃ 
17 ᐃᓐᓄᒃᓯᒪᓐᖏᑦᑐᑦ 12 ᒫᓐᓇ 
ᐃᖅᑲᓇᐃᔭᑲᐃᓐᓇᖅᑐᓄᑦ ᐃᓂᒋ ᐃᓐᓄᒃᓯᒪᔪᖅ 
ᐊᑕᐅᓯᖅ ᑳᓐᑐᕌᒃᑕᐅᓯᒪᓪᓗᓂ. ᖁᔭᓐᓇᒦᒃ, 
ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᓲᑎᒋᖅᑲᐅᔭᕋ ᐱᔾᔪᑎᒋᓪᓗᒍ ᖃᐅᔨᒪᒐᒪ 
ᑖᒃᑯᐊ ᐃᓚᖓᑦ ᓴᖅᑭᑕᐃᓐᓇᖅᑐᖅ ᖃᑦᑎᐅᒻᒪᖔᑕ 
ᑕᒪᒃᑯᐊ ᑳᓐᑐᕌᖃᑦᑕᖅᑐᑦ ᓄᓇᕗᒥ. ᑕᐃᒪ 
ᐃᓱᒫᓘᑎᖃᓚᐅᕋᑦᑕ ᐃᒪᓐᓇ ᐋᓐᓂᐊᓯᐅᖅᑎᓂᒃ 
ᐃᖅᑲᓇᐃᔭᖅᑎᑖᖃᑦᑕᓂᕐᒧᑦ 
ᐃᓕᓐᓂᐊᕆᐊᖃᕐᓂᖏᓐᓂᓪᓗ.  
 
ᐄ, ᖃᐅᔨᒪᔪᖓ ᐃᒃᐱᐊᕐᔪᒻᒥ ᐃᓄᓕᕆᔨᑕᖃᕐᒪᑕ 
ᑕᐃᒪ ᐃᓕᓐᓂᐊᓚᐅᖅᑐᖅ ᐃᖃᓗᑦᑑᑦᑎᐊᒥ. 
ᐅᖃᖃᑎᒋᓪᓗᑎᒍ ᐊᕐᕚᕐᓗᒃ ᐅᖃᓚᐅᕐᒪᑦ 
ᒥᑦᑎᒪᑕᓕᒻᒥᑦᑕᐅᖅ ᐃᖅᑲᓇᐃᔭᓐᖏᑦᑐᖃᕐᒪᑦ  

ᐃᓄᓕᕆᔨᒥᒃ. ᐸᓐᓂᖅᑑᒥᑦᑕᐅᖅ ᒪᕐᕉᓐᓂᒃ 
ᐃᓄᖁᑎᖃᕐᒪᑦ. ᓱᒻᒪᑦ ᑖᒃᑯᐊ 
ᐃᖅᑲᓇᐃᔭᖅᑎᑖᕆᔭᐅᕙᓪᓕᐊᓐᖏᓚᑦ ᐊᒻᒪᓗ 
ᑳᓐᑐᕌᒃᑖᖃᑦᑕᖅᑲᑦ ᓱᓇ ᓱᒻᒪᑦ ᓯᓚᑖᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐊᑐᓃᖅᑐᓄᑦ 
ᐅᖃᕈᑎᒍᓐᓇᖏᓐᓇᒃᑭᑦ. 
 
ᑐᒃᓯᕋᖅᓯᒪᒻᒪᖔᑕ ᖃᐅᔨᒪᓐᖏᓐᓇᒪ ᐄ, ᑕᐃᒪ 
ᐃᓕᓐᓂᐊᖅᓯᒪᒻᒪᑕ ᑖᒃᑯᐊ ᐊᔾᔨᒌᓐᖏᑦᑐᓂᒃ. 
ᖃᐅᔨᒪᓐᖏᑦᑐᖓ. 
ᐃᖅᑲᓇᐃᔭᖅᑖᕋᓱᐊᖅᓯᒪᓐᖏᑐᖅᑲᐃ. 
 
ᐄ, ᑕᐃᒪᓐᓇᑦᑕᐅᖅ ᐊᐱᕆᒐᔭᕋᒪ ᓱᒻᒪᑦ 
ᐃᖅᑲᓇᐃᔭᓐᖏᒻᒪᖔᑕ. ᑖᓐᓇ ᒪᓕᒐᓕᐅᖅᑎ 
ᐃᑲᔪᕈᓐᓇᖅᑲᑦ ᓱᒻᒪᑦ ᐃᖅᑲᓇᐃᔭᖅᑖᕋᓱᐊᕐᓂᖅᑲᑕ 
ᐃᖅᑲᓇᐃᔮᖅᑖᖅᑎᑕᐅᓚᐅᓐᖏᒻᒪᖔᑕ 
ᐆᒃᑐᖅᓯᒪᑎᓐᓇᒋᑦ ᐃᖅᑲᓇᐃᔮᒧᑦ ᖃᓄᖅ 
ᑭᐅᒍᓐᓇᖏᓐᓇᒃᑯ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᑖᒃᑯᐊ ᐱᔾᔪᑎᒋᓪᓗᒋᑦ ᑕᐃᒃᑯᐊ ᐃᓄᓕᕆᓂᕐᒧᑦ 
ᑭᒡᓕ social safety net ᑖᒃᑯᐊ ᐊᐅᓚᑦᑎᔩᑦ 
ᒐᕙᒪᐅᖃᑎᒌᓕᕆᔩᓪᓗ ᖃᓄᖅ ᑖᑦᓱᒥᖓ 
ᐱᓕᕆᐊᖃᖅᑭᓯ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ. 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᑐᒡᓕᕋ ᒥᔅᑕ ᑳᒻᐳᓪ ᑭᐅᓂᐊᕐᒪᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᑕᐃᒃᑯᐊ ᖃᓄᐃᓕᖅᐱᑕ ᐊᒻᒪ ᑕᒪᑉᑕᒃᑯᑎᒍᑦ 
ᓯᕗᓪᓕᐅᔾᔭᐅᓯᒪᖃᑕᐅᒻᒪᑦ ᒐᕙᒪᒃᑯᑦ 
ᐋᖅᑭᒃᓯᒍᒪᓕᓚᐅᕐᖓᑕ ᑖᒃᑯᐊ ᒥᓂᔅᑕᐃ 
ᑐᒡᓕᖏᑎᒍᑦ. ᐊᑕᐅᓯᕐᒥᒃ 
ᐃᓕᓐᓂᐊᖅᑎᑦᓯᓂᐊᖅᑐᒧᑦ ᑕᐃᓐᓇ ᓲᕐᓗ 
ᐃᓅᓯᖃᑦᑎᐊᓂᕐᒧᑦ ᑲᑎᒪᔨᐅᓂᐊᖅᑐᓂᒃ ᑖᒃᑯᐊ 
ᓱᒃᑰᕿᓗᐊᖁᓇᒋᑦ ᐃᓄᐃᑦ ᑕᒪᒃᑯᐊᓗ 
ᐊᔪᖅᓴᓗᐊᖅᑕᐃᓕᔾᔪᑎᒃᓴᐃᑦ ᐊᐃᑉᐹᓗ 
ᐃᒡᓗᓕᕆᓂᖅ. 
 
ᑕᐃᒃᑯᐊ ᒥᓂᔅᑕᐃᑦ ᑐᒡᓕᖏᑦ ᐱᖓᓲᔪᖅᑑᒻᒪᑕ 
ᑖᒃᑯᐊ ᐃᓚᐅᖃᑦᑕᖅᑐᑦ ᑲᑎᒪᔨᕋᓛᓂ ᑖᒃᑯᐊ 
ᑐᑭᒧᐊᒍᑎᒃᓴᓂᒃ ᐋᖅᑭᒃᓱᐃᔪᑦ ᐃᑲᔪᖅᑎᐅᓪᓗᑎᓪᓗ. 
ᑖᒃᑯᐊ ᑲᑎᒪᔨᕋᓛᑦ ᐱᓕᕆᐊᒐᒃᓴᖃᕐᓂᐊᖅᑐᑦ 
ᐊᓯᖏᓐᓂᓪᓗ ᐊᑐᕆᐊᓕᓐᓂᒃ ᐊᒻᒪᓗ ᑖᒃᑯᐊ 
ᐱᓕᕆᕕᕗᑦ ᑖᒃᑯᐊ ᑐᑭᒧᐊᒃᑎᑦᑎᓂᐊᖅᑐᑦ ᑖᒃᑯᐊ 
ᐱᓕᕆᐊᕆᓂᐊᖅᑕᓐᓂᒃ. 
 
ᓲᕐᓗ ᓱᓕ ᑕᒪᓐᓇ ᐅᖃᐅᓯᐅᒻᒪᑦ ᑭᓇ 
ᓯᕗᓕᖅᑎᐅᓂᐊᕐᒪᖔᖅ ᓱᓕ ᑕᒪᓐᓇ 
ᐱᓕᕆᐊᕆᔭᐅᒻᒪᑦ ᑭᓯᐊᓂ ᐊᐅᓚᑦᓯᔩᑦ 
ᒐᕙᒪᐅᖃᑎᒌᓕᕆᔩᓪᓗ ᐱᓕᕆᖃᑎᖃᕐᖓᑦ 
ᑖᒃᑯᓂᖓ ᖃᑦᑎᑲᓪᓚᓐᓂᒃ ᐱᓕᕆᕕᐅᔪᓂᒃ 
ᐃᓕᖅᑯᓯᓕᕆᔨᒃᑯᓂᓪᓗ ᐊᒻᒪᓗ ᒪᓕᒐᓕᕆᔨᒃᑯᓐᓂᒃ 
ᓇᓗᓇᐃᔭᐃᕙᓪᓕᐊᓪᓗᑎᒃ ᖃᓄᖅ 
ᐊᑐᓕᖅᑎᑕᐅᒐᔭᕐᓂᖓᓂᒃ ᑖᑦᓱᒪ ᐊᑖᒍᑦ ᑕᒪᑉᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. 
ᒥᔅᑕ ᐃᐊᓕᐊᑦ. 
 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪ 2010-11 ᑮᓇᐅᔭᖅᑑᑎᔅᓴᖏᑦᑕ 
ᐅᖃᐅᓯᕆᔭᐅᒋᐊᓐᖓᓚᐅᕐᓂᖓᓄᑦ ᒥᔅᑕ ᐲᑕᓴᓐ. 
ᑕᐃᒃᑯᐊ ᐊᑦᑕᓇᖅᑐᒦᑦᑐᑦ $1.5 ᒥᓕᐊᓐ 
ᐊᑐᖅᑕᐅᓂᐊᕐᓂᖓᓂ ᑕᒪᒃᑯᐊ ᓱᕈᓰᑦ 
ᓴᐳᔾᔭᐅᓯᒪᔾᔪᑎᔅᓴᖏᓐᓂ.  ᐅᓂᒃᑳᕈᓐᓇᖅᑮᑦ ᖃᓄᖅ 
ᓇᓪᓕᐊᓂᑦ ᓴᐳᔾᔭᐅᓯᒪᔾᔪᑎᔅᓴᓂᑦ 
ᐅᖃᐅᓯᖃᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
ᑖᓐᓇ ᑐᓴᖅᑎᑦᑎᔾᔪᑎᒋᖅᑲᐅᔭᕋ ᐅᓪᓗᒦ? ᑖᒃᑯᐊ 
ᕿᒥᕐᕈᔾᔪᑏᑦ ᕿᒥᕐᕈᔾᔪᑎᐅᒋᐊᓖᑦ ᓱᕈᓯᕐᓄᑦ 
ᖃᑕᕐᖑᑎᖏᓐᓂᓪᓗ. ᑕᐃᒪ ᓄᓇᕗᒻᒥᐅᑦ 
ᑐᓴᕐᕕᒋᖅᑳᕈᒪᓂᐊᕋᑦᑎᒍ ᐃᑲᔪᖅᑎᒋᔭᕗᓪᓕ 
ᑕᒪᒃᑯᐊ ᑲᑎᔾᔨᖃᑎᒌᖑᔪᑦ ᐊᓯᖏᑦ ᑕᒪᒃᑯᓄᖓ 
ᐊᑕᔪᑦ ᑕᒫᓂ ᓄᓇᕗᓕᒫᒥ ᓇᓚᐅᑦᑖᖅᓯᒪᔪᒍᑦ 
ᑖᒃᑯᐊ ᐱᐊᓂᒃᑕᐅᒐᔭᕐᓂᖏᓐᓂ 
ᐊᑭᑐᓗᐊᕌᓗᓐᖏᓪᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
$1.5-ᒥᓕᐊᓐ ᐊᑐᖅᑕᐅᓂᐊᖅᑑ ᐊᕐᕌᒎᓐᓅᑦ 
ᒪᕐᕉᓐᓅᒃ? ᖃᓯᓂᑭᐊᖅ ᐱᓕᕆᕕᓯ ᐊᑐᕐᓂᐊᖅᑳᑦ 
ᑕᕝᕙᓐᖓᑦ ᑮᓇᐅᔭᓂᑦ $1.5-ᒥᓕᐊᓐᓂᑦ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
ᑖᓐᓇ ᒥᓂᔅᑕ ᑐᒡᓕᖓ ᑭᐅᑎᓐᓂᐊᕋᒃᑯ. ᑖᒃᑯᐊ 
ᐊᕕᔅᓯᒪᓂᐊᕐᖓᑕ ᐊᕐᕉᒎ ᒪᕐᕉᓐᓄᒃ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅᑕ ᑳᒻᐳᓪ.  
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᐊᖏᑐᐊᖅᑲᑕ ᒥᓂᔅᑕᐃ ᑐᒡᓕᖏᑦ $600,000-ᓂᑦ 
2010-2011-ᒧᑦ ᐊᒻᒪ $900,000 ᑭᖑᓪᓕᕐᒧᑦ 
ᐊᕐᕌᒍᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᑦᑕᐅᖅ ᐃᓚᖓ ᐅᖃᐅᓯᖃᕐᖓᑕ 
ᐋᔩᖃᑎᖃᕋᔭᕐᓂᖏᓐᓂ ᐃᓄᓐᓂᑦ ᓄᓇᓕᐅᔪᓂᑦ 
ᑖᓐᓇ ᒥᓂᔅᑕ ᐅᖃᖅᑲᐅᒻᒪᑦ ᐅᓪᓗᒥ. ᖃᑦᑎᐅᕙᑦ 
ᓄᓇᓖᑦ ᐅᖃᕐᕕᐅᓂᐊᖅᑐᑦ ᓄᓇᕗᓕᒫᒥᑦ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐱᐅᒐᔭᖅᑑᒐᓗᐊᖅ ᓄᓇᓕᓕᒫᓅᕈᑦᑕ 
ᑭᓯᐊᓂ ᑕᒪᒃᑯᐊ ᐃᓄᒋᐊᓐᓂᖅᓴᐃᑦ ᐃᒪᓐᓇ 
ᐊᑲᐅᓐᖏᓕᐅᕈᑎᖃᕐᓂᖅᓴᐃᑦ ᐃᓅᓯᒃᑯᑦ ᑖᒃᑯᐊ 
ᐅᐸᑦᑕᐅᓪᓚᕆᓚᖓᔪᑦ. ᐄ, ᑕᐃᒫᑦᑕᐅᖅ 
ᓈᒻᒪᓈᕆᐊᕐᓗᒍ ᐅᖃᕐᕕᐅᓂᐊᕐᒥᔪᑦ ᑭᒡᒐᖅᑐᐃᔩᑦ 
ᓄᓇᓕᓐᓂᑦ ᑕᒪᒃᑯᓂᖓ ᐃᓚᐅᓂᖃᒻᒪᕆᖃᑦᑕᖅᑐᑦ 
ᖃᑕᓐᖑᑎᒌᑦ ᑲᒪᒋᔭᐅᓂᖏᓐᓄᑦ ᑭᓯᐊᓂ ᑕᒪᕐᒥᑲᓴᒃ 
ᓄᓇᓖᑦ ᐅᖃᕐᕕᐅᓂᐊᖅᑐᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  
ᖃᐅᔨᒋᐊᖅᓯᒪᕖᑦ  

ᓇᓕᐊᓐᓅᓛᕐᒪᖔᑕ ᓄᓇᓕᓐᓄᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
ᒫᓐᓇᒧᑦ ᓱᓕ ᖃᐅᔨᒪᓐᖏᑦᑐᒍᑦ ᑭᓯᐊᓂ ᑕᒪᒃᑯᐊ 
ᓇᓗᓇᐃᖅᓯᒪᔭᕋᓗᐊᕗᑦ ᓱᓕ ᑭᓯᐊᓂ 
ᓇᓗᓇᐃᕆᓪᓚᕆᔅᓯᒪᓐᖏᓪᓚᕆᑦᑐᒍᑦ. 
ᓇᓗᓇᐃᖅᓯᒪᓕᕈᑦᑎᒍ ᐃᓕᔅᓯᓐᓄᑦ 
ᑐᓴᖅᑎᑦᑎᔪᒫᕐᓂᐊᕐᒥᔪᒍᑦ ᑎᑎᖅᑲᑎᒍᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᑎᕐᕕᒋᓗᒍ ᑕᐃᒃᑯᐊ ᐃᓄᓕᕆᔨᐅᔪᑦ ᑖᒃᑯᐊ 
ᓄᓇᓕᓐᓃᑎᓪᓗᒋᑦ ᑖᒃᑯᐊ ᐊᒃᓱᕈᑦᑎᐊᐸᒻᒪᑕ 
ᐃᓚᖏᓪᓗ ᑲᒪᒋᐊᓪᓚᐸᑦᑐᑎᑦ ᐃᒫᒃ 
ᐃᖅᑲᖅᑐᐃᕕᒃᑯᑦ ᐱᕋᔭᑦᑕᐃᓕᑎᑕᐅᔪᓄᑦ 
ᑲᒪᕙᒃᑭᓪᓗᑎᑦ. ᐊᕐᕌᒍᑦᑎᓐᓂ ᑕᒪᓐᓇ ᑲᔪᓯᓂᐊᖅᐹ 
ᐅᕝᕙᓘᓐᓃᑦ ᑖᓐᓇ ᒪᓕᒐᓕᕆᔨᒃᑯᓐᓅᖅᑕᐅᓛᖅᑳ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒃᑯᐊ ᐃᖅᑲᖅᑐᐃᕕᒃᑯᓐᓂ 
ᐱᕋᔭᑦᑕᐃᓕᒪᑎᑕᐅᔪᓄᑦ 
ᐅᓂᒃᑳᕆᐊᖃᖃᑦᑕᕐᓂᖏᓐᓄᑦ ᓱᓕ 
ᐅᖃᖃᑎᒌᒍᑎᒋᓯᒪᓐᖏᓇᑦᑎᒍ ᒪᓕᒐᓕᕆᔨᒃᑯᓪᓗ 
ᑕᐃᒃᑯᐊ ᐊᒥᓲᒻᒪᑕ. ᑕᐃᒪᓕ ᑕᕝᕙᓂ ᒐᕙᒪᒃᑯᓐᓂ 
ᑕᒪᒃᑯᐊ ᑲᒪᒋᔭᐃᓐᓈᓗᒋᔪᓐᓇᖏᓐᓇᑦᑎᒍ 
ᐊᑕᐅᑦᑎᒃᑯᑦ ᐊᖏᓚᐅᖅᑐᒍᑦ ᐊᒡᒍᑐᖅᓯᒪᓗᓂ 
ᐱᑐᐃᓐᓇᕆᐊᖃᖅᑐᒍ ᐃᓚᖏᓪᓗ 
ᓄᑦᑎᖅᓯᒪᓕᖅᑐᑎᒍ. 
 
ᑭᓯᐊᓂ ᖃᑦᑎᓪᓚᕆᐅᓂᖏᓐᓄᑦ ᒫᓐᓇᐅᔪᖅ 
ᐅᖃᕈᓐᓇᖏᓐᓇᒪ. ᐱᖃᑎᒋᔭᕋ ᒥᓂᔅᑕ 
ᒪᓕᒐᓕᕆᓂᕐᒧᑦ ᓯᕗᓕᐅᕆᒐᔭᖅᑐᒃᓴᐅᕗᖅ 
ᖃᑦᑎᓪᓚᕆᓐᓂᑦ ᐱᓇᓱᓐᓂᐊᕐᒪᖔᖅ. ᓱᓕ ᑕᒪᓐᓇ 
ᐋᖅᑭᒻᒪᕆᒃᓯᒪᓐᖏᑕᕗᑦ ᑭᓯᐊᓂᓕ ᐄ, 
ᐅᖃᖅᓯᒪᒐᓗᐊᖅᑐᒍᑦ ᑭᖑᓕᕇᖅᑕᕐᓗᒋᑦ 
ᑲᒪᒋᓂᐊᕐᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅᑕ ᐃᐊᓕᐊᑦ. 



ᐊᐃᑉᐱᖅ, ᒫᑦᓯ 9, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᑕᐃᒪ ᐊᓯᒃᑲ ᐊᐱᖅᓱᖅᑎᖔᕐᓂᐊᕋᒃᑭᓪᓕ. 
ᖁᔭᓐᓇᒦᒃ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᔅᑕ ᖁᒻᒧᐊᑦᑐᖅ. 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇᓕ 
ᓂᓪᓕᐅᑎᒋᓗᐊᒃᑲᓐᓂᕈᒪᑐᐃᓐᓇᖅᑕᕋ 
ᓂᓪᓕᐅᑕᐅᖃᑦᑕᕋᑖᕐᒥᔫᒐᓗᐊᖅ ᑕᒪᒃᑯᐊ ᓱᕈᓯᕗᑦ, 
ᓄᑲᑉᐱᐊᑦ, ᓂᕕᐊᖅᓯᐊᑦ. ᓄᓇᑦᑎᓐᓂ ᐃᓪᓗᖓᓂ 
ᐊᓂᑕᐅᒋᐊᖃᕋᐃᒻᒪᑕ ᐊᔪᓐᓇᖏᑉᐸᑦ ᑕᕝᕙᓐᖓᑦ 
ᓄᓇᓕᓐᓂ ᓅᑕᐅᖏᓪᓗᑎᒃ. ᐃᓛᒃ 
ᓇᒧᓐᖓᕕᔅᓴᖃᑦᑎᐊᖅᑲᑕ ᐊᑦᑕᓇᓐᖏᑦᑐᒥᒃ 
ᐱᐅᓂᖅᓴᓪᓚᕆᐅᒻᒪᑦ ᑕᒪᓐᓇ ᖃᐅᔨᒪᒐᑦᑎᒍ 
ᖃᖓᑐᐃᓐᓇᒃᑯᑦ.  
 
ᐊᐅᓚᑎᑦᑎᔪᖃᕋᐃᒻᒪᑦ ᑕᒫᓐᖓᑦ ᓄᓇᕗᑦᒥᒃ 
ᐱᒡᒐᓇᖅᑐᖅᓯᐅᓕᒃᑲᓐᓂᖃᑦᑕᕐᖓᑕ 
ᐅᑎᕋᓱᓕᕋᓗᐊᖅᑐᑎᒃ ᓄᓇᒥᓐᓄᑦ. ᐃᓚᖓᒍᓪᓗ 
ᑖᓐᓇ ᑖᒃᑯᓄᖓ ᓇᒻᒥᓂᓪᓚᑦᑖᖏᓐᓂᒃ 
ᑭᐱᔭᐅᓚᐅᖅᑎᓪᓗᒍ ᑲᓱᖅᑎᑲᓐᓂᕋᓱᒋᐊᖓ 
ᑕᐃᒫᓪᓚᕆᑯᓗᒃ ᐱᒡᒐᓇᖅᓯᓲᖑᒻᒪᑦ ᓄᓇᓕᓐᓂ 
ᐊᐅᓚᕈᔾᔭᐅᑎᓪᓗᒋᑦ. ᑕᐃᒪᐃᓐᓂᐅᓴᑐᐃᓐᓇᕈᔪᒻᒪᑦ 
ᑕᕝᕙᓂ ᓄᓇᓕᓐᓃᖏᓐᓇᑎᓪᓗᒋᑦ 
ᑕᑯᖃᑦᑕᐅᑎᔪᓐᓇᖅᑎᑕᐅᑎᓪᓗᒋᑦ. ᑕᒪᓐᓇ 
ᑭᑦᑐᕋᖅᑕᐅᑎᐊᒻᒪᕆᑦᑐᑯᓘᑎᓐᓇᒍ 
ᐱᔭᕆᐊᑭᓐᓂᓴᓪᓚᕆᒃᑯᑦ ᑕᕝᕗᖓ ᐅᑎᕈᓐᓇᓲᖑᒻᒪᑕ  
ᓇᒻᒥᓂᕐᒥᓄᓂᓛᒃ. 
ᑕᑯᓐᓇᖅᑕᐅᔭᕆᐊᖃᒃᑲᓂᖅᑐᒋᔭᕋ 
ᐊᐅᓚᖅᑎᑕᐅᖏᓪᓗᑎᒃ ᓄᓇᓕᓐᓂ ᑕᕝᕙᓂ 
ᐃᓪᓗᒦᖏᓐᓇᖏᒃᑲᓗᐊᕐᓗᑎᒃ ᑭᓯᐊᓂ 
ᑕᕝᕗᖓᕈᓐᓇᖅᑎᑕᐅᖃᑦᑕᑎᓪᓗᒋᑦ ᑖᓐᓇ 
ᑭᑦᑐᕋᓪᓚᕆᖅᑎᑕᐅᑎᓐᓇᒍ ᐱᐅᓪᓚᕆᖃᑦᑕᕐᖓᑦ 
ᑕᐃᒫᒃ. 
 
ᑭᑦᑐᕋᓪᓚᕆᑦᑕᐅᓯᒪᑎᓪᓗᒋᑦ 
ᐊᐅᓚᖅᓯᒪᐅᔭᓕᓚᐅᖅᑐᑎᒃ 
ᐅᑎᓪᓚᑦᑖᕈᓐᓇᐃᓕᓲᖑᒻᒪᑦ ᐊᒻᒪᓗ ᐃᓚᖓᒍᑦ 
ᐱᖃᑎᒋᕙᓚᐅᖅᑕᖏᑦ ᐱᖃᑎᒋᔪᓐᓃᖅᑐᒋᑦ. ᑕᒪᓐᓇ 
ᑕᐃᒪᓐᖓᑐᖃᖅ ᑕᑯᓯᒪᔭᕗᑦ  ᐊᔾᔨᒌᖏᑦᑐᓄᑦ 
ᐃᓕᓐᓂᐊᕆᐊᖅᐸᓚᐅᖅᑐᓄᑦ ᐊᑐᖅᑕᐅᕙᓚᐅᖅᑐᖅ 
ᐊᑐᕈᒥᓇᓐᖏᑦᑐᖅ ᑕᕝᕗᓐᖓᕈᒪᖏᑦᑐᒍᑦ 
ᐱᔪᓐᓇᓂᑦᑎᓐᓂᓪᓗ ᐃᓅᓪᓗᑕ  
ᑕᕝᕗᖓᖅᑎᑐᑦᑎᔪᒪᖏᑎᐊᖅᑐᒍᑦ. ᐊᔪᓐᓇᖏᑉᐸᑦ 
ᐊᓪᓛᑦ ᑕᒪᔾᔭ ᓄᓇᓕᕋᓛᓕᓪᓛᖑᒻᒪᑕ ᓄᓇᓕᑦ 
ᑕᒪᒃᑯᐊ ᐱᐅᓂᖅᓴᒻᒪᕆᐅᒻᒥᔪᑦ ᐃᓚᖓᒍᑦ 
ᓇᒧᕈᓘᔭᖅ ᐱᖃᖏᑦᑐᑦ ᓄᓇᓕᕌᓛᓃᑎᓪᓗᒋᑦ 

ᐱᓗᐊᓐᖑᐊᖅᑐᖅ ᓄᑲᑉᐱᐊᖑᓕᖅᑎᓪᓗᒋᑦ, 
ᓂᕕᐊᖅᓯᐊᖑᓕᖅᑎᓪᓗᒋᑦ, ᒥᑭᓗᐊᖅᑎᓐᓇᒋᓪᓗ 
ᐊᖏᓪᓕᓗᐊᖅᑎᓐᓇᒋᓪᓗ ᑕᒫᓂ 
ᐊᑯᓐᓈᕿᕈᔪᒃᑎᓪᓗᒋᑦ. ᐱᐅᓪᓚᕆᒃᑐᖅ 
ᓄᓇᓕᕋᓛᓅᖅᑎᑦᑎᓂᖅ ᐊᐅᓚᓂᖃᑦᑎᑐᐊᑎᓪᓗᒋᑦ. 
ᑕᒪᓐᓇᑦᑕᐅᖅ ᑕᑯᓯᒪᔭᕋ ᐱᐅᔪᒥᒃ ᓴᖅᑮᔪᓐᓇᕐᒥᔪᖅ 
ᑭᑦᑐᕋᐃᓪᓚᕆᓐᓇᓂᓗ ᐱᖅᑯᓯᑦᑎᓐᓂᒃ 
ᐃᓕᖅᑯᓯᖅᑎᓐᓂᒃ. ᑖᓐᓇ ᐱᐅᒻᒪᑦ.  
 
ᐅᓇᓕ ᓂᓪᓕᐅᑎᒋᒃᑲᓐᓂᕈᒪᖅᑲᐅᔭᕋ 
ᑕᕝᕗᓐᖓᕋᐃᒻᒪᑕᐃᓛᒃ ᐃᓛᓐᓂᒃᑯᑦ 
ᐋᑕᐅᔭᕆᐊᖃᓕᕋᐃᒻᒪᑕ ᑖᒃᑯᐊ ᐊᖓᔪᖅᑳᖏᑦ 
ᓄᓇᑦᑎᓐᓂᓕ ᖃᐅᔨᓯᒪᒐᒃᑯᑦ. . . 
ᑕᐃᒪᐃᑦᑐᓕᕆᔨᖃᕋᑦᑕ ᐱᖓᓱᓂᒃ, 
ᐱᕈᖅᓴᓂᒥᓂᖏᑦ ᐊᑐᖅᑐᒋᑦ ᐊᐅᓚᔾᔮᒻᒪᑕ 
ᖃᓪᓗᓈᖑᑉᐸᑦ, ᖃᓪᓗᓈᑎᑐᑦ ᐱᕈᔪᒃᑐᖅ. ᐃᓅᑉᐸᑦ 
ᑖᒃᑯᐊ ᓄᓇᓖᑦ ᐱᖅᑯᓯᖔᖓᓂᒃ ᐊᑐᕐᓂᖅᓴᖅ.  
 
ᑕᒪᒃᑯᐊ ᓄᓇᑦᑎᓄᐊᕋᑖᖅᑐᒥᓃᑦ 
ᖃᓪᓗᓈᓃᓐᖔᖅᑐᖅ ᐃᖅᑲᓇᐃᔭᕆᐊᖅᑐᑦ 
ᒪᓕᒐᒻᒥᓂᒃ ᐱᖅᑯᓯᕐᒥᓂᒃ ᓇᔅᓴᔮᒻᒪᑕ ᐅᕙᒍᑦ 
ᐱᖅᑯᓯᕆᖏᑕᑦᑎᐊᖓᓂᒃ ᒫᓂ. ᑕᒪᓐᓇ ᐃᓚᖓᒍᑦ 
ᐊᑲᐅᓐᖏᓕᐅᕈᑎᒋᓪᓚᕆᑉᐸᑲᑦᑎᒍ ᑕᐅᓇᓂᖔᖅ 
ᐱᖅᑯᓯᕐᒥᓂᒃ ᓴᓐᖏᔫᑎᑦᑎᓪᓗᑎᒃ ᐊᒻᒪᓗ ᒪᓕᒐᕐᓄᑦ 
ᐃᑲᔪᖅᓯᑕᐅᓪᓗᑎᓪᓗ ᐱᔪᓐᓇᕋᒥᒃ ᑕᐃᒫᒃ. ᑕᕝᕙ 
ᑭᓯᐊᓂ ᐊᐅᓚᑎᑦᑎᖃᑦᑕᕐᓂᒃ ᓄᓇᓕᓐᓂᒃ 
ᐱᐅᓐᖏᒻᒪᑦ ᐊᒻᒪᓗ ᑖᒃᑯᐊ 
ᓄᓇᑦᑎᓐᓂᒥᐅᑕᐅᓐᓂᓐᖏᑦᑐᑦ 
ᓴᓐᖓᑎᑦᑐᐊᓘᔮᖅᑐᑎᒃ ᐃᓛᓐᓂᒃᑯᑦ ᐱᕙᒻᒪᑕ 
ᒪᓕᒐᕐᓂᒃ ᐊᑐᑐᐃᓐᓇᖅᑑᒐᓗᐊᖅᑕᐅᖅ. ᑕᕝᕙ 
ᑭᓯᐊᓂ ᐊᑐᖁᔭᖏᑦ ᒫᓂᒥᐅᔅᓴᔭᐅᓐᖏᑦᑐᑦ 
ᖁᑦᑎᓂᖅᓴᐅᒋᐊᖃᓐᖏᒻᒪᑕ ᒫᓂᒥᐅᑦ ᐊᑐᖁᔭᖓᑦ 
ᖁᑦᑎᓂᖅᓴᐅᒋᐊᓕᒃ ᐊᑐᖅᑕᐅᒋᐊᓕᒃ ᑖᓐᓇᓕ 
ᓱᓕᔪᕆᓪᓚᑖᖅᑕᕗᑦ. ᑕᒪᓐᓇᓕ ᑕᐃᒫᒃ 
ᑕᑯᔪᒪᔭᕋᓗᐊᕋ ᐊᔪᕐᓇᓐᖏᑉᐸᑦ. ᐊᔾᔨᒌᓐᖏᑦᑐᓂᒃ 
ᑖᒃᑯᐊ ᐃᖅᑲᓇᐃᔭᖅᑏᑦ ᑕᕝᕗᖓᔅᓴᐃᓐᓇᖅ 
ᐱᓕᕆᔫᒐᓗᐊᑦ.  
 
ᐃᓱᒪᓕᖃᑦᑕᕐᖓᑕ ᓄᓇᑦᑎᓐᓂᒥᐅᑕᐃᑦ 
ᑕᕝᕙᓃᖁᔨᑦᑕᖅᑯᑦ ᑖᒃᑯᐊ 
ᑕᕝᕙᓂᒥᐅᔅᓴᔭᒥᓂᐅᖏᑦᑐᑦ ᐊᐅᓪᓚᖁᔨᑦᑕᖅᑯᑦ. 
ᐊᐅᓪᓚᖁᔨᓗᐊᓐᖑᐊᖅᑐᑦ ᓄᓇᑦᑎᓐᓂ ᑕᕝᕘᓇ 
ᑕᒪᒃᑯᐊ ᑕᒪᐅᖓᐃᓛᒃ ᐃᖅᑲᓇᐃᔭᕆᐊᖅᐸᑦᑐᑦ 
ᒐᕙᒪᒃᑯᓐᓂᑦ 
ᑐᑭᓯᑎᑕᐅᑦᑎᐊᖅᓯᒪᔭᕆᐊᖃᖅᐸᑦᑑᒐᓗᐊᑦ ᑖᒃᑯᐊ 
ᓄᓇᓖᑦ ᐱᖅᑯᓯᖃᕐᖓᑕ ᑖᒃᑯᐊ 
ᐋᖅᑭᔅᓯᒋᐊᑦᑕᐅᑎᒋᓐᖏᓪᓗᑎᒃ ᑖᒃᑯᐊ 
ᓈᓚᑲᐃᓐᓇᓚᐅᒃᑭᑦ ᖃᓄᕐᓕ ᐱᖅᑯᓯᖃᕐᒪᖔᑕ 

ᑐᑭᓯᖅᑳᓚᐅᕐᓗᒋᑦ. ᑖᒃᑯᐊᖃᐃ 
ᓈᓚᓐᓂᖅᓴᕆᔭᕆᐊᓕᑦᑎᑦ ᓄᓇᖃᓪᓚᑦᑖᖅᑐᑦ 
ᑕᕝᕙᓂ ᑕᐃᒫᒃ ᑕᑯᔪᒪᓂᖅᓴᐅᕙᒃᑲᓗᐊᕋᑦᑕ 
ᓄᓇᓕᕋᓛᓃᙶᖅᑐᑕ ᐱᓗᐊᓐᖑᐊᖅᑐᖅ. 
 
ᐃᑉᐱᓂᖅᑐᐃᓐᓇᐅᕙᒃᑲᑦᑕ ᐃᒫᒃ ᓇᒻᒥᓂᕇᑦ 
ᓯᖁᒥᑕᐅᒐᐃᒻᒪᑕ ᐊᐅᓪᓚᖅᑎᑕᐅᔪᖃᖅᑎᓪᓗᒍ 
ᓱᕈᓯᑯᓗᓐᓂᒃ ᐃᓅᓱᑦᑐᓂᒃ ᓄᑲᑉᐱᐊᓂᒃ ᑕᒪᓐᓇ 
ᐃᓚᖓᒍᑦ ᐱᒡᒐᓇᓪᓚᕆᑉᐸᒻᒪᑕ 
ᑕᑯᔭᖅᑐᕈᒪᓕᕇᖅᑐᑎᓪᓗ ᐅᑎᕈᒪᓕᕇᖅᑐᑎᓪᓗ 
ᑭᓯᐊᓂ ᐊᔪᕐᓇᓯᓪᓗᓂ ᑖᓐᓇ ᑭᑦᑐᕋᖅᑕᐅᓂᖓ 
ᐱᐅᓗᐊᖃᑦᑕᖏᒻᒪᑦ ᑖᒃᑯᓄᖓᓕᒫᖅ. 
ᐊᐱᖅᑯᓯᐅᓗᐊᓐᖏᑦᑑᒐᓗᐊᖅ ᑖᓐᓇ 
ᓂᓪᓕᐅᑎᒋᔪᒪᖅᑲᐅᒐᒃᑯ, ᐃᔅᓯᕙᐅᑖᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖁᒻᒧᐊᑦᑐᖅ. ᐊᐱᖅᑯᓯᐅᕋᑖᓐᖏᒻᒪᑦ. 
ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. H-5ᒨᕐᓗᑕ 
ᑲᑎᑦᑐᒋᑦ ᐊᐅᓚᓂᖏᓐᓄᑦ ᒪᑭᒪᓂᖏᓐᓄᑦ 
ᓂᕈᐊᕈᑕᐅᒋᐊᓕᒃ ᐃᓄᓕᕆᔨᒃᑯᓐᓂ ᑲᑎᑦᑐᒋᑦ. 
$36,434,000. ᐊᖏᖅᑭᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): H-6 
ᐅᖁᒪᐃᓐᓂᕐᓂᐊᖅᑐᓕᕆᓂᕐᒧᑦ ᑲᑎᑦᑐᒋᑦ 
$9,686,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): H-7ᒨᕐᓗᑕ 
ᓇᐃᓪᓕᒋᐊᖅᓯᒪᔪᖅ ᑲᒪᒋᔭᐅᒋᐊᖃᕐᓂᖏᓐᓄᑦ 
$157,063,000. ᓇᓄᓕᒻᒧᑦ ᒪᓕᒐᓕᐅᖅᑎ. 
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐄ ᑕᐃᒪ ᐊᐱᖅᓱᖅᑐᓃᓛᒃ ᐊᓕᐊᓇᐃᒻᒪᑦ. 
ᒪᓕᒐᓕᐅᖅᑎᐅᔪᖅ ᖃᐅᔨᒪᒻᒪᑕ 
ᒪᓕᒐᓕᐅᖅᑎᐅᓪᓗᑕᐃᓛᒃ ᑐᓴᖅᑎᑕᐅᖃᑦᑕᕋᑦᑕ 
ᐃᓄᖁᑎᑦᑎᓐᓂᒃ ᑲᒪᒋᔭᐅᓂᖏᓐᓄᑦ 
ᑲᒪᒋᔭᐅᓂᕆᕙᑦᑕᖏᓐᓂᒃ ᐋᓐᓂᐊᕐᕕᓐᓂ. 
 
ᐃᑉᐸᔅᓴᖅ ᐅᖃᓚᐅᕋᒪ ᐊᑲᐅᓐᖏᓕᐅᕈᑕᐅᒐᔪᑉᐸᑦᑐᑦ 
ᐅᖃᐅᑎᔭᐅᕙᒻᒪᑕ Tylenol-ᑐᑐᐃᓐᓇᕐᓗᑎᒃ 
ᖃᐃᒃᑲᓐᓂᓛᑐᐃᓐᓇᕐᓗᑎᒃ ᐱᐅᓯᓐᖏᑉᐸᑦ.  

ᓄᓇᑦᑎᓐᓂ ᐊᑕᐅᓯᐊᓐᖏᒻᒪᕆᑦᑐᓂ ᑕᐃᒫᔅᓴᐃᓐᓇᖅ 
ᑕᐃᒪᐃᓕᐅᖅᑕᐅᖃᑦᑕᕐᓂᑰ 
ᑕᐃᒪᐃᓕᐅᖅᑕᐅᖃᑦᑕᓚᐅᖅᑐᑦ ᑕᐃᒃᑯᐊᓗ ᑕᒪᒃᑮᒃ  
ᖃᖓᑕᓲᒃᑯᑦ ᐊᐅᓪᓚᕈᔾᔭᐅᔭᕆᐊᖃᓕᓚᐅᖅᓯᒪᔫᒃ 
ᐊᒻᒪᓗ ᐋᓐᓂᐊᔪᒻᒪᕆᐅᓪᓗᑎᒃ ᓘᑦᑖᒧᑦ 
ᑕᑯᔭᐅᔭᕆᐊᖃᓪᓚᕆᑦᑐᑎᒃ. 
 
ᒪᓕᒐᓕᐅᖅᑏᑦ ᐅᕙᒍᑦ ᐅᕙᓂ ᓘᑦᑖᖅᑕᖃᓐᖏᒻᒪᑦ 
ᐋᓐᓂᐊᓲᖅᑎᑕᖃᕋᓂᓗ ᖃᐅᔨᒪᓐᖏᑦᑐᒍᑦ 
ᐋᓐᓂᐊᕐᕕᓐᓂᒃ ᑕᐃᒫᒃ ᑭᐅᖃᑦᑕᕆᐊᖃᕋᓗᐊᕐᒪᖔᑕ 
ᖃᐅᔨᒪᓪᓗᑕᓗ ᐅᕙᒍᓪᓗ ᒪᓕᒐᓕᐅᖅᑎᐅᓪᓗᑕ 
ᑕᕝᕗᖓ ᖃᕿᐊᖅᓯᔫᔮᕆᐊᖃᕋᓗᐊᕐᒪᖔᑦᑕ 
ᑕᒪᒃᑯᓂᖓ ᐱᓕᕆᐊᔅᓴᖏᓐᓄᑦ ᑲᒪᒋᔭᐅᓂᖏᓐᓄᑦ. 
ᑭᓯᓂᐊᓕ, ᑖᓐᓇ ᐅᖃᐅᓯᕆᕋᑖᖅᑕᕋ 
ᓴᖅᑭᓕᖅᑭᑦᑖᖏᓐᓇᕐᖓᑕ ᑕᐃᒪᓐᖓᑦ. 
 
ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑲ 
ᐃᓕᓐᓂᐊᕈᑎᔅᓴᐅᔪᓄᑦ ᖃᓄᖅ ᑕᒪᒃᑯᓄᖓ 
ᐋᓐᓂᐊᓯᐅᖅᑎᓄᑦ ᓄᓇᕗᒻᒥ ᐃᖅᑲᓇᐃᔭᖅᐸᑦᑐᓄᑦ 
ᐋᓐᓂᐊᕐᕕᖏᓐᓂ? ᖁᔭᓐᓇᒦᒃ ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᒪᓕᒐᓕᐅᖅᑎ ᓇᓄᓕᒻᒧᑦ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᑖᓐᓇ ᑭᐅᔭᕐᓂᖏᑦᑐᐊᓗᒃ ᓇᐅᒃᑯᑦ 
ᑭᐅᒐᓗᐊᕈᑦᑎᒍ ᐊᐱᖅᑯᑎᒃᑲᓂᕐᓂᕐᒃ 
ᓴᖅᑭᖅᑐᖃᒃᑲᓂᕐᓂᐅᓴᑐᐃᓐᓇᖅᑐᖅ ᑖᓐᓇᓕ 
ᐊᐱᖅᑯᑎᒋᔭᖓ ᐊᔾᔨᐸᓗᒋᒻᒪᒍ. ᑭᒡᒐᑐᖅᑕᓕᒫᑎᓐᓂ 
ᐊᐱᖅᑯᑕᐅᔪᓐᓇᕐᒥᔪᖅ. 
 
ᑕᐃᒪᓕ ᐃᒪᐃᓕᒐᓱᑉᐸᑦᑐᒍᑦ ᑖᒃᑯᐊ 
ᖃᓄᐃᑦᑑᓂᖏᓐᓂ ᒪᓕᑦᑐᑕ ᑖᔅᓱᒥᖓᔅᓴᐃᓐᓇᖅ 
ᑭᐅᒡᒍᓯᖃᕈᓐᓇᐸᓪᓚᐃᖏᑦᑐᒍᑦ ᑕᕝᕙᓂ ᓄᓇᓕᓐᓂ. 
ᑖᒃᑯᐊ ᐊᑲᖅᓴᓐᖏᒍᑕᐅᔪᑦ ᑐᓴᕋᐃᒐᑦᑎᒍ  

ᑲᒪᒋᓇᓱᐊᖅᐸᑦᑕᕗᑦ ᖃᓄᐃᓚᐅᕐᓂᖓᓂ ᑕᐃᒪᓗ 
ᐊᒥᓲᒻᒪᑕ ᒪᐅᖓ ᑐᓴᖅᐸᓐᖏᑕᕗᑦ. 
 
ᐃᓱᒫᓗᒍᑎᒋᔭᖓᓗ ᑐᑭᓯᔭᕋ 
ᖃᓄᖅᑑᑲᓐᓂᕈᓐᓇᕋᓗᐊᕋᑦᑕ ᑕᒪᒃᑯᓄᖓ 
ᐃᓕᖅᑯᓯᑦᑎᓄᓪᓗ ᐊᑦᑐᐊᓂᖅᓴᐅᔪᓂᑦ ᐱᓗᐊᖅᑐᒥ 
ᐃᓐᓇᕆᔭᐅᔪᓄᑦ ᐊᒻᒪ ᐋᓐᓂᐊᑐᒻᒪᕆᐅᔪᓄᑦ. ᑕᐃᒫᒃ 
ᑭᐅᓚᕿᕗᖓ ᑖᓐᓇᓗ ᑐᖏᓕᕆᔭᒻᒪ ᑕᒪᓐᓇ 
ᖃᐅᔨᖃᑦᑕᕐᒪᒍ. 
 
ᑕᐃᒪ ᐋᖅᑮᔭᕆᐊᖃᖅᐸᓪᓚᐃᔪᒍᑦ ᑕᒪᒃᑯᐊ 
ᐊᑲᖅᓴᓐᖏᒍᑕᐅᔪᑦ ᓄᓇᓕᓐᓅᖅᑎᑕᐅᓗᑎᑦ 
ᓯᓚᑖᓅᓗᐊᓐᖏᑦᑐᑦ ᑭᓯᐊᓂ 
ᕿᓂᕆᐊᓕᒻᒪᕆᐅᒐᔭᕐᒥᒐᑦᑕᑦᑕᐅᖅ ᑕᒪᒃᑯᓂᖓ 
ᖃᓄᐃᓕᖓᓂᐅᕙᑦᑐᓂᑦ ᓄᓇᓕᓐᓂ ᑕᒪᒃᑯᐊ 
ᐊᒃᓱᕈᑎᒋᕙᑦᑕᕗᑦ.  
 
ᐃᒃᓯᕙᐅᑖᖅ, ᑭᐅᕗᒍ ᑖᓐᓇ ᑐᖏᓕᕆᔭᕋ 
ᐃᓚᓯᖁᓂᐊᕋᒃᑯ ᐅᕙᖓ ᐅᖃᐅᓯᕆᔭᖏᓐᓄᑦ. 
ᑖᓐᓇ ᐊᐱᖅᑯᑎᐅᔪᖅ ᐊᐱᖅᑯᓯᕆᕋᑖᖅᑕᖓᓄᑦ 
ᒪᓕᒐᓕᐅᖅᑎᐅᑉ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓚᒋᐊᕐᓗᒍ ᒥᓂᔅᑕᐅᑉ ᑭᐅᒡᒍᓯᖓᓄᑦ. 
ᐊᒃᓱᕉᑎᖃᖅᐸᑦᑐᒍᑦ ᒐᕙᒪᒃᑰᓪᓗᑕ 
ᑕᐃᒫᖅᓴᐃᓐᓇᑦᑕᐅᖅ ᐊᒃᓱᕈᖅᑎᑕᐅᕙᒻᒥᒐᑦᑕ 
ᐊᔪᓐᖏᑎᐊᖅᑐᓂᑦ 
ᐃᖅᑲᓇᐃᔭᖅᑎᑖᕋᓱᒃᐸᒃᑲᓗᐊᖅᑐᒍᑦ 
ᐊᓐᓂᐊᓯᐅᖅᑎᓂᑦ ᓄᓇᑦᑎᓐᓂ. 

ᐅᖃᕈᒪᑐᐃᓐᓇᖅᑐᖓ ᑕᐃᒃᑯᐊ ᐊᓐᓂᐊᓯᐅᖅᑎᐅᔪᑦ 
ᓄᓇᓕᓐᓃᑦᑐᑦ ᐱᓕᕆᔪᓐᓇᕐᓂᕆᕙᑦᑕᖏᑦ ᑕᐃᒃᑯᐊ 
ᐅᖃᕐᓗᑕ ᑭᓯᐊᓂᐅᒻᒪᑦ ᐱᓕᕆᑦᑎᐊᑐᒻᒪᕆᐅᕙᒻᒪᑕ 
ᓄᓇᕗᒻᒥ. ᑖᓐᓇ ᐊᐱᖅᑯᑎᒋᖅᑲᐅᓐᖏᑕᕋᓗᐊᖓ 
ᑭᓯᐊᓂᓕ ᐃᒫᒃ ᐅᖃᖅᑳᕈᒪᓪᓗᖓ ᑕᐃᒃᑯᐊ 
ᖁᔭᒋᒐᑦᑎᒍ ᐃᖅᑲᓇᐃᔭᓐᖑᐊᑕᖅᓯᓇᕐᖓᑕ ᑕᒫᓂ 
ᓄᓇᕗᒻᒥ ᐊᒃᓱᕈᑦᑎᐊᖅᑐᑎᑦ. 
 
ᑕᐃᒪᐃᓕᓚᐅᕐᓗᖓᓕ ᓇᓗᓇᐃᒃᑯᑕᖃᑦᑎᐊᖅᑐᓂᑦ 
ᕿᓂᖅᐸᑦᑐᒍᑦ ᐋᓐᓂᐊᓯᐅᖅᑎᓂᑦ ᐊᒻᒪᓗ 
ᕿᓂᖅᐸᑦᑐᑕ ᐊᔪᓐᖏᑎᐊᖅᑐᓂᑦ 
ᐋᓐᓂᐊᓯᐅᖅᑎᐅᔪᓂᑦ ᐊᒻᒪᓗ ᐊᕐᕌᒍᓂᑦ ᐊᒥᓱᓂᑦ 
ᐃᖅᑲᓇᐃᔭᖅᓯᒪᓂᖏᓐᓂ, ᓄᓇᓕᓐᓂ 
ᒥᑭᓂᖅᓴᐅᔪᓂᑦ, ᐃᓄᐃᓪᓗ ᓄᓇᖏᓐᓂ 
ᐃᖅᑲᓇᐃᔭᖃᑦᑕᖅᓯᒪᔪᑦ, ᐃᒫᒃ ᐅᖓᓯᑦᑐᒥ 
ᓄᓇᓕᕋᓛᖃᕐᓂᖅᓴᐅᔪᓂᑦ ᓄᓇᖃᖅᑳᖅᓯᒪᔪᓂᑦ. 
ᖃᐅᔨᒪᕈᔪᒃᑲᓗᐊᖅᑐᒍᑦ ᖃᓄᐃᖃᑦᑕᕐᓂᖏᓐᓄᑦ.  
 
ᐃᒃᐸᒃᓴᖅ ᐅᖃᓚᐅᕐᒥᒐᒪ ᓇᓂᓯᔭᕆᐊᔅᓴᖅ 
ᐊᔪᕐᓇᕈᔪᖃᑦᑕᕐᖓᑦ ᓄᓇᓕᓐᓃᓂᐊᖅᑐᓂᑦ ᐊᕐᕌᒎᒃ 
ᒪᕐᕈᑲᓵᖑᔫᒃ. 61-ᓂᑦ ᐃᖅᑲᓇᐃᔭᖅᑎᑖᖅᓯᒪᓕᕋᑦᑕ 
ᑕᐃᒪᓐᖓᑦ ᐱᒋᐊᓚᐅᖅᓯᒪᒐᑦᑕ 
ᐃᖅᑲᓇᐃᔭᖅᑎᑖᕐᓂᕐᒧᑦ. ᑕᐃᒃᑯᐊ 25-ᖑᔪᓪᓗ 
ᐊᐅᓪᓚᖅᓯᒪᓕᕆᓪᓗᑎᑦ ᑕᐃᒪᓕ 36-ᖑᔪᑦ 
ᐃᖅᑲᓇᐃᔭᖅᑎᑖᖅᓯᒪᓕᖅᑐᒍᑦ ᑖᒃᑯᐊ ᒐᕙᒪᒃᑯᓐᓂ 
ᐱᓕᕆᓯᒪᔭᖏᑦ ᓄᓇᕗᒻᒧᑦ ᑲᔪᖏᖅᐸᑦᑐᑦ. 
 
ᑕᒪᓐᓇ ᐅᖃᐅᓯᐅᓕᖅᑭᑦᑖᔪᖅ ᑐᓴᕆᐅᓐᖏᑕᕗᑦ 
ᐊᒻᒪᓗ ᒥᓂᔅᑕᕗᑦ  

ᒪᐃᔭᖓᔪᑦ ᑭᕙᓪᓕᕐᒥ ᐊᒻᒪᓗ ᑕᒫᓂ ᕿᑭᖅᑖᓗᒻᒥ 
ᐃᓱᒫᓘᒍᑎᖃᖃᑦᑕᖅᓯᒪᔪᑦ  
ᑕᒪᒃᑯᐊ ᐃᓄᐃᑦ ᐃᓕᖅᑯᓯᖏᓐᓄᑦ ᑐᕌᖓᔪᑦ 
ᑐᑭᓯᐅᒪᑦᑎᐊᖅᑐᓂᑦ 
ᐋᓐᓂᐊᓯᐅᖅᑎᑕᖃᕆᐊᖃᕋᓗᐊᕐᒪᑦ. 
ᐃᑲᔪᖅᑐᖅᑕᕗᓪᓗ ᐊᒻᒪᓗ ᒪᓕᓇᓱᒻᒥᔭᕋᓗᐊᕗᑦ 
ᐱᔨᑦᑎᑎᕐᓗᑕ ᐊᓐᓂᐊᖃᕐᓇᖏᑦᑐᓕᕆᓂᕐᒥᑦ ᑕᒫᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. 
ᓇᓄᓕᒻᒧᑦ ᒪᓕᒐᓕᐅᖅᑎ.  
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕ ᖃᐅᔨᒪᒻᒪᓂᓛᒃ ᐋᓐᓂᐊᓯᐅᖅᑏᐅᔪᑦ 
ᓄᓇᑦᑎᓐᓂ ᐅᖃᑦᑕᖅᕕᐅᕙᒻᒪᑦ ᐃᒫᒃ 
ᐋᓐᓂᐊᖅᑐᓕᕆᓂᕐᒧᑦ ᑐᕌᖓᔪᓂᒃ. ᐃᒫᒃ 
ᐃᓛᓐᓂᒃᑯᑦ ᑎᑭᑕᐅᑲᐃᓐᓇᖃᑦᑕᕋᑦᑕ. 
ᑎᑭᑕᐅᓯᒪᑎᓪᓗᑕ ᓈᒻᒪᖁᔅᓯᕙᑦᑑᒐᓗᐊᑦ ᓘᑦᑖᒥᒃ. 
 
ᑭᓯᐊᓂ ᐅᖃᐅᔾᔭᐅᓪᓗᓂ ᐄᓯᖁᔭᐅᑐᐃᓐᓇᕐᓗᓂ 
Tylenol-ᒥᒃ ᐊᖏᕐᕋᕐᓗᓂ. ᐋᓐᓂᐊᓕᒃᑲᓐᓂᕈᕕᑦ 
ᖃᐃᓛᕆᕗᑎᑦ ᖃᐅᑉᐸᑦ. 
ᑕᐃᒫᖑᒋᐊᖃᖏᒃᑲᓗᐊᕐᖓᓪᓕ ᐃᒫᒃ 
ᓇᓗᓇᐃᖅᓯᒪᓕᖅᑎᓪᓗᒍ ᓇᓗᓇᕈᓐᓃᑎᓪᓗᒍ 
ᐱᓗᐊᖅᑐᒥᒃ ᖃᖓᑕᓲᒃᑯᑦ 
ᐊᐅᓚᕈᔾᔭᐅᔭᕆᐊᖃᓕᖅᑎᓪᓗᒋᑦ ᖃᐅᑎᓪᓗᒍ.  
 
ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑲ ᖃᓄᖅ 
ᖃᐅᔨᒪᓇᓱᐊᖅᐸᒻᒪᖔᑕ ᑕᐃᒃᑯᐊ 
ᐋᓐᓂᐊᓯᐅᖅᑎᐅᔪᑦ ᑲᒪᖃᑦᑕᕐᒪᖔᑕ ᓄᓇᓕᓐᓂ 
ᐋᓐᓂᐊᕐᕕᐅᔪᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᒪᓕᒐᓕᐅᖅᑎ ᓇᓄᓕᒻᒧᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᖃᖅᑲᐅᒐᒪ ᑭᐅᓪᓗᒍ ᓯᕗᓪᓕᖅᐹᒥᒃ, 
ᐄ, ᑕᒪᒃᑯᐊ ᒪᓕᖃᑦᑕᕋᑦᑎᒍ ᐃᓛᒃ ᑲᒪᒋᕙᑦᑕᕗᑦ 
ᐅᕙᓂ ᐃᒪᐃᓕᐅᖅᑐᒥᓂᐅᑉᐸᑦ, ᐅᕙᓂ ᐃᒫᒃ 
ᑐᕌᖓᔪᐃᓐᓇᓕᒫᕌᓗᓐᓂᒃ ᑕᒪᒃᑯᓄᖓ 
ᐱᑕᖃᖏᑦᑐᒍ ᖃᓄᐃᓕᐅᕆᐊᖃᒻᒪᖔᑕ. ᑕᐃᒪᓕ  

ᑕᒪᒃᑯᐊ ᐋᓐᓂᐊᓯᐅᖅᑎᒋᔭᕗᑦ ᐊᔪᓐᖏᑎᐊᖅᑐᑦ  
ᐃᓕᓐᓂᐊᖅᓯᒪᒻᒪᕆᑦᑐᑦ ᐊᒻᒪᓗ ᐱᔭᕇᕈᓐᓇᖅᓯᓯᒪᔪᑦ 
ᑲᓇᑕᒥ ᖃᐅᔨᓴᖅᑕᐅᔾᔪᑎᒋᔭᖓᓂᒃ. ᑐᖏᓕᖓ 
ᒥᓂᔅᑕᐅᑉ ᐅᖃᖅᑲᐅᒻᒪᑦ ᐅᐊᑦᑎᐊᕈ. 
 
ᖃᐅᔨᓴᕈᑎᑐᐃᓐᓇᕐᒥᒃ ᐱᑕᖃᖏᓇᑦᑕ ᑕᒪᒃᑯᐊ 
ᐋᓐᓂᐊᓯᐅᖅᑏᑦ ᑕᐃᒫᑦᑎᐊᕋᓗᐊᕐᒪᖔᑕ 
ᐱᓕᕆᐊᕐᕆᔭᕆᐊᖃᑦᑕᖏᓐᓂᒃ. ᑕᐃᒃᑯᐊᓕ 
ᐊᖓᔪᖅᑳᕆᔭᖏᑕ ᓄᓇᓕᓐᓂ ᐋᓐᓂᐊᓯᐅᖅᑏᑦ 
ᑲᒪᒋᖃᑦᑕᕐᖓᒋᑦ ᖃᓄᑎᒋᑦ ᐱᓕᕆᑦᑎᐊᕐᓂᖏᑎᒍᑦ. 
ᑭᓯᐊᓂᓕ ᖃᐅᔨᒐᓱᓪᓗᒋᑦ ᖃᓄᑎᒋ 
ᐱᓕᕆᑦᑎᐊᖃᑦᑕᕐᒪᖔᑕ ᐋᖅᑭᒃᓯᒪᓪᓚᕆᑦᑐᒥᒃ 
ᐱᑕᖃᓐᖏᑦᑐᒍᑦ.  
 
ᑭᓯᐊᓂ ᐅᖃᒃᑲᓐᓂᕈᓐᓇᖅᑐᖓ ᐊᑲᐅᖏᓕᐅᕈᑎᓂᒃ 
ᓴᖅᑭᖅᑐᖃᖅᑲᑦ ᓄᓇᓕᓐᓂ ᐊᒻᒪᓗ ᐊᑲᒃᓴᖏᑦᑐᒥᒃ 
ᐅᖃᖅᑐᖃᑉᐸᑦ ᑕᕝᕗᖓ ᓄᓇᓕᒻᒧᑦ ᑕᐃᒃᑯᐊ 
ᑭᐅᓇᓱᐊᖃᑦᑕᕐᒥᔭᕗᑦ ᐃᓄᑑᖃᑎᒋᓪᓗᒋᑦ 
ᐃᖅᑲᐅᒪᒋᐊᑉᐸᑭᓪᓗᑕᓗ 
ᑐᓴᖅᑕᐅᔭᕆᐊᖃᖏᓐᓂᖏᓐᓄᑦ ᖃᓄᖅ 
ᐋᓐᓂᐊᖃᒻᒪᖔᑕ. ᐃᓛᒃ ᑕᕝᕗᖓᖅᑎᓪᓗᒋᑦ 
ᐊᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓚᖏᑦ 
ᑲᒪᓇᒻᒪᕆᖃᑦᑕᖅᑐᑦ. 
 
ᐅᖃᕈᓐᓇᖅᑐᖓ, ᐄ, ᑕᒪᒃᑯᐊ ᐃᓄᑐᐃᓐᓇᕐᓄᑦ 
ᐃᓛᒃ ᑲᒪᒋᔭᐅᓂᕆᔭᖏᓐᓄᑦ 
ᖃᐅᔨᒐᓱᖃᑦᑕᓂᐊᖅᑕᕗᑦ ᐊᖏᖅᓯᒪᓪᓗᑕᓗ 
ᐃᓚᖏᓐᓂᓗᖃᐃ. ᐃᓚᖏᑦ 
ᖃᐅᔨᒪᑦᑎᐊᑲᓐᓂᕆᐊᖃᑦᑕᕗᑦ ᑐᖏᓕᕆᔭᕋ 
ᐅᖃᖅᑲᐅᒐᒪ, ᐄ, ᑕᒪᓐᓇ 
ᐋᖅᑭᒋᐊᒃᑲᓂᖅᕕᖃᕈᓐᓇᕋᓗᐊᕐᖓᑦ 
ᑐᓴᐅᒪᑎᓪᓗᒋᓪᓗ ᐋᓐᓂᐊᓯᐅᑎᐅᔪᑦ ᐊᑐᓂᒃ 
ᓄᓇᓕᓐᓂ. ᑐᓴᖅᑎᑦᑎᓯᒪᔪᖓᓕ 
ᐊᖓᔪᖅᑳᕆᔭᖏᓐᓄᑦ ᐅᖃᐅᓯᕆᓪᓗᒋᑦ ᐊᒻᒪᓗ 
ᑐᖏᓕᕆᔭᕋ ᐃᓚᓯᒋᐊᖁᓂᐊᕋᒃᑯᑦ ᑖᒃᓱᒧᖓ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅᑕ ᑳᒻᐳᓪ. 

ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᑕᒪᒃᑯᐊ ᐃᒫᒃ ᖃᐅᔨᒐᓱᓪᓚᕆᑦᑖᓗᒋᕙᑦᑕᕗᑦ 
ᑐᓴᖅᑎᑕᐅᒐᐃᒐᑦᑕ. ᐊᕐᕌᒎᖅᑲᐃ ᒪᕐᕈᑲᓵᒃ 
ᐃᖅᑲᓇᐃᔭᖅᑎᑖᓚᐅᖅᓯᒪᒐᑦᑕ 
ᐊᖓᔪᖅᑳᖑᓂᐊᖅᑐᒥᒃ ᐊᓐᓂᐊᓯᐅᖅᑎᓄᑦ. ᐃᒫᒃ 
ᑕᒪᒃᑯᓄᖓ ᐅᖃᐅᔾᔭᐅᖃᑦᑕᑐᐃᓐᓇᓕᕋᑦᑕ 
ᖃᐅᔨᒪᓪᓗᑕᓗ. ᐃᓚᖏᑦ ᑕᒪᒃᑯᐊ  
ᑲᒪᒋᔪᓐᓇᖅᑕᕋᓗᐊᕐᕗᑦ ᑕᐃᒃᓱᒪᓗ ᑲᒪᒋᔭᐅᔪᒧᑦ 
ᖃᐅᔨᓴᕈᓐᓇᖃᑦᑕᖅᑐᑎᒃ. 
 
ᑕᐃᒪ ᐋᓐᓂᐊᓯᐅᖅᑎᓄᑦ ᐊᖓᔪᖅᑳᒻᒪᕆᖃᓕᕐᒥᔪᒍᑦ 
ᑕᕝᕙᓂ ᐃᖅᑲᓇᐃᔭᖅᑐᒥᒃ. ᑕᐃᓐᓇᑦᑕᐅᖅ 
ᐱᓕᕆᖃᑎᖃᕆᓪᓗᓂ ᐋᓐᓂᐊᓯᐅᖅᑎᓂᒃ ᐊᒻᒪᓗ 
ᓘᑦᑖᒥᒃ. ᒫᒃᑖᓄᑦ ᓘᑦᑖᖅ ᐋᖅᑭᒃᓱᐃᓗᑎᒃ 
ᐋᖅᑮᓂᕐᒧᑦ ᐊᑐᐊᒐᐅᔪᓂᒃ ᑕᒪᒃᑯᓇᓂ 
ᐋᓐᓂᐊᕐᕕᐅᔪᓂᒃ ᓄᓇᓕᓐᓂᑦ 
ᖃᐅᔨᓴᖅᔫᒥᔭᒐᕐᓂᐊᖅᑐᓂᒃ ᐊᒻᒪᑦᑕᐅᖅ 
ᐱᒋᐊᖅᓯᒪᒻᒥᔪᒍᑦ ᑕᒪᒃᑯᐊ ᐊᑲᖅᓴᓐᖏᒍᑕᐅᔪᑦ 
ᕿᒥᕐᕈᔭᐅᓪᓗᑎᒃ ᑖᒃᑯᓇᓐᖓᑦ ᐱᓕᕆᕕᒋᔭᑦᑎᓐᓂᒃ.  
 
ᐄ, ᐃᓚᖏᓐᓂ ᐋᖅᑭᒍᑕᐅᓗᐊᓐᖏᑦᑑᒐᓗᐊᖅ 
ᖃᓄᐃᓕᐅᕐᓂᐅᕙᑦᑐᓂᒃ. ᑭᓯᐊᓂᓕ 
ᐃᒪᐃᓕᒐᓱᑦᑐᖓ ᓴᖅᑮᓇᓱᑦᑐᒍᑦ ᑕᒪᒃᑯᓂᖓ 
ᐃᓕᖅᑯᓯᐅᖃᑦᑕᓂᐊᖅᑐᓂᒃ ᐃᓚᖏᑦ 
ᑲᒪᒋᔪᓐᓇᖃᑦᑕᕐᓂᐊᕋᑦᑎᒍ ᐊᔾᔨᒌᒥᒃ ᐃᓛ 
ᐊᔾᔨᒌᔾᔫᒥᔪᒥᒃ ᐊᑲᖅᓴᓐᖏᒍᑕᐅᔪᓂᒃ 
ᐅᖃᐅᔾᔭᐅᔭᕋᐃᒐᑦᑕ ᑕᒪᒃᑯᐊ ᐱᔭᕆᐊᑐᔫᓪᓗᑎᒃ 
ᑕᑯᓐᓇᕋᓱᐊᖅᐸᑲᑦᑎᒍ ᓄᓇᓕᐅᔪᑦ ᐊᒻᒪᓗ ᑕᐃᒃᑯᐊ 
ᑲᒪᒋᔭᐅᔭᕆᐊᖃᖅᑐᑦ ᐊᔪᓐᖏᓐᓂᕆᔭᖏᓪᓗ 
ᑕᐃᒃᑯᐊ ᐋᓐᓂᐊᓯᐅᖅᑎᐅᔪᑦ ᓄᓇᖁᑎᑦᑎᓃᑦᑐᑦ, 
ᐃᒃᓯᕙᐅᑖᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. 
ᓇᓄᓕᒻᒧᑦ ᒪᓕᒐᓕᐅᖅᑎ.  
 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᓐᓇᐃᓛᒃ ᓈᒻᒪᑦᑑᔮᓐᖏᒻᒪᑦ ᐅᖃᐅᓯᖃᕋᑦᑕ 
ᖃᐅᑕᒫᑦ ᑕᒪᒃᑯᐊ ᓴᖅᑭᖃᑦᑕᕐᒪᑕ. ᐄ, ᖃᐅᔨᒪᔪᖓ 
ᐊᔅᓱᕈᖅᑎᑕᐅᕙᑦᑐᑦ ᑕᒪᒃᑯᐊ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐋᓐᓂᐊᖅᑐᓕᕆᓂᕐᒧᑦ ᑐᕌᖓᔪᓂᒃ ᓄᓇᕗᒥᐅᓂᒃ. 
 
ᑭᓯᐊᓂ ᑲᓇᑕᒥ ᐃᒫᓪᓕ ᐃᒫᒃ ᐊᓯᐊᓂᒃ 
ᑕᑯᔪᒪᓐᓂᖅᐸᑦ ᐅᕝᕙᓘᓐᓃᑦ ᑕᒻᒪᓪᓗᑎᒃ 
ᑕᑯᔭᐅᒃᑲᓐᓂᕈᒪᑉᐸᑕ ᐊᓯᐊᓂᓪᓕ ᓘᑦᑖᖑᔪᒥᒃ 
ᐃᓱᒪᖅᓱᕐᖓᑕ ᐅᐸᔅᓯᒍᓐᓇᓲᖑᒻᒪᑕ. 
 
ᑭᓯᐊᓂᓕ ᓄᓇᕗᒻᒥᐅᑕᐅᔪᑦ ᐊᑕᐅᓯᑐᐃᓐᓇᕐᒥᒃ 
ᐋᓐᓂᐊᕕᖃᕐᖓᑦ ᑕᒪᒃᑯᐊ 
ᑲᒪᒋᔭᐅᑦᑎᐊᖏᑦᑐᒋᓕᕈᑎᒃ ᓄᓇᕗᒻᒥᐅᑕᐅᔪᑦ 
ᐋᓐᓂᐊᕐᕕᖁᑎᒋᔭᖏᓐᓂᒃ ᐅᕝᕙᓘᓐᓃᑦ 
ᐋᓐᓂᐊᕐᓂᕆᔭᖏᑦ ᖃᓄᐃᓪᓚᕆᒃᑲᓗᐊᕐᒪᖔᑕ 
ᑕᒻᒪᖅᑕᐅᑉᐸᑦ. ᖃᓄᕐᓕ ᑕᐃᒪ ᖃᓄᐃᒻᒪᖔᑕ 
ᖃᐅᔨᑎᑕᐅᒋᐊᕈᓐᓇᖅᑲ ᐱᑕᖃᖅᐹ 
ᖃᓄᐃᓕᐅᕆᐊᖃᕐᓂᖏᓐᓂᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
ᓄᓇᓕᓐᓂ ᐋᒡᒐᐃ, ᑕᐃᒫᒃ ᐱᔾᔪᑎᒋᓪᓗᒍ ᑕᐃᒃᑯᐊ 
ᐋᓐᓂᐊᓪᓚᕆᓕᕋᐃᒻᒪᑕ ᐊᐅᓪᓚᖅᑎᑕᐅᓲᖑᕗᑦ 
ᑕᐃᒫᒃ ᖃᖓᑦᑕᐅᑎᐅᕙᑦᑐᑦ ᐊᑭᑐᔪᐊᓘᕙᑉᐳᑦ 
ᑲᒪᒋᔭᐅᑲᐅᑎᒋᒋᐊᖃᖅᑲᑕ ᐃᓛᒃ 
ᐊᐅᓪᓚᑲᐅᑎᒋᒋᐊᖃᖅᑲᑕ ᐊᑭᑐᓂᕋᓗᐊᖏᑦ 
ᑕᒪᒃᑯᐊᖑᑎᓪᓗᒋᑦ. 
 
ᑕᒪᒃᑯᐊ ᐋᓐᓂᐊᓯᐅᖅᑎᐅᔪᑦ ᐊᐱᖅᓱᓲᖑᔪᑦ 
ᓘᑦᑖᖑᔪᓂᒃ ᑲᒪᑎᓪᓗᒋᑦ ᑕᒪᒃᑯᐊ ᓘᑦᑖᖑᔪᑦ 
ᐃᑲᕐᕋᑦ 24 ᐊᑐᐃᓐᓇᐅᖃᑦᑕᕐᖓᑕ ᐃᒫ 
ᐊᐱᖅᓱᖅᑕᐅᔪᒪᑉᐸᑕ ᓄᓇᓕᐅᔪᑦ 
ᐅᖃᕐᕕᖃᕈᓐᓇᖅᑐᑦ ᐃᑲᕐᕋᑦ 24 ᖃᖓᑐᐃᓐᓇᒃᑯᑦ 
ᐊᐱᖅᓱᕈᓐᓇᖅᑐᑦ. ᐋᓐᓂᐊᓯᐅᖅᑎ ᓘᑦᑖᖑᔪᒥᒃ 
ᑕᒫᓃᓐᖏᒃᑲᓗᐊᖅᐸᑕ ᑕᐃᒃᑯᐊ ᐅᑕᖅᑭᔪᓐᓇᖅᐳᑦ 
ᐊᒻᒪᓗ ᐋᖅᑮᓯᒪᒻᒥᔪᒍᑦ ᐅᑕᖅᑭᒻᒪᑕ 
ᐅᖄᓚᕕᐅᖅᓯᖅᑐᑎᒃ ᐋᓐᓂᐊᓯᐅᖅᑎᓄᑦ.  

ᐅᖄᓚᕕᐅᓲᖑᔪᑦ ᑕᐃᒃᑯᐊ ᐋᓐᓂᐊᓯᐅᖅᑏᑦ 
ᖃᐅᔨᒋᐊᒃᑲᓐᓂᕈᒪᓐᓂᖅᑲᑕ ᑕᕝᕙᓐᖓᑦ. 
ᐃᒻᒥᓃᓐᓇᖅ ᖃᐅᔨᔭᑐᐊᒥᓂᒃ ᐊᑐᖅᐸᖏᑦᑐᑦ 
ᐅᖃᖃᑎᖃᖃᑦᑕᖅᑐᑦ ᐊᒥᓱᐊᖅᑎᓂᖅᓴᐅᓪᓗᑎᒃ 
ᓘᑦᑖᖑᔪᓂᒃ ᑕᐃᒃᑯᓂᖓ ᐊᑐᐃᓐᓇᐅᔪᓂᒃ 
ᓄᓇᓕᓐᓃᑦᑐᖃᓐᖏᑉᐸᑦ ᓘᑦᑖᒥᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑰᓕ. 
ᓇᓄᓕᒻᒧᑦ ᒪᓕᒐᓕᐅᖅᑎ. 
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᕐᕌᓂ ᒥᓂᔅᑕᐅᔪᖅ ᓴᖅᑮᓚᐅᖅᓯᒪᒻᒥᒻᒪᑦ 
ᑕᒪᒃᑯᓄᖓ ᐊᑲᖅᓴᖏᑦᑐᖃᕐᓂᖅᑲᑦ 
ᖃᓄᐃᓕᐅᕆᐊᖃᕐᓂᕐᒧᑦ ᒪᓕᒐᓕᐅᖅᑎᓕᒫᓄᑦ. 
ᑕᒪᓐᓇᑐᐃᓐᓇᐅᕙ ᓄᓇᓕᓐᓂ. ᒥᓂᔅᑕᐅᔪᖅ 
ᐅᖃᕈᓐᓇᖅᐸ ᖃᓄᐃᑦᑐᓂᒃ ᐊᑲᖅᓴᓐᖏᒍᑕᐅᔪᓂᒃ 
ᑐᓴᖅᑎᑕᐅᓯᒪᓕᕐᒪᖔᑕ ᐅᓪᓗᒥᒧᑦ 
ᐃᓱᒫᓗᒍᑎᐅᔪᓪᓗ?  
 
ᐃᒃᓯᕙᐅᑖᖅ, ᐱᔪᓐᓇᕈᒪ ᐃᓚᓗᒍ 
ᐃᖅᑯᓪᓕᐅᑎᒋᓪᓗᒋᑦ ᑕᒪᒃᑯᐊ 
ᖃᓪᓗᓇᐅᔭᕈᓐᓇᖏᑦᑐᑦ ᐃᓐᓇᖁᑎᒋᔭᕗᑦ. 
ᖃᐅᔨᒪᓐᖏᑦᑐᖓ ᑕᐃᒫᒃ ᐋᖅᑭᓯᒪᔪᒥᒃ 
ᒪᓕᒍᓐᓇᕋᓗᐊᕐᒪᖔᑕ. ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒫᒃ ᐋᕿᒍᑎᓪᓚᕆᐅᓂᖅᑐᒥᒃ 
ᐱᑕᖃᖅᐸᓪᓚᐃᓐᖏᑦᑐᖅ ᐄ ᐊᑲᐅᔪᒥᒃ ᐱᑕᖃᖅᐸᑦ 
ᐅᕙᑦᑎᓄᖅᑲᐃ ᖃᐃᑦᑎᔪᓐᓇᖅᑰᖅ ᐊᔅᓱᐊᓗ 
ᐃᑲᔪᕋᔭᕐᒥᔪ ᐅᕙᑦᑎᓐᓄ ᑐᓴᕈᒪᑐᐃᓐᓇᑦᑎᐊᖅᑐᒍ 
ᑕᒪᒃᑯᓂᖓ ᐊᑲᐅᒃᓴᖏᔾᔪᑕᐅᔪᓂᒃ 
ᖁᔭᓈᖅᓯᑐᐃᓐᓇᐸᓐᖏᑦᑐᒍᑦ. 
 
ᒪᓕᒐᓕᐅᖅᑎ ᐅᖃᐅᑎᓚᐅᖅᑕᕋ ᑕᐃᒪ 
ᐅᖄᓚᕕᐅᓚᐅᕐᒥᒐᒪ ᐊᖏᕐᕋᖅᓯᒪᑎᓪᓗᖓ. 
ᐃᒃᐸᒃᓴᐅᖅᑰᖅᑐᖅ ᓄᓕᐊᕋ ᓯᕙᓂᕐᕕᐅᓚᐅᖅᑐᖅ. 
ᖃᓄᑭᐊᖅ  

ᐅᖄᓚᐅᑎᕗᑦ ᐱᔭᒥᓂᖅ ᓄᓇᓕᐅᑉ ᓯᓚᑖᓂᒃ 
ᐅᖄᓚᕕᐅᓚᐅᖅᑐᒍᑦ ᐊᖏᕐᕋᑎᓐᓂ. 
 
ᑕᒪᒃᑯᐊ ᐃᒫᒃ ᑕᐃᒪᐃᓕᖓᑎᑐᐃᓐᓇᓐᖏᑕᕗᑦ 
ᐅᕝᕙᓘᓐᓃᑦ ᑕᐃᒪᐃᔾᔮᓐᖏᑕᕗᑦ 
ᑐᓴᓐᖏᓐᖑᓴᐃᓐᓇᔾᔮᖏᑕᕗᑦ ᑕᒪᒃᑯᐊᓗ 
ᐊᐱᖅᑯᑎᖃᖅᑲᑕ ᑭᐅᓂᐋᖅᑕᕗᑦ 
ᖃᓄᐃᓕᖁᔨᖏᑦᑐᒍᑦ. ᑕᒪᒃᑯᓂᖓ 
ᑲᒪᑦᑎᐊᓂᖅᓴᐅᕙᓪᓚᐃᓕᖅᑐᒍᑦ ᐊᓯᖏᓐᓂᒃ ᐃᒫ 
ᑕᒪᒃᑯᐊ ᐱᔨᑦᑎᑦᑎᐊᕋᓱᒃᐸᒃᑕᕗᑦ. 
 
ᑕᐃᒪᓕ ᐃᒫᒃ ᓇᓗᓇᐃᖅᓯᒪᔪᓕᒫᓂᒃ 
ᓴᖅᑮᓂᐊᕐᓂᕈᑦᑕ ᓇᓕᐊᖑᖕᒪᑦ ᐃᒫ ᑕᒪᒃᑯᓂᖓ 
ᑐᓴᖅᑕᐅᒋᐊᖃᕐᓂᖏᓐᓂᒃ ᑭᓯᐊᓂ 
ᐅᖃᐅᑎᒍᓐᓇᕆᒃᑭᑦ ᐊᒥᓱᓂᒃ ᐱᕙᑦᑐᒍᑦ ᑕᒪᒃᑯᐊᓗ 
ᑲᒪᒋᔭᐃᓐᓇᕆᕙᑦᑐᒋᑦ ᓇᓗᓇᐃᖅᓯᒃᑲᓐᓂᕈᓐᓇᖅᔪᑦ 
ᖃᓄᐃᑦᑑᒻᒪᖔᑕ ᖃᓄᕐᓗ ᑲᒪᒋᕕᐅᒻᒪᖔᑎᒍᑦ 
ᐊᓪᓛ ᓇᓗᓇᐃᕈᓐᓇᖅᑕᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. 
ᓇᓄᓕᒻᒧ ᒪᓕᒐᓕᐅᖅᑎ.  
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 
ᒥᓂᔅᑕ ᐃᓄᓕᕆᔨᒃᑯᓐᓄᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᖃᐅᔨᒪᖕᒪᑦ 
ᓂᕈᐋᖅᑕᐅᓯᒪᒐᑦᑕ ᐊᖅᑯᑎᒋᔭᐅᓂᐋᕐᓗᑕ 
ᕿᓂᕈᑎᖃᑦᑕᕐᓂᐋᕋᑦᑎᒍ ᐋᖅᑮᒍᑎᔅᓴᓕᓐᓄᑦ 
ᓴᖅᑮᒍᓐᓇᕋᑦᑕ ᓄᓇᕘᒻᒥ ᓄᓇᓖᓐᓇᐃᑦ 
ᑲᓇᑕᒥᐅᖏᑦᑑ ᑭᓯᐊᓂᓕ ᐅᖃᐆᓯᖃᖃᑦᑕᕋᑦᑖ 
ᐱᔨᑦᑎᕋᑦᑕᐅᔾᔪᑎᒋᔭᕗᑦ ᐊᖑᒻᒪᑎᓐᖏᓇᑦᑎᒍᑦ 
ᖃᓪᓗᓈᒥᐅᑎᑐᑦ ᑕᐅᓇᓂᓕ ᖃᓪᓗᓈᓂ 
ᐊᒥᓲᓂᖅᓴᓂᒃ ᐋᓐᓂᐋᕕᖃᕐᖓᑕ 
ᑐᕚᕆᔪᓐᓇᖅᑕᖏᓐᓂ ᐅᕙᒍ ᓄᓇᕘᒥᐅᓂᓪᓖᓛᒃ.  
 
ᐅᖃᕋᓱᑐᐃᓐᓇᖅᑐᖓ ᖃᕿᐊᖅᓯᓐᖏᓪᓗᖓ ᑭᓯᐊᓂ 
ᐃᓛᒃ ᐃᒫᒃ  

ᐋᓐᓂᐋᕐᕕᓕᐊᖅᑐᖃᖅᑲᑦ ᖃᓪᓗᓈᖃᕈᓐᓇᖏᑦᑐᓂᒃ 
ᐄᓯᖁᔭᐅᑐᐃᓐᓇᕐᓗᓂ ᐄᓯᖁᔭᐅᓗᓂ ᑖᒃᑯᓄᖓ 
ᐃᕐᕋᕕᖏᓪᓘᓐᓃᑦ ᓱᕋᒃᐸᑕ ᑕᒪᓐᓇ ᐱᒻᒪᕆᐋᓘᖕᒪ 
ᐱᓐᖑᐊᖑᓐᖏᑎᐊᕐᖓᑦ. 
 
ᒥᓂᔅᑕ ᑐᑭᓯᓂᐊᖅᑕᔅᓴᕆᕚ ᐅᕙᓐᓄᑐᐃᓐᓇ 
ᐱᓐᖏᑕᕋ ᑭᓯᐋᓂᓕ ᐅᖃᕈᔾᔨᓇᓱᒃᑐᖓ 
ᖃᒃᑯᓇᓐᖓᑦ ᑭᒡᒐᑐᑦᑕᑎᓐᓂ ᓄᓇᕘᒻᒥ ᐅᕙᖓᓗ 
ᖁᕕᐊᓱᑦᑎᐋᕋᔭᕐᒥᔪᖓ ᐋᖅᑮᖃᑕᐅᔪᓐᓇᕐᓂᕈᒪ 
ᐊᑲᐅᖏᓕᐅᖅᑎᑦᑎᖃᑕᐅᑐᐃᓐᓇᖏᓪᓗᖓ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑖ 
ᑭᐅᒍᒪᕖ ᑕᒪᑐᒥᖔ ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
ᑲᔪᓯᓂᐊᖅᑯᒍᑦ, ᐄ ᑕᐃᒪ ᑖᓐᓇ ᐃᓱᒪᒋᔭᐅᔪᖅ 
ᓴᖅᑭᑉᐸᑦ ᐸᕐᓇᒃᓯᒪᓂᐋᖅᑯᒍᑦ. ᐄ ᐃᑲᔫᑕᐅᔪᑦ 
ᖁᔭᒋᑐᐃᓐᓇᕐᓂᐋᕋᑦᑎᒍᑦ. ᐄ, ᑕᒪᒃᑯᐊ 
ᐸᖅᑭᔨᓪᓚᕇᑦ ᐃᓛᒃ ᑲᒪᔨᓪᓚᕇᑦ ᓄᓇᓕᓐᓂᒃ 
ᐋᓐᓂᐊᖅᑐᓕᕇᔨᑦ ᑕᐃᒪ ᑕᒪᒃᑯᐋᖑᑎᓪᓗᒋᑦ 
ᐃᑲᔫᑎᒃᓴᐃ ᐊᓯᖏᓐᓄ ᑲᓇᑕᒥᐅᓄᑦ ᒪᓂᒪᑎᓪᓗᒋᑦ 
ᓄᓇᕗᒻᒥᓗ ᒪᓂᒪᒍᓐᓇᖏᒻᒪᑕ ᑕᐃᒃᑯᐊ 
ᐱᐅᔫᑎᖅᓴᐆᓂᖅᓴᒻᒪᕆᐊᓗᓐᓂᑦ ᑕᒪᒃᑯᐊ 
ᓘᑦᑕᖃᐅᖅᓱᑎᓪᓗ ᐱᒻᒪᑕ. ᑕᒪᒃᑯᐊ ᓄᓇᓕᑦᑎᓐᓂ 
ᐱᒋᔭᕗᑦ. . .   
 
ᐱᐅᓯᕙᓪᓕᖅᐸᓪᓕᐊᖏᓐᓇᕈᒪᔭᕗᑦ ᑕᒪᒃᑯᐊ 
ᐱᔨᑦᑎᕈᑎᕗᑦ ᐊᒻᒪᓗ ᑕᐃᒃᑯᐊ ᐋᖅᑭᒋᐊᖅᓯᒪᓗᒋᑦ 
ᑕᒻᒪᕈᑕᐅᖃᑦᑕᖅᓯᒪᔪᑦ. ᐄ, ᑕᐃᒪᓐᓇ ᑕᒪᓐᓇ  

ᐊᖏᒡᓕᑎᑉᐸᓪᓕᐊᑐᐃᓐᓇᕋᓱᔾᔮᖏᑕᕗᑦ 
ᐊᑲᐅᖏᔾᔪᑕᐅᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑰᓕ. 
ᓇᓄᓕᒻᒧ ᒪᓕᒐᓕᐅᖅᑎ.  
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 
ᐅᖃᕈᒪᑐᐃᓐᓇᖅᑐᖓ ᑎᑎᕋᖅᑕᐅᓯᒪᓂᐊᕐᖓᑦ. 
ᒐᕙᒪᐅᓪᓗᑎᑦ ᐊᒡᓛᑦ ᑕᐅᑐᒃᑕᐅᔭᕆᐊᖃᕋᑦᑕ 
ᑕᑯᒍᓐᓇᕐᓂᑦᑎᓐᓂ ᓲᕐᓗ ᑖᓐᓇ 
ᐋᓐᓂᐊᕕᓕᐊᖅᓯᒪᔪᖅ ᐃᓱᒪᖓᑎᒍᑦ.  ᑖᒃᑯᐊ 
ᓴᐳᑎᑐᐃᓐᓇᕈᓐᓃᕐᓗᒋᑦ ᒐᕙᒪᒃᑯᑦ ᐅᕝᕙᓘᓐᓃᑦ 
ᐃᓚᐅᕝᕕᒋᒍᒪᔭᖏ. 
 
ᐱᒻᒪᕆᐊᓘᖅᑰᕐᒪᑦ ᑕᒪᓐᓇ ᑕᑯᒋᐊᖃᕐᓂᑦᑎᓐᓂ. ᐄ, 
ᑕᒪᒃᑯᐊ ᐊᑲᐅᖅᓴᕈᓐᓃᑦᑎᐊᖃᑦᑕᕐᖓᑕ ᐃᒪᓐᓇ 
ᓂᓪᓕᕈᓐᓇᖃᑦᑕᕋᑎᒃᓗ ᐃᓚᖏᑦ. ᐄ, ᑕᐃᒪ 
ᓂᓪᓕᐅᑎᒋᔾᔮᓇᒍ ᐃᒻᒥᓂᒃ 
ᐊᑲᐅᓐᖏᓕᐅᕈᑎᒋᓕᖃᑦᑕᕐᖓᒍ, 
ᓇᒧᓐᖓᐅᒃᑲᓐᓂᕈᓐᓇᕋᓂᓗ ᐃᑲᔪᖅᑕᐅᕕᒃᓴᒧᑦ. 
 
ᓈᒻᒪᑦᑎᐊᕋᔭᖅᑰᕐᒪᑦ, ᐃᒃᓯᕙᐅᑖᖅ, 
ᐃᓛᓐᓂᐅᒐᓗᐊᒃᑯᑦ ᐅᕙᒍᑦ ᐃᒪᓐᓇ 
ᓴᐳᑎᒐᓱᐊᑐᐃᓐᓇᕈᓐᓃᕐᓗᑕ ᐅᕙᑦᑎᓐᓂᒃ. ᐃᒪᓐᓇ 
ᑐᑭᓯᐅᒪᓂᖅᓴᐅᒋᐊᖃᕋᑦᑕ ᑖᒃᑯᓂᖓ 
ᐃᑲᔪᖅᑕᐅᔪᒪᔪᓂᒃ. ᑕᕝᕙᑐᐊᖅ 
ᐅᖃᐅᓯᕆᒍᒪᕋᑖᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ(ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᒻᒥᒃ 
ᑐᓴᖏᓐᓇᒪ, ᓂᓪᓕᐅᑎᒋᒍᒪᒍᕕᐅᒃ ᑕᒪᓐᓇ, ᒥᓂᔅᑕ 
ᑰᓕ. 
 
ᐊᖓᔪᖅᑳ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑕᖅ. ᑖᓐᓇ ᐱᓕᕆᕕᕈᐅᔪᖅ 
ᑲᔪᓯᓂᐊᕐᓂᕋᕋᑦᑕ, ᑖᒃᑯᓂᖓᓗ ᓄᑖᓂᒃ 
ᐱᓕᕆᔾᔪᑏᑦ ᐃᑲᔫᑎᓂᒃ ᐊᑐᖃᑦᑕᕐᓗᑕ. 
 
ᑖᒃᑯᐊᓗ ᓗᒃᑖᑦ ᑕᐃᒃᑯᐊ ᒪᓂᒪᐃᓐᓇᖅᑐᑦ. ᑕᒪᓐᓇ 
ᓴᐳᔾᔨᓯᒪᒐᓱᐊᕐᓂᐊᕐᒥᖕᒪᑦ ᑕᒪᓐᓇ ᓱᓕᖕᒪᑦ 
ᐱᑕᖃᐃᓐᓇᖅᑐᖅ.  

ᐋᓐᓂᐊᕐᓂᖏᑦ ᖁᔭᓐᓈᑐᐃᓐᓇᔾᔮᖏᓐᓇᑦᑎᒍᑦ 
ᐋᓐᓂᐊᖅᑐᖅ ᐅᖃᖅᐸᑦ. ᐅᕙᖓᓕ 
ᑕᐃᒪᓐᓇᐃᓐᓂᐅᓴᓐᖏᓐᓇᒪ ᑕᒫᓃᓐᓂᐊᕋᒪ 
ᑕᒪᓃᓯᒪᒐᒪ ᐊᑯᓂᕈᓗᒃ ᐊᒻᒪᓗ ᐃᒪᓐᓇ 
ᐃᑲᔪᖅᑕᐅᔾᔪᑎᒃᓴᐃᑦ ᑐᒡᓕᐊᓂᑦ ᐊᑐᔾᔮᓐᖏᑦᑐᖓ 
ᓯᕗᓪᓕᐅᑎᒋᐊᖃᕐᒪᑕ.  
 
ᑖᓐᓇ ᑐᒡᓕᕋ ᐅᖃᖅᑲᐅᒻᒪᑦ ᐋᖅᑭᒃᓯᓯᒪᓕᕐᓂᕋᖅᓱᓕ 
ᖃᓄᐃᓕᐅᕈᑎᒃᓴᓂᑦ ᖃᐅᔨᒪᔾᔪᑏᑦ 
ᖃᐅᔨᒪᒋᐊᕈᑎᒃᓴᓂᑦ ᓲᕐᓗ 
ᐃᑲᔪᖅᑕᐅᑦᑎᐊᕈᑎᒃᓴᖏᓐᓂᑦ ᐃᓄᐃᑦ ᒪᓕᒃᓗᒋᑦ. 
ᑕᒪᒃᑯᐊ ᐃᑲᔫᑎᒋᒍᓐᓇᖅᑕᕗᑦ ᐱᓯᒪᔭᕗᑦ 
ᓯᓚᑖᓅᖁᓇᒋᑦ. ᑭᓯᐊᓂ ᑖᒃᑯᐊ ᓄᓇᕗᒥ ᐱᓯᒪᔭᕗᑦ 
ᐊᐅᓚᑦᑎᐊᖅᑎᒋᐊᖃᖅᑕᕗᑦ. 
 
ᑲᔪᓯᓯᒪᓂᐊᖅᑐᒍᑦ ᑖᒃᑯᐊ 
ᐊᑲᐅᓯᕙᓪᓕᐊᑏᓐᓇᕐᓗᒋᑦ ᐊᒻᒪᓗ ᐃᓱᒪᒋᔭᐅᔪᖅ 
ᖃᓄᖅ ᐱᐅᓯᕚᓕᕈᑎᒃᓴᐃᑦ ᑐᓴᕈᒪᑐᐃᓐᓇᖅᑕᕗᑦ 
ᐊᒻᒪᓗ ᑕᒪᒃᑯᐊ ᐊᑭᑐᓗᐊᖏᔾᔪᑕᐅᒐᔭᖅᑐᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ 
ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᐄ, ᑖᔅᓱᒪ 
ᓇᓄᓕᐅᑉ ᐊᐱᖅᑯᑎᒋᖅᑲᐅᔭᖓᓄᑦ ᑲᔪᓯᒍᒪᒐᒪ. 
 
ᑐᓴᖃᑦᑕᕋᑦᑕ ᐊᓯᑦᑎᓐᓂᒃ ᐃᒻᒪᓐᓇ 
ᑕᒪᖅᑐᖃᖅᑎᓪᓗᒍ ᐋᓐᓂᐊᖃᕐᓂᕋᔪᖃᕌᖓᑦ 
ᑕᐃᒃᑯᐊ ᖃᐅᔨᒋᐊᓲᖑᖕᒪᑕ ᐋᓐᓂᐊᕕᖕᒥ ᓱᓇᒧᑦ 
ᑕᒻᒪᕐᓂᕐᒪᖔᑕ ᐋᖅᑭᓱᖅᑕᐅᓂᐊᕐᖓᑦ ᑕᒪᓐᓇ 
ᐱᑕᖃᖏᓐᓇᑦᑕ ᑕᐃᒪᓐᓇ ᖃᐅᔨᒪᒐᓗᐊᖅᑐᒍᑦ 
ᑕᐃᒪᐃᑕᐅᓯᒪᔪᓂᒃ. 
 
ᖃᐅᔨᒍᒪᒐᔭᓕ ᖃᓄᐃᓕᐅᓚᖓᕙᓕ ᑖᓐᓇ 
ᐱᓕᕆᕕᒃ. ᐃᒪᓐᓇ ᐱᑕᖃᖏᑉᐸ ᓲᕐᓗ ᑕᒪᖅᑐᓂᒃ 
ᐃᓛᒃ ᐋᓐᓂᐊᖏᓐᓂᒃ ᑕᒻᒪᕈᑎᔪᖃᖅᑲᑦ.  

ᑖᒃᑯᐊ ᑲᒪᒋᔭᐅᑦᓯᐊᕈᓐᓇᖁᓪᓗᒋᑦ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐅᑲᓕᖅ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
ᐄ ᑕᒃᑯᐊ ᑭᒃᑯᑐᐃᓐᓇᐃᑦ ᓈᓚᖕᓂᖏᑎᒍᑦ 
ᑐᓵᑎᑕᐅᓂᖏᑎᒍᑦ. ᐊᕐᕌᒍᒥ ᐊᕝᕙᕐᒥᓗ ᑕᒪᓃᓕᕋᒪ 
10 ᐊᕐᕌᒍᐃᖃᐃ ᑕᒪᓃᓕᖅᑎᓪᓗᒋᑦ ᐃᓚᒃᑲ. 
 
ᖃᓄᐃᑦᑐᓂᒃ ᑲᑎᒪᑎᑦᑎᓂᖃᖅᓯᒪᒻᒪᖔᑕ 
ᓈᓚᑦᑎᑦᑎᓂᖃᖅᓯᒪᒻᒪᖔᑕ ᑭᓯᐊᓂ ᑖᓐᓇ ᑐᒡᓕᕋ 
ᑭᐅᑎᖁᔭᕋ ᐃᓚᖏᓐᓂᒃ ᑖᒃᑯᐊ ᐊᐱᖅᑯᑕᐅᔪᑦ 
ᑖᒃᑯᐊ ᑲᑎᖅᓱᖅᑕᐅᔪᑦ. ᐄ, ᑕᐃᒪ ᐅᖃᖅᑲᐅᒐᒪ 
ᑖᒃᑯᐊ ᓯᕗᓪᓕᐅᑏᓐᓇᕐᓂᐊᕋᑦᑎᒍ ᐋᓐᓂᐊᖅᑐᑦ 
ᑲᒪᒋᔭᐅᒋᐊᖃᕐᓂᖏᑦ. 
 
ᑕᐃᒫ ᑖᓐᓇ ᑐᒡᓕᕋ ᐃᓚᖏᓐᓄᑦ ᑭᐅᕌᖅᔪᖁᒐᒃᑯ 
ᐃᒃᓯᕙᐅᑖᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
ᒥᓂᔅᑕ ᐅᖃᖅᑲᐅᒻᒪᑦ ᑕᒪᒃᑯᐊ 
ᐱᒻᒪᕆᐅᑎᒻᒪᕆᒃᑲᑦᑎᒍ ᐃᓱᒪᒋᔭᐅᔪᑦ ᐊᒻᒪᓗ 
ᐅᖃᐅᓯᒋᔭᐅᖅᑲᐅᔪᓪᓗ.  
 
ᑕᒪᓐᓇ ᐊᑐᖅᑕᐅᒋᐊᖃᕐᒪᑦ ᐊᒻᒪᓗ ᖃᐅᔨᒪᓪᓗᑕ 
ᐋᖅᑭᒃᓯᓯᒪᔪᒍᑦ ᐊᑐᖅᑕᐅᒍᓐᓇᖅᑐᓂᒃ 
ᐊᑐᖅᑕᐅᖃᑦᑕᖅᓯᒪᔪᓂᒃ ᓲᕐᓗ  

ᐅᓐᓂᕐᓗᑦᑐᖃᖅᑎᓪᓗᒍ ᑕᒻᒪᖅᑐᖃᖅᑎᓪᓗᒍᓘᓐᓃᑦ 
ᐋᓐᓂᐊᕆᔭᐅᔪᓂᒃ ᑕᒪᒃᑯᐊ ᖃᐅᔨᒋᐊᖃᑦᑕᖅᑕᕗᑦ.  
 
ᑕᐃᒪᑦᑕᐅᖅ ᐊᑐᖅᑕᐅᖃᑦᑕᕐᒥᔪᖅ ᑕᒪᒃᑯᐊ 
ᑐᖁᖓᔪᓕᕆᔩᑦ ᑭᒃᑯᑦ ᑲᑎᒪᑎᑕᐅᒋᐊᖃᖅᑲᑕ 
ᑕᒪᒃᑯᐊ ᐊᑐᖅᑕᐅᓲᖑᒻᒥᔪᑦ ᓲᕐᓗ 
ᑕᒻᒪᖅᑐᖃᕐᓂᖅᑲᑦ ᐋᓐᓂᐊᖏᓐᓂᒃ. ᐄ, 
ᑕᐃᒪᓐᓇᐃᒐᔭᖅᑐᑦ ᒐᕙᒪᒃᑯᑦ ᑕᒪᒃᑯᐊ 
ᐱᐅᖏᓐᓇᖁᓪᓗᒋᑦ ᐋᓐᓂᐊᖅᑐᓕᕆᔾᔪᑕᐅᔪᑦ 
ᓄᓇᕗᒥᐅᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. 
ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 
ᑕᐃᒪᑦᑕᐅᖅ ᒪᓕᒐᓕᐅᖅᑎᐅᖃᑎᒪ 
ᐅᖃᐅᓯᕆᒐᓱᖅᑲᐅᔭᖓ ᐱᑕᖃᖅᑑᔭᓐᖏᒻᒪᑦ ᐃᒪᓐᓇ 
ᐊᓯᐊᓄᑦ ᖃᐅᔨᒋᐊᒃᑲᓂᕐᕕᔅᓴᒥᒃ ᖃᓄᑭᐊᖅ ᑕᒪᓐᓇ 
ᑐᓴᖅᑎᑕᐅᔾᔪᑎᒋᒍᓐᓇᖅᑲᑦ ᓲᕐᓗ 
ᑐᒃᓯᕋᖅᑐᖃᖅᐸᓪᓘᓐᓃᑦ ᑕᐃᒫᒃ. ᐅᖄᓚᐅᒻᒥᑦ 
ᐅᖄᓚᕕᐅᒍᓐᓇᕋᔭᖅᑐᒥᒃ ᓘᑦᑖᒧᓪᓘᓐᓃᑦ 
ᐅᖃᕐᕕᐅᒐᔭᖅᑐᒥᒃ ᑕᒪᒃᑯᐊ ᐃᓱᒫᓘᑕᐅᔪᑦ ᐊᒥᓱᑦ 
ᑲᑦᓲᒥᔾᔫᒥᒐᔭᕐᖓᑕ? (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓇᓗᓇᐃᓐᖏᓗᐊᖅᑲᐅᒐᒪᖃᐃ  
ᒐᕙᒪᐅᓚᐅᖅᑐᓂᓪᓘᓐᓃᑦ ᑕᐃᒪ 
ᖃᐅᔨᒋᐊᒃᑲᓐᓂᕈᓐᓇᖅᑐᑦ ᐊᓯᐊᒍᑦ 
ᖃᐅᔨᒋᐊᕈᒪᒍᑎ. ᓘᑦᑖᒥᒃ 
ᐊᑐᐃᓐᓇᖅᑕᖃᖅᑎᑕᐅᕙᑉᐳᑦ ᐋᓐᓂᐊᓯᐅᖅᑎᓕᒫᑦ 
ᐋᓐᓂᐊᕕᓐᓂ ᓄᓇᕘᓕᒫᒥ ᐅᖄᓚᐅᑎᒃᑯᓘᓐᓃᑦ. 
 

ᐋᓐᓂᐊᕐᕕᓕᐊᓚᐅᖅᓯᒪᒐᒪ ᑲᖏᖅᖠᓂᕐᒥ ᕚᓐᑰᕙᒥ 
ᐅᖄᓚᔪᖃᓚᐅᖅᑐᖅ ᑕᐃᓐᓇ ᒪᓂᒪᔪᖅ 
ᒪᓂᒪᑎᓐᓇᒍ ᐊᓯᖏᓐᓂᒃ ᓘᒃᑖᓂᒃ 
ᐋᖅᑭᒃᓯᓯᒪᖃᑦᑕᕐᒪᑕ ᑖᓐᓇ ᑐᒡᓕᕋ ᐃᓚᖏᓐᓂᒃ 
ᑕᒪᒃᑯᓂᖓ ᐅᖃᐅᓯᖃᕆᐊᖅᑎᑲᓐᓂᕐᓂᐊᕋᑦᑎᒍ 
ᖃᓄᖅ ᑕᒪᓐᓇ ᐊᑐᖅᑕᐅᖃᑦᑕᕐᒪᖔᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓚᒋᐊᕈᑎᒃᓴᖃᓗᐊᓐᖏᑦᑐᖓ ᑭᓯᐊᓂ ᓘᒃᑖᓂᒃ 
ᐃᓗᐊᖅᓴᐃᔨᒻᒪᕆᖕᓂᒃ ᒪᓂᒪᔪᖃᖃᑦᑕᖅᑐᖅ. 
 
ᑕᐃᒪ ᑖᓐᓇ ᐃᓱᒫᓗᐃᓐᓇᖅᐸᑦ ᐋᓐᓂᐊᖃᖅᑐᖅ 
ᐃᑲᔪᖅᑕᐅᒋᐊᓚᐅᕐᓗᓂ ᓄᓇᓖᑦ ᐋᓐᓂᐊᕐᕕᖏᓐᓂᒃ 
ᐊᓯᐊᒎᕈᓐᓇᕐᒥᔪᖅ. ᑖᒃᑯᐊ ᑕᒡᒐ ᐊᑐᖅᑕᐅᒍᓐᓇᖅᑐᑦ 
ᐅᖃᐅᓯᕆᒃᑲᓂᖅᑎᐊᕐᓂᖅᓴᐅᓂᐊᖅᑕᕗᑦ 
ᑕᖅᑭᐅᓂᐊᖅᑐᓂᒃ ᖃᐃᓂᐊᖅᑐᓂᑦ ᐅᓪᓗᓂᓘᓐᓃᑦ 
ᑕᒪᒃᑯᐊ ᐃᓄᐃᑦ ᑐᑭᓯᐊᑦᑎᐊᕐᓂᐊᕐᒪᑕ ᑕᒪᑐᒥᖓ 
ᐊᑐᖅᑕᐅᒍᓐᓇᖅᑐᒥᒃ ᖃᐅᔨᒪᓂᐊᕐᖓᑕ ᖃᓄᖅ 
ᓇᒧᑦ ᐃᑲᔪᖅᑕᐅᑲᓐᓂᕋᓱᐊᕈᓐᓇᕆᐊᔅᓴᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. 
ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 
ᐅᖃᐅᓯᖃᕋᑖᓐᖏᑦᑐᖓ ᑲᖏᖅᖠᓂᕐᒥ 
ᐃᖃᓗᓐᓂᓘᓐᓃᑦ, ᑭᓯᐊᓂᓕ ᐃᓚᓐᓂᒃ ᓇᒻᒥᓂᕐᓕ  
ᐊᑭᓖᓗᑎᑦ ᐃᖃᓗᓐᓄᐊᖃᑦᑕᖅᓯᒪᕗᑦ 
ᖃᐅᔨᓴᖅᑕᐅᒃᑲᓐᓂᕈᒪᓪᓗᑎᑦ. 
 
ᑕᒪᓐᓇ ᐊᒃᓱᕈᓐᓇᕐᖓᑦ ᑕᒪᒃᑯᓄᖓ ᐃᓄᖕᓄᑦ 
ᐃᒪᓐᓇ ᐊᖏᔪ ᐋᓐᓂᐊᕐᕕᑦᑕᖃᓐᖏᑦᑐᓂ ᑕᐃᒪ 
ᐊᓯᐊᓂ ᖃᐅᔨᒐᓱᐊᕐᓗᓂ ᒥᑭᔫᓂᖅᓴᐃᑦ ᑕᒪᒃᑯᐊ 
ᓄᓇᓖᑦ  

ᑕᐃᒪᐃᑦᑐᓂᒃ ᐱᔨᑦᑎᕋᕐᕕᐅᖏᒻᒪᑕ. ᖃᓄᑭᐊᖅ 
ᑕᒪᒃᑯᐊ ᐱᓕᕆᐊᕆᒍᓐᓇᖅᑭᑎᒎᑦ ᐃᒻᒪᖃ ᑖᓐᓇ 
ᐱᓕᕆᕕᐅᔪᖅ ᖃᐅᔨᒐᓱᐊᕈᓐᓇᖅᑐᖅ ᑕᒪᑐᒥᖓ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
ᐃᒃᓯᕙᐅᑖᖅ, ᐅᖃᕈᓐᓇᖅᑰᓐᖏᓐᓇᑦᑕ ᑕᕝᕙᓂ 
ᒪᓕᒐᓕᐅᕐᕕᒻᒥ ᐃᒪᓐᓇ 
ᐃᑲᔪᖅᑕᐅᕕᔅᓴᖃᕐᓂᖅᓴᐅᔫᒐᓗᐊᑦ 
ᐋᓐᓂᐊᓯᐅᖅᑎᖃᓂᖅᓴᐅᓗᑎᑦ ᑕᒪᒃᑯᐊ 
ᐊᖏᓂᖅᓴᐃᑦ ᓄᓇᓖᑦ. ᑭᓯᐊᓂ ᐋᓐᓂᐊᕐᕖᑦ ᐊᑐᓂ 
ᒪᓂᒪᕕᐅᔪᑦ ᓄᓇᓖᑦ ᐋᓐᓂᐊᖅᑐᓕᕆᔨᖏᑦᑕ 
ᐃᖅᑲᓇᐃᔭᖅᑎᖏᑎᒍᑦ ᑖᒃᑯᐊ 
ᐃᑲᔪᖅᑕᐅᒋᐊᖃᖅᐸᑕ ᐃᑲᔪᖅᑕᐅᔪᓐᓇᖅᑐᑦ. 
ᐱᑕᖃᖅᑐᖅ. 
 
ᑕᐃᒪ ᑖᓐᓇ ᒥᓂᔅᑕᐅᑉ ᑐᒡᓕᐊ 
ᓴᖅᑭᔮᖅᑎᓂᖅᓴᐅᒍᑦᑎᒍᖃᐃ ᑕᒪᓐᓇ 
ᑐᑭᓯᔭᐅᓂᖅᓴᐅᔪᓐᓇᕋᔭᖅᑐᖅ. ᑕᐃᒃᑯᐊ 
ᐋᓐᓂᐊᓯᐅᖅᑏᑦ ᓇᒻᒥᓂᖅ ᐋᖅᑭᓱᐃᖃᑦᑕᖏᒻᒪᑕ 
ᑎᓕᐅᒃᑲᓐᓂᕈᓐᓇᓂᐊᖅᐸᕗᑦ ᑕᒪᑐᒥᖓ 
ᑲᒪᑦᑎᐊᕆᐊᒃᑲᓐᓂᖁᓪᓗᒋᑦ. ᑖᓐᓇ ᑐᒡᓕᕋ 
ᐅᓂᒃᑳᑎᓐᓂᐊᕋᑦᑎᒍ ᖃᓄᐃᓕᖓᒻᒪᖔᖅ ᑕᒪᓐᓇ 
ᑐᑭᓯᓇᑦᑎᐊᖁᓪᓗᒍ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅᑕ ᑳᒻᐳᓪ.  
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
ᓱᓕ ᐃᓚᓗᐊᕈᓐᓇᖏᑕᕋ ᑖᓐᓇ ᒥᓂᔅᑕᐅᑉ  
ᑭᐅᔾᔪᑎᒋᕋᑖᖅᑕᖓ ᑭᓯᐊᓂ ᑐᓴᖅᑕᕗᑦ ᑖᒃᑯᐊ 
ᒪᓕᒐᓕᐅᖅᑏᑦ ᐃᓱᒪᒋᔭᖏᑦ ᐅᔾᔨᕆᔭᖏᓪᓗ 
ᑕᒪᒃᑯᐊ ᐱᐅᓯᕚᓪᓕᕆᐊᖃᕐᓂᖏᓐᓂ 
ᐱᔨᔅᓯᕋᐅᑎᕗᑦ.  
 
ᓇᓗᓇᐃᕈᓐᓇᖅᑐᖓ ᑖᒃᑯᐊ ᕿᒥᕐᕈᖃᑦᑕᕋᑦᑎᒍᑦ 
ᐊᑐᓃᖅᑕᖅᓱᒋᑦ ᐊᒻᒪᓗ  

ᕿᒥᕐᕈᒍᓐᓇᖅᑐᒍᑦ ᐱᑕᖃᕆᐊᖃᕐᒪᖔᑦ ᖃᓄᖅ 
ᖃᐅᔨᒋᐊᑲᓐᓂᕈᒪᓗᓂ ᐋᓐᓂᐊᕆᔭᐅᔪᓂᑦ 
ᖃᐅᔨᒋᐊᒃᑲᓂᖅᕕᔅᓴᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. 
ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᓯᐊᒍᓪᓕ 
ᓵᒐᓛᑲᐃᓐᓇᕈᒪᓕᕐᒥᔪᖓ. ᑖᓐᓇ ᖁᔭᓐᓇᒦᕈᒪᓪᓗᒍ 
ᒥᔅᑕ ᐃᐊᓕᐊᑦ ᐊᐱᖅᓱᕐᓂᓚᐅᕐᖓᑦ ᑕᒪᒃᑯᓄᖓ 
ᓄᓇᓕᕋᓛᓄᑦ ᓇᓕᐊᓐᓄᑐᐃᓐᓇᖅ 
ᐋᓐᓂᐊᕕᓕᐊᕆᐊᓕᓐᓄᑦ ᓈᓚᐅᑎᒃᑰᕈᑕᐅᕙᑦᑐᓂᑦ. 
ᑖᓐᓇ ᐅᖃᐅᓯᕆᔪᒐᒃᑯᐃᓛᒃ ᑖᒃᑯᐊ ᐱᓗᐊᖅᑐᒥ 
ᐋᓐᓂᐊᖃᖅᑕᐃᓕᕆᔨᒃᑯᑦ ᐃᓱᒫᓘᑦᑐᖅᐹᓘᔮᔪᒻᒪᑕ 
ᑕᒪᒃᑯᓂᖓ ᑲᓐᖑᓇᖅᑐᓕᕆᓂᕐᒧᑦ. ᑕᐃᒫᒃ ᑖᓐᓇ 
ᑲᓐᖑᓇᕐᓂᖅᓴᐅᔮᖅᑐᖅ ᐊᑐᖅᑕᐅᕙᑦᑐᓂ 
ᐃᓕᖅᑯᓯᑐᖃᐅᓪᓗᓂ ᐋᖅᑭᒋᐊᕆᐊᖃᖅᑑᔮᓕᕐᖓᑦ 
ᑕᐃᒫᒃ ᐱᐅᓯᖃᕐᓂᐊᑎᓪᓗᒋᑦ.  
 
ᑖᓐᓇ ᑭᐅᔾᔪᑎᒥᓂᖓ ᒥᓂᔅᑕᐅᑉ ᑐᖏᓕᐊ 
ᑕᑯᓐᓈᖅᑐᒍ ᐱᔭᕇᖅᓯᒪᔫᔮᓐᖏᒻᒪᑦ. ᑖᒃᑯᐊ 
ᐊᐱᕆᔪᒐᓗᐊᕋᒃᑭᑦ ᑕᐃᔅᓱᒧᖓ ᑲᒥᓯᓇᒧᑦ 
ᐊᐱᕆᖁᓪᓗᒋᑦ ᑖᒃᑯᓂᖓ ᕿᒥᕐᕈᕙᑦᑐᓂᑦ ᑖᓐᓇ 
ᒪᓕᒐᕗᑦ ᑲᓐᖑᓇᖅᑐᓕᕆᓂᕐᒧᑦ ᓱᕋᑦᑕᐅᔫᔮᖅᐸᒻᒪᑦ 
ᑕᐃᒪᐃᓕᐅᖅᑎᓪᓗᒋᑦ. ᑖᒃᑯᐊ ᑭᐅᔾᔪᓯᖏᑦ 
ᑕᑯᓐᓈᖅᑐᒋᑦ ᑕᐃᓐᓇ ᐊᐱᕆᔭᐅᓂᑰᔮᓐᖏᒻᒪᑦ. 
ᐊᐱᕆᔭᐅᓚᐅᕐᒪᖔᖅ ᑖᓐᓇ ᐃᓕᖅᑯᓯᖓ 
ᑕᑯᔭᐅᑎᑦᑐᓂᐅᒃ ᑕᐃᒃᑯᓄᖓ ᕿᒥᕐᕈᔨᓄᑦ ᑖᒃᑯᐊ 
ᐊᐱᕆᔪᒪᔭᕋᓗᐊᒃᑲ? ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪᐃᒍᓐᓇᖅᑰᖅᑐᒍᑦ. 
ᐅᖃᐅᔾᔭᐅᓚᐅᓐᖏᓇᑦᑕ ᐃᒪᓐᓇ  

ᐃᒻᒥᓂᖅᓱᕆᐊᓕᓐᓄᑦ ᑕᒪᓐᓇ ᓯᖁᒥᑦᑎᓱᒋᔭᐅᓪᓗᓂ 
ᑖᓐᓇ ᐅᓂᒃᑳᕆᒋᐊᒃᑲᓂᕐᓂᐊᖅᑕᖓ ᑐᒡᓕᕐᒪ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅᑕ ᑳᒻᐳᓪ.  
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᑖᒃᑯᐊ ᓇᓗᓇᐃᕈᓐᓇᑕᒃᑲ, ᐄ, ᑕᒪᒃᑯᐊ 
ᐋᔩᖃᑎᒌᑉᐸᓪᓕᐊᔪᑦ ᐅᖃᖃᑎᒋᕙᓪᓕᐊᓕᖅᑕᕗᑦ 
ᑲᒥᓯᓇ ᑖᓐᓇ ᐊᓪᓚᕝᕕᖓ. ᐄ, ᑕᐃᒪ 
ᐅᖃᓚᐅᕋᓗᐊᖅᑎᓪᓗᖓ ᐃᒃᐸᔅᓴᖅ ᑕᐃᒃᑯᐊ 
ᓈᓚᐅᑎᒃᑯᑦ ᐅᖃᖃᑦᑕᖅᑐᑦ ᐊᑎᖏᓐᓂ 
ᐋᓐᓂᐊᕕᓕᐊᖁᔨᓪᓗᑎᑦ. ᐄ, ᑕᒪᓐᓇ 
ᖃᐅᔨᒋᐊᕐᓂᐊᖅᑲᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. 
ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 
ᐃᓱᒫᓗᓗᐊᖅᑑᔮᖏᒻᒪᑕ ᑕᒪᒃᑯᓂᖓ 
ᑐᓴᖅᑕᐅᕈᓘᔭᕆᐊᖃᖏᓐᓂᖏᓐᓂᒃ 
ᐊᑦᑕᓇᖅᑐᓂᓪᓗ ᐋᓐᓂᐊᖑᔪᓂᒃ. 
ᑮᓇᐅᔭᖅᑐᕈᑎᒋᒻᒪᕆᑉᐸᑲᑦᑎᒃᑯ ᑖᓐᓇ 
ᐊᐱᖅᑯᑎᒋᓚᕿᒃᑲᓂᖅᑕᕋ. 
 
ᑕᒪᒃᑯᐊ ᐱᔪᓐᓇᐅᑎᒋᔭᒃᑲ ᖁᔭᓈᖅᑕᐅᔫᔮᖅᑲᑕ 
ᐊᑎᓕᐅᕐᓗᒐᓗ ᑎᑎᕋᖅᓯᒪᔪᒥᒃ. ᑕᒪᒃᑯᐊ 
ᓈᓚᐅᑎᒃᑯᑦ ᐊᑎᖏᑦ ᖃᐅᑕᒫᑦ 
ᐅᖃᐅᓯᕆᔭᐅᕙᑦᑐᑦ. ᑕᐃᒃᑯᐊ ᐱᔪᓐᓇᐅᑎᖏᑦ  
ᐊᑐᖅᑎᑕᐅᔫᔮᖏᑉᐸᑕ 
ᑐᑭᓯᐅᒪᑎᑕᐅᑦᑎᐊᕐᕆᐊᖃᑦᑑᒐᓗᐊᑦ. 
 
ᑕᐃᒫᖏᓐᓇ ᐊᐱᕆᖅᑲᐅᔪᖓ ᐊᒻᒪᓗ ᑕᐃᓐᓇ 
ᑲᓐᖑᓇᖅᑐᓕᕆᓂᕐᒧᑦ  

ᑲᒥᓯᓇᐅᔪᖅ ᑐᓴᖅᕕᒋᔪᒪᓛᕋᓗᐊᖅᑲᕋ ᒫᓐᓇᒫᒃᑯᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᐊᐱᕆᕙᓪᓚᐃᕋᑖᖏᒻᒪᑦ. 
ᐊᑎᓕᐅᖅᓯᒪᔪᖁᑎᖃᕈᓐᓃᖅᑐᖓᓗ. ᑖᒃᑯᐊ 
ᐅᑎᖅᕕᒋᓗᒋᑦ H7, ᑖᒃᑯᐊ ᑲᑎᓪᓗᒋᑦ 
ᐃᓗᐊᖅᓴᐃᔾᔪᑏᑦ, ᐊᐅᓚᔾᔪᑏᑦ ᐋᖅᑭᐅᒪᔾᔪᑏᓪᓗ, 
$157,063,000 ᐊᖏᖅᐹᑦ? ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔪᒪᔪᖓ 
ᐃᓛᒃ ᑲᑎᒪᔨᕋᓛᖑᑎᓪᓗᑕᐅᓇ 
ᐊᐱᕆᖅᑰᓚᐅᖅᓯᒪᒐᓗᐊᕐᒥᒐᒃᑯ. ᑮᓇᐅᔭᑦ 
ᐅᑎᖅᑎᓐᓇᓱᓕᕋᖓᑦᓯᐅᒃ ᓲᕐᓗ ᑖᓐᓇ 
$150,063,000 ᑮᓇᐅᔭᖅ ᐊᑐᖅᐸᑦᑐᖅ 
ᑖᒃᑯᓇᓐᖓᑦ ᒐᕙᒪᑐᖃᒃᑯᓐᓂᑦ ᑲᒪᒋᔭᐅᔭᕆᐊᓕᒃ. 
ᖃᐅᔨᒪᒐᓗᐊᖅᐳᖓ ᒐᕙᒪᑐᖃᒃᑯᑦ ᑐᓂᓯᓯᒪᔪᑦ 
ᐊᐅᓚᑦᑎᔾᔪᑎᔅᓴᒥᒃ ᐋᓐᓂᐊᕐᕕᓕᐊᖃᑦᑕᖅᑐᑦ 
ᒥᒃᓵᓄᑦ, treatment.  
 
ᑭᓯᐊᓂᓕ ᖃᐅᔨᒪᒻᒥᔪᒍᑦ ᑮᓇᐅᔭᓕᒫᑦ ᐊᑐᖅᑕᓯ 
ᐃᓄᐃᑦ ᐱᓪᓗᒋᑦ, ᒐᕙᒪᑐᖃᒃᑯᓐᓂᑦ 
ᐅᑎᖅᑎᑕᐅᔭᕆᐊᖃᕋᓗᐊᕐᖓᑕ. 
ᐊᐱᖅᓱᓚᐅᕋᓗᐊᕋᒪ 
ᐅᑎᖅᑎᑕᐅᔪᐃᓐᓇᐅᖃᑦᑕᕋᓗᐊᕐᒪᖔᑕ. ᑭᓯᐊᓂᓕ 
ᓇᓗᓇᕐᒪᒡᒎᖅ ᖃᑦᓯᑦ ᐅᑎᕆᐊᖃᒻᒪᖔᑕ ᑮᓇᐅᔭᑦ.  
ᐊᐱᕆᔪᒪᔪᖓ ᓱᓕ ᓇᓗᓇᖅᐹᑦ ᖃᑦᓯᓪᓗᑐᐃᑦ 
ᐅᑎᕆᐊᖃᓲᖑᒻᒪᖔᑕ ᒐᕙᒪᑐᖃᒃᑯᓐᓂᑦ. 
 
ᐅᓇ ᐆᒥᖓ ᓇᓗᓇᐃᖅᑎᐊᓚᐅᕐᓚᒍᐃ 
ᐃᒃᓯᕙᐅᑖᖅ. ᑕᐃᒃᓱᒪᓂ ᒐᕙᒪᑐᖃᒃᑯᑦ ᐋᖅᑭᒃᓯᒐᒥᒃ 
Indian Act, okay? ᒪᒥᐊᓇᖅ, parliamentary 
ᐅᖃᐅᓯᕆᖏᑕᖓᓂᒃ ᓂᓪᓕᓕᕋᓗᐊᕋᒪ  

Okay-ᕆᐊᖃᐱᓪᓚᔮᖏᑦᑐᖅ. ᑐᑭᓯᓇᕋᓱᒧᑦ. 
 
ᑕᐃᒃᓱᒪᓂ Indian Act ᐋᖅᑭᒃᑕᐅᒐᒥ 
ᐃᓗᓕᖃᓚᐅᖅᓯᒪᒻᒥᒪᑦ, ᐃᓗᓕᖃᒻᒪ ᓱᓕ ᑖᒃᑯᐊᒎᖅ 
treatment ᐋᓐᓂᐊᕐᕕᓕᐊᕐᕆᐊᖃᓐᓂᖏᑦ 
ᐱᔾᔪᑎᑐᒋᓪᓗᒋᑦ ᐋᓐᓂᐊᓯᐅᖅᑕᐅᔭᕆᐊᖃᓐᓂᖏᓪᓗ 
ᐱᔾᔪᑎᒋᓪᓗᒋᑦ ᐃᓄᐃᑦ ᑖᒃᓱᒪ 
ᐃᓗᐊᓃᖃᑕᐅᓂᐊᖅᐳᑦ Indian Act. ᑖᓐᓇ 
ᐊᑐᖅᖢᒍ ᐅᑎᖅᑎᕕᐅᖃᑦᑕᕋᓗᐊᖅᐱᓯ ᑮᓇᐅᔭᓂᒃ 
ᒐᕙᒪᑐᖃᒃᑯᓐᓃᓐᖔᖅᑐᓂᒃ ᑖᓐᓇ ᐱᖁᔭᕐᔪᐊᖅ 
ᐊᑐᖅᖢᒍ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ. 
ᐅᖃᐅᓯᕆᔭᖓ ᑲᑎᒪᔨᐅᖃᑎᑦᑕ ᐱᔭᕆᐅᑐᔪᒐᓚᒃ. 
ᐃᓚᖓ constitutional, ᒐᕙᒪᑐᖃᒃᑯᑦ ᑕᐃᒃᑯᐊ 
ᑲᒪᒋᐊᖃᓐᓂᖏᓐᓂᒃ ᓄᓇᖃᖅᑳᑦᑐᓂᒃ ᑐᕌᖓᓪᓗᓂ. 
ᑖᓐᓇ ᐱᔾᔪᑎᒋᓪᓗᒍ ᑭᐅᓪᓚᑦᑖᕐᓂᖅ 
ᐊᔪᓐᓇᖅᑑᔮᖅᖢᓂ ᑐᑭᓯᒐᓗᐊᖅᖢᒍ. 
 
ᑭᓯᐊᓂ ᑕᐃᒃᑯᐊ ᓄᓇᕗᑦᒦᓛᒃ ᐱᓗᐊᖅᑐᒥᒃ ᑕᒫᓂ 
ᓄᓇᑦᑎᐊᕐᒥᓘᒐᓗᐊᖅᑕᐅᖅ. 
ᐊᒡᒍᖅᓯᒪᓪᓚᑦᑖᖅᑐᑯᓗᖕᓂ ᑕᒪᐃᓐᓂᓕᒫᕌᓗᒃ non-
insured health benefits ᐅᖓᑖᒎᖅᑐᓂᒃ 
ᐋᓐᓂᐊᕐᓂᕐᒧ ᑐᕌᓗᐋᖅᑐᓂ public insurance-
ᑰᖅᑑᖕᒥᒐᑦᑕ. 
 
ᐋᓐᓂᐊᕐᓂᕋᓪᓗᕆᒃᑯᑦᑕ ᑕᐃᒃᑯᐊᓗ ᐃᓚᖏᑦ 
public health-ᑰᕐᓂ ᐊᔪᖅᑐ ᓲᕐᓗ ᐃᔨᓕᕆᔾᔪᑎ 
ᐅᕙᓘᓐᓃᑦ ᓯᐆᑎᖓᓄᑦ ᓱᓇᓄᑦ ᑕᒪᒃᑯᓄᖓ 
ᐱᓕᕆᔾᔪᑕᐅᖃᑦᑕᖅᑐᑦ non insured health 
benefit-ᑰᖅᑐᓪᓗ ᑕᐃᒃᑯᐊ ᐃᓛᒃ 
ᑐᓂᔭᐆᕙᒌᖅᓯᒪᖃᑦᑕᕋᑦᑕ ᐅᕗᖓ ᐃᓱᕐᑲᖅᖢᒍ  

ᑖᒃᑯᐋ ᑐᕌᑐᓛᕇ ᐊᕕᒃᑐᖅᒪᓪᓚᑦᑖᕐᓂᖏ 
ᑕᐃᒪᐃᑦᑐᓂᒃ ᐊᕕᒃᑐᖃᑦᑕᖏᓐᓇᑦᑎᒍ 
ᑕᒪᕐᒥᓗᑖᕌᓗᒃ ᒐᕙᒪᑐᖃᒃᑯᓐᓄ ᐅᑎᖃᑕᖂᖏᑦᑐᖅ. 
 
ᐃᒻᒪᖃ ᑖᓐᓇ ᑲᑎᒪᔨᐅᖃᑎᕗᑦ 
ᐅᓂᒃᑳᒃᑲᓐᓂᐋᖅᔪᒃᐸ ᐃᒻᒪᖃ 
ᑐᑭᓯᒃᑲᓐᓂᕈᓐᓇᕋᓗᐊᖅᑐᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ 
ᖁᔭᓐᓇᒦᒃ ᒥᓂᔅᑕ. ᐃᓛ ᐱᔭᕆᐊᑐᔫᖕᒪᑦ 
ᓇᓗᓇᓐᖏᑲᐅᑎᒋᔪᖅ ᐱᔭᕆᑐᔪᖅ. ᑭᓯᐊᓂ 
ᐅᓗᕆᐊᓇᖅᑐᖃᕐᒪ ᑕᕙᓂ. 
 
ᐅᕙᒍᑦ ᓄᓇᖃᖅᖄᖅᓯᒪᔪᑎᒍᑦ 
ᐊᔭᐆᖅᑐᓐᖏᑐᐋᕈᑦᑎᑦ ᐃᒪᐄᓕᖓᔪᒥᒃ ᐅᕙᒍᖅᑲᐃ 
ᐱᓗᐊᖅᑐᒥ ᐃᓄᑭᑦᑐᕐᒥᐅᔪᒍᑦ ᖃᖓᐅᓕᖅᐸᒃᑭᐊ 
ᐃᒃᓯᖏᓇᖅᑕᐅᕙᓪᓕᐋᔪᒫᕋᑦᑕ ᒐᕙᒪᑐᖃᒃᑯᓐᓄ. 
ᓄᑕᐅᓐᖏᓕᖅᐸᓪᓕᐊᓂᕗᓗ ᒪᓗᒍ ᐊᓗ ᐊᓯᖏᓪᓗ 
ᒪᑯᐊᖃᐃ mineral accord ᐋᖅᑭᒃᐸᓪᓕᐊᑎᓪᓗᒋᑦ 
ᐃᒃᓯᖕᓇᖅᑕᐅᕙᓪᓕᐊᔪᒫᕋᑦᑕ.  
 
ᑖᒃᑯᐊ ᐅᓗᕆᐊᓇᖅᑐᖃᖏᒃᑲᓗᐊᕐᒪᖔᑦ 
ᐃᓇᒃᑕᐅᕙᓪᓕᐊᑎᓪᓗᑕ ᑕᒪᒃᑯᐊᑦᑕᐅᖅ Indian 
Act ᒪᓕᒃᖢᒍ ᐊᖏᖃᑎᒋᑦ ᐊᖏᕈᑕᐅᓚᐅᖅᑐᑦ 
responsibilities-ᖑᓂᕋᖅᑕᐅᔪ. 
ᓲᕐᓗ ᐊᖏᑲᑎᒋᒌᒍᓂᑐᖃᕕᓂᑐᖃᖅ ᐊᓯᖏᓐᓂ  
ᒐᕙᒪᖃᓐᖏᑎᓪᓗᒋᑦ provinces-ᖑᔪᓂᓪᓘᓐᓃᑦ 
ᐱᑕᖃᓐᖏᑎᓪᓗᒋᑦ ᒐᕙᒪᑐᖃᒃᑯᑐᐋᖑᑎᓪᓗᒋᑦ 
ᐊᖏᕈᑕᐆᓚᐅᖅᓯᒪᔪᑦ 
ᐊᓯᐅᕙᓕᐊᓂᐊᖏᒃᑲᓗᐊᕐᒪᖔᑕ ᐃᓄᐃᑦ 
ᐱᔪᓐᓇᐅᑎᖏᑦ?  
 
ᓲᕐᓗ ᐅᖃᕋᕕᑦ ᓇᓗᓇᕐᒪ ᖃᔅᓯᓪᓗᑐᓂᒃ ᑮᓇᐅᔭᓂᑦ 
ᑖᔅᓱᒪ ᐊᑖᒍᑦ ᐱᔭᕆᐋᖃᕐᒪᖔᑦᑕ ᒐᕙᒪᑐᖃᒃᑯᓐᓂᑦ. 
ᑕᒪᕐᒥᑲᓴᒃ  

ᑖᒃᑯᐊ non-insured health benefits ᓲᕐᓗ 
ᐃᓄᖕᓄ ᐅᑎᖅᑎᑕᐅᕙᒃᑑᒐᓗᐊᑦ. ᑭᓯᐊᓂᓕ 
ᐃᓚᖏᑦ ᑲᑎᖅᓱᖅᓯᒪᓪᓗᑎᒃ ᐃᓱᖃᖅᖢᒍ 
ᐱᓲᕆᖕᒥᒐᑦᑎᒍ ᐅᖃᑦᑎᐋᕋᑖᕋᕕᑦ. 
 
ᑖᓐᓈ ᐅᓗᕆᐊᓇᓐᖏᒃᑲᓗᐊᖅᐸ ᖃᖓᑐᐃᓐᓇᒃᑯᑦ 
ᒥᒃᖠᕙᓕᐊᓂᐊᑐᒃᓴᐅᖅᑰᕐᒪᖔᖔᑦ ᐊᓛᑦ 
ᐊᓯᐅᒐᓚᒻᒪᕆᒡᓗᓂ ᒐᕙᒪᑐᖃᒃᑯᑦ 
ᑲᒪᔭᕆᐊᖃᕐᓂᖏᑦ ᐃᓄᐃᑦ 
ᐋᓐᓂᐊᕐᕕᓕᐊᖃᑦᑕᕐᓂᕆᔭᖓᓐᓂᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᑰᓕ 
 
ᐊᖓᔪᖅᖄᖅ ᑕᒑᖅ ᑰᓕ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑐᑭᓯᑦᑎᐋᖅᖢᒍ ᐊᕐᕚᕐᓘᑉ 
ᐅᖃᐅᓯᕆᔭᖓ ᐊᒻᒪ ᖁᔭᓐᓇᒦᖅᖢᒍ ᑖᒃᑯᐊ 
ᓴᖅᑭᑎᑉᐸᓪᓕᐊᔭᖏᑦ ᐅᕙᒍᓕᒫᖅ ᒐᕙᒪᐅᑎᓪᓗᑕ 
ᑲᑎᒪᕝᕕᐅ ᐃᓗᐊᓂ ᑖᓐᓇ 
ᐃᒃᐱᒌᓐᓇᕆᐊᖃᖅᑰᖅᑕᕗᑦ ᐊᒻᒪᓗ 
ᓂᑉᓕᐅᑎᕝᕕᒋᒋᐋᖃᖅᐸᓪᓚᐃᓪᓗᑎᑦ politically, 
political question-ᓚᕆᐊᓘᖕᒪᑦ. 
 
ᑖᓐᓇ ᐱᓕᕆᕝᕕᒻᒧᑐᐃᓐᓇᐅᓗᐊᓐᖏᖦᖢᓂ 
cabinet-ᓕᒫᖅ ᐊᖓᔪᖅᑳᑦᑎᓐᓄ cabinet 
ᐃᓱᒪᒃᓴᖅᓴᐅᑎᒋᒋᐊᖃᖅᑰᖅᑕᕗᑦ. ᓲᕐᓗ 
ᐃᓚᒋᐊᒃᑲᓐᓂᕈᓐᓇᕋᑦᑎᒍ ᓲᕐᓗ ᑕᒪᒃᑯᐊ 
ᐋᓐᓂᐋᕐᕖᑦ ᐱᖁᑎᑦ ᐃᓚᖏᓪᓗ 
ᐊᑭᑐᓗᐊᖅᐸᓪᓚᐃᓪᓗᑎᒃ ᑕᒪᒃᑯᓄᖓ  
ᐃᑲᔪᖅᑕᐅᓪᓚᕆᒍᑎᓂᒃ. 
ᑐᓂᔭᐅᓚᐅᖅᓯᒪᖐᓐᓇᖅᖢᑕ ᒐᕙᒪᑐᖃᒃᑯᓐᓂᑦ. 
 
ᑕᐃᒪᓐᓇ ᐃᖏᕐᕋᐅᔭᖅᖢᓂ ᑮᓇᐅᔭᒃ 
ᓂᕆᔪᓪᓚᕆᐊᓘᓪᓗᑕ medical ᐊᖏᔪᒥᒃ ᑮᓇᐅᔭ 
ᐊᑐᖃᑦᑕᕐᒪ ᑖᒃᑯᐊ ᑕᒡᕙ ᑮᓇᐅᔭᖅᑖᕐᕕᒃᐳᑦ ᑖᓐᓇ 
ᐱᖓᓱᐄᕐᓗᒍ ᐊᕕᒃᑯᑦᑎᒍ ᐱᒐᓱᐊᕈᓐᓇᓪᓗᐋᕕᒃᑲᑦᑕ 
ᑖᓐᓇ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ budget-ᖓ. 
ᑖᓐᓇ ᐱᔾᔪᑎᒋᓪᓗᒍ  

ᐃᓛᒃ cabinet-ᒥ 
ᐊᔾᔨᒻᒪᕆᒋᓚᐅᖅᓯᒪᓐᖏᑕᕋᓗᐊᕗᑦ ᑭᓯᐊᓂ 
ᓂᓪᓕᐅᑎᒋᒐᓚᒃᐸᓪᓕᐊᕋᐅᔭᕋᑦᑎᒍ ᑖᒃᑯᐊ 
ᐊᕐᕚᕐᓘᑉ ᐅᖃᐅᓯᕆᔭᖏᑦ ᐊᒻᒪᓗ MP-ᕗᑦ 
ᖃᐅᔨᒪᑎᒐᓚᒃᑲᓐᓂᕆᐊᖃᓕᖅᑕᕗᑦ 
ᓇᓗᓇᕈᓐᓃᖅᑐᖅ ᑕᒪᒃᑯᓂᖓ ᖃᓄᓪᓚᕆ ᓇᐅᒃᑯᑦ 
ᐃᓱᐊᓛᖑᒐᔭᕐᒪᖔᖅ. 
 
ᑖᓐᓇ ᑭᐅᓂᖅ ᑖᓐᓇ ᐊᔪᕋᒃᑯ ᑕᕝᕗᖓᒧᑦ 
ᑎᑭᐅᑎᒃᖤᖅᐸᕋ. ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᑕᐃᒪ 5 ᒥᓂᑦᓯᓂᒃ ᓄᖅᑲᑲᐃᓐᓇᖅᑐᖃᕐᒪᑦ ᑖᓐᓇ 
ᓈᒻᒪᒋᓚᖓᖅᑰᓕᖅᑕᖓ. 
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 17:25ᒥ 
ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 17:34ᒥ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓐᖓᓱᒃᑲᓐᓂᕆᔅᓯ. 
ᒥᔅᑕ ᐊᕐᕚᕐᓗᒃ, ᐊᐱᖅᑯᑎᔅᓴᖃᒃᑲᓂᖅᑮᑦ? ᑲᔪᓯᒋᑦ.  
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ 
ᖃᐅᔨᒪᔪᒪᓐᓇᓲᖑᒻᒪᑦ ᐊᐅᓚᑦᑎᒐᑦᑕ. 
 
ᐃᒪᓐᓇ ᓲᕐᓗᖃᐃ ᐊᐱᖅᑯᑎᒋᓗᐊᕐᓗᒍ 
ᓇᓗᓇᖃᑦᑕᖅᑐᖅ ᑖᒃᑯᐊ Indian Act ᐊᑖᒍᑦ 
ᒐᕙᒪᑐᖃᒃᑯᑦ ᖃᑎᓪᓗᑐᕐᓂᒃ  
ᐃᑲᔪᖃᑦᑕᕆᐊᖃᕐᒪᖔᑕ ᐅᕝᕙᓘᓐᓃᑦ 
ᐋᓐᓂᐊᓕᖅᑐᖃᕌᖓᑦ ᑮᓇᐅᔭᖅ ᐃᓱᒪᒋᓐᖏᓪᓗᒍ 
ᑲᒪᒋᔭᐅᔭᕆᐊᖃᕐᒪᖔᑕ ᒐᕙᒪᑐᖃᒃᑯᓐᓂᒃ. 
 
ᐊᐱᕆᔪᒪᓕᕐᒥᔪᖓ ᖃᓪᓗᓈᑦ ᓄᓈᓐᓂ ᐊᒻᒪᓗ  

ᐊᑕᐅᓯᐅᖅᑰᖅᑐᖅ ᒪᕐᕉᓪᓗᑭᐊᖅ NWT-ᒥ ᔫᑳᓐᒥ 
ᐱᑕᖃᕐᒪᖔᖅ ᖃᐅᔨᒪᓐᖏᑦᑐᖓ ᓄᓈᓐᓂ ᑕᒫᒃᑯᐊ 
communities ᐅᕝᕙᓘᓐᓃᑦ reservations 
ᒐᕙᒪᑐᖃᒃᑯᓐᓂᑦ ᑲᒪᒋᔭᐅᕙᒻᒪᖔᑕ? 
ᑲᒪᒋᔭᐅᑦᑕᐅᑎᒋᓪᓗᑎᒃ ᒐᕙᒪᑐᖃᒃᑯᓐᓂᑦ 
ᐃᖅᑲᓇᐃᔭᖅᑎᖏᓐᓂᒃ ᐃᖅᑲᓇᐃᔭᖅᑎᖃᖅᑐᑎᒃ 
ᐋᓐᓂᐊᓯᐅᖅᑎᖃᖅᑐᑎᒃ 
ᐋᓐᓂᐊᓯᐅᕈᑎᒃᓴᖃᖅᑐᑎᓪᓗ ᐱᑕᖃᕐᒪᖔᑕ? 
 
ᐅᕝᕙᓘᓐᓃᑦ provincial 
ᒐᕙᒪᒃᑯᑎᒎᖅᑎᑕᐅᓲᖑᒋᕙᑦ? ᐊᒻᒪᓗ ᐃᓕᔅᓯᑎᑐᑦ 
ᐋᖅᑭᒃᓯᒪᒋᕙᑦ provincial ᒐᕙᒪᒃᑯᑦ 
ᐊᑭᓕᔅᓴᐃᖅᑎᑦᑎᓇᓱᒃᐸᖢᑎᒃ ᒐᕙᒪᑐᖃᒃᑯᓐᓂᑦ 
ᑖᔅᓱᒪ Indian Act ᐃᓗᐊᒍᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑦ ᐊᐱᖅᑯᑎᓪᓚᕆᐊᓗᐃᑦ ᑖᒃᑯᐊ. 
 
ᓇᒻᒥᓂᓪᓚᕆᒃ ᑖᔅᓱᒧᖓ Indian Act ᓲᕐᓗ ᒥᒃᓵᓄᑦ 
ᓄᓇᖃᖅᑳᖅᑐᓪᓗ ᒥᓂᔅᑑᓂᕋ ᐱᓐᖏᑦᑑᒐᓗᐊᖅ 
ᑭᓯᐊᓂ ᖃᐅᔨᒪᔭᕗᑦ ᑕᒪᑐᒪ health ᒥᒃᓵᓄᑦ 
ᑐᕌᖓᓂᖓ ᐱᓪᓗᒍ. ᖃᐅᔨᒪᔭᒃᑯᓪᓕ ᐋᓕᒃᔅ ᑖᓐᓇ 
ᐃᑲᔪᕐᓂᐊᖅᑖᖓ ᑳᒻᐳᓪ ᑐᑭᓯᐅᒪᓂᖅᓴᓪᓚᕆᐅᒻᒪᑦ  
ᑕᒪᒃᑯᓂᖓ ᑕᐃᒃᑯᐊᓗ ᒫᓂᑑᕙᒥ 
ᖃᓄᐃᓕᖓᒻᒪᖔᑕ ᖃᐅᔨᒪᑦᑎᐊᕐᖢᓂᒋᑦ.  
 
ᐃᒪᓐᓇᓕ ᑐᑭᓯᐅᒪᒐᒃᑯ ᑕᐃᒃᑯᐊ Indian Act 
ᓇᓗᓇᐃᖅᓯᒪᔪᑦ ᑕᐃᒃᑯᓄᖓ provinces-ᓄᑦ 
ᑲᒪᒋᔭᐅᔪᒪᓐᖏᑦᑐᓪᓚᕆᐅᓪᓗᑎᒃ 
ᐊᖏᖃᑎᒌᒃᓯᒪᖕᒪᑕ ᐋᓐᓂᐊᖅᑐᓕᕆᓂᐅᑉ ᒥᒃᓵᓄᑦ 
ᓇᒻᒥᓂᓪᓚᕆᒃ ᑕᐃᒃᑯᐊ ᓄᓇᖃᖅᑳᖅᑑᖃᑎᕗᑦ  

ᒐᕙᒪᑐᖃᒃᑯᓐᓄᑦ ᑭᓯᐊᓂ ᑲᒪᒋᔭᐅᔪᒪᖃᑦᑕᕐᒪᑕ. 
ᐱᔾᔪᑎᒋᓪᓗᒍ ᐱᔪᓐᓇᐅᑎᑎᑦ ᑐᓂᔪᒪᓐᖏᒪᔾᔪᒃ 
ᑲᒪᒋᔭᐅᔪᒪᓐᖏᒃᖢᑎᒃ provinces-ᓄᑦ.ᐃᒻᒪᖃ 
ᐃᓚᖏᓐᓂᒃ partnership-
ᑕᖃᑐᐃᓐᓇᕆᐊᓕᐅᒐᓗᐊᖅ ᑭᓯᐊᓂᓕ ᐃᓚᖏᑦ 
100 ᐳᓴᓐᑎ medical care-ᒐᓚᐃᑦ ᑕᐃᒃᑯᐊ 
ᑕᐃᒃᑰᓈᖃᑦᑕᖅᑑᔮᖅᑐᑦ Indian affairs-ᑯᑦ 
ᒐᕙᒪᑐᖃᒃᑯᑦ. 
 
ᐆᒪ ᐋᓕᒃᔅ ᑕᒪᒃᑯᐊ health centres ᖃᓄᖅ 
ᑲᒪᒋᔭᐅᒻᒪᖔᑕ medical 
ᖃᐅᔨᒪᓂᖅᓴᓪᓚᕆᒋᒻᒪᒋᑦ ᐅᕙᓐᓂᒃ, ᑖᓐᓇ 
ᑭᐅᖁᔭᕋᓗᐊᕋ ᖃᓄᓪᓚᑦᑖᕐᓕ ᖃᐅᔨᒪᔭᖓᒍᑦ 
ᐱᔭᐅᖃᑦᑕᕐᒪᖔᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᐃᓚᒋᐊᑐᐃᓐᓇᕐᓗᒍ ᒥᓂᔅᑕᐅᑉ 
ᑭᐅᔾᔪᑎᒋᕋᑖᖅᑕᖏᑕ ᐃᓚᖏᑦ ᑖᒃᑯᐊ 
ᒐᕙᒪᑐᖃᒃᑯᑦ ᑲᒪᒋᔭᖃᕐᒪᑕ 
ᐋᓐᓂᐊᖅᑐᓕᕆᔨᐅᓂᖏᓐᓄᑦ ᐃᖅᑭᓖᑦ 
ᓄᓇᖁᑎᖏᓐᓂᓗ ᐊᖏᖃᑎᒌᒍᑎᖃᕐᒥᔪᑦ 
ᑖᒃᑯᓂᖓ ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂᒃ 
ᐊᐅᓚᑦᑎᓂᐊᖅᑎᓪᓗᒋᑦ. 
 
ᑖᒃᑯᐊ ᐃᓚᒋᐊᕈᓐᓇᓗᐊᓐᖏᓇᒃᑭᑦ ᒫᑕᒻ ᕚᑦ 
ᒫᓂᑑᕙᐅᑉ ᐋᓐᓂᐊᕐᕕᖓᑎᒍᑦ 
ᐃᖅᑲᓇᐃᔭᖃᑦᑕᖅᓯᒪᒻᒪᑦ ᑖᓐᓇ 
ᐃᓚᒋᐊᑐᐃᓐᓇᕆᐊᓕᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑳᒻᐳᓪ. 
ᒥᔅ ᕚᑦ.  
 
ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᑖᓐᓇ ᒥᓂᔅᑕᑦᑕ ᐅᖃᐅᓯᕆᑦᑎᐊᖅᑰᕐᒪᒍ ᑖᒃᑯᐊ 
ᒐᕙᒪᑐᖃᒃᑯᑦ ᐱᔨᑦᓯᖅᑎᐅᒻᒪᑕ 
ᐋᓐᓂᐊᖅᑐᓕᕆᔭᐅᓂᖏᓐᓄᑦ ᑕᒪᒃᑯᐊ ᐃᖅᑭᓖᑦ 
ᓄᓇᖏᑦ. ᑕᐃᒪ ᐊᔾᔨᐅᖏᑦᑐᒃᑯᑦ  

ᐃᓗᐊᖅᓴᖅᑕᐅᒋᐊᖃᖅᑲᑕ 
ᐊᐅᓪᓚᖅᑎᑕᐅᖃᑦᑕᖅᑐᑦ. 
 
ᑐᑭᓯᐅᔭᒃᑯᓪᓕ ᓄᓇᕗᒻᒥᓕ ᐄ ᑖᒃᑯᐊ 
ᐋᓐᓂᐊᖅᑐᓕᕆᔾᔪᑕᐅᔪᑦ ᓄᓇᕗᒧᑦ 
ᑲᒪᒋᔭᐅᒐᔭᕐᓂᖏᓐᓂᒃ ᐋᖅᑭᒃᓯᒪᔪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓯᔅ ᕚᔅ. 
ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ ᑭᐅᒐᕕᑦ. ᓄᓇᓕᖕᓂᑦ 
ᐋᓐᓂᐊᖅᑐᖃᖅᐸᑦ ᐃᖅᑭᓖᑦ ᓄᓇᖏᓐᓂ 
ᐊᐅᓪᓚᖅᑎᑕᐅᑉᐸᑦ ᓲᕐᓗ ᐊᖏᓂᖅᓴᓂᒃ 
ᐋᓐᓂᐊᕐᕕᐊᖅᑐᓂᒃ ᖃᓄᑭᐊᖅ ᐋᑐᕚᒧᑦ Civic 
Hospital ᐋᓐᓂᐊᕐᕕᖓᓄᓪᓘᓐᓃᑦ ᑳᓪᒍᕆᒧᓪᓘᓐᓃᑦ 
ᑖᒃᑯᐊ ᒫᓂᑑᐸᒃᑰᑦ ᖃᐅᔨᒪᒋᐊᖃᑦᑕᖅᑲᑦ ᑖᒃᑯᐊ 
ᐋᓐᓂᐊᕐᕕᓕᐊᖅᑕᐅᔪᓂᑦ. ᑕᐃᒫᒃ ᐃᒪᓐᓇ ᓲᕐᓗ 
ᑮᓇᐅᔭᑦ ᐊᑐᖅᑕᕕᓃᑦ ᐅᑎᖅᑎᑕᐅᑦᑎᐊᓛᖁᓪᓗᒋᑦ 
ᐃᓘᓐᓇᑎᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐃᒃᓯᕙᐅᑖᖅ, 
ᒫᑕᒻ ᕚᔅ ᑭᐅᑎᓐᓂᐊᕋᒃᑯ ᑖᔅᓱᒥᖓ ᐊᐱᖅᑯᑎᖓᓂᑦ 
ᑖᒃᑯᐊ ᑮᓇᐅᔭᓕᕆᓂᕐᒧᑦ ᖃᐅᔨᒪᒻᒪᒋᑦ ᒫᓂᑑᐸᒥᓗ 
ᐱᓕᕆᓯᒪᓪᓗᓂ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅ ᕚᑦ.  
 
ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒫᓂᑑᐸᒥ ᑖᒃᑯᐊ ᐊᑭᓖᖃᑦᑕᖅᑐᑦ 
ᐊᕕᑦᑐᖅᓯᒪᔪᓃᑦᑐᑦ ᓇᓪᓕᐅᒃᑯᒫᖃᖅᑐᓂᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕚᑦ. ᓱᓕ 
ᐊᐱᖅᑯᑎᔅᓴᖃᖅᑐᖃᖅᑳ? ᒥᔅᑕ ᐊᕐᕚᕐᓗᒃ. 
 

ᐊᕐᕚᕐᓗᒃ (ᑐᓵᔨᑎᒍᑦ): 
ᓇᓗᓇᐃᕆᐊᒃᑲᓐᓂᕈᓐᓇᖅᑭᐅᒃ? ᒫᓂᑑᐸᒥ ᑖᒃᑯᐊ 
ᐊᑭᓕᖅᑕᐅᒋᐊᓖᑦ ᒐᕙᒪᑐᖃᒃᑯᓐᓄᑦ 
ᐊᐅᓪᓚᖅᑎᑕᐅᖃᑦᑕᖅᑐᑦ ᐅᑎᖅᑎᑕᐅᖁᓪᓗᒌᑦ 
ᑕᐃᒪᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒥᔅ ᕚᑦ ᑭᐅᓂᐊᖅᑯᑦ ᑖᔅᓱᒥᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅ 
ᕚᑦ. 
 
ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᐱᔨᑦᓯᕋᐅᑕᐅᔪᑦ ᐋᓐᓂᐊᕐᕕᒻᒥ ᑖᒃᑯᐊ 
ᓇᓪᓕᐅᒃᑯᒫᖅᑎᒎᖅᓯᒪᒻᒪᑕ ᑖᒃᑯᐊ ᑲᓇᑕᒥ 
ᐋᓐᓂᐊᖅᑐᓕᕆᔪᑎᑎᒍᑦ ᑕᐃᒪᐃᒻᒪᑦ ᑖᒃᑯᐊ 
ᐱᑕᖃᖅᑎᑕᐅᒐᔭᖅᑐᑦ ᑲᓇᑕᐅᑉ 
ᐊᕕᑦᑐᖅᓯᒪᓂᖏᓐᓂ ᑖᒃᑯᐊ ᓇᓪᓕᐅᒃᑯᒫᖃᖅᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕚᑦ. 
ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᐄ, ᑐᓴᑦᓯᐊᕈᒪ. ᑖᓐᓇ 
ᐃᓱᒫᓗᒋᓐᖏᓇᒃᑯ ᐃᓱᒫᓘᑎᒐᓕ ᑕᐃᒃᑯᐊ 
ᓇᓪᓕᐅᒃᑯᒫᖃᓐᖏᑦᑐᑦ ᑭᓯᐊᓂ ᐃᖅᑭᓖᑦ 
ᐱᖁᔭᕐᔪᐊᖓᑎᒎᖅᑐᑦ ᐃᓗᐊᖅᓴᖅᑕᐅᒑᖓᑕ 
ᖃᓄᕐᓕ ᓲᕐᓗ ᐅᐊᓂᐸᐃᒡᒥ ᐋᓐᓂᐊᕐᕕᒻᒦᑉᐸᑦ ᓲᕐᓗ 
ᒫᓂᑑᐸᒦᖔᖅᐸᑦ ᐅᐊᓐᓇᖓᓂ ᐅᐃᓂᐸᐃᒡᒥ 
ᑲᒪᒋᔭᐅᒋᐊᖃᖅᑎᓪᓗᒍ? 
 
ᑕᒪᓐᓇ ᑕᒡᒐ ᑐᓴᕈᒪᒐᔭᕋ ᑕᐃᒫᒃ 
ᐃᓕᑉᐸᓪᓕᐊᒍᑎᒋᒍᒪᓪᓗᒍ ᖃᓄᐃᓕᐅᖅ ᑖᒃᑯᐊ 
ᐊᕕᑦᑐᖅᓯᒪᓂᐅᔪᒥ ᐊᑭᓕᖅᑐᐃᑐᐃᓐᓇᓂᐊᓐᖏᒻᒪᑕ 
ᐋᓐᓂᐊᕐᕕᓕᐊᖅᑐᐃᑦ ᐊᑭᖏᓐᓂ. ᑕᐃᒪ ᐊᓪᓚᐃᑦ 
ᓄᓇᖏᓐᓂ ᐅᕙᖓᓘᓐᓃᑦ ᑕᐃᒪ 
ᓇᓪᓕᐅᒃᑯᒫᖃᓐᖏᓪᓗᖓ ᐃᒪᓐᓇ 
ᐊᑭᓕᖅᑕᐅᓪᓗᐊᕋᔭᓚᐅᕋᓗᐊᕐᒪᑦ ᒐᕙᒪᑐᖃᒃᑯᓐᓄᑦ 
ᓄᓇᕗᑦ  

ᒐᕙᒪᒃᑯᓅᓐᖏᑦᑐᖅ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒫᑕᒻ ᕚᑦ ᑭᐅᓂᐊᖅᑯ ᑕᒪᓐᓇ 
ᓇᓗᓇᐃᕆᐊᕐᓗᒍ ᐊᐱᖅᑯᑕᐅᔪᖅ.   
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕚᑦ. 
 
ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓇᓗᓇᐃᕆᐊᑐᐃᓐᓇᕐᓗᒍ ᑖᒃᑯᐊ ᐱᔨᑦᓯᕋᐅᑕᐅᔪᑦ 
ᓇᓪᓕᐅᒃᑯᒫᖃᕐᒪᑕ ᑖᒃᑯᐊ ᑲᓇᑕᐅᑉ 
ᐋᓐᓂᐊᖅᑐᓕᕆᔾᔪᑎᖏᑎᒍᑦ ᒫᓂᑑᐸᒥᐅᓕᒫᑦ 
ᐱᑕᖃᖅᑎᑕᐅᒐᔭᖅᑐᑦ ᑖᒃᑯᓂᖓ 
ᓇᓪᓕᐅᒃᑯᒫᖃᖅᑐᓂᑦ ᐃᖅᑭᓕᐅᒐᓗᐊᖅᐸᑕ 
ᐃᖅᑭᓕᐅᓐᖏᒃᑲᓗᐊᖅᑲᑕ. ᑕᒪᒃᑯᐊ 
ᓇᓪᓕᐅᒃᑯᒫᖃᖅᑐᖅ ᐱᑕᖃᖅᑎᑕᐅᖃᑦᑕᖅᑐᑦ 
ᑲᓇᑕᐅᑉ ᐊᕕᑦᑐᖅᓯᒪᓂᖏᑎᒍᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕚᑦ. 
ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᓇᓗᓇᐃᖅᓯᕗᕐᓕ ᑕᐃᒪ 
ᓇᓗᓈᕿᓕᖅᑯᖅ. ᑕᐃᒪᐃᒃᑲᓗᐊᖅᑎᓪᓗᒍ 
ᒥᓂᔅᑕᖃᐃ ᓇᓗᓇᐃᖅᓯᕕᒋᒍᓐᓇᖅᐹᖓ 
ᐱᓕᕆᕕᖓ. ᐅᒃᐱᕈᓱᒃᑲᒪ ᑐᓂᓯᕙᓪᓕᐊᓂᕐᒥᑦ 
ᐱᔪᓐᓇᐅᑎᓂᑦ ᓇᒻᒥᓂᖅ ᐸᖅᑭᒍᓐᓇᓂᖅᓴᐅᒐᑦᑕ. 
 
ᑲᒪᒋᔭᐅᓐᖏᓂᖅᓴᐅᓗᑕ ᒐᕙᒪᑐᖃᒃᑯᓐᓄᑦ ᐅᕙᒍᑦ 
ᐱᕈᖅᑎᑕᐅᓚᐅᕋᑦᑕ ᒐᕙᒪᑐᖃᒃᑯᑦ ᐃᑲᔫᑎᖏᑎᒍᑦ  
ᐱᐅᓗᐊᓚᐅᓐᖏᒻᒪᑕ. ᐃᓚᐃᑎᒍᑦ 
ᑐᖁᖃᑦᑕᖅᓯᒪᓕᕐᒪᑕ ᑖᒃᑯᐊ ᐋᓐᓂᐊᕕᓐᓂ 
ᐅᑎᓚᐅᖅᓯᒪᒐᑎᑦ ᑕᒪᐅᖓ ᓄᓇᒥᓄᑦ ᓇᒥᓘᓐᓃᑦ 
ᐃᓗᕕᖅᓯᒪᒻᒪᖔᑕ ᓇᓗᓇᖅᑐᑦ. ᑕᒪᓐᓇ 
ᓴᖅᑮᒋᐊᖃᕋᔭᓐᖏᒻᒪᕆᓕᕐᖓᑕ ᐅᓪᓗᒥ. 
 
ᓄᓇᕗᑦ ᒐᕙᒪᒃᑯᖏᑦ ᖁᕕᐊᓲᑎᒋᕙᒃᑲ ᐃᒪᓐᓇ 
ᐃᑲᔪᑦᑎᐊᖃᑦᑕᕐᓂᖏᓐᓂ ᐋᓐᓂᐊᖅᑐᓂᑦ  

ᐃᒪᓐᓇ ᐅᖃᕋᓱᐊᕋᒪ ᒐᕙᒪᑐᖃᒃᑯᑦ ᓱᓕ 
ᑲᒪᒋᔭᖃᕋᓗᐊᕐᒪᑕ ᑕᒪᒃᑯᐊ ᐱᔨᑦᓯᕋᐅᑎᖏᑦ 
ᓄᓇᕗᑦ ᒐᕙᒪᖏᑎᒍᑦ ᐊᑖᒍᑦ ᐃᖅᑭᓖᑦ 
ᒪᓕᒐᕐᔪᐊᖏᑎᒍᑦ ᐃᑲᔪᕆᐊᖃᕋᓗᐊᕐᒪᑕ 
ᐊᑭᓕᖅᑕᐅᓗᑎᑦ ᑖᒃᑯᐊ ᐃᓗᐊᖅᓴᐃᔾᔪᑕᐅᔪᑦ. 
ᑖᒃᑯᐊ ᐊᑭᓕᖅᑐᖅᑕᐅᖃᑦᑕᖅᑐᑦ ᓄᓇᕗᑦ 
ᒐᕙᒪᖏᑦᑕ. ᖃᓄᕐᓕ ᖃᐅᔨᖃᑦᑕᖅᑭᓯ ᖃᓄᖅ 
ᐊᑑᑎᖃᑦᑎᐊᕐᒪᖔᑦ ᐃᖏᕐᕋᑎᐊᕐᒪᖔᑦ. ᐃᒻᒪᖃ 
ᖃᖓᐅᓕᖅᐸᑦ ᖃᓄᖅ ᑮᓇᐅᔭᓂᒃ 
ᐅᑎᖅᑎᑦᑎᓇᓱᐊᓲᖑᒻᒪᖔᑎᒃ ᒑᕙᒪᑐᖃᒃᑯᓐᓂᑦ 
ᑐᓴᖅᑎᑕᐅᒍᓐᓇᖅᑐᖓ ᐃᖅᑭᓖᑦ ᒪᓕᒐᖓᑎᒍᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᕋᕕᑦ ᐃᓄᒃᑎᑐᑦ ᑕᐃᓐᓇ ᑲᑎᒪᔨᐅᑎᓪᓗᑕ ᐅᓇ 
ᑐᑭᓯᒋᐊᖃᕋᑦᑎᒍ, Public Insurance-
ᖑᓂᕋᖅᑕᐅᑐᐊᖅᐸᑦ ᑕᐃᒃᑯᐊ public insurance-
ᒥᒃ ᑕᐃᒐᑦᑎᒍ ᑖᓐᓇ ᑕᒡᒐ $157 ᒥᓕᐊᓐᖑᔪᖅ 
public insurance ᑕᐃᒃᑯᐊ health card-
ᖃᑦᑐᓕᒫᑦᑎᐊᑎᒍᑦ ᑕᕝᕙᓐᖓᑦ ᐊᓐᓂᐊᕕᒻᒧᑦ 
ᑲᒪᒋᔭᐅᔪᑎᒍᑦ. ᑕᕝᕙᖓᑦ ᐊᑭᓕᒃᑕᐅᖃᑦᑕᕐᖓᑦ 
ᐃᓅᒐᓗᐊᕈᕕᑦ, ᖃᓪᓗᓈᖑᒐᓗᐊᕈᕕᑦ. ᑖᓐᓇ 
ᖃᓄᐃᑦᑐᑐᐃᓐᓇᕐᓂᒃ ᖃᓂᒪᓂᖃᕈᕕᑦ. 
ᐃᓗᐊᖅᓴᐃᔨᓂᒃ ᐱᓕᕆᐊᕐᖑᓂᐊᕈᕕᑦ. 
 
ᐊᒻᒪ ᖃᓪᓗᓈᑦ ᓄᓇᖓᓂ ᑕᐃᒪᐃᒃᑭᓪᓗᑎᕐ 
ᑕᐃᒃᑯᐊ. First Nation-ᖑᒐᓗᐊᕈᓂ 
ᓄᓇᖃᖅᑳᓂᑯᑦ ᑕᐃᒃᑯᐊ ᐋᓐᓂᐊᕕᒻᒦᑦᑐᓂᒃ public 
insurance-ᓄᑦ ᐊᑭᓕᖅᑕᐅᖃᑦᑕᕐᒪᑕ. ᑭᓯᐊᓂᓕ 
ᑕᐃᒃᑯᐊ ᓄᓇᓕᓐᓂ Indian Act ᒪᓕᒃᖢᒍ 
ᑲᒪᒋᔭᐅᔾᔪᑎᖏᑦ reserve-ᓂᒃ ᐅᖃᖅᖃᐅᒻᒪᑦ 
deputy minister-ᕗᑦ. 100 ᐳᓴᓐᑎ ᐃᓚᖏᑦ 
provinces-ᖏᓐᓃᖔᖅᑐᓂᒃ ᐊᖏᖃᑎᒌᑦᓯᒪᒍᑎᒃ 
ᐃᓚᖏᑦ ᑐᓂᔭᐅᖃᑦᑕᖅᑑᒐᓗᐊᒡᒎᖅ. 
 
ᑖᓐᓇ ᑐᑭᓯᓇᑦᑎᐊᖅᖢᓂ ᑕᐃᒪᓐᓇ. ᑕᐃᒃᑯᐊᓕ 
ᓇᓗᓇᓐᖏᓂᖅᓴᐃᑦ ᑕᐅᓇᓂ ᖃᓪᓗᓈᑦ ᓄᓇᖓᓂ 
ᓄᓇᖃᖅᑳᖅᑐᖃᑎᕗᑦ ᐃᓛᒃᑯᑦ ᒪᕐᕈᐃᓕᖓᔪᓂᒃ 
ᐃᑲᔪᖅᑕᐅᔾᔪᑎᖃᓐᓂᖅᓴᐅᒻᒪᑕ. ᒫᓂᓕ 
ᓄᓇᑦᑎᐊᕐᒥᓗ, ᓄᓇᕗᑦᒥᓗ. ᑖᓐᓇ 
ᓇᓗᓇᐃᖅᑎᐊᖅᓯᒪᖏᓐᓂᖓᓄᑦ ᑖᓐᓇ ᑮᓇᐅᔭᖅ 
TTF-ᖑᖅᑰᖅᑐᖑᓇ. Finance ᑮᓇᐅᔭᖅ 
ᐱᖃᑦᑕᖅᑕᖓ. ᐃᒪᓐᓇ ᐊᖏᑎᒋᔪᒥᒃ 
ᓄᓇᖃᖅᑳᖅᑐᒧᑦ ᑐᓂᕙᑦᓰᓚᖃᑦᑕᕐᖏᓐᓂᖓ ᑕᕝᕙ 

ᒐᕙᒪᑐᖃᒃᑯᑦ ᐱᔾᔪᑎᒋᓪᓗᒍ ᑮᓇᐅᔭᖅ ᑖᓐᓇ 
ᐊᒥᒐᖅᑐᓪᓚᕆᒻᒥᒃ ᑐᓂᔭᐅᖃᑦᑕᕋᑦᑕ. 
 
ᑭᓯᐊᓂ ᑐᑭᓯᕚᓪᓕᓪᓚᕆᑦᑐᒍᑦ ᐊᕐᕚᕐᓗᒃ 
ᐊᐱᖅᓱᑎᓪᓗᒍ ᓂᖏᕋᓱᒃᑲᓐᓂᕆᐊᖃᑦᑑᔮ*ᑐᒍᑦ 
ᑖᓐᓇ ᐱᔾᔪᑎᒋᓪᓗᒍ, ᐱᖁᑎᓂᓪᓗ ᑐᕌᖅᑐᓂ. ᑖᓐᓇ 
ᐃᒻᒪᖃ ᐅᓪᓗᑦ ᐃᓚᖏᓐᓂ ᖃᓄᑭᐊᖅ 
ᐅᖃᐅᓯᕆᒃᑲᓐᓂᕆᐊᖃᕈᒫᖅᑰᑦᑕᕗᑦ. 
ᑐᑭᓯᒐᓗᖓᑦᑲᐸ ᕿᐅᑦᑎᐊᓚᑦᑖᕐᓂᖅ 
ᐊᔪᖅᑑᔮᕋᒃᑯᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅᑕ ᐊᕐᕚᕐᓗᒃ, ᐱᕕᒃᓴᐃᑦ ᐃᓱᓕᒻᒪᑦ. 
ᐊᐱᖅᑯᑎᔅᓴᖃᑦᑐᖃᑉᐸ ᓱᓖ ᑖᒃᑯᓄᖓ 
ᐃᓗᐊᖅᓴᐃᔾᔪᑎᓄᑦ. ᑕᐃᒪ ᐱᑕᖃᖏᑉᐸᑦ ᑖᒃᑯᐊ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓗᐊᖅᓴᐃᔨᖏᑦ, 
H7, ᐊᐅᓚᔾᔪᑏᑦ, ᒪᑭᒪᔾᔪᑏᓪᓗ, $157,063,000. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᓗᑕ H-8-ᒧᑦ. 
ᓇᓪᓕᐅᒃᑯᒫᖃᑦᑐᑦ. ᐊᐱᖅᑯᑎᑕᖃᖅᐹ? ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᓇᓪᓕᐅᒃᑯᒫᖃᖏᑦᑐᓕᕆᔩᑦ, ᑖᒃᑯᐊ 
ᐱᑕᖃᑦᑎᑕᐅᔪᑦ, ᑖᒃᑯᐊ ᐃᑲᔫᑎᖁᓪᓗᒋᑦ ᑖᒃᑯᓄᖓ 
ᓇᓪᓕᐅᒃᑯᒫᖃᖏᑦᑐᓄᑦ ᐃᓄᓐᓄᑦ ᐊᒻᒪᓗ 
ᐊᓯᖏᓐᓄᑦ ᓄᓇᖃᖅᑳᖅᓯᒪᔪᓄᑦ. 
 
ᐊᑕᐅᓯᖅ ᓯᕗᓪᓕᐅᔾᔨᓯᒪᔭᓯ 2010-11-ᒥ H-14-ᒥ 
ᐱᓕᕆᔾᔪᑎᔅᓴᓂᒃ ᐸᕐᓇᐅᑎᓂᒃ ᐅᖃᖅᓯᒪᒻᒪᑦ ᑖᒃᑯᐊ 
ᐱᐊᓂᒐᓱᓪᓗᒋᑦ ᕿᒥᕐᕈᔭᐅᓂᖏᑦ 
ᐋᓐᓂᐊᖃᕐᓇᓐᖏᑦᑐᓕᕆᔾᔪᑕᐅᔪᑦ,  
ᓲᕐᓗ ᑕᐃᒃᑯᐊ Blue Cross ᐊᑐᓃᖅᑐᓄᑦ. ᐃᒪᓐᓇ 
ᓇᓪᓕᐅᒃᑯᒫᖃᑦᑎᑕᐅᖏᑦᑐᑦ ᑖᒃᑯᐊ ᑲᓇᑕᐅᑉ 
ᓇᓪᓗᐅᒃᑯᒫᖃᑦᑎᑦᑎᔾᔪᑎᖏᑎᒍᑦ. ᑖᒃᑯᐊ 
ᐱᑕᖃᑦᑎᑕᐅᔪᑦ ᓄᓇᕗᑦ ᒐᕙᒪᖏᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑰᓕ. 
 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ Deputy Minister ᑭᐅᓂᐊᕐᒪᒍ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ 
ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᑖᒃᑯᐊ ᐃᓱᒪᒋᔭᐅᔪᑦ ᑎᒍᓂᐊᖅᐸᕗᑦ 
ᕿᒥᕐᕈᐸᓪᓕᐊᓕᕈᑦᑐ ᑖᒃᑯᐊ ᐃᓱᒪᒋᒋᐊᓐᓂᐊᖅᑕᕗᑦ 
ᐅᖃᐅᓯᐅᕋᑖᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. 
ᓱᓕ ᐊᐱᖅᑯᑎᑕᖃᑉᐸ ᑕᕝᕗᖔ? ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᕆᒃᑲᓐᓂᓚᖓᖅᑲᐅᓐᖏᒃᑲᓗᐊᖅᑐᖓ ᑭᓯᐊᓂ 
ᐊᐱᕆᖔᓕᕐᓚᖓ. 
 
ᑖᓐᓇ ᐃᑲᔫᑕᐅᖃᑦᑕᖅᑐᖅ ᐃᓂᓪᓚᑦᑎᐊᕋᔭᕐᖓᑦ 
ᑕᐃᒃᑯᓄᖓ ᓄᓇᕗᒥᐅᑕᐅᓂᕋᓕᖅᑐᓄᑦ, ᑕᐃᒃᑯᐊ 
ᓇᓪᓕᐅᒃᑯᒫᑎᒎᖅᑐᑦ ᐱᖃᓐᓇᕆᔭᖃᕋᑦᑕ 
ᖃᓪᓗᓈᓃᙶᕐᓂᑯᓂᒃ ᐅᑎᔾᔮᒍᓐᓃᖅᑐᑦ ᑕᐅᓄᖓ 
ᐊᒻᒪᓗ ᓇᓪᓕᐅᒃᑯᒫᖃᖅᑎᑕᐅᒐᑎᒃ ᓄᓇᕗᒥ 
ᐋᓐᓂᐊᖅᑐᓕᕆᔾᔪᑕᐅᔪᑎᒍᑦ ᐊᓯᖏᑎᒍᓪᓘᓐᓃᑦ. 
 
ᓲᕐᓗ ᐆᑦᑑᑎᑕᖃᑦᑎᐊᓚᐅᕐᖓᑦ ᑕᖅᑭᐅᓚᐅᖅᑐᓂ 
ᐃᓄᒃᑕᖃᓚᐅᕐᒪᑦ ᐊᓂᑎᑕᐅᓪᓗᓂ ᑕᐃᑲᓐᖓᑦ 
ᑐᔪᕐᒥᕕᒻᒥᒃ ᐋᓐᓂᐊᕐᕕᓕᐊᖅᑐᓄᑦ ᑐᔪᕐᒥᕕᒻᒥ 
ᑕᐃᒫᒃᑕᐅᖅ ᑮᓇᐅᔭᖃᓗᐊᖅᑰᖏᑦᑐᐃᑦ ᐃᓄᒃᑎᑦᑐᑦ  
ᑕᐃᒫᒃ ᐃᓅᒐᒥ ᐃᓄᕈᓗᑐᐃᓐᓇᐅᒐᒥ. ᑕᐃᒫᒃ 
ᐸᕐᓇᒃᓯᒪᓕᖅᐱᓰ ᖃᓄᖅ ᑐᑭᒧᐊᒍᑎᒃᓴᖏᓐᓂᒃ 
ᐃᖅᑲᓇᐃᔭᖅᑎᑎᑦ ᐅᖃᐅᑎᓯᒪᕕᒋᑦ ᑕᒪᓐᓇ 
ᓴᖅᑭᑲᓐᓂᖁᓇᒍ ᑲᓐᖑᓇᖅᓯᔪᕈᓘᓚᐅᖅᑐᖅ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᑰᓕ. 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᑖᓐᓇ ᐄ ᑐᑭᓯᑦᑎᐊᕐᖢᒍ. 
 
ᑕᐃᒃᑯᐊ ᑖᓐᓇ ᐃᑲᔫᑕᐅᔪᖏᓛᒃ ᐊᒥᒐᕐᓂᖓ 
ᖃᐅᔨᒪᖃᑦᑕᖅᑕᑐᖃᕗᑦ ᐊᑐᖅᑦᑕᐅᔪᑐᖃᐅᓪᓗᓂᓗ 
ᑕᐃᒃᑯᓄᖓ ᓯᕗᓪᓕᕐᒥ ᐊᐱᕆᔪᖃᖅᑲᐅᒻᒪᑦ 
ᑕᐃᒃᑯᓄᖓ qualified-ᖏᑦᑐᓄᑦ public health 
benefit ᑭᓯᐊᓂ ᑖᓐᓇ ᖄᖓᒍᑦ 
ᐃᑲᔫᑎᒋᐊᓪᓚᒃᑲᓐᓂᑐᐃᓐᓇᖅ 
ᐃᖅᑲᓇᐃᔭᕐᕕᖕᒥᓐᓄᑦ ᐊᑭᓕᖅᑐᖅᑕᐅᖏᑦᑐᓄᑦ 
ᐊᐅᓪᓚᕌᖓᑕ hotels-ᓄᓪᓘᓐᓃᑦ 
ᓂᕆᔾᔪᑎᓄᓪᓘᓐᓃᑦ. 
 
ᑖᓐᓇ ᑐᕌᖓᔪᖅ extended health benefit 
ᓄᓇᖃᖅᑳᖅᑐᑐᐃᓐᓇᕐᓄᑦ ᑐᕌᓐᖏᖢᓂ ᑭᓯᐊᓂ 
ᑕᐃᒃᑯᓄᖓ registered-ᖑᓐᖏᑦᑐᓄᑦ ᐊᓪᓚᓄᑦ, 
ᓄᓇᖃᖅᑳᕐᓂᑯᓄᑦ ᐊᒻᒪᓗ ᐃᓅᓐᖏᑦᑐᓄᑦ 
ᑐᕌᖓᓪᓗᓂ ᑕᐃᒃᑯᓄᖓ ᐃᑦᑑᓗᐊᓕᖅᑐᓄᓪᓗ 60-
ᓂᐅᖅᑰᖅᑐᓄᑦ ᐅᑭᐅᓕᓐᓄᑦ ᑐᕌᖓᓪᓗᓂ. ᑕᐃᓐᓇ 
ᑭᓯᐊᓂ ᐊᒥᒐᓗᐊᕌᖅᔪᖃᑦᑕᕐᒪᑦ ᑕᐃᓐᓇ 
ᐊᑐᖅᑕᐅᖃᑦᑕᑐᓪᓚᕆᐅᕙᓪᓕᐊᑐᐃᓐᓇᕐᖢᓂ. ᑖᓐᓇ 
ᖃᐅᔨᓴᖅᑕᐅᓂᖓ ᓈᒻᒪᓈᑦᑎᐊᖅᑐᖅ 
ᐃᓱᐊᖅᓯᒋᐊᕆᐊᖃᕐᓂᐊᖅᑑᔮᕐᒪᑦ. 
 
ᑖᒃᑯᐊᓕ ᐃᖅᑲᓇᐃᔭᖅᑎᕗᑦ ᐅᖃᐅᑎᓯᒪᓕᖅᑕᕗᑦ 
ᑕᐃᒃᑯᐊ ᓄᓇᖃᖅᑳᖅᑐᓄᑦ ᑕᒫᓂ ᒐᕙᒪᑐᖃᒃᑯᑦ 
ᐃᑲᔫᑎᒋᖃᑦᑕᖅᑕᖏᑦ ᑕᐃᑰᓇᓂ ᑮᓇᐅᔭᓂᒃ 
ᖃᐃᑦᑎᓯᒪᖃᑦᑕᕐᒪᑕ ᑕᐃᒃᑯᐊ ᑐᔪᕐᒥᕖᓪᓗ ᑕᐃᑰᓇ 
ᓴᓇᔭᐅᓪᓗᑎᒃ ᓇᒻᒥᓂᕆᔭᐅᓪᓗᑎᓪᓗ 
ᑕᐃᒪᐃᓕᖓᓂᖓ ᑕᐃᒃᑯᐊ ᑐᔪᕐᒥᕕᐅᖃᑦᑕᖅᑐᑦ 
ᐃᖅᑲᓇᐃᔭᖅᑎᒋᖃᑦᑕᖏᓐᓇᑦᑎᒍ ᑕᐃᒃᑯᐊ ᓲᕐᓗ  
ᐋᑐᕚᒥ ᐅᐃᓂᐸᐃᒡᒥ ᐃᓛᒃᑰᖓᒻᒪᑕ 
ᑲᒻᐸᓂᖑᓪᓗᑎᒃ ᐱᔅᓂᓯᐅᓪᓗᑎᒃ ᐊᐅᓚᑕᐅᔪᑦ. 
ᑕᐃᒃᑯᐊ ᑐᓐᖓᓴᐃᔾᔪᑎᒐᓚᖏᑦ 
ᓇᓗᓇᐃᑦᑎᐊᖅᓯᒪᓗᑎᒃ ᐋᖅᑭᐅᒪᖁᓪᓗᒋᑦ 
ᐅᖃᐅᑎᓯᒪᓕᖅᑕᕗᑦ. 
 
ᐊᒻᒪᓗ ᐱᓕᕆᖃᑎᒌᑦᑎᐊᓂᖅᓴᐅᓗᑕ ᐊᒻᒪ ᑖᒃᑯᐊ 
ᐃᖅᑲᓇᐃᔭᖅᑎᒃᑲᓕ ᐅᖃᐅᑎᓯᒪᔭᒃᑲ ᓇᒻᒥᓂᖅ 
ᑕᐃᒃᑯᐊ ᑕᐃᑯᖓ ᑕᒻᒪᕐᓗᑎᓪᓘᓐᓃᑦ 
ᑕᐃᑯᓐᖓᖅᑐᖃᖅᑐᕕᓂᐅᑉᐸᑦ ᓇᒻᒥᓂᖅ ᑮᓇᐅᔭᓂᒃ  

ᐃᒪᓐᓇ ᐊᑮᑦᑐᖃᓕᖅᐳᑏᓚᔭᐅᖃᑦᑕᖁᓐᖏᖢᒋᓪᓕ 
ᐅᖃᐅᑎᓯᒪᓕᖅᑕᕗᑦ ᑖᓐᓇ 
ᐊᑐᖅᑕᐅᑲᓐᓂᔾᔮᒍᓐᓃᖅᑐᖅ ᑕᐃᒪᓐᓇ. 
 
ᑕᐃᓐᓇ ᐃᒻᒪᖃ ᑐᐊᕕᓗᐊᖅᖢᑎᒃ 
ᑕᐃᒪᐃᓕᔪᖃᓚᐅᖅᓯᒪᒻᒪᑦ 
ᐊᑭᓕᖅᑕᐅᓂᐊᕋᓗᐊᖅᑎᓪᓗᒋᑦ ᒐᕙᒪᒃᑯᓐᓄᑦ 
ᑕᐃᒫᒃ ᑕᑯᑎᑕᐅᓂᖓ ᑕᐃᓐᓇ 
ᐃᓱᐊᓚᐅᖅᓯᒪᓐᖏᒻᒪᑦ ᑐᑭᓯᕚᓪᓕᕈᑎᒋᓚᐅᖅᑕᕗᑦ 
ᑭᓯᐊᓂ ᖃᓄᖅ ᐃᑉᐱᓐᓂᐊᒃᑲᓐᓂᕆᐊᖃᕐᒪᖔᑦᑕ 
ᓄᓇᕗᑦᒥᐅᖁᑎᑦᑎᓐᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᐊᐱᖅᑯᑎᒐ ᐱᔾᔪᑎᒐ 
ᓇᓪᓕᐅᒃᑯᒫᖃᓐᖏᑦᑐᓄᑦ ᐱᔾᔪᑎᒋᓪᓗᒍ 
ᓇᓗᓇᐃᖅᓯᒪᑦᑎᐊᕐᖓᑦ ᓄᓇᖃᕈᕕᑦ ᐃᓛ 
ᓇᓗᓇᐃᖅᓯᒪᕈᔪᒻᒪᑦ ᓄᓇᕗᒥᐅᑕᐅᒍᕕᑦ 
ᐃᑲᔫᑎᒃᓴᓂᒃ ᐱᑕᖃᐅᕐᒪᑦ ᐋᓐᓂᐊᖅᑐᓕᕆᔭᐅᓂᖅ 
ᐃᖅᑲᓇᐃᔭᖅᑎᐅᒍᕕᑦ ᓄᓇᕗᑦ ᒐᕙᒪᖏᓐᓄᑦ 
ᐊᔾᔨᒋᓐᖏᒥᒻᒪᒍ ᐃᒪᓐᓇ ᓛᒐᒦᓲᖑᓐᖏᒻᒪᑕ hotel-
ᒦᖃᑦᑕᕆᐊᖃᓲᖑᒻᒪᑕ. 
 
ᑕᐃᒃᑯᐊᓕᑭᐊᖅ ᐅᖃᐅᓯᕆᖃᑦᑕᖅᓯᒪᔭᕗᑦ ᑕᒪᒃᑯᐊ 
ᑳᓐᑐᕌᒃᑎᑕᐅᔪᐃᑦ ᐋᓐᓂᐊᓯᐅᖅᑏᑦ ᐃᓄᓕᕆᔩᓪᓗ 
ᑖᒃᑯᐊ ᑮᓇᐅᔭᓂᒃ ᐊᑐᖃᑦᑕᖅᑐᑦᒃ, ᑕᐃᒫᑦᑕᐅᖅ 
ᐋᓐᓂᐊᖅᑐᓕᕆᔨᔭᐅᓂᖏᑦ ᐊᑭᓕᖃᑦᑕᖅᑭᑎᒍᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᑐᖏᓕᕋ ᑭᐅᓂᐊᑦᑳ 
ᐊᐱᖅᑯᑕᐅᔪᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ,  

ᐃᒃᓯᕙᐅᑖᖅ. ᑕᐃᒃᑯᐊ ᐃᓄᐃᑦ ᑕᒫᓂ 
ᓄᓇᖃᑦᑐᑐᖃᐅᖏᑦᑐᑦ ᓱᓕ ᐋᓐᑎᐅᕆᐆᒥᓗ ᓱᓕ 
ᓄᓇᖃᑦᑐᑦ, ᓵᔅᑳᑦᓯᐅᐋᓐᒥᓘᓐᓃᑦ, ᑕᐃᒫᒃ ᓱᓕ 
ᑕᐃᒃᑯᓄᖓ ᓇᓪᓕᐅᒃᑯᒫᖃᑦᑎᑕᐅᖏᓐᓇᕐᖓᑕ. 
ᐋᓐᓂᐊᓕᕌᖓᑕ ᒫᓂ ᑲᒪᒋᔭᐅᒐᔭᖅᑑᒐᓗᐊᑦ ᑭᓯᐊᓂ 
ᐅᑎᖅᑎᑕᐅᒍᓐᓇᕋᔭᕐᒥᔪᑦ ᑕᐃᒃᑯᐊ 
ᐊᑭᓕᖅᑕᐅᔾᔪᑎᒋᒋᐊᖃᑦᑕᖏᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓲᕐᓗ ᐃᒃᐱᐊᕐᔪᒻᒥ ᐋᓐᓂᐊᖅᑐᖃᖅᑲᑦ 
ᑐᐊᕕᓐᓇᖅᑐᒃᑯᓪᓗ ᐊᐅᓚᖅᑎᑕᐅᒋᐊᖃᖅᑲᑦ ᑖᒃᑯᐊ 
ᐊᐅᓚᓯᔾᔪᑎᖏᑦ ᑮᓇᐅᔭᐃᑦ ᐊᑭᓖᔾᔪᑎᔅᓴᖏᑦ 
ᑐᓂᔭᐅᒐᔭᖅᑐᑦ ᓄᓇᒋᓚᐅᖅᑕᖓᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᒥᓂᔅᑕᐅᑉ ᑐᖏᓕᖓ 
ᑭᐅᓂᐊᖅᑯᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᓱᓕᔪᖅ. ᑖᒃᑯᐊ ᐅᑎᖅᑎᒐᓱᖃᑦᑕᖅᑕᕗᑦ ᑖᒃᑯᓂᖓ  
ᓄᓇᕆᖅᑳᓚᐅᖅᑕᖓᓂᒃ ᐃᒫᒃ 
ᓇᓪᓕᐅᒃᑯᒫᖃᕝᕕᒋᔭᖓᓂᒃ. ᐄ, ᐊᒃᓱᕈᖃᑦᑕᑦᑐᒍᒃ 
ᑖᒃᑯᐊ ᑮᓇᐅᔭᐃᑦ ᐅᑎᖅᑎᓐᓇᓱᒃᖅᑐᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᑖᒃᑯᐊ ᒥᔅᑕ ᑳᒻᐳᔾ ᑭᐅᔾᔪᑎᖓ ᐅᑦᔨᕆᕋᑖᕋᒃᑯᑦ 
ᐆᑦᑐᓂᐊᕐᓂᕋᑦᑐᓂ. ᑖᒃᑯᐊ ᐅᑎᖅᑎᒻᒪᕆᖃᑦᑕᖅᑳᑦ 
ᐅᕝᕙᓘᓐᓃᑦ ᐋᒡᒑᑎᐊᒻᒥᒪᕆᖃᑦᑕᖅᑳᑦ ᑲᓇᑕᐅᑉ 
ᐊᕕᑦᑐᖅᓯᒪᓂᖏᑦ. ᓱᕐᓗ $15,000-ᑐᖅᑲᑦ 
ᑐᐊᕕᓐᓇᑐᒃᑯᑦ ᐊᐅᓚᑎᑦᓯᒍᑕᐅᓪᓗᓂ. 
ᐊᑭᓕᖃᑦᑕᖅᐱᑎᒎ ᐅᕝᕙᓘᓐᓃᑦ 
ᐅᑎᕈᓐᓇᖃᑦᑕᖅᑲ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐃᒃᓯᕙᐅᑖᖅ, 
ᑖᒃᓱᒪ ᑮᓇᐅᔭᓕᕆᔨᑦᑕ ᐊᖓᔪᖅᑳᖓᓐ, ᒥᔅ ᕚᑦ 
ᑭᐅᓚᖓᔪᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅ ᕚᑦ. 
 
ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᐊᑭᖏᑦ ᐃᖏᕐᕋᔾᔪᑕᐅᔪᑦ 
ᓇᓪᓕᐅᒃᑯᒫᑎᒎᖅᑎᑕᐅᒐᔭᓐᖏᑦᑐᑦ ᑕᐃᒪᐃᑎᓪᓗᒍ 
ᑖᒃᑯᐊ ᓇᓪᓕᐅᒃᑯᒫᓕᕆᔨᕗᑦ ᑖᒃᑯᐊ ᑮᓇᐅᔭᓂᒃ 
ᐅᑎᖅᑎᑦᑎᒐᓱᐊᕋᔭᖅᑐᖅ. ᑳᓐᑐᓛᒃᑕᖃᑉᐸᑦ ᐃᒪᓐᓇ 
ᐱᖓᔪᐊᑦ ᓲᕐᓗ ᓇᓪᓕᐅᒃᑯᒫᖅᑖᖃᑦᑕᖁᓪᓗᒋᑦ. 
 
ᑖᒃᑯᐊ ᐋᓐᓂᐊᓯᐅᖅᑏᑦ ᑳᓐᑐᕌᖃᖅᑐᖅ 
ᐃᖅᑲᓇᐃᔭᖅᑎᒥᓄᑦ ᑕᐃᒫᒃ ᑲᒪᒋᔭᐅᖃᑦᑕᖅᑐᑦ  
ᒐᕙᒪᑐᖃᒃᑯᓐᓄᑦ ᑕᐃᒫᑦᑕᐃᓐᓇᖅ ᓄᓇᕗᑦ 
ᒐᕙᒪᒃᑯᑦ ᐱᒻᒪᑕ ᐃᖅᑲᓇᐃᔭᖅᑎᖏᓐᓄᑦ. ᑕᐃᒪ 
ᓇᓪᓕᐅᒃᑯᒫᖃᖏᑉᐸᑕ ᑖᒃᑯᐊ ᐊᑭᓕᖅᑕᐅᔾᔪᑎᔅᓴᐃᑦ 
ᐊᑭᓕᒍᑎᔅᓴᐃᑦ ᑐᓂᔭᐅᒐᔭᖅᑐᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕚᑦ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑖᖅ.  

ᑖᒃᑯᐊ ᐱᓕᕆᕕᓰ ᑮᓇᐅᔭᓂᒃ 
ᐅᑎᖅᑎᑦᑎᒐᓱᐊᖃᑦᑕᖅᑐᑦ ᑕᐃᒃᑯᓇᓐᖓᓪᓗ 
ᐃᓚᐅᔪᓂᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑖᓐᓇ ᒫᑕᒻ ᕚᑦ 
ᑭᐅᒃᑲᓂᓐᓂᐊᖅᑯᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅ ᕚᑦ. 
 
ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᑖᒃᑯᐊ ᐅᑎᖅᑎᒐᓱᐊᖃᑦᑕᖅᑕᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕚᑦ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᑦᑎᓪᓚᕆᐅᒻᒪᖔᑕ ᑮᓇᐅᔭᓂᒃ ᐊᑐᖅᓯᒪᒻᒪᖔᑕ, 
ᖃᑦᑎᓪᓗ ᐊᑭᓕᖅᑕᐅᓯᒪᖏᒻᒪᖔᑕ ᖃᐅᔨᒪᕕᓰ? 
ᐃᖅᑲᓇᐃᔭᖅᑎᓅᖏᑦᑐᖅ ᑕᐃᒃᑯᓄᖓ 
ᑳᑦᑐᓛᒃᑕᐅᓯᒪᕙᑦᑐᓄᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
ᒫᑕᒻ ᕚᑦ ᑭᐅᓂᐊᖅᑕᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅ ᕚᑦ. 
 
ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ 
ᐱᓯᒪᖏᑕᒃᑲ ᑕᐃᒃᑯᐊ ᑮᓇᐅᔭᑦ 
ᖃᑦᑎᓪᓚᕆᐅᓯᒪᒻᒪᖔᑕ ᒫᓐᓇᐅᔪᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕚᑦ. 
ᒥᔅᑕ ᐃᐊᓕᐊᑦ. 
 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪ ᐃᓱᒪᒐᒪ ᑳᑦᑐᓛᒧᒥᒃ 
ᑐᓂᔭᐅᑐᐃᓐᓇᖃᑦᑕᑎᓪᓗᒋ ᐃᓄᓕᕆᔨᒃᑯᓐᓂᓂᓛᒃ 
ᑕᒪᒃᑯᐊ ᖃᐅᔨᒪᔪᒥᓇᕋᔭᕋᓗᐊᕐᒥᒻᒪᑕ. 
ᐊᔪᕐᓇᕋᔭᕐᒥᔪᖃᐃ ᑕᐃᒃᑯᐊ ᖃᑦᑎᐸᓘᒻᒪᖔᑕ 
ᖃᐅᔨᒐᓱᓪᓗᒋᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
ᐄ, ᑐᓂᓇᓱᒍᓐᓇᖅᑕᕗᑦ ᑕᒪᒃᑯᐊ ᒫᓐᓇᐅᔪᖅ 
ᑭᓯᐊᓂ ᐊᑐᐃᓐᓇᐅᖏᒻᒪᑕ. ᐄ, ᐊᔪᓐᖏᑯᑦᑕ 
ᐱᓇᓱᓛᖅᑲᕗᑦ ᐊᑐᐃᓐᓇᕈᑐᐊᖅᑲᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᓱᓕ ᐊᐱᖅᑯᑎᔅᓴᖅᑕᖃᖅᑳ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᓇᓪᓕᐅᒃᑯᒫᓕᕆᓂᕐᒧᑦ ᐱᓕᕆᐊᓂᒃ 
ᐊᖏᓚᐅᓐᖏᓂᑦᑎᓐᓂ. ᒪᒃᐱᒐᒥ H-8. 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑲᑎᑦᑐᒋᑦ 
ᐊᐅᓚᓂᖏᓐᓄᑦ $38,335,000. ᐊᖏᖅᑭᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᓗᑕ H-3-ᒧᑦ. 
ᓇᐃᓪᓕᒋᐊᖅᓯᒪᔪᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᓇᓗᓇᐃᖅᓯᒪᓂᖏᑦ. ᓂᕈᐊᕈᑕᐅᒋᐊᓖᑦ 
$264,507,000? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᑖᒃᑯᐊ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᔭᕇᕐᒪᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᖁᔭᓐᓇᒦᕈᒪᔭᕋ ᒥᓂᔅᑕᐅᔪᖅ. ᒪᑐᓯᔾᔪᑎᓂᑦ 
ᐅᖃᕈᒪᕕᑦ ᒥᓂᔅᑕ?  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
ᐄ. ᖁᔭᓐᓇᒦᒃ, ᑕᒪᔅᓯ ᑲᑎᒪᔨᓕᒫᑦᑎᐊᑦ. ᑕᐃᒃᑯᐊ 
ᐅᖃᐅᓯᕆᖃᑦᑕᖅᑲᐅᔭᓯ ᖃᐅᔨᒪᓂᐊᖅᐳᓯ 
ᐃᒃᐱᒋᔭᕗᑦ ᐅᐱᒋᔭᕗᑦ ᐊᒻᒪᓗ ᐅᐱᒋᓂᖅᐳᑦ 
ᐃᓕᔅᓯᓐᓄᑦ ᓱᖁᑎᔾᔮᖏᑦᑐᖅ. 
 
ᑖᒃᑯᐊ ᐱᓕᕆᐊᓯ ᐊᐱᖅᑯᑎᒋᒋᐊᓕᔅᓯᓪᓗ 
ᑎᓕᔭᐅᔾᔪᑎᒋᓯᒪᒐᖑᑦᑎᒍ ᐱᓕᕆᐊᑦᑎᓐᓂᑦ 
ᐃᒃᐱᒋᑦᑎᐊᓚᖓᔭᕗᑦ ᐊᒻᒪᓗ, ᐊᐱᖅᑯᑎᑎᑦ 
ᐅᐃᒍᔪᒪᒍᔅᓯᐅᒃ ᑕᑯᔭᖅᑐᕈᒪᒍᔅᓯᓪᓗ ᑕᒫᓃᓐᓂᖓᓂ 
ᐅᒃᑯᐃᖔᖅᑐᒍᑦ ᐳᓛᕆᐊᕈᓐᓇᖃᑦᑕᓂᐊᖅᑐᓯ.   
 
ᐊᒻᒪᓗ, ᐃᖅᑲᓇᐃᔭᖅᑎᒃᑲ ᖁᔭᓐᓇᒦᓪᓚᕆᑦᑐᒋᑦ 
Deputy Minister, ᐋᓕᒃᔅ ᑳᒻᐳᓪ ᐊᒻᒪ 
ᑮᓇᐅᔭᓕᕆᔨᕗᑦ ᒥᓯᔅ ᕚᑦ. 
 
ᐊᒻᒪ ᐃᒃᓯᕙᐅᑖᖅ ᐃᕝᕕᑦ ᖁᔭᓐᓇᒦᖅᖢᑎᑦ 
ᑖᔅᓱᒧᖓ ᓯᕗᓕᐅᖅᑎᓪᓗᑎᑦ ᑲᑎᒪᑎᓪᓗᒋᑦ 
ᑖᒃᑯᓂᖓ ᐃᑲᔪᖅᑲᐅᒐᕕᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᖁᔭᓐᓇᒦᒃ. 
 
ᒪᓕᒐᖅ 6(1) ᒪᓕᑦᑐᒍ ᑕᐃᓐᓇ 
ᓄᖅᑲᕕᔅᓴᑎᓐᓅᕆᐊᖃᓕᕋᑦᑕ 
ᓄᖅᑲᕆᐊᕐᓂᐊᓕᖅᑯᒍᑦ. 
 
ᖁᔭᓐᓇᒦᒃ, ᒥᓂᔅᑕ ᐃᖅᑲᓇᐃᔭᖅᑎᑎᓪᓗ.  
ᐃᖅᓱᒃᑏ, ᑖᒃᑯᐊ ᐊᓂᑎᓚᐅᕐᒥᒃᑭᑦ ᒥᓂᔅᑕ 
ᐃᓚᖏᓪᓗ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕐᓗᑕ 
ᑲᑎᒪᔾᔪᑎᑦᑎᓐᓄᑦ. ᑲᑎᒪᔾᔪᑎᒃᓴᖅ 21. ᐅᓂᒃᑳᖏᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ. ᒥᔅᑕ ᓯᐊᓪ.  
 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑲᑎᒪᔨᖁᑎᑎᑦ ᐃᓱᒪᔅᓴᓯᐅᖅᑲᐅᔪᑦ ᒪᓕᒐᒃᓴᖅ 22 
ᓄᖅᑲᕆᐊᕈᒪᓕᖅᑐᑕᓗ ᐊᒻᒪᓗ ᐱᖁᔨᕗᖓ ᑖᒃᑯᐊ 
ᐅᓂᒃᑳᖏᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᐱᖁᔨᕗᖔᖅᑐᖃᕐᖓᑦ. ᐊᐃᑉᐲᔪᖅ, ᒥᔅᑕ ᑰᓕ. 
ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ ᐃᓵᓪᓕᑦ. 
ᖁᔭᓐᓇᒦᒃ. ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. 
 
ᑲᑎᒪᔾᔪᑎᒃᓴᖅ 22. ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 
23. ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ.  
 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᖅᑲᐃᑎᑦᑎᒋᐊᕐᓗᒐ ᒪᓕᒐᓕᕆᔨᒃᑯᑦ 9-ᒨᖅᑲᑦ 
ᑲᑎᒪᓛᖅᑐᑦ ᓇᓄᕐᒥ ᑲᑎᒪᕕᒻᒥ.  
 
ᑲᑎᒪᔾᔪᑎᔅᓴᐃᑦ ᒫᑦᓯ 10, 2010:  
 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 



ᐊᐃᑉᐱᖅ, ᒫᑦᓯ 9, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᐅᖃᐅᓯᕐᖓᐅᑎᓄᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᒧᑦ 

11. ᐊᑎᓕᐅᕈᑕᐅᓯᒪᔪᑦ ᐅᓂᒃᑳᖏᑦ 

12. ᑲᑎᒪᔨᕋᓛᑦ ᐅᓂᒃᑳᖏᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᖁᔨᕗᖔᕈᑎᓄᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ ᐱᖁᔨᕗᖔᕈᑏᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 22 

21. ᑲᑎᒪᑐᐃᓐᓇᖅᑐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᑎᑎᕋᖅᑏ. ᑕᐃᒪ 
ᒪᑐᓯᒪᑲᐃᓐᓇᕐᓂᐊᓕᕐᒥᔪᖅ ᑎᑭᓐᓇᓱᐊᕐᓂᖓᓂ 
ᐱᖓᔪᐊᓐᓂ, ᒫᔾᔨ 10, 1:30-ᒥ ᐱᒋᐊᓛᕐᒥᔪᒍᑦ. 
 
ᐃᖅᓱᒃᑏ.  
 
>>ᑲᑎᒪᓂᖅ ᓄᖅᑲᖅᑐᖅ 18:06ᒥ



 

 

 
 


